
ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒧᑦ ᐸᕐᓇᐅᑎᑦ

[ᔭᓄᐊᕆ 2020] 



ᐃᓕᑕᕆᔭᐅᔪᑦ: 

ᒫᓐᓇᐅᓕᖅᑐᖅ ᓯᕗᓂᐊᒍᓪᓗ ᑲᑎᒪᔨᐅᓚᐅᖅᑐᑦ, ᑲᑎᒪᔨᐅᓕᖅᑐᓪᓗ ᐃᕐᓂᐅᕐᕕᒃᑯᑦ ᐊᕕᒃᑐᖅᓯᒪᓂᖏᓐᓂ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ 

(ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑎᒌᑦ) ᓴᕿᑎᑦᑎᓚᐅᖅᐳᑦ ᐅᑯᓂᖓ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ. ᑲᑎᒪᔨᐅᓕᖅᑎᓪᓗᒋᑦ ᐅᑯᐊ, ᓄᐊ ᑲᓪᓚᒃ, 

ᑭᐊᕙᓐ ᐊᖑᑎᐊᓗᒃ,  ᔾᔮᓐ-ᕗᕌᓐᓱᐊ ᑐᕗᐊᕐ, ᐅᐃᓕ ᐋᑕᒻᔅ, ᐋᓂ ᓂᖏᐅᖓᓐ, ᓗᐃᓴ ᑲᑦᓚᒃ, ᐊᕐᒪᑦ ᐊᖑᑎᐊᓗᒃ, ᑎᐅᕈᓪ ᓇᑯᓛᒃ, ᐅᐃᓕ ᐃᑦᑐᖅ 

ᐊᒻᒪᓗ ᕌᓐᑎ ᑲᑕᓗᒃ.  

ᑯᕆᔅ ᒍᕉᓯᐊᑦ Chris Grosset (ᐋᕐᓗᒃᑯᑦ ᑐᑭᓯᓂᐊᖅᑏ ᓕᒥᑎᑦ ᑲᒻᐸᓂᖓᑦ) ᐊᒻᒪᓗ ᑭᒻ ᒃᓛᒃᓴᒃ Kim Klaczek ᓴᓇᓚᐅᖅᑑᒃ 

ᖃᓄᐃᓕᖓᓂᖏᓐᓂᒃ ᐅᓂᒃᑳᓕᐊᑦ, ᑎᑎᕋᖅᑕᐅᓂᐊᖅᑐᓂᒡᓗ ᐃᓗᓕᕆᔭᐅᓂᐊᖅᑐᓂᒃ ᐊᒻᒪᓗ ᑎᑎᕋᖅᑕᐅᕙᓪᓕᐊᓕᓵᕐᓂᖏᓐᓂᒃ. ᓲᓴᓐ ᒥ. 

ᔅᑏᕙᓐᓴᓐ Susan M. Stephenson (ᑲᓇᑕᐅᑉ ᐆᒪᔪᓕᕆᔨᒃᑯᑦ) ᐊᒻᒪᓗ ᑭᐊᕙᓐ ᔨ. ᒪᑯᐊᒥᒃ Kevin J. McCormick (ᑲᓇᑕᒥ ᐆᒪᔪᓕᕆᔨᒃᑯᑦ) 

ᑎᑎᕋᖅᐸᓪᓕᐊᓚᐅᖅᑑᒃ ᓯᕗᓪᓕᐅᓂᖅᓴᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ ᑕᐃᑲᓂ ᐊᕐᕋᒍᒥ 1986. ᕌᓐ ᓂᖏᐅᖓᑦ (ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᑦ, ᓄᓇᓕᖕᓂ ᐃᑲᔪᖅᑎᐅᕙᒃᑐᖅ) ᐊᒻᒪᓗ ᓯᓐᑎ ᓂᖏᐅᖓᓐ (ᑐᓵᔨᒋᔭᐅᔪᖅ) ᐃᑲᔪᖃᑦᑕᓚᐅᖅᑑᒃ ᑲᔪᓯᑦᑎᐊᕈᓐᓇᕐᓂᖏᓐᓄᑦ 

ᐊᐅᓚᑦᑎᔪᓐᓇᕐᓂᖏᓄᓪᓗ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑎᒌᖏᑦ. ᓲᓯ ᓇᐸᔪᖅ (ᑐᓵᔩᑦ ᐃᓄᒃᑎᑑᓕᖅᑐᐃᔨᖏᓐᓂᒃ) ᐃᓄᒃᑎᑑᓕᖅᑐᐃᓚᐅᖅᑐᖅ 

ᑕᒪᐃᓐᓂᒃ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑎᒌᒃᑐᑦ ᑎᑎᖃᖁᑎᖏᓐᓂᒃ ᑕᒪᐅᖓ ᑎᑭᐅᑎᔪᓂᒃ, ᑖᒃᑯᓂᖓᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐊᖑᓯᒪᔪᓂᒃ. 

ᔾᔨᒻ ᓕᕝᓗᐊᕐ Jim Leafloor (ᑲᓇᑕᒥ ᐆᒪᔪᓕᕆᔨᒃᑯᑦ) ᐊᒻᒪᓗ ᐹᓪ ᔅᒥᑦᓗ Paul Smith (ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ) 

ᒋᐅᓪ ᑯᕆᔅᑎᓗ Grant Gilchrist (ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ) ᖃᐅᔨᒪᔭᐅᔭᕆᐊᖃᖅᑐᓂᒃ ᑲᒪᔨᐅᕙᓚᐅᖅᑐᑦ ᐊᒻᒪᓗ 

ᖃᐅᔨᒪᔨᑎᑕᕆᔭᐅᓗᑎᒃ ᕿᒥᕐᕈᐊᖅᑎᒋᔭᐅᕙᓚᐅᖅᑑᒃ ᑕᒪᐃᓐᓂᒃ ᐊᐅᓚᑦᑎᔾᔪᑎᒃᓴᐃᑦ ᐸᕐᓇᐅᓯᐊᕆᔭᐅᕙᓪᓕᐊᓂᐊᖅᑐᑦ ᑲᒪᒋᔭᐅᕙᓪᓕᐊᓂᖏᓐᓂ. 

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑎᒌᒃᑐᑦ ᐊᒻᒪᓗ ᐱᓕᕆᕕᖓᑦ ᑲᓇᑕᒥ ᐆᒪᔪᓕᕆᔨᒃᑯᑦ ᖁᔭᓕᔪᒪᔪᑦ ᓄᓇᓕᖕᓂ ᓴᓪᓕᓂ ᑕᒪᐃᓐᓂᑦᑎᐊᕐᓗ 

ᑲᑐᔾᔨᖃᑎᒌᖑᔪᓂᒃ ᐃᓄᖕᓂᒡᓗ ᕿᒥᕐᕈᐊᖃᑦᑕᓚᐅᖅᑐᓂᒃ ᑖᒃᑯᓂᖓ ᑎᑎᕋᖅᓯᒪᓂᖏᓐᓂᒃ ᐃᓚᒋᐅᓗᑎᒃ ᐊᐅᓚᑦᑎᓂᕐᒥᒃ ᐸᕐᓇᐅᑎᓕᕆᓂᕐᒥᒃ 

ᑲᒪᒋᔭᐅᕙᓚᐅᖅᑐᓂᒃ. 

ᐊᔾᔨᖏᑦ ᑖᒃᑯᐊ ᐸᕐᓇᐅᑏᑦ ᐊᑐᐃᓐᓇᐅᕗᑦ ᐅᕙᖓᑦ ᑐᕋᕈᒻᒥᒃ ᖃᓪᓗᓈᑎᑐᑦ: 

Environment and Climate Change Canada 

Public Inquiries Centre 

Fontaine Building 12th floor 

200 Sacré-Coeur Blvd 

Gatineau, QC. K1A 0H3 

Telephone: 819-938-3860 

Toll-free: 1-800-668-6767 (in Canada only) 

Email: ec.enviroinfo.ec@Canada.ca

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ – ᑲᓇᑕᒥᐅᑕᓂ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᑦ 

ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓᓂ 

ᐱᖓᔪᐊᓐᓂ ᖁᓛᓂ ᓇᑎᕐᒥ, 933 ᒥᒃᕕᒃ ᐊᖅᑯᑎᖓᓂ 

ᑎᑎᖃᕐᓂᐊᕐᕕᒃ 1870 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ:  867-975-4642 

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᐅᑉ ᓴᐳᓐᓂᐊᖅᑕᐅᓯᒪᓂᖏᑦ ᓄᓇᐃᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᑦ:   

https://www.Canada.ca/en/environment-climate-change/services/ᓄnational-wildlife-areas.html

ISBN ᓴᓇᔭᐅᓯᒪᓂᖓᓄᑦ ᐱᖁᑏᑦ ᓈᓴᐅᑎᖓ: [ᑭᖑᓪᓕᕆᔭᐅᓕᕈᒫᖅᑐᓂ ᑭᓯᐊᓂ ᐸᕐᓇᐅᑎᒃᓴᓄᑦ ᐃᓕᔭᐅᔪᒃᓴᒫᖅ] 

ᑎᑭᓴᐃᓂᕐᒧᑦ ᐊᑐᒐᒃᓴᖅ ᓈᓴᐅᑦ: [ᑭᖑᓪᓕᕆᔭᒧᑦ ᑭᓯᐊᓂ ᐃᓕᔭᐅᔪᒃᓴᒫᖅ] 

ᖃᓄᖅ ᑕᐃᔭᐅᔪᓐᓇᕐᓂᖅ ᑖᒃᑯᐊ ᐅᖃᓕᒪᒐᐃᑦ: 

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ. 2020. ᖃᖅᓴᐅᖅᑑᒥ ᑎᖕᒥᐊᖃᕐᕕᖕᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

[ᐱᒋᐊᖅᑎᑕᐅᔪᒪᔪᑦ]. ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ, ᑲᓇᑕᒥᐅ ᐆᒪᔪᓕᕆᔨᑦ ᐱᔨᑦᑎᕋᐃᔨᖏᑦ, ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓂᖓᓂ, [ᒪᒃᐱᒐᐃᑦ ᐊᒥᓲᓂᖏᑦ] ᒪᒃᐱᒐᖅᑎᒍᑦ. 

ᐊᓯᐊᒍᑦ ᑭᓯᐊᓂ ᐅᖃᐅᓯᐅᓯᒪᑦᑎᐊᕈᓂ, ᐊᔾᔨᓕᐅᕆᔪᓐᓇᖏᓚᑎᓐ ᑎᑎᖃᖁᑎᖏᓐᓂᒃ ᑖᒃᑯᓇᖓᑦ, ᑕᒪᐃᓐᓃᒡᓗᓐᓃᑦ, ᐃᓚᐃᓐᓇᖏᓐᓂᒡᓗᓐᓃᑦ, 

ᐱᔾᔪᑕᐅᓂᐊᖅᑐᓂᒃ ᑮᓇᐅᔭᓕᐅᕈᑕᐅᔪᓐᓇᕐᓂᕐᒧᑦ, ᐊᒥᓱᓕᐅᕈᒪᕐᓂᕐᒧᑦ, ᓯᕗᓂᐊᒍᑦ ᑎᑎᕋᖅᓯᒪᔪᖃᖏᑎᓪᓗᒍ ᐊᖏᕈᑕᐅᔪᓂᒃ, ᑕᒪᒃᑯᓇᖓᑦ 

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ ᑲᓇᑕᒥ ᓇᖕᒥᓂᖅ ᑎᑎᖃᖁᑎᖃᕐᓂᖏᓐᓄᑦ ᐊᐅᓚᑦᑎᕕᖓᓐᓂᒃ. ᐊᖏᖅᑕᐅᔪᒪᒍᕕᑦ 

ᐊᔾᔨᖏᓐᓂᒃ ᓴᓇᔭᐅᑎᑦᑎᔪᓐᓇᕈᒪᓂᖅ ᑲᓇᑕᐅᑉ ᒐᕙᒪᐃᑦ ᐱᖁᑎᖏᓐᓂᒃ, ᑮᓇᐅᔭᓕᐅᕈᑎᒋᔪᒪᓪᓗᒋᑦ, ᐆᒃᑐᕈᓐᓇᖅᑐᑎᑦ ᑯᐃᓐ ᑭᒡᒐᖅᑐᐃᔨᖓᓄᑦ 

ᐱᓕᕆᕕᖓᓂ ᑎᑎᖃᖁᑎᖏᓐᓂᒃ ᐊᖏᖅᑕᐅᓯᒪᕝᕕᐅᕙᒃᑐᒥ, ᐅᖃᕐᕕᒋᓗᒋᑦ ᐅᑯᐊ ᐅᕙᓂ ᑐᕌᕈᑎᓖᑦ ᐊᕙᑎᓕᕆᔨᒃᑯᑦ, ᐃᓄᓕᒫᓂᒃ 

ᖃᐅᔨᒋᐊᕐᕕᐅᖃᑕᕐᓂᖏᑦ, ᑯᐸᐃᒃᒥ: 



Environment and Climate Change Canada 

Public inquiries centre 

Fontaine Building 12th floor 

200 Sacré-Coeur Blvd 

Gatineau, QC. K1A 0H3 

Telephone: 819-938-3860 

Toll-free: 1-800-668-6767 (in Canada only) 

Email: ec.enviroinfo.ec@canada.ca

ᖃᖓᓃᑦᑐᖅ ᐊᔾᔨᖁᑎᖓ: © ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ, ᔾᔮᓐ-ᕗᕌᓐᓱᐊ ᑐᕗᐊᕐ 

© ᑯᐃᓐᒋᔭᖅ, ᐱᔪᓐᓇᐅᑎᖃᕐᓂᖓᓄᑦ ᑲᓇᑕᒥ, ᑭᒡᒐᖅᑐᖅᑕᐅᓪᓗᓂ ᒥᓂᔅᑕᖓᓄᑦ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, 2020 

Aussi disponible en français  

ᐊᑐᐃᓐᓇᐅᖕᒥᔪᑦ ᐅᐃᕖᖅᑎᑐᑦ 





ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   i

ᐱᔾᔪᑎᒋᓪᓗᒋᑦ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᐅᑉ 

ᓴᐳᓐᓂᐊᖅᑕᐅᓯᒪᓂᖏᑦ ᓄᓇᐃᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᐸᕐᓇᐅᑏᑦ 

ᓱᓇᐅᖕᒪᑕ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ ᑲᓇᑕᒥ ᓄᓇᐃᑦ ᓴᐳᓐᓂᐊᖅᑕᐅᑎᓯᒪᔭᖏᑦ? 

ᑎᖕᒥᐊᖃᕐᕕᐅᓕᖅᑐᑦ ᓴᐳᓐᓂᐊᖅᑕᐅᓯᒪᕝᕖᑦ ᓴᕿᑎᑕᐅᓚᐅᖅᓯᒪᔪᑦ ᒪᓕᒃᑕᐅᓪᓗᑎᒃ ᒪᓕᒐᕐᔪᐊᑦ ᑕᐃᔭᐅᔪᑦ ᑎᖕᒥᐊᑦ 

ᓂᕿᒃᓴᕆᔭᐅᕙᒃᑐᑦ ᑲᑎᒪᕐᔪᐊᕈᑕᐅᓂᖏᓐᓄᑦ ᒪᓕᒐᓕᐊᑦ, 1994-ᒥ, ᐃᓂᒃᓴᖃᕈᑕᐅᓪᓗᑎ ᑎᖕᒥᐊᕐᓄᑦ ᐅᑎᖅᐸᒃᑐᓄᑦ 

ᐊᕐᕋᒍᑕᒫᖅ ᐃᒪᕐᓄᑦ ᓄᓇᒧᓪᓗ ᓇᔪᖅᐸᒃᑕᑐᖃᕆᔭᖏᓐᓄᑦ. ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔩᑦ 

ᑲᓇᑕᒥ ᓴᕿᑎᑦᑎᕙᒃᐳᖅ ᑕᕆᐅᕐᒥ ᐃᒪᕐᓂ ᐊᒻᒪᓗ ᓄᓇᒥ ᑲᓇᑕᓕᒫᒥ ᐆᒪᔪᖃᕐᕕᖕᓂᒃ ᐱᔾᔪᑕᐅᓂᕐᒧᑦ 

ᓴᐳᓐᓂᐊᖅᑕᐅᕝᕕᒃᓴᐃᑦ ᐃᓂᒃᓴᕆᓂᐊᖅᑕᖏᓐᓂᒃ, ᖃᐅᔨᓴᕐᕕᐅᔪᓐᓇᕐᓂᖏᓄᑦ ᐊᒻᒪᓗ ᑐᑭᓯᓇᖅᓯᑎᑕᐅᔪᓐᓇᕐᓂᖏᓐᓄᑦ 

ᑕᒪᒃᑯᐊ. ᑲᓇᑕᓕᒫᒥ ᐆᒪᔪᖃᕐᕕᐅᑎᑕᐅᔪᑦ ᐋᖀᕝᕕᐅᕙᒃᑐᑦ ᓴᐳᓐᓂᐊᖅᑕᐅᓯᒪᕝᕕᒃᓴᐅᓂᕐᒧᑦ ᑎᖕᒥᐊᕐᓄᑦ, ᐆᒪᔪᓄᑦ, 

ᐊᒥᓲᖏᓗᐊᓕᖅᑐᓄᑦ ᐆᒪᔪᓄᑦ, ᐱᕈᖅᑐᓄᓪᓗ, ᐊᒻᒪᓗ ᐊᓯᖏᓐᓂᒃ ᐆᒪᔪᖃᕐᕕᐅᕙᒃᑐᓂᒃ, ᓇᔪᖅᑕᐅᕙᒃᑐᓂ. ᑲᓇᑕᓕᒫᒥ 

ᐆᒪᔪᖃᕐᕕᐅᑎᑕᐅᔪᑦ ᓴᕿᑎᑕᐅᓯᒪᕙᒃᑐᑦ ᒪᓕᒃᑕᐅᓪᓗᑎᒃ ᑕᐃᒃᑯᐊ ᐊᐅᓚᑦᑎᔪᓐᓇᑕᐅᔪᑦ, ᑲᓇᑕᒥ ᐆᒪᔪᓕᕆᓂᕐᒧᑦ 

ᒪᓕᒐᐃᑦ ᐊᒻᒪᓗ ᓯᕗᓕᒻᒪᕆᖕᒥ, ᐱᒻᒪᕆᐅᓂᖅᐹᖑᕙᒃᑐᒥᒡᓗ, ᓴᐳᓐᓂᐊᖅᑕᐅᓯᒪᕝᕕᒃᓴᐅᓂᕐᒧᑦ, ᐃᓂᒃᓴᕆᔭᐅᓗᑎᒃ 

ᐆᒪᔪᕐᓄᑦ/ᓂᕐᔪᑎᓄᑦ. 

ᖃᓄᑎᒋ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᕙᑎᓕᕆᔨᕐᔪᐊᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᓐᓄᑦ ᑲᓇᑕᒥ 

ᑮᓇᐅᔭᒃᓴᓂᒃᑕᐅᖃᑦᑕᖅᓯᒪᓕᖅᐸᑦ ᑕᐃᒪᖓᑦ 2018-ᒥ ᐊᐅᓚᑦᑎᓂᕐᒧᑦ, ᐊᖏᒡᓕᒋᐊᖅᑕᐅᔪᓐᓇᕐᓂᖏᓐᓄᓪᓘᓐᓃᑦ 

ᑲᓇᑕᒥ ᐆᒪᔪᖃᕐᕖᑦ, ᑎᖕᒥᐊᖃᕐᕕᓗ? 

ᐊᕙᑎᒥᐅᑕᓂᒃ ᐱᐅᓯᑐᖃᕐᓂᒃ ᕿᒪᐃᓯᒪᑦᑎᐊᕋᓱᐊᕐᓂᖅ ᐃᓚᖃᖅᐳᖅ ᑮᓇᐅᔭᒃᓴᓂᒃᑕᐅᖃᑕᕐᓂᖏᓐᓂᒃ ᑕᓪᓕᒪᓄᑦ 

ᐊᕐᕋᒍᓄᑦ ᓈᔪᓂᑦ, $1.3 ᐱᓕᔭᓐᖏᓃᑦᑐᓂᒃ ᐃᑲᔫᑕᐅᔪᓂᒃ ᐊᕙᑎᓕᕆᔨᕐᔪᐊᒃᑯᑦ ᐅᖓᕙᕆᐊᖅᑎᑦᑎᔪᓐᓇᕐᓂᖏᓐᓄᑦ 

ᓄᓇᖏᓐᓂ ᐆᒪᔪᖃᕐᕕᑦ ᐊᒻᒪᓗ ᑎᖕᒥᐊᖃᕐᕕᑦ ᑲᓇᑕᐅᑉ ᐊᔾᔨᒋᖏᑦᑑᑎᐅᔪᓂᒃ ᐆᒪᔪᖃᕐᕕᐅᓂᕐᒧᑦ ᑐᕌᒐᕆᔪᒪᔭᖏᓂᒃ, 

ᐊᕙᑎᓕᕆᔨᕐᔪᐊᒃᑯᓪᓗ ᐊᐅᓚᑦᑎᑦᑎᐊᕐᓂᖅᓴᐅᔪᒪᓂᖏᓄᑦ ᓴᐳᓐᓂᐊᖅᑕᐅᓯᒪᕝᕕᒃᓴᓂᒃ. 

ᐊᕙᑎᓕᕆᔨᕐᔪᐊᒃᑯᑦ ᓴᐳᓐᓂᐊᕈᓇᕐᓂᐊᓕᖅᑐᑦ ᐊᒥᓲᓂᖅᓴᓂᒃ ᓇᔪᖅᑕᐅᔪᒃᓴᓂᒃ, ᐊᑐᒐᒃᓴᖃᕐᓂᖅᓴᐅᓕᕐᓗᑎᒡᓗ, 

ᐊᑑᑎᖃᑦᑎᐊᖅᑐᓂᒃ ᐊᐅᓚᑦᑎᔪᓐᓇᕐᓂᖅ ᐊᒻᒪᓗ ᓇᐅᑦᑎᖅᑐᐃᖃᑕᕈᓐᓇᕐᓂᖅ ᓇᔪᒐᕆᔭᐅᓂᖏᓐᓂᒃ 

ᐆᒪᔪᖃᕐᕕᐅᓂᖏᓐᓂᓗ ᑕᒪᒃᑯᐊ ᓴᐳᓐᓂᐊᖅᑕᐅᓯᒪᕝᕖᑦ. 

ᖃᓄᖅ ᐊᖏᑎᒋᕙᑦ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᖓᓄᑦ ᑲᓇᑕᒥ ᓴᐳᓐᓂᐊᖅᑕᐅᓯᒪᕕᖏᑦ? 

ᒫᓐᓇᐅᔪᖅ ᓴᐳᓐᓂᐊᖅᑕᐅᓯᒪᕝᕖᑦ ᐱᓕᕆᕝᕕᐅᔪᑦ 55-ᖏᓃᓕᖅᑐᑦ ᑲᓇᑕᓕᒫᒥ ᐆᒪᔪᖃᕐᕕᐅᑎᑕᐅᔪᓂ ᐊᒻᒪᓗ 92-

ᖑᓪᓗᑎᒃ ᑎᖕᒥᐊᖃᕐᕕᐅᔪᑦ, ᐊᖏᓂᖃᖅᑎᒋᓪᓗᑎᒃ ᓄᓇᖏᑦ ᐅᖓᑕᓃ 14 ᒥᓕᔭᓂᒃ ᕼᐃᐊᒃᑕᓂᒃ ᐆᒃᑐᕋᐅᑎᓕᖕᓂᒃ 

ᑲᓇᑕᒥ ᓇᓂᑐᐃᓐᓇᖅ. 

ᓱᓇᐅᖕᒪᑕ ᐊᐅᓚᑦᑎᔾᔪᑎᒃᓴᐃᑦ ᐸᕐᓇᐅᑏᑦ? 

ᐊᐅᓚᑦᑎᔪᒪᓂᕐᒧᑦ ᐸᕐᓇᐅᑏᑦ ᐱᑕᖃᕐᕕᐅᕙᒃᑐᑦ ᐱᓕᕆᓗᑕᐅᔪᓐᓇᕐᓂᕐᒧᑦ, ᐊᐅᓚᑦᑎᔨᐅᔪᓄᑦ 

ᐃᓱᒪᓕᐅᕈᑕᐅᔭᕆᐊᓕᖕᓄᑦ. ᑐᕌᖓᕗᑦ ᐊᑐᖅᑕᐅᓂᕐᒧᑦ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᑕ ᑲᓇᑕᐅᑉ 

ᐱᓕᕆᔨᖏᓐᓄᑦ ᓇᓗᓇᐃᒃᑯᑕᕆᔭᐅᓂᖅ ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑕᖏᓐᓄᑦ, ᐱᓗᐊᖅᑐᒥᒃ ᐱᔾᔪᑎᖃᖅᑐᓂᒃ 

ᐱᔪᓐᓇᐅᑎᑖᕋᓱᐊᕈᒪᔪᓂᒃ ᑲᒪᒋᔭᐅᕙᒃᑐᓂᒃ. ᐊᐅᓚᑦᑎᕙᖕᓂᖅ ᑐᕋᖓᕗᖅ ᐋᕿᐅᒪᑦᑎᐊᖁᓗᒋᑦ ᓴᐳᓐᓂᐊᖅᑕᐅᓯᒪᕝᕖᑦ 

ᐱᓂᕐᓗᒡᕕᐅᑦᑕᐃᓕᒪᖁᓪᓗᒋᑦ ᐊᒻᒪᓗ ᐋᕿᐅᒪᑎᐊᖁᓪᓗᒋᑦ ᐱᐅᔫᓂᖏᑦ ᓴᐳᓐᓂᐊᕈᑕᐅᒋᐊᓕᓚᐅᖅᑐᑦ. 

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑎᑎᕋᖃᑦᑕᖅᐳᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ 

ᑕᒪᐃᓐᓄᒃ ᓴᐳᓐᓂᐊᖅᑕᐅᓯᒪᕝᕕᐅᓕᖅᑐᓄᑦ, ᑐᑭᓯᓂᐊᕐᕕᐅᖃᑦᑕᖅᓱᑎᒃ ᐅᕝᕙᓗᓐᓃᑦ ᓄᓇᖃᖅᑐᑐᖃᐃᑦ ᐃᓄᐃᑦ 

ᑎᑎᕋᖃᑎᒋᔭᐅᕙᒃᓱᑎᒃ ᖃᓄᐃᓕᖓᓚᖓᓂᖏᓂᒃ, ᐊᒻᒪᓗ ᑐᑭᓯᓂᐊᕐᕕᐅᖃᑦᑕᖅᓱᑎᒃ ᐃᓄᖁᑎᒋᔭᐅᔪᑦ ᐊᓯᖏᓪᓗ 

ᐃᓚᐅᖃᑦᑕᕆᐊᓖᑦ. ᓄᓇᕗᒻᒥ ᓄᓇᑖᕐᕕᐅᓯᒪᓂᕐᒥ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᑎᑎᕋᖅᑕᐅᖃᑦᑕᖅᐳᑦ ᐃᓚᒋᔭᐅᓗᑎᒃ 

ᓄᓇᕗᒻᒥᐅᑦ ᐃᓄᐃᑦ.  

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐅᓂᒃᑳᖅᓯᒪᑦᑎᐊᖅᐳᑦ ᐱᓕᕆᐊᖑᔪᓐᓇᕐᓂᐊᖅᑐᓂᒃ ᐊᒻᒪᓗ ᐃᓕᑕᕆᔭᐅᓯᒪᔪᑦ ᐊᓯᖏᑦ 

ᐱᓕᕆᐊᖑᔪᓐᓇᖅᑐᑦ ᑭᓯᐊᓂ ᐊᑐᕐᓗᑎᒃ ᐱᔪᓐᓇᐅᑎᓂᒃ. ᐅᓂᒃᑳᕈᓐᓇᕐᒥᔪᑦ ᐱᐅᓯᒋᐊᖅᑕᐅᖁᔭᖏᓂᒃ 

ᓴᐳᓐᓂᐊᖅᑕᐅᓯᒪᕝᕕᖕᓂᒃ, ᐅᓂᒃᑳᖅᓯᒪᓪᓗᑎᒃ ᓇᐅᒃᑯᑦ ᐊᒻᒪᓗ ᖃᖓ ᑕᒪᒃᑯᐊ ᐱᐅᓯᒋᐊᖅᑕᐅᔭᕆᐊᖃᕐᓂᐊᖅᑐᑦ 

ᐱᓕᕆᐊᖑᓂᐊᖕᒪᖔᑕ. ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐃᓕᑕᖅᓯᓯᒪᓲᑦ ᓄᓇᖃᖅᑐᑐᖃᐃᑦ ᐱᔪᓐᓇᐅᑎᖃᖏᓐᓂᒃ ᐊᒻᒪᓗ 

ᐊᔪᕐᓇᖅᑎᑕᐅᓐᖏᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᐅᓯᑐᖃᖏᓐᓂ. ᐊᒻᒪᑕᐅᖅ ᓱᓕ, ᖃᓄᐃᓕᐅᕈᑎᒃᓴᐃᑦ 

ᓴᐳᓐᓂᐊᕈᑕᐅᓂᕐᒧᑦ ᐆᒪᔪᓂᒃ ᒪᓕᑦᑎᐊᕆᐊᖃᕐᒥᔪᑦ ᖃᓄᐃᑦᑐᑐᐃᓐᓇᕐᓂᕐᒥᒃ ᒪᓕᒐᕐᓂᒃ ᐱᔾᔪᑎᖃᖅᑐᓂᒃ 

ᐆᒪᔪᓕᕆᓂᕐᒥᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓂ, ᐅᑭᐅᖅᑕᖅᑐᖅᐸᓯᐅᑉᓗᓐᓃᑦ ᐊᕕᒃᑐᖅᓯᒪᓂᖏᓐᓂ, ᓇᓂᑲᓗᐊᖅᐸᑦ 

ᓴᐳᓐᓂᐊᖅᑕᐅᓯᒪᕝᕕᒃ.   

ᖃᓄᐃᑦᑑᖕᒪᑕ ᓴᐳᓐᓂᐊᖅᑕᐅᓯᒪᔪᑦ ᓄᓇᐃᑦ ᐊᐅᓚᑕᐅᕙᒃᑐᑦ? 

ᐊᐅᓚᑦᑎᔾᔪᑎᑦ ᐊᑐᖅᑕᐅᕙᒃᑐᑦ ᒪᑯᓄᖓ ᓲᕐᓗ ᑐᕌᖓᓂᕐᒧᑦ, ᓇᐅᑦᑎᖅᑐᐃᕙᓪᓕᐊᖃᑦᑕᐃᓐᓇᕈᓐᓇᕐᓂᕐᒧᑦ, 

ᐋᕿᐅᒪᑎᑦᑎᑦᑎᐊᕈᒪᓂᕐᒧᑦ, ᐱᐅᓯᒋᐊᖅᑎᑦᑎᔪᓐᓇᕐᓂᕐᒧᑦ ᐆᒪᔪᖃᕐᕕᐅᔪᓂᒃ, ᓇᔪᖅᑕᐅᕙᖕᓂᖏᓐᓂᒡᓗ, ᐃᓛᓂᒃᑯᓪᓗ 

ᖃᐅᔨᓴᖅᑕᐅᖃᑕᕐᓂᖏᓐᓂᒃ, ᒪᓕᒐᕐᓂᒡᓗ ᒪᓕᒃᑕᐅᕝᕕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᐱᖁᑎᖏᓐᓂᒃ ᐃᒡᓗᖁᑎᖏᓪᓗ 

ᐋᕿᐅᒪᑎᐊᕆᐊᖃᕐᓂᖏᓐᓄᑦ. ᖃᐅᔨᓴᖅᑕᐅᖃᑕᕐᓂᖏᑦᑕᐅᖅ ᐱᒻᒪᕆᐊᓘᒋᕗᑦ ᓴᐳᓐᓂᐊᖅᑕᐅᓯᒪᕝᕕᐅᔪᓂ; 

ᑕᐃᒪᐃᓂᖓᓄᑦ, ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᑲᓇᑕᒥ ᐱᓕᕆᔨᖏᑦ ᐱᓕᕆᐊᖃᓲᖑᕗᑦ 

ᐅᕝᕙᓗᓐᓃᑦ ᑐᑭᓕᐅᖅᑎᐅᕙᒃᐳᑦ ᖃᐅᔨᓴᖅᑕᐅᖃᑦᑕᕆᐊᖃᖅᑐᓂᒃ ᐃᓚᖏᓐᓂᒃ ᑕᒪᑯᐊ.   

ᑎᑎᕋᖅᑕᐅᓯᒪᕙᖕᓂᖏᑦ ᑭᖑᓕᕇᒃᐸᒃᑐᑦ 

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ ᑎᑎᕋᖃᑦᑕᖅᐳᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ 

ᑕᒪᐃᓐᓄᑦ ᑎᖕᒥᐊᖃᕐᕕᖕᓄᑦ, ᐊᐅᓚᑕᐅᔪᓂᒃ. ᑕᒪᒃᑯᐊ ᐋᕿᐅᒪᓂᖏᑦ ᐊᑐᖅᑕᐅᖃᑦᑕᕈᓐᓇᕐᒥᔪᑦ ᐊᓯᖏᓐᓄᑦ 

ᐱᓕᕆᕝᕕᐅᔪᓄᑦ ᒐᕙᒪᒃᑯᑦ ᓴᓇᕝᕕᖁᑎᖏᓐᓄᑦ ᑎᑎᕋᖃᑦᑕᕈᓐᓇᕐᓂᖅ ᐊᔾᔨᒋᔪᓐᓇᖅᑕᖏᓐᓂᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᒃᓴᓂᒃ, ᓯᕗᓪᓕᕐᒥ ᒪᓕᒐᖅᑎᒍᑦ ᕿᒥᕐᕈᐊᖅᑕᐅᖃᑦᑕᖅᓱᑎᒃ ᑕᓪᓕᒪᑕᒫᑦ ᐊᕐᕌᒍᐃᑦ ᓈᔭᕌᖓᒥᒃ, 

ᐊᖏᕈᑕᐅᓚᐅᖅᑎᓪᓗᒋᑦ ᓯᕗᓪᓕᕆᔭᐅᔪᑦ ᐸᕐᓇᐅᑏᑦ, ᑭᖑᓂᐊᒍᑦ ᕿᒥᕐᕈᐊᖅᑕᐅᑲᓐᓂᕈᓇᖅᓯᓲᑦ ᖁᓖᑦ 10 ᐊᕐᕋᒍᐃᑦ 

ᓈᔭᕌᖓᒥ. 

ᖃᐅᔨᒋᐊᑎᐊᒃᑲᓐᓂᕈᒪᔪᓄᑦ 

ᖃᐅᔨᑦᑎᐊᒃᑲᓐᓂᕈᒪᒍᕕᑦ ᐱᔾᔪᑎᖃᖅᑐᓂᒃ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ ᑲᓇᑕᒥ 

ᓴᐳᓐᓂᐊᖅᑕᐅᓯᒪᕕᖁᑎᖏᓐᓂᒃ, ᐊᑏᑐᖅ ᑕᑯᒋᐊᕐᓂᐊᖅᐸᐃᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᑦ ᐅᕙᓂ 

https://www.Canada.ca/en/environment-climate-change/services/ᓄnational-wildlife-

areas.html ᐅᕝᕙᓗᓐᓃᑦ ᐅᖃᕐᕕᒋᓗᒋᑦ ᑲᓇᑕᒥ ᐆᒪᔪᓕᕆᔨᒃᑯᑦ ᐱᔨᑦᑎᕋᐃᔨᖏ.

ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ 

ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ (ᖃᖅᓴᐅᖅᑑᖅ) ᐃᓂᓕᒃ ᑕᐅᕙᓂ ᑲᓇᖕᓇᖅᐸᓯᖓᓂ ᓴᓪᓕᐅᑉ ᕿᑭᖅᑖᓗᐊᓂ, 35 

ᑭᓛᒥᑕᓂᒃ ᐅᖓᓯᖕᓂᓕᖕᒥ, ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ, ᓄᓇᕗᒻᒥ. ᖃᖅᓴᐅᖅᑐᕐᒥ ᑎᖕᒥᐊᖃᕐᕕᐅᓂᖅ ᐊᑕᒋᕗᖅ, 

ᐃᒪᕐᒧᑦ ᑕᕆᐅᖑᓂᖓᓄᑦ 50 ᑭᓛᒥᑕᓕᖕᒧᑦ ᑕᑭᓂᓕᖕᒧᑦ, ᐊᒻᒪᓗ ᑕᒪᐃᓐᓂᑲᓴᒃ ᐊᑕᒋᓪᓗᓂ ᑕᐅᕗᖓ 

ᐊᑦᑎᒃᑑᑎᑕᐅᓂᖏᓐᓄᑦ ᐱᖓᖕᓇᖅᐸᓯᖓᓃᑦᑐᓄᑦ ᓄᓇᒧᑦ ᑎᑭᐅᔪᓄᑦ, ᑐᓂᕐᒥᐅᑦ ᓯᒡᔭᖅᐱᖓᑕ ᑲᖏᖅᑐᖓᓄᑦ. ᑕᒪᓐᓇ 

ᑎᖕᒥᐊᖃᕐᕕᐅᓂᖓ ᐃᓚᖃᕆᕗᖅ ᐅᔭᕋᓪᓛᖑᓂᕐᔪᐊᕋᓘᖕᒥᒃ (ᖃᓪᓗᓈᑎᑐᑦ Boothia Fox Shield-ᒥᒃ ᑕᐃᔭᐅᔪᓂ 

ᐅᔭᕋᑐᖄᓗᖏᓐᓄᑦ), ᓄᓇᒥᐅᑕᓕᐊᓘᖕᓄᑦ ᐅᒃᑯᓯᒃᓴᔭᕐᓂᒃ ᖃᑯᕐᓂᖅᓴᓂᒃ ᐅᔭᕋᖕᓂᒃ. ᐃᒪᐃᔭᓗᐊᓲᖑᖏᔅᓱᓂᓗ ᑕᒪᓐᓇ, 

ᖃᖃᔮᖃᕐᕕᐅᑦᑎᐊᖏᓐᓂᖓ, ᐱᕈᕐᕕᐅᓯᒪᔪᖅ ᑭᓕᕐᓇᖕᓂᒃ ᐊᑦᑎᒃᑑᑕᐅᓂᖏᓐᓂ ᓄᓇᒥ, ᐊᒥᓱᒐᓴᐅᓪᓗᑎᒃ ᐃᑲᑦᑑᑏᑦ 

ᑕᓯᒐᓴᐃᑦ ᑕᒫᓂ, ᐊᒻᒪᓗ ᖁᑦᑎᖕᓂᖅᓴᐅᓂᕐᒦᒪᑦ ᓯᒡᔭᐅᓂᖓ ᖃᖅᓴᐅᖅᑑᑉ ᑲᖏᖅᓱᖓ ᐱᓗᐊᖅᑐᒥᒃ ᐱᕈᖅᕕᐅᓯᒪᔪᖅ 

ᑭᓕᕐᓇᖕᓂᒃ ᑕᒪᓐᓇ, ᑲᖒᔭᕐᓄᓗᒃ, ᐊᒻᒪᓗ ᐊᓯᔾᔨᖏᖏᑦᑑᑎᐅᔪᓄᑦ ᑲᑭᓚᓇᖅᑯᑎᓕᒐᓴᖕᓄᑦ, ᐊᔾᔨᒌᖏᑦᑑᑕᐅᕙᖕᒥᔪᓄᑦ. 

ᑕᒪᒃᑯᐊ ᑭᓕᕐᓇᐃᓐᓇᐅᓂᖏᑦ, ᐅᒃᐱᒐᖃᐅᕐᓂᖏᓪᓗ ᓄᓇᖏᑦ ᐱᑕᓕᐊᓘᕗᑦ ᑭᓕᕐᓇᖕᓂᒃ, ᑲᖒᔭᕐᓂᒃ, ᐃᕕᖕᓂᒃ ᐊᒻᒪᓗ 

ᓱᐴᑎᓕᖕᓂᒃ, ᕿᔪᒃᓴᔭᓕᖕᓂᒡᓗ ᐊᕙᓗᐊᓂ ᑕᓰᑦ. ᓱᕋᖅᑎᖅᓯᒪᔪᓂᒃ ᐅᒃᑯᓯᒃᓴᔭᓂᒃ ᐅᔭᕋᓂᒃ ᖃᑯᕐᓂᖅᓴᓂᒃ ᐱᑕᖃᖅᐳᖅ 

ᐊᑦᑎᒃᑑᑕᐅᓂᖏᓐᓂ ᓄᓇᒥ, ᑕᒪᑯᐊ ᓄᓇᐃᑦ ᖃᑭᕙᓪᓕᐊᓯᒪᓂᖏᓐᓂ ᑕᐅᕗᖓ ᖃᓂᒡᓕᕙᓪᓗᐊᔪᒥᒃ ᑐᓂᕐᒥᐅᓄᑦ. 

ᖃᐃᖅᑐᕐᒥᒃ ᓯᐅᕋᕕᓂᐊᓗᐃᑦ ᐊᐅᐸᔮᖅᑐᖃᖅᑐᑦᓱᑦ ᐅᔭᕋᖏᑦ (Granite ᖃᓪᓗᓈᑎᑐᑦ) ᑕᐅᕙᓂ ᑎᖕᒥᐊᖃᕕᐅᑉ 

ᐅᐊᖕᓇᖅᐸᓯᖓᓃᓲᖑᕗᑦ. ᒥᑭᔪᒥᒃ ᐅᔭᕋᓪᓛᖑᓃᓐᓇᕐᒥᒃ ᕿᑭᖅᑕᓕᒃ, ᑕᐃᔭᐅᔪᖅ ᕿᑭᖅᑕᑯᓗᖕᒥᒃ, ᖃᖅᓴᐅᖅᑑᑉ 

ᑕᓯᐅᔭᕐᔪᐊᖓᑕ ᐃᓚᖓᓂᑦᑐᖅ 5 ᑭᓛᒥᑕᓂᒃ ᐅᖓᓯᖕᓂᓕᖕᒥ ᓂᒋᐊᓂ ᓯᒡᔭᖅᐸᓯᐅᓂᕐᒥ. 

1957-ᖑᑎᓪᓗᒍ, ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ ᐅᒪᔪᓕᕆᔩᑦ, 

ᓴᕿᑎᑦᑎᔪᒪᓕᓚᐅᖅᑐᑦ ᑎᖕᒥᐊᖃᕐᕕᖕᒥᒃ ᖃᖅᓴᐅᖅᑑᕐᒥ ᓴᐳᓐᓂᐊᖅᑕᐅᖁᔨᓪᓗᑎᒃ 

ᐅᓪᓗᖃᕐᕕᐅᕙᖕᓂᖏᓐᓂᒃ/ᒪᓐᓂᖃᕐᕕᐅᕙᓂᖏᓐᓂᒃ ᑲᖑᕐᓄᑦ, ᑕᐃᔅᓱᒪᓂ ᐃᓄᒋᐊᖃᑦᑕᓚᐅᖅᑎᓪᓗᒍ ᑕᐅᕙᓂ 

ᐅᔭᕋᖕᓂᐊᒐᒃᓴᖅᓯᐅᖅᐸᓚᐅᖅᑐᓂᒃ, ᓂᐅᕐᕈᐊᖃᖃᑦᑕᓚᐅᕐᓂᖏᓄᓪᓗ ᓴᓪᓕᓂ. ᐆᒪᔪᓕᕆᔨᒃᑯᑦ ᓴᕿᑎᑦᑎᓕᓚᐅᖅᐳᑦ 

ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥᒃ ᑕᒫᓂ 1959-ᒥ. ᓴᓪᓕᕐᒥᐅᑦ ᐃᓄᐃᑦ ᐅᓪᓗᒥᐅᓕᖅᑐᖅ ᑕᐃᒍᐃᔪᑐᖃᐅᒐᒥᒃ ᑕᐅᕙᑦᓱᒥᖓ 

ᓄᓇᒥᒃ “ᖃᖅᓴᐅᖅᑑᕐᒥ” ᑐᑭᓕᖕᒥᒃ “ᒪᕐᕉᖕᓂᒃ ᖃᖅᓴᐅᖅᑕᖃᓚᐅᕐᓂᖓᓂᒃ” ᐊᒥᓲᖃᑦᑕᕐᓂᖏᓐᓄᑦ ᖃᖅᓴᐅᑦ 

ᐅᓪᓗᖃᓲᖑᓂᖏᑦ, ᐅᐊᖕᓇᖅᐸᓯᐅᓂᖓᓂ ᑎᖕᒥᐊᖃᕐᕕᐅᑉ. ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ 

ᐱᒋᐊᖅᑎᑦᑎᓕᓚᐅᖅᑐᑦ ᐃᓕᑕᕆᔭᐅᖁᔨᓂᖅ ᑕᐃᔭᐅᓂᖓᓂᒃ ᐊᑐᓕᖁᔨᓪᓗᑎᒃ ᑎᖕᒥᐊᖃᕐᕕᖕᒥᒃ 2015-ᒥ ᐊᑐᕈᒪᓪᓗᑎᒃ 

ᐃᓄᐃᑦ ᐱᐅᓯᑐᖃᕐᒥᒍᑦ ᑕᐃᖃᑦᑕᐃᓐᓇᖅᑕᖏᓐᓂᒃ ᓄᓇᒥᒃ ᑎᖕᒥᐊᖃᕐᕕᖕᒥ ᖃᖅᓴᐅᖅᑑᒥᒃ.  

ᐱᒻᒪᕆᐅᓂᖓ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᑕ 

ᒫᓐᓇᓵᖅ ᑎᖕᒥᓲᒃᑯᑦ ᖁᓚᐅᑦᑕᐅᓗᑎᒃ ᐊᔾᔨᓕᐅᖅᑕᐅᓵᓚᐅᕐᓂᖏᑦ ᓄᓇᖏᑦ ᑕᐅᕙᓂ ᖃᓂᒋᔭᖏᓂᓪᓗ 

ᑐᑭᓕᐅᕈᑕᐅᓚᐅᖅᑐᑦ ᓇᓚᐅᑦᑖᖅᑕᐅᓂᖏᑦ ᑎᖕᒥᐊᖃᕐᕕᐅᓂᖏᑦ, ᐅᓪᓗᖃᕐᕕᐅᓂᖏᓐᓂᓪᓗ ᐊᒥᓲᓂᖃᕐᓂᖅ ᑕᒫᓂ 

234,000-ᓂᒃ ᑲᖑᕐᓂᒃ (ᖃᓂᒋᔭᖏᓃᑦᑐᓂᒃ ᑕᒫᓂ ~2% ᐳᓴᓐᑎᓂᒃ ᒥᑭᔫᑎᐅᓂᖅᓴᐃᑦ ᑲᖑᐃᑦ ᓇᓂᑐᐃᓐᓇᑦᑎᐊᖅ 

ᐱᑕᖃᓲᖑᓂᖏᓐᓂᒃ ᑲᓇᑕᐅᓪᓗ ᓄᓈᓗᐊᑕ ᕿᑎᖅᐸᓯᐊᓃᖃᑕᕐᒥᔪᓂᒃ).  ᓇᓚᐅᑖᖅᑕᐅᓯᒪᒋᕗᑦ ᑕᒫᓃᓐᓂᖅ 5,000 

ᐅᓪᓗᖃᓲᖑᓂᖏᑦ ᓂᕐᓕᕐᓇᐃᑦ Atlantic brant (3% ᐳᓴᓐᑎᖏᓃᑦᑐᓂᒃ ᐱᑕᖃᖅᐸᓚᐅᖅᑐᓂᒃ ᑭᓯᐊᓂ ᒫᓐᓇᐅᓕᖅᑐᖅ 

ᖃᐅᔨᒪᔭᐅᔪᓐᓃᖅᑐᑦ ᖃᓄᑎᒋ ᐱᑕᖃᓲᖑᓕᕐᒪᖔᑕ. ᐊᑕᐅᓯᖅ ᑕᐃᒪ ᒥᑎᖅᑕᖃᕐᓂᖅᐹᑦᑎᐊᖑᔪᖅ ᑲᓇᑕᐅᑉ 

ᐅᑭᐅᖅᑕᖅᑐᖅᐸᓯᖓ, ᕿᑭᖅᑕᑯᓗᖕᒥ. ᐊᕐᕋᒍᒐᓴᐅᓕᖅᑐᓂ, ᐃᓛᓂᒃᑯᑦ ᑕᒫᓃᖃᑦᑕᖅᓯᒪᔪᑦ 8,000-ᖏᓐᓂ ᒥᑏᑦ 

ᕿᑭᖅᑕᑯᓗᖕᒥ, ᐊᒥᓲᓂᖅᐹᕆᔭᐅᕙᒃᑐᓂᒃ 5% ᐳᓴᓐᑎᖏᓃᑦᑐᑦ ᐅᑭᐅᖅᑕᖅᑐᕐᒥᐅᑦ ᒥᑎᑦ ᑕᐅᕙᓂ. ᓄᓇᐃᑦ 

ᖃᖃᔮᖃᖏᓂᖏᑦ ᑎᖕᒥᐊᖃᕐᕕᖕᒥ ᑕᐃᔅᓱᒪᓂ ᐊᒥᔅᓲᓂᖅᐸᑦᑎᐊᕐᓂᒃ ᓯᒡᔭᕆᐊᕐᔪᖃᕐᕕᐅᕙᓚᐅᖅᑐᖅ, ᑎᑎᕋᕈᑕᐅᓯᒪᔪᓂᒃ 

ᖃᐅᔨᒪᔭᐅᓗᑎᒃ ᑲᓇᑕᓕᒫᑦ ᐅᑭᐅᖅᑕᖅᑐᖅᐸᓯᐅᓂᖓ (ᓲᕐᓗ ᑕᒪᒃᑯᓂᖓ, ᓴᐅᕐᕋᕐᓂᒃ, /ᑐᕝᕕᑎᑎᓂᒃ/ /ᓯᒡᔭᕆᐊᕐᔪᖕᓂᒃ

ᐊᒻᒪᓗ ᓯᒡᔭᕆᐊᕐᔪᐊᕐᓂᒃ).  

ᐅᖓᑕᓃᑉᐸᒃᑐᑦ 90ᑦ ᐊᔾᔨᒌᖏᑦᑑᑏᑦ ᑎᖕᒥᐊᒐᓴᐅᖃᑕᖅᑐᑦ ᑕᑯᔭᐅᖃᑕᖅᑐᑦ ᑎᑎᕋᕈᑕᐅᖃᑦᑕᖅᓯᒪᔪᓪᓗ 

ᑎᖕᒥᐊᖃᕐᕕᖕᒥ ᑕᒫᓂ. ᐱᑕᖃᕋᔪᒃᐳᑦ ᑕᒪᒃᑯᐊ ᖃᖅᓴᐅᑦ ᐊᒻᒪᓗ ᖃᖅᓴᐅᑐᑦ (ᐱᖃᑎᖏᑦ ᐸᓯFᐃᒃᒥᑕᐅᓂᕋᖅᑕᐅᕙᒃᑐᑦ), 

ᓂᕐᓕᕐᓇᐃᓪᓗ (Cackling goose-ᖑᓂᕋᖅᑕᐅᔪᑦ), ᐃᕿᒡᒐᒋᐊᕐᔪᐃᓪᓗ, ᓇᐅᔭᕐᔪᐊᓪᓗ, ᐃᔅᓱᖓᐃᑦ ᓂᐸᖏᐊᑦ, 

ᐱᖃᑎᖏᓪᓗ ᐃᔅᓱᖓᐃᑦ, ᓯᒡᔭᕆᐊᓪᓗ, ᓴᕐᕙᕐᔪᐊᓪᓗ, ᒥᑏᓪᓗ ᕿᖓᓖᑦ, ᐊᒡᒌᓪᓗ, ᖅᑯᒡᔪᐃᓪᓗ ᐊᒻᒪᓗ ᐃᒥᖅᑯᑕᐃᓚᐃᑦ. 

ᐅᑭᐅᖅᑕᖅᑑᓂᕐᒥ ᐅᓪᓗᖃᓲᖑᓂᖏᑦ ᓯᒡᔭᖅᐸᓯᐅᓂᕐᒦᓲᑦ ᑎᖕᒥᐊᖃᕐᕕᒨᐊᖃᑕᖅᑐ, ᐅᐊᖕᓇᖅᐸᓯᖕᒧᖓᐅᕙᓪᓕᐊᓂᖏᓐᓂ 

ᐊᒻᒪᓗ ᐅᑎᖅᐸᓪᓕᐊᓕᕌᖓᒥᒃ ᓂᒋᐊᓄᑦ.  

ᐆᒪᔪᐃᑦ ᐊᒥᓲᖏᓗᐊᓕᖅᑐᑦ 22-ᖑᔪᑦ (ᑎᑎᕋᖅᑕᐅᓯᒪᓕᖅᑐᑦ ᐊᑐᖅᑕᐅᓗᑎᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ 

ᒪᓕᒐᐃᑦ ᐅᕝᕙᓗᓐᓃᑦ ᖃᐅᔨᓴᖅᑕᐅᓯᒪᓂᖏᓐᓄᑦ COSEWIC-ᑯᓐᓄᑦ-ᑲᓇᑕᒥ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ 

ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᑦ ᐆᒪᔪᐃᑦ, ᖃᐅᔨᒪᔭᐅᓪᓗᑎᒃ ᐱᑕᖃᕋᓱᒋᔭᐅᓪᓗᑎᒡᓗᓐᓃᑦ ᖃᖅᓴᐅᖅᑑᕐᒥ 

ᑎᖕᒥᐊᖃᕐᕕᖓᓃᓲᖑᓂᖅ, ᐊᕐᕋᒎᑉᓗᓐᓃᑦ ᐃᓚᐃᓐᓇᕋᓗᐊᖓᓂ. ᑎᖕᒥᐊᖃᕐᒃᕕᒃᑕᐅᖅ ᐱᒻᒪᕆᐅᓘᕗᖅ 

ᑎᑭᓯᒪᕝᕕᐅᕙᖕᓂᖓᓄᑦ ᓇᓄᕐᓄᑦ, ᓇᐹᖅᑐᖃᖏᑦᑐᕐᒥᐅᑕᐅᔪᓄᑦ ᑐᒃᑐᓄᑦ, ᕿᓇᓗᒐᕐᓗᓐᓄ, ᐊᐃᕕᕐᓄᓪᓗ.  

ᐊᑯᓂᐊᓗᒃ ᑕᒪᓐᓇ ᐃᓄᖕᓄᑦ ᓄᓇᖓᑦ ᐊᑐᖅᑕᐃᖃᑦᑕᐃᓐᓇᖅᑐᖅ ᑎᖕᒥᐊᕐᕕᒃ. ᐱᐅᓯᑐᖃᕐᒥᒍᑦ ᐃᓄᐃᑦ 

ᑕᒪᐅᖓᐅᖏᓐᓇᖅᐳᑦ ᓇᑦᑎᖅᓯᐅᕐᓂᕐᒧᑦ, ᐊᐃᕝᕙᖕᓂᐊᕐᓂᕐᒧᑦ, ᕿᓇᓗᒐᖅᓯᐅᕐᓂᕐᒧᑦ, ᒥᑭᒋᐊᕐᓂᐊᖃᑦᑕᕐᓂᕐᒧᓗ 

ᑎᕆᒐᓂᐊᕐᓂᖅ. ᐊᒥᓱᒐᓴᐅᖕᒥᔪᑦ ᖃᐅᔨᒪᔭᐅᔪᑦ ᐃᓄᖃᕐᕕᐅᕙᓚᐅᖅᑐᑐᖄᓗᐃᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᒃ 

ᕿᒪᕝᕕᐅᓯᒪᔪᑦ ᐱᖁᑎᕕᓂᑐᖃᕐᓂᒃ ᑎᖕᒥᐊᖃᕐᕕᖕᒥ, ᑭᓯᐊᓂ ᐊᑕᐅᓰᓐᓇᑯᓗᒃ ᐃᓕᑕᕆᔭᐅᓯᒪᔪᑎᒍᑦ ᑎᑎᖃᖁᑎᖃᖅᐳᖅ 

ᑕᒪᒃᑯᓇᖓᑦ. ᖃᖅᓴᐅᖅᑑᕐᒥ ᑎᖕᒥᐊᕐᑲᕐᕕᒃᑕᐅᖅ ᑎᑭᑕᐅᓴᕋᐃᓐᓂᖅᓴᐅᕙᒃᑐᖅ ᐅᑭᐅᒃᑯᑦ, ᓴᓪᓕᕐᒥᐅᓪᓗ ᖃᑯᑎᒃᑯᑦ 

ᑕᐅᕗᖓ ᓇᓐᓂᐊᖃᑦᑕᖅᓯᒪᓪᓗᑎᒃ ᐊᒻᒪᓗ ᐊᐅᓛᕈᔾᔨᖃᑦᑕᖅᓱᑎᒃ ᐊᖑᓇᓱᒋᐊᕈᔾᔭᐅᖃᑕᖅᑐᓂᒃ ᐊᑭᓖᕙᒃᑐᓂᒃ ᑕᐅᕗᖓ.  

ᐊᐅᓚᑦᑎᔨᐅᖃᑕᐅᓂᖏᑦ ᐊᒻᒪᓗ ᐊᖏᕈᑕᐅᔭᕆᐊᓖᑦ ᑲᒪᒋᔭᐅᕙᖕᓂᖏᑦ 

ᒪᓕᒃᑕᐅᔭᕆᐊᖃᕐᓂᖏᓐᓄᑦ ᓄᓇᕗᒻᒥ ᐊᖏᕈᑏᑦ, ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓄᓪᓗ 

ᐊᖏᕈᑎᑦ ᑲᓇᑕᓕᒫᒥ ᐆᒪᔪᖃᕐᕕᖕᓄᑦ ᐊᒻᒪᓗ ᑎᖕᒥᐊᖃᕐᕕᓕᖅᑐᓄᑦ ᓄᓇᕗᑦ ᐃᓗᐊᓂ ᓄᓇᑖᕐᕕᐅᓯᒪᓂᕐᒥ, (ᐃᓄᐃᑦ 

ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ) ᓯᕗᓪᓕᕐᒥ ᐱᔭᕇᖅᑕᐅᖄᓚᐅᖅᑐᑦ 2006-ᖑᑎᓪᓗᒍ, ᐊᑐᖅᑕᐅᓚᐅᖅᑐᓂᒃ 7-ᓄᑦ ᐊᕐᕌᒍᓄᑦ, 

ᐊᖏᖃᑎᒌᑦᑎᐊᒃᑲᓐᓂᕋᓱᓕᓚᐅᕆᓪᓗᑎᒃ 7-ᑲᓐᓂᐅᓂᐊᓕᕐᒥᔪᓄᑦ ᐊᕐᕋᒍᓄᑦ. ᒪᓕᒐᐃᑦ ᐊᕕᒃᑐᖅᓯᒪᓂᖏᑦ 3-ᖓᓃᑦᑐᑦ 

(ᐱᔾᔪᑎᖃᖅᑐᑦ ᐊᐅᓚᑦᑎᔨᐅᖃᑕᐅᔪᓂᒃ) ᑕᒪᒃᑯᓂᖓ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᑦ ᑎᑎᖃᐃ ᐅᖃᖅᓯᒪᔪᖃᖅᐳᑦ 

ᒪᑯᓂᖓ ᑐᕌᒐᖃᕐᓂᖏᓐᓂᒃ:  

a) ᐋᕿᐅᒪᑦᑎᐊᖅᑐᓂᒃ ᐊᐅᓚᑦᑎᔨᐅᖃᑎᖃᕐᓗᑎᒃ ᓄᓇᕗᒻᒥ ᐆᒪᔪᖃᕐᕕᐅᔪᓂᒃ ᑎᖕᒥᐊᖃᕐᕕᖕᓂ; ᑖᒃᑯᐊ ᐃᓄᖁᑎᖏᑦ 

ᐊᒻᒪᓗ ᐆᒪᔪᓕᕆᔨᒃᑯᑦ, ᒪᓕᒃᑕᐅᑦᑎᐊᕐᓗᑎᒃ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ ᐊᒻᒪᓗ ᐱᓗᐊᖅᑐᒥᒃ 

ᑎᑎᕋᖅᓯᒪᓂᖏᑦ ᑕᐃᑲᓂ 9-ᒥ, 5-ᒥᓗ;  

b) ᐃᓱᒪᓕᐅᖅᑎᐅᖃᑕᕐᓗᑎᒃ ᓄᓇᕗᒻᒥ ᐆᒪᔪᖃᕐᕕᖕᓄᑦ ᑎᖕᒥᐊᖃᕐᕕᖕᓄᓪᓗ ᐱᒻᒪᕆᐅᔪᓂᒃ ᑐᑭᐅᓯᒪᑦᑎᐊᖃᑦᑕᕐᓗᑎᒃ 

ᐊᑐᕈᓐᓇᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ; ᐊᒻᒪᓗ 

c) ᓄᓇᓖᑦ ᐃᓄᐃᑦ ᐃᓚᒋᔭᐅᖃᑕᕐᓗᑎᒃ ᐸᕐᓇᐃᕙᖕᓂᕐᒧᑦ ᐊᐅᓚᑦᑎᔨᐅᖃᑕᐅᓂᕐᒧᓪᓗ ᓄᓇᕗᒻᒥ ᐆᒪᔪᖃᕐᕕᖕᓂᒃ 

ᐊᒻᒪᓗ ᑎᖕᒥᐊᖃᕐᕕᖕᓂᒃ.  

ᑲᓇᑕᒥ ᐆᒪᔪᓕᕆᔨᒃᑯᑦ ᐊᐅᓚᑦᑎᕙᒃᑐᑦ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥᒃ ᐃᓚᒋᓪᓗᓂᒋᑦ ᐃᕐᓂᐅᕐᕕᒃᑯᑦ 

ᐊᕕᒃᑐᖅᓯᒪᓂᖏᓐᓄᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓐᓂ (ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ) 

ᓴᓪᓕᓂ, ᓄᓇᕗᑦ. ᐊᕕᒃᑐᖅᓯᒪᓂᖏᓐᓄᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᖅᑎᐅᕙᒃᑐᑦ ᑕᒪᐃᓐᓂᑦᑎᐊᖅ 

ᐱᔾᔪᑎᖃᖅᑐᓂᒃ ᑎᖕᒥᐊᖃᕐᕕᐅᑉ ᐊᐅᓚᑕᐅᓂᖓᓂᒃ, ᑕᒪᐃᓐᓂᒡᓗ ᐱᒻᒪᕆᐅᔪᓂᒃ ᐊᑐᐊᒐᓕᕆᓂᕐᒥᒃ 

ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ ᐊᒃᑐᐃᓂᖃᕐᓂᐊᖅᑐᓂᒃ ᑎᖕᒥᐊᖃᕐᕕᖕᓂᒃ. ᑕᒪᓐᓇ ᐱᖃᓯᐅᔾᔨᒋᕗᖅ 

ᐅᖃᐅᔾᔨᒋᐊᖅᑎᐅᖃᑕᕐᓂᖏᓐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᕆᓂᕐᒥᒃ, ᑲᒪᔨᐅᓂᕐᒥᒃ ᐱᔪᓐᓇᐅᑎᑖᕋᓱᒃᑐᓂᒃ ᐆᒃᑐᕈᑎᓂᒃ, 

ᖃᓄᑐᐃᓐᓇᖅ ᖃᐅᔨᓴᖅᑐᖃᕐᓂᐊᖅᐸᑦ ᑎᖕᒥᐊᖃᕐᕕᖕᒥᒃ, ᐊᐅᓚᑕᐅᓂᖏᓐᓂᒃ ᓴᐳᓐᓂᐊᖅᑕᐅᓂᖏᓐᓂᓗ ᐆᒪᔪᐃᑦ, 

ᐆᒪᔪᖃᕐᕕᐅᓂᖏᓐᓂᒡᓗ, ᐊᒻᒪᓗ ᓄᓇᐃᑦ ᐊᑐᖅᑕᐅᕙᖕᓂᖏᓐᓂᒃ ᑎᑭᓯᒪᔪᓄᑦ. ᐃᕐᓂᐅᕐᕕᒃᑯᑦ ᐱᖓᓲᔪᖅᑐᓂᒃ 6-ᓂᒃ 

ᑲᑎᒪᔨᖃᖅᑐᑦ, ᐱᖓᓱᑦ ᑎᒃᑯᐊᖅᑕᐅᓯᒪᓪᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐱᖓᓱᓪᓗ ᑎᒃᑯᐊᖅᑕᐅᓯᒪᓪᓗᑎᒃ 

ᑲᓇᑕᐅᑉ ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ. ᑕᓪᓕᒪᐃᑦ ᑲᑎᒪᔨᖏᑦ ᓴᓪᓕᕐᒥᐅᑕᐅᕗᑦ ᐊᔪᕐᓇᖏᑦᑕᕌᖓᓪᓗ 

ᑎᒃᑯᐊᖅᑕᐅᓯᒪᔪᖃᖅᐸᒃᑐᖅ ᓄᓇᓕᖕᓂ ᓄᓇᓕᕆᔨᓂᒃ ᓄᓇᒥᐅᑕᓕᕆᔨᓂᒡᓗ ᑲᑎᒪᔨᕋᓛᓂᒃ; ᐊᒥᐊᒃᑯᖓᑦ ᑲᑎᒪᔨᐅᔪᖅ 

ᐆᒪᔪᓕᕆᔨᒃᑯᓐᓂᒃ ᐱᓕᕆᔨᐅᕙᒃᑐᖅ. 

ᒪᓕᒃᑕᐅᓪᓗᑎᒃ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ, ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᔪᑦ ᑎᑎᕋᓚᐅᖅᑐᑦ

ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂᒃ, ᐃᓄᐃᑦ ᑐᑭᓯᓂᐊᕐᕕᐅᖃᑕᖅᓱᑎᒃ, ᐊᒻᒪᓗ ᑭᕙᓪᓕᕐᒥᐅᑦ

ᐃᓄᐃᑦ ᑲᑐᔾᔨᖃᑎᒌᖏᑦ, ᑐᓐᖓᕕᒃᑯᓐᓂᒡᓗ ᐊᒻᒪᓗ ᓄᓇᓕᖕᓂᒃ ᐃᓄᖕᓂᒃ ᐃᓚᐅᔪᒪᔪᓂᒃ ᓴᓪᓕᓂ. ᐊᐅᓚᑦᑎᔨᐅᖃᑕᐅᔪᑦ

ᑲᑎᒪᔨᕋᓛᖏᑦ ᐊᑐᓕᖁᔭᓕᐅᕐᓂᐊᖅᐳᑦ ᐱᔭᕇᖅᑕᐅᓯᒪᓕᖅᑐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᑕᐃᒃᑯᓄᖓ ᓄᓇᕗᒻᒥ

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) ᐊᖏᖅᑕᐅᖁᓗᒋᑦ ᐊᑐᕐᓗᑎᒃ ᐃᓗᓕᖏᓐᓃᑦᑐᓂᒃ 5.2.34(c)-ᒥ

ᐊᒻᒪᓗ 5.3.16-ᖓᓂ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ. ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᑐᓂᓯᓂᐊᖅᑐᑦ

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑐᓐᖓᕕᒃᑯᓐᓄᓪᓗ, ᐊᔾᔨᖏᓐᓂᒃ ᐱᔭᕇᖅᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ

ᐸᕐᓇᐅᑎᓂᒃ, ᑐᔪᐃᓂᐊᓕᕈᑎᒃ ᐸᕐᓇᐅᑎᓕᐊᕆᔭᒥᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ (ᐊᑐᕐᓗᑎᒃ ᐃᓄᐃᑦ

ᐃᑲᔫᓯᐊᓴᖏᓐᓄᑦ ᐊᖏᕈᑏᑦ 3.6.2). ᒪᓕᒡᓗᑎᒃ ᐃᓱᒪᓕᐅᖅᑎᐅᔪᓐᓈᕐᓂᖏᓐᓂᒃ ᐱᔪᓐᓇᕐᓂᖏᑦ ᐊᑖᒍᑦ ᓄᓇᕗᒻᒥ

ᓄᓇᑖᕈᑎᑎᒍᑦ ᐊᖏᕈᑎᒃᑯᑦ, ᐆᒪᔪᓕᕆᔨᕐᔪᐊᒃᑯᑦ ᐅᕝᕙᓗᓐᓃᑦ ᒥᓂᔅᑕᐅᔪᖅ ᐊᖏᕈᑎᖃᖏᑉᐸᑦ, ᑕᒪᐃᓐᓂᒃ, 

ᐃᓚᐃᓐᓇᖏᓐᓂᒡᓗᓐᓃᑦ, ᑕᐃᒃᑯᓂᖓ ᐸᕐᓇᐅᓯᐊᓂᒃ, ᐊᒻᒪᓗ ᐅᑎᖅᑎᑕᐅᒍᑎᒃ ᐊᐅᓚᑦᑎᔨᖃᑕᐅᔪᑦ ᑲᑎᒪᔨᕋᓛᖏᓐᓄᑦ, 

ᐃᓱᒪᒃᓴᖅᓯᐅᕈᑕᐅᑦᑎᐊᑲᓐᓂᖁᔭᐅᓗᑎᒃ, ᐃᓱᒪᒃᓴᖅᓯᐅᕈᑎᐊᒃᑲᓐᓂᕆᐊᖃᕐᓂᐊᖅᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᓯᐊᑦ

ᑐᓂᔭᐅᒃᑲᓐᓂᕆᐊᖃᕐᓂᐊᕐᒪᑕ ᑭᖑᓪᓕᕐᒥᒃ ᐃᓱᒪᓕᐅᕈᑕᐅᑲᓂᕆᐊᖃᕐᓂᕐᒧᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᖏᖅᑕᐅᔪᓐᓇᕐᓂᖅ. 

ᒥᓂᔅᑕᐅᔪᖅ ᐊᖏᕈᑎᖃᖅᐸᑦ ᐊᐅᓚᑦᑎᔨᖃᑕᐅᔪᑦ ᐸᕐᓇᐅᑎᒃᓴᓕᐊᕆᓯᒪᔭᖏᓐᓂᒃ, ᒥᓂᔅᑕᐅᔪᖅ ᑲᔪᓯᑎᑦᑎᒋᐊᕈᓐᓇᖅᐳᖅ

ᑕᒪᐃᓐᓂᒃ ᐃᓗᓕᖏᓐᓂᒃ ᐱᔭᒃᓴᓂᒃᑕᐅᓯᒪᔪᓂᒃ, ᐊᑐᓕᖅᑎᑦᑎᕙᓪᓕᐊᔪᓂᓗ. 

ᑐᑭᓯᓇᑦᑎᐊᒃᑲᓐᓂᖁᓗᒍ, ᖃᐅᔨᒪᔭᐅᓕ ᐱᑕᖃᖅᑐᖃᓐᖏᒪᑦ ᑖᒃᑯᓇᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓃᑦᑐᓂᒃ

ᑎᑎᕋᖅᓯᒪᔪᖃᕐᓂᖅ, ᐊᑐᓕᖅᑎᑦᑎᑕᐃᓕᒪᓂᕋᐃᔪᒥᒃ, ᖁᔭᓈᖅᓯᔾᔪᑕᐅᓂᕋᐃᔪᒥᓪᓗᓐᓃᑦ ᑕᐃᒃᑯᓂᖓ

ᓴᐳᓐᓂᐊᕈᑕᐅᕌᓂᒃᓯᒪᔪᓂᒃ ᐃᓕᑕᕆᔭᐅᓯᒪᔪᓂ ᒫᓐᓇᐅᔪᖅ ᓄᓇᖃᖅᑐᑐᖃᐅᔪᓄᑦ ᓄᓇᑖᕈᑎᖃᖅᑐᓄᓪᓗ

ᐱᔪᓐᓇᐅᑎᕐᑲᕐᕕᐅᔪᓂᒃ ᐃᓄᖁᑎᖏᓐᓄᑦ ᑲᓇᑕᒥ ᐃᓕᑕᕆᔭᐅᓯᒫᓂᖕᒪᑕ, ᐊᖏᕈᑕᐅᓯᒪᑦᑎᐊᖅᓱᑎᒃ ᐱᔪᓐᓇᐅᑎᒋᔭᖏᑦ

ᒪᓕᒐᕐᔪᐊᖅᑎᒍᑦ ᑲᓇᑕᒥ ᐃᓗᓕᖏᓐᓂᒃ 35-ᒥ ᑲᓇᑕᐅᑉ ᒪᓕᒐᕐᔪᐊᖁᑎᖏᓐᓂ, 1982-ᒥ.

DFO ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ 

ECCC ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔨᖅᐸᓪᓕᖓᓂᖓᓄᑦ ᑲᓇᑕᒥ 

GN ᓄᓇᕗᑦ ᒐᕙᒪᐃᑦ 

HTO ᐊᖑᓇᓱᒃᑏᑦ/ᒪᖃᐃᑏᑦ ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᑦ 

IHT ᐃᓄᐃᑦ ᐱᐅᓯᑐᖃᖏᓐᓂᒃ ᐸᐸᑦᑎᔩᑦ 

IOL ᐃᖕᓄᖕᓄᑦ ᐱᖁᑎᒋᔭᐅᔪᑦ ᓄᓇᐃᑦ 

IQ ᐃᓄᐃᑦ ᖃᐅᔨᒪᔭᑐᖃᖏᑦ 

KivIA ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 

MBCA ᑎᖕᒥᐊᕐᓂᒃ ᐅᑎᖅᐸᒃᑐᓂᒃ ᑲᑎᒻᒪᐅᑕᐅᓗᑎᒃ ᒪᓕᒐᓕᐊᖑᓯᒪᔪᑦ 

MBS ᑎᖕᒥᐊᖃᕐᕖᑦ 

MBSR ᑎᖕᒥᐊᕐᑲᕐᕕᖕᓄᑦ ᒪᓕᒐᓪᓗᑐᐃᑦ 

NIRB ᓄᓇᕗᒻᒥ ᐊᕙᑏᑉ ᐊᒃᑐᖅᑕᐅᔪᓐᓇᕐᓂᖏᓄᑦ ᑲᑎᒪᔩᑦ 

NA
ᐊᖏᕈᑕᐅᓯᒪᔪᑦ ᐃᓄᖕᓄᑦ ᓄᓇᑖᖃᑕᐅᓯᒪᔪᓄᑦ ᓄᓇᕗᒻᒥ ᑯᐃᓐᒧᓪᓗ ᐱᔪᓐᓇᐅᑎᖃᕐᓂᖓᓄᑦ 

ᑲᓇᑕᒥ, ᑕᐃᔭᐅᕙᖕᒥᔪᖅ ᓄᓇᕗᒻᒥ ᐊᖏᕈᑎᓂᒃ 

NPC ᓄᓇᕗᒻᒥ ᓄᓇᐃᑦ ᐊᑑᑎᒃᓴᖏᓐᓂᒃ ᐸᕐᓇᐃᔨᑦ ᑲᒥᓯᓇᐃᑦ 

NTI ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ 

NuPPAA ᓄᓇᕗᒻᒥ ᐸᕐᓇᐃᓂᕐᒧᑦ ᐱᓕᕆᐊᒃᓴᓂᒡᓗ ᖃᐅᔨᓴᕈᓐᓇᕐᓂᕐᒧᑦ ᒪᓕᒐᐃᑦ 

NWA ᑲᓇᑕᓕᒫᒥ ᐆᒪᔪᖃᕐᕖᐅᔪᖅ 

NWMB ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

SARA ᐆᒪᔪᐃᑦ ᐊᒥᓲᖏᓗᓕᕐᓂᖏᓐᓄᑦ ᒪᓕᒐᐃᑦ 

1 ᐅᖃᐅᓯᐅᑦᑎᐊᕐᓂᖏᑦ ᓴᐳᓐᓂᐊᖅᑕᐅᓯᒪᔪᑦ ᓄᓇᐃᑦ

ᑕᒪᓐᓇ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ ᐱᓐᖑᑎᖅᑕᐅᓚᐅᖅᓯᒪᔪᖅ 1959-ᖑᑎᓪᓗᒍ, ᑲᓇᑕᓕᒫᒥ ᑎᖕᒥᐊᑦ 

ᓂᕿᒃᓴᕆᔭᐅᕙᒃᑐᑦ ᑎᑭᑉᐸᒃᑐᑦ ᑲᑎᒪᕐᔪᐊᕈᑕᐅᓂᖏᓐᓄᑦ ᒪᓕᒐᓕᐊᖑᓪᓗᓂ, 1994-ᒥ (MBCA-ᒪᓕᒐᓕᐊᖅᑎᒍᑦ) 

ᓴᐳᓐᓂᐊᖅᑕᐅᒋᐊᖅᓱᑎᒃ ᐊᒥᓱᕈᖅᓯᐊᕆᔭᐅᔪᒪᓪᓗᑎᒡᓗ ᑎᑭᐸᒃᑐᑦ ᐊᕐᕋᒍᑕᒫᖅ ᑎᖕᒥᐊᑦ. ᑎᖕᒥᐊᖃᕐᕕᒃ ᑕᒫᓂ 

ᑭᑉᐹᕇᒃᑐᓂᒃ 1,124 km2 ᑭᓛᒥᑕᓂᒃ ᐊᖏᓂᓕᒃ, ᓄᓇᖓ ᐊᒻᒪᓗ ᑕᕆᐅᖑᓂᖓ, ᐃᒪᖓ, ᓴᓪᓕᐅᑉ ᕿᑭᖅᑖᓗᐊᓃᑦᑐᖅ, 

ᓄᓇᕗᒻᒥ (ᑕᑯᔭᒃᓴᖅ 1). ᑲᓇᖕᓇᖅᐸᓯᖓ ᑎᒥᐊᖃᕐᕕᐅᑉ ᑭᒡᓕᖃᕐᕕᖓᓂ ᑕᒫᓃᑦᑐᑦ ᐊᑕᖕᒪᑕ ᖃᖅᓴᐅᖅᑑᑉ ᑕᕆᐅᖓᓄᑦ 

ᐊᒻᒪᓗ ᐊᒥᑦᑑᑉ ᑕᕆᐅᖓᓄᑦ ᑭᒡᓕᖏᑦ Fᐋᒃᓯᐅᑉ ᑕᕆᐅᖓᓂ-Foxe Channel-ᒧᑦ ᑎᖕᒥᐊᖃᕐᕕᐅᑉ ᐅᒐᕙᕆᐊᖅᓯᒪᔪᖅ 60 

ᑭᓛᒥᑕᓂᒃ ᓄᓇᖅᐱᐅᓂᕐᒧᑦ, ᐃᓚᒋᔭᐅᓗᑎᒃ ᖃᖃᔮᖃᖏᓂᖏᑦ ᑭᓕᕐᓇᐃᓐᓇᕐᓂᒃ ᐱᕈᖅᕕᐅᓯᒪᓂᖏᑦ ᓄᓇᐃᑦ ᐊᒻᒪᓗ 

ᖁᑦᑎᖕᓂᖅᓴᐅᓂᖏᑦ ᓯᒡᔭᖅᐸᓯᐅᓂᕐᒥ ᐊᕙᓗᐊᓃᑦᑐᑦ ᖃᖅᓴᐅᖅᑑᑉ ᑲᖏᖅᓱᖓᓂ. ᑕᑯᔭᒃᓴᖅ 1-ᒦᑦᑐᖅᑕᐅᖅ 

ᑕᑯᒃᓴᐅᑎᑦᑎᒋᕗᖅ ᒫᓐᓇᐅᔪᖅ ᑭᒡᓕᖃᕐᕕᐅᓂᖓᓂᒃ ᑕᒻᒪᖅᑕᖅᑕᐅᓯᒪᓂᖓᓂᒃ ᓴᓇᔭᐅᒐᒥᒃ, ᐅᖃᐅᓯᐅᑦᑎᐊᒃᑲᓂᖅᓱᓂᓗ 

ᑕᒪᓐᓇ ᑎᑎᖃᐃᑦ ᐃᓚᒃᑲᓐᓂᖏᓐᓂ 1-ᒥ. ᓴᓇᔭᐅᕙᓪᓕᐊᓕᖅᑎᓪᓗᒋᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᒃᓴᐃᑦ, ᑭᖑᓂᐊᒍᑦ 

ᑕᑯᔭᒃᓴᐃᑦ ᑕᒻᒪᖅᓯᒪᖏᖔᖅᑐᑦ ᑕᑯᔭᒃᓴᓂᒃᑕᐅᓚᐅᖅᑐᑦ ᑎᖕᒥᐊᖃᕐᕕᐅᑉ ᑭᒡᓕᖃᕐᕕᖏᓐᓂ.   

ᑎᖕᒥᐊᖃᕐᕕᒃ ᓄᓕᐊᕐᕕᐅᒐᔪᒃᐳᖅ ᐊᔾᔨᒌᖏᑦᑑᑎᐅᔪᓄᑦ (ᑐᑭᓕᐅᖅᑕᐅᓯᒪᔪᓂᒃ ᐅᖓᑕᓃᑦᑐᓂᒃ 1% ᐳᓴᓐᑎᓂᒃ 

ᒥᑭᓐᓂᖅᓴᐅᔪᓂᒃ ᑲᖑᕐᓂᒃ, ᓂᕐᓕᕐᓇᖕᓂᒃ Atlantic brant-ᓂᒃ ᐊᒻᒪᓗ ᒥᑎᕐᓂᒃ (ᐅᖓᑖᓐᓂᕋᖅᑕᐅᓗᑎᒃ ᐊᒥᓲᓂᖏᑦ 

ᑎᑎᕋᕈᑕᐅᖃᓯᒪᔪᑦ 90-ᖏᓃᑦᑐᑦ ᑎᖕᒥᐊᑦ, ᑕᐃᒃᑯᐊᓗ 9-ᖑᔪᑦ ᐆᒪᔪᐃᑦ ᐊᒥᓲᖏᓗᐊᓕᖅᑐᑦ (ᒪᓕᒐᕐᔪᐊᖅᑎᒍᑦ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ ᐃᓕᔭᐅᓯᒪᔪᑦ ᐅᕝᕙᓗᓐᓃᑦ COSEWIC-ᑯᑦ ᑲᑎᒪᔨᖏᓐᓄᑦ-ᑲᓇᑕᒥ 

ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᓂᖏᓐᓄᑦ ᐆᒪᔪᐃᑦ). ᖃᖅᓴᐅᖅᑑᕐᒥ 

ᑎᖕᒥᐊᖃᕐᕕᒃᑕᐅᖅ ᐊᑐᖅᑕᐅᕙᖕᒥᔪᖅ ᐊᕐᕋᒍᓕᒫᖅ ᐅᕝᕙᓗᓐᓃᑦ ᐃᓚᐃᓐᓇᖓᓂᒃ ᐊᕐᕋᒎᑉ, 13-ᖑᔪᓄᑦ ᐆᒪᔪᕐᓄᑦ 

ᐱᐊᕋᖏᓐᓂᒃ ᐊᒫᒪᒃᑎᑦᑎᕙᒃᑐᓂᒃ ᐊᒻᒪᓗ ᐃᖃᓗᒐᓴᐅᕙᒃᑐᓂᒃ ᐊᒥᓱᔪᓐᓃᖅᓯᒪᔪᓂᒃ.  

ᑕᐃᒪᖓᓂᒃ 2000-ᒦᖕ, ᖃᐅᔨᓴᖅᑕᐅᓯᒪᔪᒻᒪᕆᐊᓘᓕᖅᑐᖅ ᐃᒪᐅᓂᕐᒦᓲᖑᓂᖏᑦ ᑎᖕᒥᐊᑦ, ᓇᐅᔮᐃᓪᓗ, ᒥᑏᓪᓗ 

ᐊᒥᓱᓪᓗ ᐊᓯᖏᔾᔨᑦ ᓯᒡᔭᕆᐊᕐᔪᒐᓚᐃᑦ ᖃᐅᖅᓴᖅᑑᕐᒥ. ᒪᕐᕈᖕᓂᒃ ᖃᐅᔨᓴᕐᕕᖃᖅᐴᒃ ᑕᐅᕙᓂ ᑎᖕᒥᐊᖃᕐᕕᖕᒥ 

ᐱᒻᒪᕆᐅᔪᓂᒃ ᓇᐅᑦᑎᖅᑐᕆᐊᖅᑐᕐᕕᐅᕙᖕᓂᕐᒧᑦ ᐊᑯᓂᐅᔪᑎᒍᑦ ᐊᓯᔾᔨᖅᐸᓪᓕᐊᖕᒪᖔᑕ ᐊᒥᓲᓂᖏᑦ ᐱᑕᖃᕐᓂᖏᓪᓗ 

ᑎᑭᑉᐸᒃᑐᑦ ᑎᖕᒥᐊᑦ. ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ ᐱᒻᒪᕆᐊᓘᖕᒥᔪᖅ ᐊᓯᖏᓐᓄᑦ ᑕᕆᐅᕐᒥᐅᑕᓄᑦ ᐆᒪᔪᓄᑦ, ᐱᓗᐊᖅᑐᒥᒃ 

ᕿᓇᓗᒐᕐᓄᑦ, ᐅᒡᔪᖕᓄᑦ, ᓇᑦᑎᕐᓄᑦ, ᐊᐃᕕᕐᓄᓪᓗ.  

ᑕᐃᒃᑯᐊ ᑎᖕᒥᐊᕐᓂᒃ ᐅᑎᖅᐸᒃᑐᓂᒃ ᑲᑎᒻᒪᐅᑕᐅᓗᑎᒃ ᒪᓕᒐᓕᐊᖑᓯᒪᔪᑦ ᐊᒻᒪᓗ ᑎᖕᒥᐊᕐᑲᕐᕕᖕᓄᑦ ᒪᓕᒐᓪᓗᑐᕆᔭᐃᑦ

ᑎᑭᓯᒪᕕᐅᔪᓐᓇᖅᑎᑦᑎᕗᑦ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓄᑦ. ᓄᓇᕗᒻᒥᑕᐃᓐᓇᐃᑦ ᐃᓄᐃᑦ ᐱᔪᓐᓇᐅᑎᖃᖅᐳᑦ 

ᑎᑭᓯᒪᖃᑕᕈᓐᓇᕐᓂᖅ ᐊᖑᓇᓱᒋᐊᕈᓐᓇᕐᓂᕐᒧᑦ, ᐱᔪᓐᓇᐅᑎᖃᕆᐊᖃᖅᑕᐅᒐᑎᒃ ᐱᓕᕆᔪᓐᓇᕐᓂᖅ ᐊᖑᓇᓱᖕᓂᕐᒥᒃ. 

ᐊᓯᓕᒫᖏᑦ ᑭᓇᒃᑯᑐᐃᓐᓇᐃᑦ (ᐃᓄᓪᓚᕆᐅᓐᖏᑦᑐᑦ), ᒪᓕᒐᖃᖅᑎᑕᐅᕗᑦ ᐊᔪᖅᑎᑕᐅᓂᖅ, ᐊᑐᕐᓂᖏᓐᓄᑦ 

ᑎᖕᒥᐊᕐᑲᕐᕕᖕᓄᑦ ᒪᓕᒐᓪᓗᑐᕆᔭᐃᑦ, ᑕᐅᕙᓃᑦᑐᓐᓇᖅᓱᑎᒡᓗ ᑭᓯᐊᓂ ᐱᔪᓐᓇᐅᑎᓂᒃ ᑐᓂᔭᐅᓯᒪᒍᑎᒃ 

ᐊᕙᑎᓕᕆᔨᕐᔪᐊᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᓐᓄᑦ ᑲᓇᑕᒥ, ᐆᒪᔪᓕᕆᔨᖏᓐᓂᒃ. ᒪᑯᓂᖓ ᐊᔪᖅᑎᑕᐅᒋᕗᑦ 

ᐊᑐᕈᓐᓇᕐᓂᖅ ᒪᓕᒐᖅᑎᒍᑦ 1) ᑎᖕᒥᐊᖅᓯᐅᕈᓐᓇᕐᓂᖅ, 2) ᐸᒡᕕᓴᐃᔪᓐᓇᕐᓂᖅ, ᓱᕋᖅᑎᕆᔪᓐᓇᕐᓂᕐᓗᓐᓃᑦ ᑎᖕᒥᐊᑦ 

ᒪᓐᓂᖏᓐᓂᒃ, 3) ᐱᓯᒪᔪᓐᓇᕐᓂᖅ ᐆᒪᔪᓂᒃ ᑎᖕᒥᐊᕐᓂᒃ, ᑎᒥᖏᓂᒡᓗᓐᓃᑦ, ᐊᒥᖏᓐᓂᒡᓗ, ᐅᓪᓗᖏᓐᓂᒃ, 

ᒪᓐᓂᖏᓐᓂᒡᓗᓐᓃᑦ ᑎᖕᒥᐊᑦ, 4) ᖁᑭᐅᓯᔭᕈᓐᓇᕐᓂᖅ ᐊᓯᖏᓐᓂᓗᓐᓃᑦ ᐊᖑᓇᓱᒃᑐᖅᓯᐅᑎᓂᒃ ᐊᑐᕈᓐᓇᕐᓂᖅ.  

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 1: ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥᒃ ᓇᐃᓈᖅᓯᒪᔪᓂᒃ ᖃᐅᔨᒪᑎᑦᑎᒋᐊᕈᑏᑦ 

ᓴᐳᓂᐊᖅᑕᐅᓯᒪᕝᕕᖓᓂ 

ᑎᒃᑯᐊᖅᑕᐅᓯᒪᓂᖏᑦ 
ᑎᖕᒥᐊᕐᑲᕐᕕᒃ ᓴᐳᓐᓂᐊᖅᑕᐅᓯᒪᕕᒃ 

ᒪᓕᒐᕐᓂᒃ ᒪᓕᒍᑕᐅᔪᑦ 

ᑎᒃᑯᐊᖅᑕᐅᓯᒪᓂᖓᓄᑦ 

ᓴᐳᓐᓂᐊᖅᑕᐅᕝᕕᐅᓂᕐᒧᑦ 

ᐃᓂᖃᕐᕕᐅᔪᑦ ᐃᓱᒪᒋᔭᐅᓂᐊᖅᐳᑦ ᓈᒻᒪᖕᓂᕐᒥᒃ ᓴᕿᑎᑦᑎᕝᕕᐅᔪᓐᓇᕐᓂᖅ 

ᓴᐳᓐᓂᐊᖅᑕᐅᓯᒪᕝᕕᖕᒥᒃ ᑎᖕᒥᐊᖃᕐᕕᐅᓂᕐᒥᒃ ᒪᑯᓂᖓ ᒪᓕᒃᓯᒪᑐᐊᕈᑎᒃ 

ᐊᑕᐅᓯᕐᒥᒃ ᐊᒥᓲᓂᖅᓴᐅᔪᓂᒡᓗᓐᓃᑦ: 

1. ᐱᑕᖃᕐᕕᐅᒍᑎᒃ ᐊᒥᓱᓂᒃ, ᖃᖓᑐᐃᓐᓇᖅ ᐊᕐᕋᒍᒥ, ᒪᓕᒍᒪᓂᕐᒧᑦ 

ᐊᑕᐅᓯᕐᒥᒃ ᐊᒥᓲᓂᖅᓴᐅᔪᓂᒡᓗᓐᓃᑦ ᐱᑕᖃᕆᐊᖃᓕᕐᓂᖏᓂᒃ; 

ᑕᐃᒪᐃᓐᓂᖏᓄᓪᓗ, ᓄᓇᐃᑦ ᐊᑑᑎᓕᒻᒪᕆᐅᒍᑎᒃ 

ᐱᑕᖃᕆᐊᖃᖅᑐᓂᒃ ᐊᐅᓚᑦᑎᔪᓐᓇᕐᓂᖅ ᐊᕕᒃᑐᖅᓯᒪᓂᖏᓐᓂ 

ᐊᒥᓱᓂᒃ ᐱᑕᖃᕐᕕᐅᕙᒃᑯᑎᒃ ᑎᖕᒥᐊᕐᓂᒃ ᐅᑎᖅᐸᒃᑐᓂᒃ. 

2. ᓄᓇᒥ ᐃᓂᖃᕐᕕᒃ ᐊᒃᑐᖅᑕᐅᓴᕋᐃᓐᓂᕐᒦᒃᑯᓂ. ᐱᒻᒪᕆᐅᔪᒥᒃ 

ᐆᒪᔪᖏᑦ ᐊᒃᑐᖅᑕᐅᓯᒪᔪᓐᓇᕈᑎᒃ, ᐅᓗᕆᐊᓇᖅᑐᖃᕈᓐᓇᖅᑐᓂᒃ 

ᐊᒥᓲᓗᐊᖅᑐᓄᑦ ᐊᖑᓇᓱᒡᕕᐅᔪᓐᓇᕐᓂᖅ, ᕿᓂᕐᕕᐅᔪᓐᓇᕐᓂᖅ 

ᐱᕙᓪᓕᐊᔾᔪᑕᐅᔪᓐᓇᕐᓂᕐᒧᓪᓗᓐᓃᑦ, ᐊᓯᖏᓐᓂᒡᓗ. ᑕᒪᒃᑯᐊ 

ᐱᒻᒪᕆᐅᔪᑦ ᓇᔪᖅᑕᐅᕙᒃᑐᑦ ᐃᓚᖃᕈᓐᓇᕐᒥᔪᑦ ᐃᕙᕝᕕᐅᕙᖕᓂᖏᓐᓂᒃ 

ᐅᓪᓗᖃᕐᕕᐅᕙᖕᓂᕐᒧᑦ, ᑎᖏᔪᓐᓇᐃᓕᓯᒪᕝᕕᐅᖃᑦᑕᕐᓂᖏᓄᓪᓗ, 

ᐃᕆᓴᕐᕕᐅᕙᖕᓂᖏᓄᓗᓐᓃᑦ, ᐅᑮᕕᐅᕙᖕᓂᖏᓄᓪᓗᓐᓃᑦ, 

ᐅᕝᕙᓗᓐᓃᑦ ᐆᒪᔪᕐᓄᑦ ᓇᒧᖓᐅᕙᓪᓕᐊᓂᖏᓐᓂ 

ᓄᖃᓐᖓᕝᕕᒋᑲᐃᓇᖃᑦᑕᕐᓂᖏᓐᓄᑦ.  

3.  ᐃᓂᖃᕐᕕᐅᕙᒃᑯᑎᒃ ᐅᒪᔪᕐᓄᑦ ᐃᓚᐃᓐᓇᖏᓪᓗᓐᓃᑦ ᓄᓇᖏᑦ 

ᐊᒻᒪᓗ ᐊᒃᑐᖅᑕᐅᓴᕋᐃᑦᑐᓐᓇᖅᓱᑎᒃ ᐃᓄᖕᓄᑦ 

ᐸᒡᕕᓴᒃᑕᐅᔪᓐᓇᕐᓂᕐᒧᖅ. ᓄᓇᐃᑦ, ᐃᑲᔪᕐᓂᖃᕈᑎᒃ, 

ᐅᓗᕆᐊᓇᖅᑐᒦᓕᖅᑐᓄᑦ, ᓄᖑᓕᖅᑐᓄᑦ, 

ᐱᑕᖃᕈᓐᓃᓕᖅᑐᓄᓪᓗᓐᓃᑦ ᐆᒪᔪᓂᒃ, ᐆᒃᑑᑎᒋᑐᐃᓐᓇᐅᓗᒋᑦ. 

4. ᐃᑲᔪᖅᓱᐃᕝᕕᐅᒍᑎᒃ ᑕᒪᓂᓗᓐᓃᑦ 1% ᐳᓴᓐᑎᖏᓃᑦᑐᓂᒃ ᐆᒪᔪᕐᓂᒃ 

ᐊᑕᐅᓯᐅᔪᕐᒥᒃ (ᐊᔾᔨᒌᒃᑐᓂᒃ) ᐊᓯᖏᓐᓂᒡᓗᓐᓃᑦ, ᐱᑕᖃᓲᖑᖕᒥᔪᓂᒃ 

ᐊᔾᔨᑲᓴᒋᕙᖕᒥᔭᖏᓐᓂᒃᑕᐅᖅ. ᓄᓇᕗᒻᒥ, ᓄᓇᑦᓯᐊᕐᒥᓗ, ᔫᑳᓐᒥᓗ 

(ᐅᐊᖕᓇᖅᐸᓯᐅᓂᖓᓂ ᔪᑲᓐᒥᐅᑕᐅᓂᒃ, ᓄᓇᖑᐊᑎᒍᑦ), ᑲᓇᑕᓕᒫᒥ 

ᑲᑎᓪᓗᒋᑦ ᑕᒪᕐᒥᒃ  ᐊᒥᓲᓂᖏᑦ (ᖃᐅᔨᒪᔭᐅᔭᕌᖓᒥᒃ) 

ᐊᑐᖅᑕᐅᕙᖕᓂᐊᖅᐳᑦ ᓯᕗᓪᓕᕆᔭᐅᔪᑎᑐᑦ ᐱᒋᐊᕈᑕᐅᓂᕐᒧᑦ. 

ᓂᒋᐊᓂᑦᑐᓂᒃ ᐅᑭᐅᖅᑕᖅᑐᖅᐸᓯᐅᑉ ᐊᕙᓗᐊᓂᒃ (ᑕᐃᒃᑯᐊ 

ᐱᖃᓯᐅᔾᔭᐅᓗᑎᒃ ᔪᑳᓐᒥᐅᑦ ᓂᒋᐊᓂ), ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ 

ᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖓᓂ ᖃᓄᐃᓕᖓᓂᖏᓐᓂ 

ᐱᔾᔪᑕᐅᓂᖏᑦ ᐆᒪᔪᐃᑦ, ᐊᑐᖅᑕᐅᓗᑎᒃ. 

ᒪᓕᒐᕆᔭᐅᔪᑦ ᒪᓕᒃᑕᐅᓂᖏᑦ 

ᐊᒥᓱᓃᖏᑦ 

ᓴᐳᓐᓂᐊᖅᑕᐅᓯᒪᕕᐅᓂᖓᓄᑦ 

1, 2, 3, 4 

ᑲᓇᑕᐅᑉ ᐊᕕᒃᑐᖅᓯᒪᓂᖓ 

ᐅᕝᕙᓗᓐᓃᑦ ᑲᓇᑕᐅᑉ 

ᓄᓇᕗᑦ 

ᐅᑭᐅᖅᑕᖅᑐᖅᐸᓯᐅᓂᖓᑕ 

ᐊᕕᒃᑐᖅᓯᒪᓂᖓ 

ᐊᕕᒃᑐᖅᓯᒪᓂᖏᓃᑦᑐᑦ ᑭᕙᓪᓕᖅ 

ᐃᓚᐅᒋᔭᐅᓂᖏᑦ ᖃᓂᑦᑐᒦᑦᑐᑦ

ᐊᒃᑐᖅᑕᐅᓯᒪᔪᑦ ᓄᓇᓖᑦ 

ᓴᓪᓕᖅ 

ᓄᓇᖑᐊᑎᒍ ᓴᓂᒧᑦ ᐊᒻᒪᓗ 

ᑐᑭᒧᑦ ᓈᓴᐅᑎᖏᑦ 
64°00’ N/82° 00’ W 

ᐊᖏᓂᖓ 
1,124 km2,ᑭᑉᐹᕆᒃᑐᓂᒃ ᑭᓚᒦᑕᓂᒃ, ᐃᒪᖃᖅᓱᑎᒃ 286 km2 ᑭᑉᐹᕆᒃᑐᓂᒃ 

ᑭᓚᒦᑕᓂᒃ ᑕᕆᐅᕐᒥ ᐃᒪᕐᓂᒃ ᐆᒪᔪᖃᕐᕕᐅᓂᖓᓂ  

ᐳᖅᑐᓂᖃᖅᑎᒋᓂᖓ (m 

ᒦᑕᒃᑯᑦ) 

ᑕᕆᐅᑉ ᓇᑎᐊᓂᒃ ᑕᒪᐅᖓ ᖁᒻᒧᑦ ᐃᒪᖓᑕ ᐳᖅᑐᓂᖅᐹᕆᔭᖓᓄᑦ ᑎᑭᐅᒪᓂᖅ

ᖃᓂᒋᔭᖓᓄᑦ 122 m ᒦᑕᓕᖕᓄᑦ 

ᐊᕐᕌᒍᒥ ᓴᕿᑎᑕᐅᓯᒪᔪᑦ 

ᒪᓕᒐᓕᐊᑦ ᐅᖃᓕᒫᒐᖅᑎᒍᑦ 

ᒐᓯᐊᑦᑯᑦ-Gazette-ᑯᑦ) 

1959 

ᖃᓄᐃᓕᖓᓂᖓᓄᑦ 

ᓴᐳᓐᓂᐊᖅᑕᐅᓯᒪᕝᕕᖕᒥᒃ 

ᑎᒃᑯᐊᖅᑕᐅᓕᓚᐅᖅᐳᖅ 

ᑕᐃᒪᖓᓂᒃ: ᓴᕿᑎᑕᐅᓕᓚᐅᖅᐳᖅ ᓴᐳᓐᓂᐊᖅᑕᐅᖁᓪᓗᒋᑦ 

ᐃᕙᕝᕕᐅᕙᖕᓂᖓᓄᑦ, ᐅᓪᓗᖃᕐᕕᐅᕙᖕᓂᕐᒧᑦ ᓄᓇᐃᑦ ᑲᖑᖃᓲ 

ᒥᑭᔫᑎᐅᓂᖅᓴᐅᓂᕋᖅᑕᐅᕙᒃᑐᓂᒃ (3% ᐳᓴᓐᑎᖏᓃᑦᑐᓂᒃ ᓄᓇᕐᔪᐊᓕᒫᒥ 

ᑲᖑᕆᔭᐅᔪᓂᒃ) ᑕᒪᑯᓄᖓ ᐊᑐᖅᑕᐅᕙᖕᓂᖓᓄᑦ, ᑕᒪᒃᑯᓄᖓᓗ 

ᓂᕐᓕᕐᓇᖃᓲᖑᓂᖓᓄᑦ Atlantic brant-ᓂᒃ (3% ᐳᓴᓐᑎᖏᓃᑦᑐᓂᒃ 

ᓄᓇᕐᔪᐊᓕᒫᒥ) 

ᒫᓐᓇᐅᓕᖅᑐᖅ: ᓄᓇᖓ ᐱᑕᖃᕐᕕᐅᔪᖅ 2% ᐳᓴᓐᑎᖏᓐᓃᑦᑐᓂᒃ ᑲᓇᑕᐅᑉ 

ᓄᓈᓗᐊᑕ ᕿᑎᖅᐸᓯᐊᓃᖔᖃᑦᑕᖅᑐᓂᒃ ᒥᑭᓐᓂᖅᓴᐅᓂᕋᖅᑕᐅᔪᓂᒃ ᑲᖑᕐᓂᒃ 

ᐊᑐᖅᑕᐅᕙᖕᓂᖓᓄᑦ, 1% ᐳᓴᓐᑎᖏᓐᓃᑦᑐᓄᓪᓗ ᓂᕐᓕᕐᓇᕐᓄᑦ Atlantic 

brant-ᓄᑦ) (ᑕᐃᒪᐃᓇᓱᒋᔭᐅᑐᐃᓐᓇᖅᑐᓂᒃ) ᐊᒻᒪᓗ 5% ᐳᓴᓐᑎᖏᓐᓃᑦᑐᓂᒃ 

ᒥᑎᕐᓂᒃ ᐅᑭᐅᖅᑕᖅᑐᒥ ᐱᑕᖃᓲᖑᓂᖏᓐᓂᒃ 

ᓴᐳᓐᓂᐊᖅᑕᐅᓯᒪᓂᖏᓐᓄᑦ 

ᓇᓗᓇᐃᔭᖅᑕᐅᓯᒪᔾᔪᑎᖏᑦ 

ᐊᕕᒃᑐᖅᓯᒪᓂᓕᒃ A-ᒥᒃ, ᖁᑦᑎᒃᑐᒥᒃ ᐱᑕᖃᕆᐊᖃᒻᒪᕆᓂᖓᓄᑦ, 

ᐃᓕᑕᕆᔭᐅᔾᔪᑎᓖᑦ ᐆᒪᔪᖃᕐᓂᖏᓐᓄᑦ ᓇᔪᕐᕕᒃᓴᖃᑦᑎᐊᕆᖃᕐᓂᖏᓄᓪᓗᓐᓃᑦ 

ᓴᐳᓐᓂᐊᖅᑕᐅᓯᒪᓗᑎᒃ 

ᓄᓇᕐᔪᐊᕐᒥ ᓄᓇᓕᒡᔪᐊᑦ 

ᑕᐱᕇᖏᑦ ᓴᐳᓐᓂᐊᕐᓂᕐᒧᑦ 

ᐱᐅᓯᑐᖃᕆᔭᐅᔪᓂ IUCN-ᑯᑦ 

ᐃᓕᑕᕆᔭᐅᑎᑕᖓᑦ 

ᐊᕕᒃᑐᖅᓯᒪᓂᓕᒃ 1b (ᐆᒪᔪᖃᕐᕕᐅᖃᑦᑕᐃᓐᓇᕐᓂᖓᓄᑦ) 

ᒐᕙᒪᐃᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ 

ᒪᓕᒐᓕᐊᖑᓂᕐᒧᑦ ᓈᓴᐅᑖ 

P.C. 1959-629 (SOR/74-514) 

ᓇᓗᓇᐃᒃᑯᑕᖏᑦ ᑲᓇᑕᐅᑉ 

ᓄᓇᖁᑎᖏᓐᓂᒃ 

ᐱᖁᑎᒋᔭᐅᓂᖏᓐᓄᑦ ᓈᓴᐅᑖ 

ᐊᑐᓐᖏᑦᑐᖅ 

ᐃᓄᖕᓄᑦ ᐱᖁᑎᒋᔭᐅᔪᑦ 

ᓄᓇᐃᑦ 

(ᓄᓇᐃᑦ ᐊᕕᒃᑐᖅᓯᒪᓂᖏᑦ 

ᐃᓕᑕᕆᔭᐅᓂᖏᑦ ᓈᓴᐅᑖ) 

ᐊᕕᒃᑐᖅᓯᒪᔪᑦ 

ᓇᓗᓇᐃᑯᑦ 
ᐱᔪᓐᓇᐅᑎᖃᕐᕕᐅᓂᖏᑦ

ᑲᑎᓪᓗᒋᑦ ᐊᖏᓂᖏᑦ (km2)

ᑭᑉᐹᕇᒃᑐᑦ ᕼᐃᒃᑕᐃᑦ 

CH-13 ᖃᖓᓃᑐᑦ ᓄᓇᐃᑦ 
1,734 km2 ᑭᑉᐹᕇᒃᑐᑦ 

ᑭᓚᒥᑕᐃᑦ 

ᐊᓯᒃᑲᓐᓂᖏᓐᓂᒃᑕᐅᖅ 

ᑎᒃᑯᐊᖅᑕᐅᓯᒪᓂᖏᑦ 

 ᖃᖅᓴᐅᖅᑑᕐᒥ/ᑐᓂᕐᒥᐅᑦ ᑕᕆᐅᖓᓂ ᐱᒻᒪᕆᐅᓂᖅ ᑎᖕᒥᐊᖃᕐᕕᐅᓲᖅ 

(NU023) 

 ᐱᒻᒪᕆᐅᓂᖏᑦ ᑎᖕᒥᐊᖃᕐᕖᑦ ᓄᓇᕗᒻᒥ (ᓄᓇᖓ ᓈᓴᐅᑎᓕᒃ 16) 

 ᐱᒻᒪᕆᐅᓂᖏᑦ ᓄᓇᐃᑦ ᑎᖕᒥᐊᕐᓄᑦ (ᓄᓇᕗᒻᒥ ᓄᓇᖓ ᓈᓴᐅᑎᓕᒃ 44) 

 ᐱᒻᒪᕆᐅᓂᖏᑦ ᑎᖕᒥᐊᖃᕐᕖᑦ (ᓄᓇᕗᒻᒥ ᓄᓇᖓ ᓈᓴᐅᑎᓕᒃ 24) 

ᓇᓃᓂᖏᑦ ᐆᒪᔪᖃᓲᑦ ᓄᓇᐃᑦ 

ᐊᒻᒪᓗ ᐱᕈᖅᕕᐅᔪᖃᖅᑐᑦ 

ᐱᒻᒪᕆᐅᓂᖏᑦ 

 ᐊᖑᒪᕗᖅ ᐱᒻᒪᕆᐅᔪᓂᒃ ᑎᖕᒥᐊᖃᕐᕕᐅᔪᓐᓇᕐᓂᖓᓄᑦ ᒪᓕᒐᕐᓂᒃ 

ᒪᓕᑦᑎᐊᖅᓱᓂ ᓄᓇᕐᔪᐊᕐᒥ: ᐃᒪᐅᓂᕐᒦᓲᑦ ᑎᖕᒥᐊᖃᓲᖑᓂᖓᓄᑦ; 

ᓄᓇᕐᔪᐊᕐᒥ ᐱᒻᒪᕆᐅᓂᖃᕐᓂᕐᒧᑦ: ᑎᑭᓯᒪᕝᕕᐅᖃᑦᑕᐃᓇᓲᖑᓂᖓᓄᓪᓗ 

ᐱᒻᒪᕆᐅᓂᕐᒧᑦ ᐆᒪᔪᕐᓄᑦ 

 5% ᐳᓴᓐᑎᖏᓃᒻᒪᑕ ᐅᑭᐅᖅᑕᖅᑐᖅᐸᓯᖕᒥᐅᑦ ᒥᑏᑦ ᓄᓕᐊᖅᐸᒃᑐᑦ ᑕᒫᓂ 

 2% ᐳᓴᓐᑎᖏᓃᒻᒪᑕ ᑲᓇᑕᐅᑉ ᓄᓈᓗᐊᑕ ᕿᑎᖅᐸᓯᐊᓃᓲᖑᓂᖏᑦ 

ᑲᖑᐃᑦ ᑕᒫᓂ ᓄᓕᐊᖃᑕᕐᒪᑕ 

 3% ᐳᓴᓐᑎᖏᓃᑦᑐᑦ ᓂᕐᓕᕐᓇᐃᑦ Atlantic brant ᑕᒫᓂ 

ᓄᓕᐊᖅᐸᓚᐅᖅᑐᑦ 

 ᐱᒻᒪᕆᐅᔪᖅ ᐊᐅᔭᒃᑯᑦ ᕿᓇᓗᒐᐃᑦ ᒫᕋᓛᖅᑖᓲᑦ, ᓄᓕᐊᖅᐸᒃᓱᑎᒡᓗ, 

ᓂᕿᒃᓴᖅᓯᐅᖅᐸᒃᓱᑎᒡᓗ ᑕᒫᓂ 

 ᐱᒻᒪᕆᐅᔪᖅ ᓇᓄᕐᓄᑦ ᐃᒡᓗᖃᕐᕕᐅᕙᖕᓂᖅ/ᓯᑎᖃᕐᕕᐅᕙᖕᓂᖅ 

ᐊᐅᔭᒃᑯᓪᓗ ᓂᕿᒃᓴᖅᓯᐅᕐᕕᐅᕙᖕᓂᕐᒧᑦ ᓇᓄᕐᓄᑦ 

 ᐱᒻᒪᕆᐊᓘᕗᖅ ᓇᐹᖅᑐᖃᖏᑦᑐᕐᒥᐅᑕᓄᑦ ᑐᒃᑐᓄᑦ ᓄᕐᕆᕕᐅᕙᖕᓂᕐᒧᑦ 

ᐊᐅᔭᒃᑯᓪᓗ ᓂᕿᒃᓴᖅᓯᐅᕕᕐᕙᖕᓂᕐᒧᑦ 

 ᐱᒻᒪᕆᐊᓘᕗᖅ ᐊᐃᕕᖃᓱᖑᓂᖓ ᓂᕿᒃᓴᖅᓯᐅᕐᓂᖏᓐᓄ ᑕᒫᓂ 

ᑕᒪᓂᕐᒥᐅᑕᑐᖃᐅᓐᖏᑦᑐᓄᑦ 

ᐆᒪᔪᓄᑦ/ᖁᑉᐱᕐᕈᓄᑦ 

ᐱᑕᖃᕐᕕᐅᕙᓕᕐᓂ 

ᖃᐅᔨᒪᔭᐅᔪᖃᖏᑦᑐᖅ ᓱᓕ 

ᖃᐅᔨᒪᔭᐅᔪᖃᖏᑦᑐᖅ ᓱᓕ 

ᐆᒪᔪᐃᑦ ᐊᒥᓲᖏᓗᐊᓕᕐᓂᖏᑦ ᐃᓕᑕᕆᔭᐅᓯᒪᓂᖏᑦ ᑲᓇᑕᒥ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒫᓕᒐᖅᑎᒍᑦ 

ᓄᖑᓕᒑᓕᖅᑐᑦ: 

ᓇᐅᔭᕚᖅ 

ᓗᕕᓪᓗᕕᓪᓛᖅ (ᓴᐅᕐᕋᕕᒃ)    

ᐅᓗᕆᐊᓇᖅᑐᒦᓕᖅᑐᖅ: 

ᖁᐸᓄᐊᕐᔪᒃ Bank swallow  

ᑐᖑᔪᖅᑐᖃᕈᓐᓇᖅᑐᑦ ᖁᐸᓄᐊᑦ Barn swallow 

ᐋᖁᐊᖅ/ᐋᖁᐊᒃᓵᓗᒃ 

ᓇᐅᔭᕚᑦ 

ᑕᖅᓵᑐᖃᕐᓂᖅᓴᖅ ᐋᖁᐊᖅ/ᐊᖁᐊᒃᓵᓗᒃ 

ᐊᔾᔨᐅᖏᑦᑐᒥᒃ ᐃᓱᒫᓘᑕᐅᔪᑦ:  

ᑐᑭᒧᐊᒃᑐᓂᒃ ᑎᒥᖓᒍᑦ ᑕᖅᓴᓕᒃ ᐋᖁᐊᖅ/ᐋᖁᐊᒃᓵᓗᒃ 

ᑭᒡᒐᕕᐊᕐᔪᒃ/ᑳᔫᖅ 

ᓇᓄᖅ 

ᐊᐅᐸᖅᑐᓕᒃ ᓴᕐᕋᖅ 

ᒥᑭᓐᓂᖅᓴᖅ ᐅᒃᐱᒃ 

ᖃᕝᕕᒃ 

ᖃᐅᔨᓴᖅᑕᐅᓯᒪᔪᑦ COSEWIC-ᑯᓐᓄᑦ ᑲᓇᑕᒥ ᑲᑎᒪᔨᕋᓛᖏᓐᓄᑦ 

ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᓄᑦ ᐆᒪᔪᐃᑦ    

ᐅᓗᕆᐊᓇᖅᑐᒦᓕᖅᑐᑦ: 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ 

ᓂᐱᓴ ᖁᖅᓱᖅᑐᖅ 

ᐊᔾᔨᐅᖏᑦᑐᒥᒃ ᐃᓱᒫᓘᑕᐅᔪᑦ: 

ᐊᐃᕖᑦ 

ᕿᓇᓗᒐᐃᑦ 

ᐊᕐᕖᑦ 

ᖁᐸᓄᐊᖅ Harris’ sparrow 

ᑐᒑᓖᑦ ᕿᓇᓗᒐᐃᑦ 

ᓇᑦᑏᑦ 

ᑕᕆᐅᑉ ᓇᑎᐊᓂ ᖃᓕᕋᓖᑦ ᑲᑭᓪᓚᐅᑎᖃᖅᑐᔮᖅᑐᑦ ᖄᖓᒍᑦ − 

ᐃᖃᓗᒡᔪᐊᖑᓂᕋᖅᑕᐅᕙᖕᒥᔪᑦ, ᖃᓪᓗᓈᑎᑐᑦ ᑕᐃᔭᐅᔪᑦ -Thorny 

Skate−ᒥᒃ 

ᐊᐅᓚᑦᑎᔨᐅᓂᕐᒧᑦ 

ᑎᒥᖁᑎᒋᔭᐃᑦ 

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ (ᑲᓇᑕᒥ 

ᐆᒪᔪᓕᕆᔩᑦ ᐱᔨᑦᑎᕋᐃᔨᖏᑦ) ᐃᓚᒋᓪᓗᓂᒋᑦ ᐃᕐᓂᐅᕐᕕᒃᑯᑦ 

ᐊᕕᒃᑐᖅᓯᒪᓂᖏᓐᓄᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓚᖏᑦ 

ᐃᓄᖕᓄᑦ 

ᑎᑭᓯᒪᕝᕕᐅᔪᓐᓇᕐᓂᖏᑦ ᐊᒻᒪᓗ

ᐊᑐᖅᑕᐅᔪᓐᓇᕐᓂᖏᑦ 

ᐃᓄᐃᑦ ᓄᓇᕗᒻᒥᐅᑦ ᐊᑭᖃᖏᑦᑐᒥᒃ ᐊᒻᒪᓗ ᐃᓱᒪᖅᓱᖅᓱᑎᒃ ᑎᑭᓯᒪᔪᓐᓇᖅᐳᑦ 

ᑕᒪᐅᖓ ᓄᓇᒧᑦ ᐊᖑᓇᓱᖕᓂᕐᒧᑦ, ᑎᑭᓯᒪᔪᓐᓇᕆᓪᓗᑎᒃ ᐃᒪᕐᓄᑦ ᐊᒻᒪᓗ 

ᑕᕆᐅᖓᓄᑦ ᐃᓗᐊᓃᑦᑐᓂᒃ ᑎᖕᒥᐊᖃᕐᕕᐅᑉ (ᒪᓕᒃᑕᐅᓪᓗᑎᒃ ᐃᓗᓕᖏᑦ 5-

ᖓᓃᑦᑐᑦ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᖏ) ᐊᒻᒪᓗ 

ᒪᓕᒃᑕᐅᔭᕆᐊᖃᕆᓗᑎᒃ ᐃᓗᓕᖏᑦ 5.7.18-ᒦᑦᑐᑦ ᓄᓇᕗᒻᒥ ᐊᖏᕈᑎᓂ). 

ᐱᔪᓐᓇᐅᑎᖃᕆᐊᖃᕈᓐᓇᕐᒥᔪᑦ ᐃᓄᐃᑦ ᑮᓇᐅᔭᓕᐅᕈᑎᒃᓴᒥᓂᒃ ᐱᓕᕆᓂᐊᕈᑎᒃ. 

ᐃᓄᓪᓚᕆᐅᓐᖏᑦᑐᑦ ᐊᑐᕈᓐᓇᖅᑐᑦ ᑎᖕᒥᐊᖃᕐᕕᖕᓂ ᐃᕿᐊᖑᐃᔭᐅᑕᐅᓂᕐᒧᑦ 

ᐊᓯᖏᓄᓪᓗ, ᓈᒪᔪᓂᒃ ᑭᓯᐊᓂ ᐱᔪᓐᓇᐅᑎᖃᕈᑎᒃ, ᒪᓕᒃᑕᐅᓪᓗᑎᒃ ᑎᖕᒥᐊᕐᓂᒃ

ᐅᑎᖅᐸᒃᑐᓂᒃ ᑲᑎᒻᒪᐅᑕᐅᓗᑎᒃ ᒪᓕᒐᐊᖑᓯᒪᓂᖏᑦ. 

ᑕᑯᔭᒃᓴᖅ 1: ᐃᓂᖓ ᑎᖕᒥᐊᖃᕐᕕᐅᑉ ᐊᒻᒪᓗ ᐃᓄᐃᑦ ᐅᖃᐅᓯᑐᖄᒍᑦ ᓄᓇᐃᑦ ᑕᐃᔭᐅᓂᖏᑦ (ᐱᔭᐅᓯᒪᔪᑦ ᐃᓄᐃᑦ ᐱᐅᓯᑐᖃᖏᓐᓂᒃ ᐸᐸᑦᑎᔩᑦ 

ᑎᑎᖃᖁᑎᖏᓐᓂᒃ).

ᒪᓕᒐᖅᑎᒍᑦ ᐅᖃᐅᓯᐅᑦᑎᐊᕐᓂᖏᑦ 

ᑭᒡᓕᖃᕐᕕᒋᔭᐅᔪᑦ

1.1 ᐊᕕᒃᑐᖅᓯᒪᓂᖓᑕ ᖃᓄᐃᓕᖓᓂᖓ 

ᖃᖅᓴᐅᖅᑐᑉ ᑎᖕᒥᐊᖃᕐᕕᖓ (ᓄᓇᖑᐊᑎᒍᑦ ᑎᑎᖃᓕᖕᒥ 64°00’N, 82°00’W) ᐃᓂᓕᒃ ᓴᓪᓕᐅᑉ ᕿᑭᖅᑖᓘᐊᑕ 

ᓂᒋᖅᐸᓯᐊᑕ ᑲᓇᖕᓇᐅᓂᖓᓂ, ᐊᖏᔪᐊᓗᒃ ᕿᑭᖅᑕᐅᖕᒪᑦ ᐅᐊᖕᓇᖅᐸᓯᖓᓂ ᑕᒪᓐᓇ ᕼᐊᑦᓴᓐᐲᑉ ᑕᕆᐅᕋᓗᐊᓂ. 

ᓴᓪᓕᐅᑉ ᕿᑭᖅᑖᓗᐊ ᐃᓚᒋᔭᐅᕗᖅ ᑭᕙᓪᓕᕐᒥᐅᓄᑦ, ᓄᓇᕗᒻᒥ, ᑲᓇᑕᒥ. ᓴᓪᓕᖅ, ᑕᒫᓂ ᐅᖓᓯᖕᓂᓕᒃ 30 km ᑭᓛᒥᑕᓂᒃ 

ᑎᖕᒥᐊᖃᕐᕕᖕᒥᒃ, ᓄᓇᓕᒋᔭᐅᔪᑑᕗᖅ ᕿᑭᖅᑕᓂᖓ, ᐃᓄᖃᖅᓱᓂᓗ ᑕᒫᓂ 891-ᖏᓃᑦᑐᓂᒃ (ᓈᓴᐃᔨᑦ ᑲᓇᑕᒥ, 2016 

ᐃᓄᐃᑦ ᐊᒥᓲᓂᖏᑦ). 

ᑕᒪᓐᓇ ᑎᖕᒥᐊᖃᕐᕕᒃ ᐃᓚᖃᕆᕗᖅ ᖃᖅᓴᐅᖅᑑᑉ ᑕᕆᐅᖓᓂᒃ ᐃᒪᕐᒥᒃ, ᑲᖏᖅᑐᖓᓂᒃ 50 km ᑭᓛᒥᑕᓂᒃ 

ᑕᑭᓂᓕᖕᒥᒃ, ᐊᒻᒪᓗ ᑕᒪᐃᓐᓂᑲᓴᒃ ᐃᓚᒋᔭᐅᓪᓗᑎᒃ ᓄᓇᖏᑦ ᐊᑦᑎᒃᑑᑦᑕᐅᓂᖏᑦ ᖃᖃᔮᖃᖏᓂᐅᔪᑦ ᑎᑭᐅᒪᔪᑦ ᑐᓂᕐᒥᐅᑦ 

ᑕᕆᐅᖓᓄᑦ, ᐱᖓᖕᓇᖅᐸᓯᐊᓂ ᑭᒡᓕᖃᕐᕕᖓ ᑎᖕᒥᐊᖃᕐᕕᐅᑉ ᐊᑕᕗᑦ ᑕᕆᐅᖓᓄᑦ ᑲᖏᖅᑐᖓᓄᑦ ᐊᒻᒪᓗ ᑕᒪᐅᖓ 

ᐃᓗᐃᓪᓕᐅᓂᕋᖅᑕᐅᔪᑉ ᐊᑖᓃᑦᑑᑉ ᑕᕆᐅᖑᓂᖓᓄᑦ ᐃᒪᕐᒧᑦ (Foxe Channel-ᒧᑦ).   

ᓴᓪᓕᐅᑉ ᕿᑭᖅᑖᓗᐊ, ᑎᖕᒥᐊᖃᕐᕕᖓ, ᓴᓇᕕᐅᓯᒪᖏᓚᖅ ᐊᖏᔪᒥᒃ ᐊᒻᒪᓗ ᐊᒃᑐᖅᑕᐅᓯᒪᓗᐊᕋᓂ. ᐃᓅᔾᔪᑎᒃᓴᓂᒃ 

ᐊᖑᓇᓱᒃᕕᐅᕙᖕᓂᖓ ᑲᔪᓰᓐᓇᖅᐳᖅ ᑕᒫᓂ ᐱᒻᒪᕆᐅᓘᓂᖓᓄᑦ ᐃᓕᖅᑯᓯᖏᓐᓄᑦ, ᐃᓅᖃᑎᒌᒃᑐᓄᑦ ᐊᒻᒪᓗ 

ᐃᓅᔾᔪᑎᒃᓴᖃᕈᓐᓇᕐᓂᖏᓐᓄᑦ ᓴᓪᓕᕐᒥᐅᑦ (ᐅᖃᐅᓯᐅᑦᑎᐊᒃᑲᓐᓂᖅᑐᑦ ᑎᑎᕋᖅᓯᒪᓂᖏᓐᓂ 3.2 ᐊᒻᒪᓗ 3.3-ᒥ). ᐃᓄᐃᑦ 

ᓅᑉᐸᒃᑐᑦ ᕿᑭᖅᑕᖓᓐᓂ ᐱᓗᐊᖅᑐᒥᒃ ᓯᑭᑑᒃᑯᑦ, ᕿᒧᒃᓯᑯᓪᓗᓐᓃᑦ ᐅᑭᐅᒃᑯᑦ ᐊᒻᒪᓗ ᐊᐅᔭᒃᑯᑦ ᕼᐋᓐᑕᒃᑯᑦ ᐅᒥᐊᒃᑯᓪᓗ. 

ᐅᖓᓯᖕᓂᖓ ᓄᓇᖓᑦ ᓄᓇᒃᑰᕈᑎᓕᕆᕝᕕᖃᓗᐊᖏᓂᖓᓄᑦ ᓴᓇᔭᐅᕝᕕᒃᓴᖃᖏᓗᐊᕐᓂᖏᓄᓪᓗ  ᑕᒪᒃᑯᓂᖓ, 

ᐊᐅᓪᓛᕈᓐᓇᕐᓂᕐᒧᑦ ᐊᔪᓐᓇᕈᑕᐅᕙᒃᑐᑦ, ᑎᖕᒥᐊᖃᕐᕕᖕᒧᑦ ᖃᖓᑕᓲᖃᑕᖃᖏᑎᓪᓗᒍ. 

ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ ᐊᑕᔪᖅ ᐅᒃᑯᒃᓯᓴᓕᐅᑉ ᐅᔭᕌᓪᓛᖑᓂᕐᔪᐊᕌᓗᐊᓄᑦ ᐊᑖᒍᑦ ᐊᒻᒪᓗ ᓴᓪᓕᐅᑉ 

ᕿᑭᑕᓗᐊᓃᔅᓱᓂ (ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 2). ᑕᒪᓐᓇ ᑐᑭᖃᖅᐳᖅ ᐊᕐᕋᒍᑕᒫᖅ ᓂᒡᓕᓱᖕᓂᖃᓲᖑᓂᖓᓂᒃ 

ᖃᓂᒋᔭᖏᓐᓂ -11°C (ᐊᐅᔭᒃᑯᑦ ᑕᒫᓃᒐᔪᒃᑐᖅ 2°C; ᐅᑭᐅᒃᑯᑦ ᑕᒫᓃᒐᔪᒃᓱᓂ -23°C). ᑕᒪᒃᑯᐊ ᓄᓇᖏᑦ ᐊᔾᔨᒌᖏᑦᑐᑦ 

ᐱᓗᐊᖅᑐᒥᒃ ᐅᑭᐅᖅᑕᖅᑑᓂᕐᔫᑉ ᐊᕙᑎᖓᓂᒃ ᓯᓚᖃᓲᖑᕗᖅ. ᐊᐱᓯᒪᔪᓐᓇᕐᓂᖅᑐᖅ ᑕᒪᐃᓐᓂᒃ ᑕᕿᓂᒃ, ᐱᖏᑕᑐᐊᕆᓗᒍ 

ᔪᓚᐃᑉ ᑕᕿᖓ. ᐃᒪᐃᑦ ᑕᕆᐅᖅᒥ ᓂᒋᖅᐸᓯᖓᓂ ᓯᒡᔭᖅᐸᓯᐅᓂᕐᒥ ᑐᕙᐃᖓᐃᓇᑲᓴᓲᖑᕗᑦ ᑕᐃᒪᐃᓂᖓᓄᓪᓗ, 

ᑭᓂᐸᓂᖅᓴᐅᓂᖃᕋᔪᒃᐳ ᑕᒪᓂ. ᐊᕐᕋᒍᑕᒫᖅ ᒪᖁᒍᓐᓇᕐᓂᖓ, ᖃᓐᓂᕈᓐᓇᕐᓂᖓᓗᓐᓃᑦ ᓴᓪᓕᓂ ᑕᒫᓃ ᐆᒃᑐᕋᐅᑎᓕᖕᒦᑦᑐᑦ 

302.9 mm-ᒦᓲᖑᕗᖅ, ᓄᓇᕗᒻᒥᐅᑦ ᓄᓇᖅᐱᖕᒥᐅᑕᐅᓂᖅᓴᐅᓂᖏᓐᓂᒃ ᑭᓂᐸᓂᖅᓴᐅᓂᖃᖅᓱᓂ. 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 2: ᐊᕕᒃᑐᖅᓯᒪᓂᖓᑕ ᖃᓄᐃᓕᖓᓂᖏᑦ ᐊᒻᒪᓗ ᐆᒪᔪᖃᕐᓂᖏᑦ ᐊᕙᓗᐊᓂ 

ᓇᓗᓇᐃᒃᑯᑦᑎᖅᑕᐅᓯᒪᓂᖏᑦ ᑎᖕᒥᐊᖃᕐᕕᖕᒥ 

ᐊᕕᒃᑐᖅᓯᒪᓂᖓᑕ ᖃᓄᐃᓕᖓᓂᖏᑦ  
ᑲᓇᑕᐅᑉ ᓄᓈᓗᐊᓂᒃ ᑕᐃᔅᓱᒪᓂᑐᖃᒻᒪᕆᒃ 

ᐅᔭᕋᕈᖅᐸᓪᓕᐊᓕᓚᐅᕐᓂᖏᑦ 

ᓄᓇᖓᑕ ᑲᓇᑕᒥ ᐊᕕᒃᑐᖅᓯᒪᓂᖓ
ᕼᐊᑦᓴᓐᐲᑉ ᐊᕕᒃᑐᖅᓯᒪᓂᖓᓄᑦ ᐃᓚᒋᔭᐅᔪᖅ 

ᑰᒡᔪᐊᕌᓘᑉ, ᒫᓂᑐᐸᒥ ᐊᕕᒃᑐᖅᓯᒪᓂᖓᓂ 

ᐊᕙᑎᒥᐅᑕᖏᑦ ᖃᓄᐃᑐᖃᕐᓂᖏᑦ
2 ᒪᕐᕉᒃ ᐅᐊᖕᓇᖓᓂ ᐅᑭᐅᖅᑕᖅᑑᓂᐅᑉ 

3 ᐱᖓᓱᑦ ᓂᒋᐊᕐᓂ ᐅᑭᐅᖅᑕᖅᑑᓂᐅᑉ 

ᓄᓇᖏᑦ ᐆᒪᔪᖃᕐᓂᖏᓄᓪᓗ 

ᐊᔾᔨᒌᖏᓐᓂᖃᕐᓂᖏᑦ  

2.5 ᐃᖃᕋᓴᐅᑉ-ᐃᓗᓕᐅᓪᓗ ᑕᕆᐅᕋᓗᐊ 

3.2 ᑭᕙᓪᓕᐅᑉ ᐊᑦᑎᒃᑑᑎᐅᓂᖏᑦ ᓄᓄᓇᐃᑦ 

ᓄᓇᖏᑦ ᐆᒪᔪᖃᕐᓂᖏᓄᓪᓗ 

ᐊᔾᔨᒌᖏᓐᓂᖃᕐᓂᖏᑦ 

2.5.30 ᐅᒃᑯᒃᓯᓴᓕᐅᑉ ᐅᔭᕌᓪᓛᖑᓂᐊᓗᐊ 

3.2.46 ᓴᓪᓕᐅᑉ ᕿᑭᖅᑖᓘᐊ ᓇᐹᖅᑐᖃᖏᓐᓂᖅ 

ᓄᓇᖏᑦ ᐆᒪᔪᖃᕐᓂᖏᓄᓪᓗ 

ᐊᒃᑐᖅᑕᐅᓗᐊᖅᑕᐃᓕᒪᔪᑦ (ᓄᓇᐃᑦ 

ᓄᓇᒥᐅᑕᖏᓪᓗ)

2.5.30.130 ᖃᖅᓴᐅᖅᑑᖅ ᑲᖏᖅᑐᖓ ᕿᑭᖅᑕᐃᓪᓗ 

3.2.46.184 ᐊᒃᐸᕐᔪᐊᑉ ᑐᓂᕐᒥᐅᓪᓗ ᐊᑯᒥᖓᒻᒥ ᑕᕆᐅᖓᑕ

ᐃᒪᖓ (Fisher Strait) ᕿᑭᖅᑕᐃᓪᓗ 

ᑕᕆᐅᕐᒥᐅᑕᐃᑦ ᐆᒪᔪᖃᕐᕕᒐᓴᐅᓂᖏᑦ ᐊᔾᔨᒌᖏᑦᑑᑎᓂᒃ ᕼᐊᑦᓴᓐᐱᖑᓂᕐᒥᓲᑦ

1.2 ᖃᓄᖅ ᐱᕙᓪᓕᐊᓚᐅᕐᒪᖔᑦ 

ᐃᓄᐃᑦ ᖃᐅᔨᑎᑦᑎᓚᐅᖅᓯᒪᔪᑦ ᑲᖑᓕᐊᓘᓂᖓᓂᒃ ᖃᖅᓴᐅᖅᑑᕐᒥ ᑕᐃᔅᓱᒥᖓ ᐋᓚᓐ ᓘᕆᒥᒃ-Alan Loughrey 

ᑲᓇᑕᒥ ᐆᒪᔪᓕᕆᔨᓂᒃ 1952-ᖑᑎᓪᓗᒍ. ᐆᒪᔪᓕᕆᔩᑦ ᖃᐅᔨᓴᕆᐊᓕᓚᐅᖅᑐᑦ ᖃᖓᓲᒃᑯᑦ ᓱᓇᑕᖃᕐᓂᖓᓂᒃ ᑕᒫᓂ 1952 

(A. Loughrey) ᐊᒻᒪᓗ 1955 (F. G. Cooch), ᑭᖑᓂᐊᒍᑦ ᒪᕐᕉᖕᓂᒃ ᐊᕐᕋᒎᖕᓂᒃ ᓄᓇᒦᑦᓱᑎᒃ ᖃᐅᔨᓴᓚᐅᖅᑐᑦ (T.W. 

Barry). 1957-ᒥ ᑐᓂᓯᔪᖃᓚᐅᖅᑐᖅ ᑐᒃᓯᕋᐅᑎᓂᒃ ᓴᐳᓐᓂᐊᖅᑕᐅᖁᓪᓗᒍ ᐅᓪᓗᖃᕐᕕᐅᓗᐊᕐᓂᖓ ᐃᕙᕝᕕᐅᕙᖕᓂᖓᓂᒃ 

ᒥᑭᔫᑎᐅᓂᖅᓴᐃᑦ ᖃᖑᐃᑦ ᐊᒻᒪᓗ ᓂᕐᓕᕐᓇᐃᑦ, Atlantic brant ᐅᔭᕋᖕᓂᐊᒐᒃᓴᖅᓯᐅᕐᕕᐅᔪᓐᓇᕐᓂᕐᒥᒃ 

ᓴᐳᓐᓂᐊᖅᑕᐅᖁᓪᓗᒋᑦ ᐊᒻᒪᓗ ᐳᓚᕋᑦᑎᐅᕙᒃᑐᓂᒃ ᑎᑭᐸᒃᑐᓂᒃ  (Cooch & Barry, 1957). ᒐᕙᒪᐅᓚᐅᖅᑐᑦ ᑕᐃᔅᓱᒪᓂ 

ᐃᓕᑕᖅᓯᓕᓚᐅᖅᑐᑦ ᑕᐃᔭᖓᓂᒃ “ᑲᐅᒃᓴᐅᒃᑕᐅᒥᒃ”-“Kouksauktow” ᖃᓪᓗᓈᑎᑐᑦ ᑎᑎᕋᖅᓯᒪᔪᒥᒃ ᐃᓄᖕᓄᑦ 

ᑕᐃᔭᐅᓂᕋᖅᑕᐅᓪᓗᓂ ᑕᐃᒫᒃ, ᖃᖅᓴᐅᖅᑑᖃᕐᓂᖓᓄᑦ ᑕᐅᕙᓐᓇ ᑕᓯᐅᔭᕐᔪᐊᖑᓂᖓ. (Cooch & Barry, 1957). ᒪᐃ 

21, 1959-ᒥ, ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ ᐱᓐᖑᑎᖅᑕᐅᓕᓚᐅᖅᐳᖅ ᒥᓂᔅᑕᐅᔪᑦ ᑲᑎᒪᔨᖏᓐᓄᑦ, ᑲᓇᑕᒥ 

ᒪᓕᒐᓕᐅᖅᓱᑎᒃ, (P.C. 1959-629).   

ᑎᑎᕋᖅᑕᐅᖄᓚᐅᖅᑐᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑏᑦ 1986-ᖑᑎᓪᓗᒍ, ᓯᕗᓂᐊᒍᑦ ᓄᓇᕗᒻᒥ 

ᓄᓇᑖᓚᐅᖏᓐᓂᖏᓐᓂ ᓱᓕ ᐊᒻᒪᓗ ᐊᑎᓕᐅᖅᑕᐅᓚᐅᖏᓐᓂᖓᓂ ᓱᓕ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ 

(Stephenson & McCormick, 1986). 

1.3 ᓄᓇᖁᑎᒋᔭᐅᓂᖏᑦ ᐊᒻᒪᓗ ᐊᑐᖅᑕᐅᔪᓐᓇᕐᓂᖏᑦ 

ᑕᒪᓐᓇ ᓄᓇᖓ ᐊᖏᓂᖅᓴᐅᔪᖅ ᑕᒪᐃᓐᓂᒃᓴ ᐃᓄᖕᓄᑦ ᐱᖁᑎᒋᔭᐅᔪᒦᒻᒪᑦ ᓄᓇᒥ. ᐊᑕᐅᓯᖅ ᐃᖕᒥᒎᖓᔪᖅ 

ᓄᓇᐅᓂᖓ ᑕᒫᓂ ᓇᓗᓇᐃᒃᑯᑕᓕᒃ ᑎᖕᒥᐊᖃᕐᕕᖕᒥᒃ, CH-13, ᐃᓄᖕᓄᑦ ᐱᔪᓐᓇᐅᑎᖃᕐᕕᐅᔪᑑᕗᖅ 

ᖃᖓᓃᑐᓐᓇᐅᓂᖏᓐᓄᑦ ᑕᒫᓂ ᓄᓇᐅᑉ (ᑕᑯᔭᒃᓴᖅ 2). ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᓇᖁᑎᒋᔭᐅᓂᕋᖅᑕᐅᔪᑦ ᐃᓱᖃᖅᐳᑦ 

ᑕᐅᕙᓂ ᓂᒋᐊᑕ ᐱᖓᖕᓇᖅᐸᓯᖓᓂᒃ ᐃᑭᕐᕋᖓ/ᑎᕆᖁᐊᖓ ᑎᖕᒥᐊᖃᕐᕕᐅᑉ, ᕿᑭᖅᑖᑯᓘᑉᓗ. ᐃᓄᖕᓄᑦ ᐱᖁᑎᒋᔭᐅᔪᑦ 

ᓄᓇᖏᑦ ᐊᐅᓚᑕᐅᓪᓗᑎᒃ ᑕᐃᒃᑯᓄᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᔾᔪᔾᔨᓗᑎᒃ ᐃᑲᔪᖅᑎᐅᓪᓗᑎᒡᓗ 

ᑕᒪᐃᓐᓂᒃ ᐃᓄᖕᓂᒃ. ᑲᓇᑕᒥ ᒥᓂᔅᑕᐅᔪᖅ ᒐᕙᒪᖏᓐᓄᑦ-ᐃᓄᐃᓪᓗ ᓄᓇᓕᑐᖃᐃᑦ ᑲᓇᑕᒥ ᐱᓕᕆᖃᑎᒌᒎᓐᓇᕐᓂᖏᓐᓄᑦ 

ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ, ᒪᓕᒃᑕᐅᑎᒃ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐅᓂᖏᓐᓂ ᓄᓇᐃᑦ 

ᒪᓕᒐᖏᑦ (ᓄᓇᕗᒻᒥ), ᑎᒍᒥᐊᖅᑎᐅᕗᑦ ᑕᒪᐃᓐᓂᑦᑎᐊᖅ ᓄᓇᐅᑉ ᐃᓗᐊᓃᑦᑐᓂᒃ ᐱᔪᓐᓇᐅᑎᓂᒃ. 

ᑲᓇᑕᒥ ᐆᒪᔪᓕᕆᔨᒃᑯᑦ ᑲᒪᔨᐅᕗᑦ ᐊᐅᓚᑦᑎᓂᕐᒥᒃ ᓴᐳᓐᓂᐊᖅᑎᐅᓂᕐᒥᒡᓗ ᑕᐅᕙᓂ ᑎᖕᒥᐊᕐᓂᒃ, ᐅᓪᓗᖏᓐᓂᒃ, 

ᒪᓐᓂᖏᓐᓂᒃ, ᓇᓂᑐᐃᓐᓈᕋᓗᐊᕈᑎᒃ, ᐊᒻᒪᓗ ᑎᖕᒥᐊᖃᕐᕕᐅᓂᖓᓂᒃ ᑲᓇᑕᐅᑉ ᒐᕙᒪᐃᑦ ᓄᓇᖏᑦᓃᑦᑐᓐᓂᒃ. ᐃᓄᖕᓄᑦ 

ᓄᓇᖁᑎᒋᔭᐅᔪᓃᑦᑐᑦ ᑎᖕᒥᐊᖃᕐᕖᑦ ᓄᓇᖁᑎᖏᑦ ᐊᐅᓚᑕᐅᕙᒃᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒋᖏᓐᓄᑦ.  

ᐃᓄᐃᑦ ᓄᓇᖁᑎᖏᑦ ᐃᓱᓕᕝᕕᖃᖅᐳᑦ ᐃᒪᐅᑉ ᑕᕆᐅᑉ ᐃᑎᔫᓂᖓᓂᒃ ᖁᕝᕙᓯᖕᓂᖅᐹᖑᓂᖓᓂᒃ (NA s.19.8.13). 

ᑕᕆᐅᕐᒥ ᓇᑎᖅ ᐃᖃᖅ ᐃᒪᐃᓪᓗ ᐅᖓᑕᓃᑦᑐᑦ ᐃᓄᐃᑦ ᓄᓇᖁᑎᖓᑕ ᐱᒋᔭᐅᕗᑦ ᑲᓇᑕᐅᑉ ᒐᕙᒪᒃᑯᓐᓄᑦ.  

ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᓂᕈᐊᓚᐅᖅᑐᑦ ᓯᒡᔭᖅᐸᓯᐅᓂᖓᓂᒃ ᐃᒪᕐᓂᒃ ᐊᕙᓗᐊᓂ ᓴᓪᓕᐅᑉ 

ᕿᑭᖅᑖᓗᐊᓂᒃ ᐊᒻᒪᓗ ᐃᒡᓗᓕᒐᕐᔫᑉ ᐊᕙᓗᐊᓂᒃ ᐃᓚᐅᔪᒪᓂᖏᓐᓄᑦ, ᑕᐃᒪᐃᒪᑦ ᑕᒪᓐᓇ ᐱᒋᐊᕐᕕᐅᕗᖅ ᑕᕆᐅᖏᓐᓂᒃ 

ᐃᒪᕐᓂᒃ ᓴᐳᓐᓂᐊᖅᑕᐅᓯᒪᕕᒃᓴᐅᓂᕐᒧᑦ ᐱᓕᕆᕝᕕᓂᐊᓕᖅᑐᓄᑦ. ᓴᓪᓕᐅᑉ ᕿᑭᖅᑖᓗᐊ ᐃᓚᒋᔭᐅᖁᔭᐅᓂᖓ ᑕᒪᑐᒧᖓ 

ᓴᐳᓐᓂᐊᖅᑕᐅᓯᒪᕝᕕᒃᓴᐅᓂᕐᒧᑦ ᒫᓐᓇᐅᔪᖅ ᐃᓚᖃᖅᑐᑦ ᖃᖅᓴᐅᖅᑑᑉ ᑕᕆᐅᖓᑕ ᐃᒪᖁᑎᖏᓐᓂᒃ ᑎᖕᒥᐊᖃᕐᕕᖕᒥᒃ, 

ᑭᓯᐊᓂ ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᓚᒋᕙᒃᑕᖏᑦ ᑐᑭᓕᐅᕈᒫᖅᑐᑦ ᑭᖑᓪᓕᕐᒥ ᖃᓄᐃᓕᖓᓂᐊᕐᒪᖔᑕ ᑭᒡᓕᖃᕐᕕᒃᓴᖏᑦ 

ᑕᕆᐅᑉ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂᒃ, ᑐᑭᓯᒋᐊᕈᑕᐅᑦᑎᐊᓚᐅᕐᓗᑎᒃ ᐊᒻᒪᓗ ᐃᓄᖕᓂᒃ ᑭᓇᒃᑯᑐᐃᓐᓇᕐᓂᒃ 

ᑎᒥᖁᑎᒋᔭᐅᔪᓂᒃ ᖃᐅᔨᒋᐊᕐᕕᖃᓚᐅᕐᓗᑎᒃ.

ᑕᑯᔭᒃᓴᖅ 2: ᐃᓄᐃᑦ ᓄᓇᖁᑎᒋᔭᖏᑦ ᐃᓗᐊᓂ ᑎᖕᒥᐊᖃᕐᕕᐅᑉ.

1.4 ᐃᒡᓗᖁᑎᒋᔭᐅᔪᑦ ᐱᖁᑏᓪᓗ 

ᐱᑕᖃᖅᐳᖅ 9-ᓂᒃ ᒐᕙᒪᒃᑯᑦ ᐱᖁᑎᖏᓐᓂᒃ ᑎᖕᒥᐊᖃᕐᕕᖕᒥ (ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 3).  

ᐊᕙᑎᓕᕆᔨᕐᔪᐊᒃᑯᑦ ᒪᕐᕈᖕᓂᒃ ᐊᑯᓂᐅᓕᖅᑐᖅ ᖃᐅᔨᓴᕐᕕᓖᒃ.   ᖃᐅᔨᓴᖅᑎᖃᕈᑦ ᐹᓪ ᓯᒥᑦ-Paul Smith 

(ᐆᒪᔪᓕᕆᔨᒃᑯᑦ ᓄᓇᒥᓗ ᖃᐅᔨᓴᕐᕕᖓᓐᓂᒃ, ᖃᐅᔨᓴᖅᓂᖅ ᓴᓇᕐᕈᑎᓕᕆᓂᖅ) ᐋᕿᐅᒪᑎᑦᑎᕙᒃᑐᑦ 

ᐊᐅᓚᑦᑎᔨᐅᓪᓗᓂᓗ ᓄᓇᒥ ᑕᖕᒫᕐᕕᖕᒥᒃ. ᓯᒡᔭᖅᐸᓯᖕᒥᓲᖑᔪᓂᒃ ᖃᐅᔨᓴᖅᑎᐅᓗᐊᖅᐳᑦ ᑕᐅᕙᓂ.  ᓯᑕᒪᐅᔪᑦ 4 

ᐊᑐᖅᑕᐅᖃᑦᑕᐃᓐᓇᖅᑐᑦ ᐱᖁᑏᑦ; ᐃᒡᓗᕋᓛᖅ ᑕᖕᒫᕐᕕᒃ, ᓯᕐᓗᐊᖅ, ᖃᐅᔨᓴᕐᕕᒃ, ᐊᒻᒪᓗ ᐊᓇᕐᕕᒃ. ᑕᖕᒫᕐᕕᒃ 

ᕿᑭᖅᑕᓗᖕᒥ ᐊᑐᖅᑕᐅᓗᐊᖅᐸᒃᑐᖅ ᖃᐅᔨᓴᕐᓂᕐᒥᑦ ᒥᑎᕐᓂᒃ.  ᐱᖁᑏᑦ ᕿᑭᖅᑕᒥ ᐃᓚᖃᖅᑐᑦ ᑕᐅᕙᓂ ᐃᒡᓗᕋᓛᕐᒥᒃ 

ᑕᖕᒫᕐᕕᖕᒥᒃ, ᖃᐅᔨᓴᕐᕕᖕᒥᒃ ᐃᒡᓗᕋᓛᕐᒥᒃ, 7-ᖑᔪᓂᒃ   ᑕᓕᖓᕕᓕᖕᓂᒃ, ᐊᒻᒪᓗ ᐊᓇᕐᕕᖕᒥᒃ. ᖃᐅᔨᓴᖅᑎᐅᒍᑎᓕᒃ 

ᒍᕌᓐᑦ ᒋᐅᓪᑯᕋᐃᔅᑦ-Dr. Grant Gilchrist (ᐆᒪᔪᓕᕆᔨᒃᑯᑦ ᓄᓇᒥᓗ ᖃᐅᔨᓴᕐᕕᖓᓐᓂᒃ, ᖃᐅᔨᓴᖅᓂᖅ 

ᓴᓇᕐᕈᑎᓕᕆᓂᖅ) ᑲᒪᔨᐅᔪᖅ ᕿᑭᖅᑕᑯᓗᖕᒥᒃ ᐱᖁᑎᓂᒃ. 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 3: ᐃᒡᓗᖁᑎᒋᔭᐅᔪᑦ ᐱᖁᑏᓪᓗ ᑎᖕᒥᐊᖃᕐᕕᖕᒥ 

ᓱᓇᐅᓂᖏᑦ 

(ᐱᖁᑏᑦ) 
ᖃᓄᐃᓂᖏᑦ

ᐊᖏᓂᖏᑦ 

ᐆᒃᑐᕋᐅᑎᒃᑯᑦ 

Fᐄᑦᑯᑦ 

ᖃᖓ 

ᓴᓇᔭᐅᓂᑯᑦ
ᑲᒪᔨᐅᔪᑦ ᐱᖁᑎᓂᒃ ᓇᓂ 

ᑕᖕᒫᕐᕕᒃ ᐃᒡᓗᕋᓛᖅ -

ᓄᓇᒦᕝᕕᖓᓐᓂ 
ᐱᐅᔪᖅ 16 x 24 2008 ᐊᕙᑎᓕᕆᔨᕐᔪᐊᒃᑯᑦ 63° 59' 14", 

-81° 41' 44"

ᓯᕐᓗᐊᖅ ᐃᒡᓗᕋᓛᖅ -

ᓄᓇᒦᕝᕕᖓᓐᓂ 
ᐱᐅᔪᖅ 12 x 16 2004 ᐊᕙᑎᓕᕆᔨᕐᔪᐊᒃᑯᑦ 63° 59' 14", 

-81° 41' 44"

ᐃᒐᕕᒃ ᐃᒡᓗᕋᓛᖅ - 

ᓄᓇᒦᕝᕕᖓᓐᓂ 
ᐱᐅᔪᖅ 16 x 24 2013 ᐊᕙᑎᓕᕆᔨᕐᔪᐊᒃᑯᑦ 63° 59' 14", 

-81° 41' 44"

ᐊᓇᕐᕕᒃ – 

ᓄᓇᒦᕝᕕᖓᓐᓂ 
ᐱᐅᔪᖅ 4 x 4 2008 ᐊᕙᑎᓕᕆᔨᕐᔪᐊᒃᑯᑦ 63° 59' 14", 

-81° 41' 44"

ᑕᖕᒪᕐᕕᒃ ᐃᒡᓗᕋᓛᖅ –

ᕿᑭᖅᑕᑯᓗᖕᒥ 
ᐱᐅᔪᖅ 16 x 24 2001 ᐊᕙᑎᓕᕆᔨᕐᔪᐊᒃᑯᑦ 64° 01' 47", 

-81° 47' 17"

ᖃᐅᔨᓴᕐᕕᒃ ᐃᒡᓗᕋᓛᖅ

– ᕿᑭᖅᑕᑯᓗᖕᒥ 
ᐱᐅᔪᖅ 16 x 24 2010 ᐊᕙᑎᓕᕆᔨᕐᔪᐊᒃᑯᑦ 64° 01' 47", 

-81° 47' 17"

ᐊᓇᕐᕕᒃ – 

ᕿᑭᖅᑕᑲᓗᖕᒥ 
ᐱᐅᔪᖅ 4 x 4 1998 ᐊᕙᑎᓕᕆᔨᕐᔪᐊᒃᑯᑦ 64° 01' 47", 

-81° 47' 17"

ᓱᓇᐅᓂᖏᑦ 

(ᐱᖁᑏᑦ) 
ᖃᓄᐃᓂᖏᑦ

ᐊᖏᓂᖏᑦ 

ᐆᒃᑐᕋᐅᑎᒃᑯᑦ 

Fᐄᑦᑯᑦ 

ᖃᖓ 

ᓴᓇᔭᐅᓂᑯᑦ
ᑲᒪᔨᐅᔪᑦ ᐱᖁᑎᓂᒃ ᓇᓂ 

7-ᖑᔪᑦ ᑕᓕᖓᕖᒃ 

ᖃᐅᔨᓴᕐᕖᑦ - 

ᕿᑭᖅᑕᑯᓗᖕᒥ 

ᐱᐅᔪᖅ 4 x 4 1998-2012 ᐊᕙᑎᓕᕆᔨᕐᔪᐊᒃᑯᑦ 64° 01' 47", 

-81° 47' 17"

ᑐᖅᑯᐃᓯᒪᕕᒃ ᕿᔪᖁᑎ

– ᑲᖑᖃᕐᕕᖕᒥ ᓄᓇᒥ
ᐱᐅᔪᖅ 4 x 8 Unknown OMNR 63° 57' 35", 

-81° 51' 17"

2  ᐊᕙᑎᖏᑦ ᐊᕙᑎᒥᐅᑕᖃᕐᓂᖏᓪᓗ  

2.1 ᓄᓇᒥᐅᑕᐃᓪᓗ ᑕᕆᐅᕐᒥᓗ ᐃᒪᕐᒥᐅᑕᐃᑦ ᐆᒪᔪᖃᕐᕖᑦ 

ᖃᖅᓴᐅᖅᑐᑉ ᑎᖕᒥᐊᖃᕐᕕᖓ ᐃᓚᖃᖅᐳᖅ ᑕᕆᐅᖓᓂᒃ ᐃᒪᕐᒥᒃ ᖃᖅᓴᐅᖅᑑᑉ ᑕᕆᐅᖓᓂᒃ ᐃᒪᕐᒥᒃ, 50 km 

ᑭᓛᒥᑕᓂᒃ ᑕᑭᓂᓕᖕᒥᒃ, ᐊᒻᒪᓗ ᑕᒪᐃᓐᓂᑲᓴᒃ ᐃᓚᒋᔭᐅᓪᓗᑎᒃ ᓄᓇᖏᑦ ᐊᑦᑎᒃᑑᑦᑕᐅᓂᖏᑦ ᖃᖃᔮᖃᖏᓂᐅᔪᑦ 

ᑎᑭᐅᒪᔪᑦ ᑐᓂᕐᒥᐅᑦ ᑕᕆᐅᖓᓄᑦ, ᐃᒪᐃᔭᑦᑎᐊᓗᐊᔪᐃᑦᑐᖅ, ᖃᖃᔮᖃᖏᓂᖅ, ᑕᒪᓐᓇ, ᐱᕈᕐᕕᐅᓯᒪᔪᖅ ᑭᓕᕐᓇᖕᓂᒃ 

ᐊᑦᑎᒃᑑᑕᐅᓂᖏᓐᓂ ᓄᓇᒥ, ᐊᒥᓱᒐᓴᐅᓪᓗᑎᒃ ᐃᑲᑦᑑᑏᑦ ᑕᓯᒐᓴᐃᑦ ᑕᒫᓂ, ᐊᒻᒪᓗ ᖁᑦᑎᖕᓂᖅᓴᐅᓂᕐᒦᔅᓱᑎᒃ ᓯᒡᔭᐅᓂᖓ 

ᖃᖅᓴᐅᖅᑑᑉ. ᑕᒪᕐᒥᑲᓴᒃ ᑎᖕᒥᐊᖃᕐᕕᒃ ᐱᖏᓪᓗᒍ ᑕᐅᕙᓐᓇ ᐅᐊᖕᓇᖓᑕ ᐱᖓᖕᓇᖓᓂ ᑎᕆᖅᑯᐊᓃᑦᑐᖅ, ᐊᑕᓃᑦᑐᖅ 

30 m ᒦᑕᓂᒃ ᖁᕝᕙᓯᖕᓂᖃᕐᓂᐅᑉ. ᐃᒪᐃᔭᑦᑎᐊᓲᖑᖏᑦᑐᖅ, ᒪᓴᐅᖏᓐᓇᓲᖅ ᐃᓚᖏᓐᓂ ᐊᐅᔭᓕᒫᖅ.  

Fᐋᓐᑏᓐ ᐊᒻᒪᓗ ᐱᓕᕆᖃᑎᖏᑦ-Fontaine et al- (2011) ᓄᓇᖓᑕ ᓱᓇᑕᖃᕐᓂᖏᓐᓂᒃ ᖃᖓᓃᑦᑐᓂᒃ 

ᓇᓗᓇᐃᒃᑯᑦᑎᖅᑐᐃᓚᐅᖅᑐᑦ ᑕᒪᐃᓐᓂᒃ ᓴᓪᓕᐅᑉ ᕿᑭᑖᓗᐊᓂᒃ, ᐊᑑᑎᖃᕐᓂᖏᓐᓄᑦ ᓱᓕ ᐊᒃᑐᖅᑕᐅᓚᐅᖏᓂᖓᓂ 

ᓄᓇᖓᑦ ᑐᖓᕕᐅᔪᓐᓇᕐᓂᖓᓄᑦ ᖃᐅᔨᒪᔪᓐᓇᕐᓂᖅ ᐆᒪᔪᖃᕐᕕᐅᓂᖏᓐᓂᒃ ᐊᓯᔾᔨᖅᐸᓪᓕᐊᔪᓂᒃ ᖃᐅᔨᔪᓐᓇᕐᓂᖅ 

ᑎᖕᒥᐊᖃᕐᕕᖕᒥ. 21-ᖏᓃᒻᒪᑕ ᐊᔾᔨᒌᖏᑑᑎᑦ ᓇᔪᒐᕆᔭᐅᕙᒃᑐᑦ ᐃᓕᑕᕆᔭᐅᓯᒪᔪᑦ ᐃᓗᐊᓂ ᐃᑲᑦᑐᐊᑉ ᑎᖕᒥᐊᖃᕐᕕᖓᓂ. 

ᑭᓯᐊᓂᓕᑕᐅᖅ, ᐱᔾᔪᑎᒋᓪᓗᒋᑦ ᑖᒃᑯᐊ ᐸᕐᓇᐅᑏᑦ, ᑕᐃᒃᑯᐊ ᓇᔪᒐᕆᔭᐅᕙᖕᓂᖏᑦ ᐊᕕᒃᑐᖅᑕᐅᓯᒪᕗᑦ ᓯᑕᒪᓄᑦ 4 

ᓂᕈᑐᓈᖅᑕᐅᒋᐊᖅᓯᒪᔪᓄᑦ ᐆᒪᔪᖃᕐᕕᐅᕙᖕᓂᖏᓐᓂᒃ ᓇᔪᒐᕆᔭᐅᕙᖕᓂᖅ. ᐃᒪᖃᕐᕕᐅᓂᖏᑦ 39% ᐳᓴᓐᑎᖏᓃᑦᑐᑦ 

ᐆᒪᔪᖃᕐᕕᐅᕙᒃᑐᑦ ᑎᖕᒥᐊᖃᕐᕕᖕᒥ,ᐊᒻᒪᓗ ᐱᕈᕐᕕᐅᓂᖏᑦ ᓄᓇᐃᑦ, ᑕᒪᕐᒥᒃ ᐃᒪᐃᓐᓇᐅᓲᑦ 32% ᐳᓴᓐᑎᖏᓃᑦᑐ ᐊᒻᒪᓗ 

ᑭᓂᐸᓂᖏᓐᓂᒃ 13% ᐳᓴᓐᑎᒥᑐᑦ ᐊᒻᒪᓗ 16% ᐳᓴᓐᑎᖏᓐᓃᑦᑐᑦ ᐸᓂᖅᑐᑦ  ᐱᕈᕐᕕᐅᔪᓐᓇᖏᓂᖏᓐᓂ (ᓲᕐᓗ ᓯᐅᕋᐃᑦ, 

ᒪᕋᐃᑦ, ᑕᐊᐸᐃᑦ, ᐅᔭᖄᓪᓛᖑᓂᐊᓗᐃᓪᓗᓐᓃᑦ: ᑕᑯᒃᓴᖅ 3). 

ᑕᑯᔭᒃᓴᖅ 3: ᓇᔪᒐᕆᔭᐅᓪᓗᐊᑕᖃᑕᕐᓂᖏᓐᓂᒃ ᐊᕕᒃᑐᖅᑕᐅᓯᒪᓂᖏᑦ ᑎᖕᒥᐊᖃᕐᕕᐅᑉ (ᒪᓕᒃᑕᐅᓯᒪᓪᓗᑎᒃ ᐱᓕᕆᓚᐅᖅᑐᑦ Fᐋᓐᑏᓐ ᐊᒻᒪᓗ ᒫᓗᕆ-

Fontaine and Mallory, 2011).

2.2 ᑎᖕᒥᐊᑦ  

ᐃᑲᑦᑐᐊᖅᒥ ᑎᖕᒥᐊᖃᕐᕕᒃ ᐃᓂᓕᒃ ᑕᒫᓂ ᑎᖕᒥᐊᑦ ᓴᐳᓐᓂᐊᖅᑕᐅᓯᒪᕝᕕᖓᓂ ᑲᓇᑕᒥ ᐊᕕᒃᑐᖅᓯᒪᓂᖓᓂ 3-ᒥ 

ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓᓂ ᓇᐹᖅᑐᖃᖏᓂᕐᒥᒃ ᐊᒻᒪᓗ ᑭᖓᓕᖕᓂ (ᐊᕙᑎᓕᕆᔨᕐᔪᐊᒃᑯᑦ ᑲᓇᑕᒥ, 2013). ᑕᒪᕐᒥᒃ 

ᑕᕆᐅᕐᒥᓲᓪᓗ ᓄᓇᒥᐅᑕᐃᓪᓗ ᐆᒪᔪᖃᕐᕕᐅᕙᖕᓂᖏᑦ ᐊᒥᓱᐊᓗᖕᓂᒃ ᐱᑕᖃᕐᕕᐅᔪᑦ ᑎᖕᒥᐊᒐᓵᓘᕙᒃᑐᓂᒃ. ᐅᖓᑕᓃᒻᒪᑕ 

90 ᑎᒥᐊᖃᕐᕕᖏᒦᓲᖑᔪᑦ, ᐊᕝᕙᓪᓗᐊᖏᓪᓗ ᓄᓕᐊᖅᐸᒃᓱᑎᑦ ᑕᐅᕙᓂ ᑎᖕᒥᐊᖃᕐᕕᖕᒥ.  

2.2.1 ᑲᖑᐃᑦ 

ᐊᒥᓲᓂᖅᓴᐃᑦ ᐱᑕᖃᕐᓂᖏᑦ ᒥᑭᔫᑎᐅᓂᖅᓴᐃᑦ ᑲᖑᐃᑦ ᓄᓕᐊᖅᐸᒃᑐᑦ ᑕᐅᕙᓂ ᑎᖕᒥᐊᖃᕐᕕᐅᓂᖓᓂ ᖃᖅᓴᐅᖅᑑᑉ, 

ᐃᓚᒋᔭᐅᔪᖅ ᐊᒥᒐᓴᖕᓄᑦ ᑎᖕᒥᐊᖃᕐᕕᖕᓄᑦ ᓴᓪᓕᐅᑉ ᕿᑭᑖᓗᐊᓂ. 2014-ᒥ ᑲᖑᐃᑦ (ᓲᕐᓗ ᑕᒪᕐᒥᒃ ᒥᑭᔫᑎᐅᓂᖅᓴᐃᓪᓗ 

ᑕᐃᒃᑯᐊᓗ ᑲᖑᕐᓇᐃᑦ (Ross’ geese) ᖃᓂᒋᔭᖏᓐᓂ ᐊᒥᓲᑎᒋᓚᐅᖅᑐᑦ ᑕᒫᓂ 234,000 ᐅᓪᓗᖃᖅᑐᑦ (ᔨ. ᓕᕝᓗᐊᕐ-J. 

Leafloor, ᓇᖕᒥᓂᖅ ᑐᓴᐅᒪᑎᑦᑎᓂᕕᓂᖓᓂᒃ). ᑕᐃᒃᑯᐊ ᑲᖑᕐᓇᐃᑦ (Ross’ geese) ᐊᒥᓱᕈᕆᐊᖅᓯᒪᔪᒻᒪᕆᐊᓗᐃᑦ 

ᑕᐃᒪᖓᑦ 1970-ᖏᓐᓂᒃ (ᑰᐱᔅ, ᐱᓕᕆᔨᖏᓪᓗ-Kerbes, et al., 2014), ᐊᒻᒪᓗ ᐱᔾᔪᑕᐅᓪᓗᑎᒡᓗ 

ᐊᒥᓲᓂᖅᓴᒻᒪᕆᐅᓕᕐᓂᖏᑦ ᐱᑕᖃᓲᖑᓕᕐᓂᖏᓐᓄᑦ ᑲᖑᐃᑦ ᖃᐅᔨᔭᐅᓯᒪᕗᑦ ᒪᓕᒃᑕᐅᓗᑎᒃ 

ᓂᐅᖕᒥᐅᑦᑎᖅᑐᖅᑕᐅᖃᑦᑕᓯᒪᓂᖏᓐᓂᒃ ᑎᑎᕋᕈᑕᐅᕙᓕᐊᖏᓐᓇᕋᒥᒃ. ᑲᖑᕐᓇᐃᑦ  (Ross’ geese) ᐊᒥᓲᑎᒋᓚᐅᖅᑐᑦ 

ᐅᖓᑖᓂ <1% ᐳᓴᓐᑎᓂᒃ ᖃᐅᔨᒪᔭᐅᓗᑎᕐ ᓂᐅᖕᒥᐅᑕᓕᖅᑕᐅᓯᒪᔪᕕᓂᐅᓂᖏᑦ, ᐊᕐᕋᒍᑕᒫᖅ ᓴᓪᓕᐅᑉ ᕿᑭᖅᑕᖓᓂ, 

ᓯᕗᓂᐊᒍᑦ ᐊᕐᕋᒎᐃᑦ 1980-ᓂᒃ (ᑰᐱᔅ  ᐱᓕᕆᔨᖏᓪᓗ-Kerbes, et al., 2014), ᑭᓯᐊᓂᓕᑕᐅᖅ ᐱᑕᖃᕆᕗᑦ 

ᖃᓂᒋᔭᖏᓐᓃᑐᓂᒃ 12.5% ᐳᓴᓐᑎᖏᓃᑦᑐᓂᒃ ᑕᒪᐃᓐᓂᒃ ᑲᖑᕐᓂᒃ ᓂᐅᖕᒥᐅᑎᖅᑐᖅᑕᐅᓚᐅᑐᓂᒃ ᐊᕐᕋᒍᒐᓴᖕᓂᒃ ᑕᒫᓂ 

2009-2018-ᒥ (ᔨ. ᓕᕝᓗᐊᕐ-J. Leafloor, ᓇᖕᒥᓂᖅ ᑐᓴᐅᒪᑎᑦᑎᓂᕕᓂᖓᓐᓂᒃ). 

ᑲᖑᐃᑦ (ᒥᑭᔫᑎᐅᓂᖅᓴᐅᓂᕋᖅᑕᐅᕙᒃᑐᑦ) ᑕᐅᕙᓃᖃᑦᑕᖅᑐᑦ ᖃᖅᓴᐅᖅᑑᕐᒥ ᐊᒥᓲᓂᖃᖅᐳᑦ ᖃᓂᒋᔭᖏᓐᓂ 2% 

ᐳᓴᓐᑎᓂᒃ ᑲᓇᑕᐅᑉ ᐃᒥᐊᓕᑲᐅᓪᓗ ᓄᓈᓗᐊᑕ ᕿᑎᖅᐸᓯᐅᓂᖓᓂᒃ ᑕᒪᓐᓇ ᑎᖕᒥᐊᖃᕐᕕᐅᕙᖕᓂᖅ ᑕᐃᒪᖓᓂᒃ 

ᐅᖓᑕᓃᖏᓐᓇᖅᐳᖅ ᑭᒡᓕᖃᕐᕕᖓᑕ ᖃᖅᓴᐅᖅᑑᑉ ᑎᖕᒥᐊᖃᕐᕕᐅᑉ (ᑕᑯᒃᓴᔭᖅ 4; Cooch & Barry, 1957) ᖃᕐᓄᓗ 

ᑲᔪᓯᔪᒥᒃ ᐊᑕᐅᓯᐊᓘᓕᖅᑐᒥᒃ ᐅᓪᓗᖃᕐᕕᐅᕙᓕᕐᓂᖓᓂᒃ ᑲᖑᕐᓄᑦ, ᖃᓂᒋᔭᖏᓐᓄᓪᓗ ᓴᓪᓕᐅᑉ, ᐱᑕᖃᖅᐸᓪᓕᐊᓚᐅᖅᑐᑦ 

ᑕᒫᓂ ᕿᑎᖅᐸᓯᐊᓂ 1980-ᖏᓐᓂ (ᑕᑯᔭᒃᓴᐃᑦ 4 ᐊᒻᒪᓗ 5; ᑰᐱᔅ, ᐱᓕᕆᖃᑎᖏᓪᓗ Kerbes, et al., 2006). 

ᒥᑭᔫᑎᐅᓂᖅᓴᐃᑦ ᑲᖑᐃᑦ ᐱᒻᒪᕆᐊᓗᖕᒥᒃ ᓂᕿᒃᓴᕆᔭᐅᕙᒃᑐᑦ ᓴᓪᓕᕐᒥᐅᓄᑦ, ᐱᓗᐊᖅᑐᒥᒡᓗ ᐊᕐᕋᒍᖏᓐᓂ 

ᑐᒃᑐᖃᕈᓐᓃᓚᐅᖅᑎᓪᓗᒋᑦ, ᐊᒥᓲᔪᓐᓃᖅᑎᓪᓗᒋᓪᓗᓐᓃᑦ ᓴᓪᓕᐅᑉ ᕿᑭᖅᑖᓗᖓᓂ (Carter, et al., 2018). ᒥᑭᓐᓂᖅᓴᐃᑦ 

ᑲᖑᐃᑦ ᑎᑭᑉᐸᒃᑐᑦ ᐃᓱᖅᐸᓯᐊᓂ ᒪᐃᒥ ᑕᒪᐅᖓ ᔫᓐᒧᑦ ᑎᑭᓪᓗᒍ, ᐅᓪᓗᖃᕆᐊᓕᓲᖑᓪᓗᑎᒃ ᒫᓐᓇᑲᐅᑎᒋᑲᓴᑦᑎᐊᖅ 

ᕿᑭᖅᑕᑯᓗᖕᒥᓗ, ᓯᒡᔭᖅᐸᓯᐊᓂᖏᓐᓂᓗ ᖁᑦᑎᖕᓂᐅᔪᓂ, ᐳᖅᑐᓂᓕᖕᓂ 5m ᒥᑕᓂᒃ ᖁᓛᒍᑦ ᐅᓕᖓᓂᐅᕙᒃᑑᑉ (Nissley, 

2016; Abraham & Ankney, 1986). ᐃᓐᓄᒃᑳᖓᒥᒃ ᒪᓐᓂᖏᑦ ᔪᓚᐃ ᕿᑎᖅᐸᓯᐊᓂ, ᖃᖓᑕᔪᓐᓇᐃᓕᓯᒪᓂᖏᓂᓪᓗ, 

ᑎᖕᒥᐊᑦ ᓅᑉᐸᒃᑐᑦ ᑐᓂᕐᒥᐅᓄᑦ ᑕᐅᕗᖓᓗ ᓂᒋᐊᓄᑦ ᐅᖓᓯᒃᑎᒋᔪᒧᑦ ᓄᓘᔾᔪᐊᕐᒧᑦ (M’Clure Point; Abraham & 

Ankney, 1986).  

ᑲᖑᐃᑦ ᓄᓕᐊᖅᐸᖏᓂᖏᓐᓂ ᐊᐅᓪᓚᖅᐸᓪᓕᐊᓕᖃᑦᑕᖅᑐᑦ ᓴᓪᓕᐅᑉ ᕿᑭᖅᑖᓗᐊᓂᒃ ᕿᓚᐅᒥᓂᖃᖅᑎᒋᔪᓐᓇᖅᑐᒥ 

ᑕᒪᓂ ᐋᒐᓯᐅᑉ ᕿᑎᖅᐸᓯᐊᓂ, ᓄᓕᐊᓚᐅᖅᑐᓪᓗ ᑲᖑᐃᑦ ᐊᐅᓪᓚᓕᓵᖃᑦᑕᖅᓱᑎᒃ ᑕᒫᖓ ᐃᓱᖅᐸᓯᐊᓂ ᐋᒐᓯᐅᑉ 

ᐅᕝᕙᓗᓐᓃᑦ ᐱᒋᐊᓕᓵᕐᓂᖓᓂᒃ ᓯᑎᐱᕆᐅᑉ. (Sutton, 1932). 

ᖃᖅᓴᐅᖅᑑᕐᒥ ᑎᒥᐊᖃᕐᕕᒃᑕᐅᖅ ᐱᒻᒪᕆᐊᓘᕗᖅ ᑎᑭᑕᐅᓯᒪᕙᖕᓂᖅ ᓂᕐᓕᕐᓇᕐᓄᑦ Atlantic brant. ᑰᑦᔅ-Cooch 

(1957) ᓇᓚᐅᑖᓚᐅᔪᕗᖅ ᑕᒪᓃᓐᓇᓱᒋᔭᐅᓂᖅ ᐊᒥᓲᓂᖏᑦ 5,000 ᓂᕐᓕᕐᓇᐃᑦ ᑎᖕᒥᐊᖃᕐᕕᖕᒥ, ᓇᓚᐅᑖᖅᑕᐅᓯᒪᓗᑎᒃ 

ᐱᑕᖃᕐᓂᖏᓐᓂᒃ 3% ᐳᓴᓐᑎᖏᓐᓃᑦ ᓂᕐᓕᕐᓇᐃᑦ ᑕᐃᔅᓱᒪᓂ ᐊᑦᓛᓐᑎᒃᒥ ᑎᖕᒥᐊᓕᕆᓂᕐᒧᑦ ᑲᑎᒪᔨᖏᓄᑦ-Atlantic 

Flyway Council, 2011. ᑕᐅᕙᒃᑯᐊ ᐊᒥᑦᑐᕐᒥᐅᑦ ᑕᕆᐅᖓᓂ Foxe Channel-ᒥᕿᑭᖅᑕᒐᓴᐃᑦ ᓄᓕᐊᕐᕕᐅᔭᖅᑐᒡᒍᖕᒪᑕ 

ᓂᕐᓕᕐᓇᖕᓄᑦ Brant-ᓄᑦ , ᓯᒡᔭᖅᐸᓯᒃᑯᑦ ᖃᐅᔨᓴᖅᑕᐅᒐᒥᒃ ᐊᒥᑦᑑᕐᒥᐅᑦ ᑕᕆᐅᖓ ᐊᒻᒪᓗ ᕼᐊᑦᓴᓐᐲᑉ ᑕᕆᐅᖓ ᑕᒫᓂ 

1979-ᒥ, ᖃᐅᔨᓴᖅᑎᑦ ᑎᑎᕋᓚᐅᖅᑐᑦ ᐊᒥᓲᓂᖅᐹᑦᑎᐊᖑᔪᓂᒃ ᑕᑯᔭᐅᓚᐅᕐᓂᖏᓐᓂᒃ ᓂᕐᓕᕐᓇᐃᑦ ᖃᖅᓴᐅᖅᑑᕐᒥ (15.7 

ᓂᕐᓕᕐᓇᖃᕐᓂᖏᑦbrant/km-ᑭᓛᒥᑐᑕᒪᖅ ᓄᓇᒥ; ᒐᔅᑖᓐ, ᐱᓕᕆᖃᑎᖏᓪᓗ Gaston, et al., 1986). ᑕᒪᒃᑯᐊ 

ᐊᒥᓲᓂᖏᑦ ᑐᓐᖓᐅᑎᓯᒪᔪᒃᓴᐅᒋᕗᑦ ᓂᕐᓕᕐᓇᐃᑦ ᐊᒥᓲᓂᓪᓚᕆᖏᓐᓂᒃ ᑕᐅᕙᓂ, ᐱᔾᔪᑎᒋᓗᒍ ᐊᑕᐅᓰᓐᓇᕐᒧᑦ ᐃᓄᖕᒧᑦ 

ᑕᑯᔭᐅᓚᐅᕐᓂᖏᑦ (Reed, et al., 1980). ᓄᓇᒦᑦᑐᓄᑦ ᖃᐅᔨᓴᖅᑕᐅᒐᒥᒃ ᐅᓪᓗᖃᕐᕕᐅᓗᐊᕐᓂᖏᑦ ᑕᐅᕙᓂ 

ᑎᖕᒥᐊᖃᕐᕕᖕᒥ, ᑎᑎᕋᓚᐅᖅᓯᒪᔪᑦ ᑕᐃᔅᓱᒪᓂ ᐱᒻᒪᕆᐊᓗᖕᒥᒃ ᐊᒥᓲᔪᓐᓃᖅᓯᐸᓪᓕᖅᓯᒪᓂᖏᓐᓂᒃ ᖄᖏᖅᓯᒪᓕᖅᑐᓂ 

ᐊᓂᒍᖅᑐᓂ 30-ᓂᒃ ᐊᕐᕋᒍᓂᒃ. ,  ᐅᓪᓗᖃᕐᕕᐅᕙᖕᓂᖏᑦ ᓂᕐᓕᕐᓇᖕᓄᑦ brant-ᓄᑦ ᐊᓂᒍᖅᓯᒪᔪᓂ 30-ᑎᓂᒃ ᐊᕐᕋᒍᓂᒃ 

(Sharp & Abraham, 2010; Nissley, 2016). ᑐᑭᓯᓇᑦᑎᐊᖏᓚᖅ ᓱᓕ ᖃᓄᑎᒋ ᐳᓴᓐᑎᑎᒍᑦ ᓂᕐᓕᕐᓇᐃᑦ (Atlantic 

brant) ᒫᓐᓇᐅᔪᖅ ᐱᑕᖃᓲᖑᖕᒪᖔᑕ ᑕᐅᕙᓂ ᖃᖅᓴᐅᖅᑑᖕᒥ ᑎᖕᒥᐊᖃᕐᕕᖕᒥ ᐊᒻᒪᓗ ᓂᕐᓕᕐᓇᐃᑦ 

ᐊᓯᖔᖏᓐᓄᐊᖃᑕᓕᕐᒪᖔᑕᓄᓕᐊᕐᕕᐅᓗᐊᖅᐸᖕᓂᖏᓄᑦ ᑕᒃᐹᓂ ᐊᒥᑦᑐᕐᒥᐅᑦ ᑕᕆᐅᖃᕐᕕᐅᓂᖓᓂ Foxe Channel-ᒥ. 

ᑕᒪᐃᓐᓂᒃ ᐃᓱᒪᒋᓪᓗᒋᑦ, ᐊᒥᓲᓂᖏᑦ ᓂᕐᓕᕐᓴᐃᑦ Atlantic brant ᑕᐃᒪᐃᓕᖓᐃᓐᓇᖅᐳᑦ ᐊᒥᓲᓂᖏᓐᓂᒃ, 

ᐊᕐᕋᒍᒐᓴᐅᓯᒪᔪᓂ ᕿᓕᓂᓗ ᐊᕙᑎᓂᓗ, ᒪᓕᒃᑕᐅᓪᓗᑎᒃ ᐅᑭᐅᒃᑯᑦ ᖃᐅᔨᑕᖅᐅᖃᑦᑕᖅᓯᒪᓂᖏᑦ (Dufour, et al., 

2019).  

ᓂᕐᓕᕐᓇᐃᑦ (Atlantic brant) ᑭᖑᓂᐊᒍᑦ ᑕᒫᓂ ᒪᕐᕉᖕᓂᒃ ᐱᓇᓱᐊᕈᓰᖕᓂᒃ ᑎᑭᑉᐸᓪᓕᐊᓕᓵᓲᑦ ᐊᓯᖏᓐᓂᒃ ᑲᖑᕐᓂᒃ 

(Nissley, 2016). ᑕᒪᒃᑯᐊ ᓂᕐᓕᕐᓇᐃᑦ Atlantic brant ᓇᔪᐃᖔᕈᒪᓲᖑᔪᔮᕐᒪᑕ ᓯᒡᔭᖅᐸᓯᐅᓂᕐᒥᒃ ᐊᒻᒪᓗ 

ᐅᓪᓗᖃᓲᖑᓪᓗᑎᒃ ᐊᑕᓃᑦᑐᒥᒃ ᐳᖅᑐᓂᓕᖕᒥᒃ 5 m ᒦᑕᓕᖕᓂᒃ ᖁᕝᕙᓯᖕᓂᓕᖕᓂᒃ ᐅᓪᓕᖓᕕᐅᓂᖓᓂᒃ ᐃᒫᓂᒃ ᐊᒻᒪᓗ  

ᖁᒻᒧᖓᔪᓂᒃ ᖃᖃᔮᓂᒃ ᖁᓕᑦᑎᐊᖏᓃᖃᑦᑕᕐᒥᔪᓂᒃ ᑕᒪᒃᑯᓇᖓᑦ. (Abraham & Ankney, 1986). ᐅᓪᓗᖏᑦ 

ᑕᑯᔭᐅᒐᔪᖕᓂᖅᓴᐅᕙᒃᑐᑦ ᐹᖓᓂ ᐃᒪᖓᑕ ᖃᖅᓴᐅᖅᑑᑉ. ᒪᓐᓂᖏᑦ ᐃᓐᓄᖃᑦᑕᖅᑐᑦ ᑕᒫᓂ ᕿᑎᖅᐸᓯᐊᓂᒃ ᐃᓱᖅᐸᓯᐊᓄᑦ 

ᔪᓚᐃᒥ, ᐱᐊᕋᖏᓪᓗ ᓯᒡᔭᖅᐸᓯᖕᒧᐊᕈᓐᓇᖅᓯᕙᒃᑐᑦ ᑕᒪᐃᓐᓄᑦ.  (Abraham & Ankney, 1986). 

ᑕᑯᔭᒃᓴᖅ 4: ᐃᓄᐃᑦ ᖃᐅᔨᒪᔭᑐᖃᖏᑦ ᓇᓃᓲᖑᓂᖏᓐᓄᑦ ᑲᖑᐃᑦ ᑎᖕᒥᐊᖃᕐᕕᐅᓂᕐᒥᒃ (ᒪᓕᒃᑐᑦ ᑳᑕᑉ, 

ᐱᓕᕆᖃᑎᖏᓪᓗ-Carter et al. 2018-ᒥ ᖃᐅᔨᓴᕐᓂᕕᓂᖏᓐᓂᒃ).  ᐱᑕᖃᕐᕕᐅᓂᖏᑦ ᓴᕿᐅᒪᔪᑦ ᑕᒪᐃᓐᓂᒃ 

ᐃᓄᐃᑦ ᖃᐅᔨᒪᔭᑐᖏᓐᓂᒃ ᒪᓕᒃᓱᑎᒃ 21-ᓂᒃ ᐃᓄᖕᓂᒃ ᐃᓚᖃᓚᐅᕐᒪᑕ. 



ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   20

ᑕᑯᔭᒃᓴᖅ 5: ᑲᖑᐃᑦ ᐅᓪᓗᖃᕐᕕᖏᑦᑕ ᓇᓃᓐᓂᖏᑦ ᑐᑭᓕᐅᖅᑕᐅᓗᑎᒃ 2014-ᒥ ᓴᓪᓕᐅᑉ ᕿᑭᖅᑕᓗᐊᓂᒃ ᖁᓚᐅᑦᑎᓪᓗᑎᒃ ᖃᐅᔨᓴᖅᑕᐅᓂᖏᓐᓂ 

ᐊᔾᔨᓕᐅᖅᑕᐅᓚᐅᖅᑐᓂᒃ.

ᐊᒥᓱᐊᓘᖃᑦᑕᖅᑐᑦ  ᓂᕐᓕᕐᓇᐃᑦ cackling geese ᓄᓕᐊᖃᑕᕐᒥᔪᑦ ᑕᐅᕙᓂ ᑎᖕᒥᐊᖃᕐᕕᖕᒥ. ᒫᓐᓇᓵᖅ 

ᖃᐅᔨᓴᖅᑕᐅᓚᐅᖅᑐᓂ ᖃᐅᔨᔭᐅᓚᐅᖅᑐᑦ ᓂᕐᓕᕐᓇᐃᑦ cackling geese ᐊᒥᓱᕈᕆᐊᖅᓯᒪᔪᑦ ᑕᐃᒪᖓᓂᒃ 1980-ᖏᓐᓂᒃ 

(Nissley, 2016; Sharp & Abraham, 2010). ᓂᕐᓕᕐᓇᐃᑦ cackling geese ᑎᑭᐸᒃᑐᑦ ᐅᓪᓗᖃᓲᖑᓪᓗᑎᒡᓗ 

ᐱᐅᓯᖃᖅᑐᑎᑐᑦ ᑲᖑᖅᑎᑐᑦ. ᑭᓯᐊᓂᓕᑕᐅᖅ, ᐅᓪᓗᖃᕋᔪᖕᓂᖅᓴᐅᕙᖕᒥᔪᑦ ᑎᖕᒥᐊᖃᕐᕕᖕᒥ ᑕᒪᐃᓐᓄᑦ 

ᑎᖕᒥᐊᖃᕐᕕᐅᕙᖕᓂᖏᓐᓂ ᑲᖑᕐᓄᓪᓗ ᓂᕐᓕᕐᓇᕐᓄᓗ; ᐊᑯᓯᔪᓂ. (Nissley, 2016). 

2.2.2 ᒥᑏᓐ 

ᒥᑏᓐ ᐃᓚᒋᔭᐅᔪᒻᒪᕆᐅᕗᑦ ᐅᑭᐅᖅᑕᖅᑐᒥ ᐊᕙᑎᒧᑦ ᐊᕙᑎᒥᐅᑕᓄᓪᓗ, ᐊᒥᓲᓂᖅᐹᖑᓪᓗᑎᒡᓗ ᐱᑕᖃᕐᓂᖏᑦ 

ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ ᑲᓇᑕᐅᑉ ᐅᐊᖕᓇᖓᓂ ᐊᒻᒪᓗ ᐱᖓᖕᓇᖅᐸᓯᖓᓂ ᐊᑯᑭᑦᑐᕐᒥᐅᑦ. ᒥᑏᓐ ᐱᒻᒪᕆᐊᓗᖕᒥᒃ 

ᓂᑭᒃᓴᕆᔭᐅᕙᒃᑐᑦ ᓴᓪᓕᕐᒥᐅᑕᓄᑦ (Henri, 2007; Henri, et al., 2018). ᕿᑭᖅᑕᑯᓗᖕᒥ ᐱᑕᓕᐊᓘᕗᖅ ᒥᑎᖃᕐᕕᖕᒥᒃ, 

ᐊᒥᓲᑎᒋᕙᒃᑐᓂᒃ ᑕᒫᓂ 8,000-ᖏᓃᓲᖑᔪᓂ ᐅᓪᓗᓂᒃ ᐊᕐᕋᒍᒥ 2005 ᐊᒻᒪᓗ 2006 (ᑕᑯᔭᒃᓴᖅ 1; Descamps, et al., 

2012). ᒥᑎᖃᕐᕕᒃ ᐱᓗᐊᖅᑐᒥᒃ ᐱᑕᖃᕐᕕᐅᕗᖅ (ᐅᑭᐅᖅᑕᖅᑐᒥᓂᒃ) ᒥᑎᕐᓂᒃ, ᐱᑕᖃᓲᖑᒐᓗᐊᕆᓪᓗᑎᒃ ᑕᐃᒃᑯᐊ 

ᐊᔾᔨᑲᓴᖏᑦ ᐊᓯᖏᑦ ᕼᐊᑦᓴᓐᐲᒥᖃᑕᕐᒥᔪᑦ ᐱᑕᖃᓲᖑᖕᒥᔪᑦ ᐊᒡᒋᐊᕐᔪᒐᓚᐃᑦ ᐊᒥᓲᕙᖏᑦᑐᑦ. ᐊᒥᓲᓂᖏᓪᓗ 

ᐅᓪᓗᖃᕈᓐᓇᕐᓂᖏᓪᓗ ᒥᑏᓐ ᕿᑭᖅᑕᑯᓗᖕᒥ ᐊᓯᔾᔨᓲᖅ, ᐊᒥᓱᒐᓴᖏᓐᓂᒃ ᐱᔾᔪᑕᐅᔪᓂᒃ (ᑎᑎᕋᖅᓯᒪᓂᖏᑦ 5 – ᒥᑏᓐ 

ᐱᑕᖃᕐᓂᖏᑦ). ᒥᑏᓐ ᑎᑭᖃᑦᑕᖅᐳᑦ ᐃᓱᖅᐸᓯᓂᐊᑉ ᒦᑉ ᑕᕿᖓᓂ ᑕᒪᐅᖓ ᕿᑎᖅᐸᓯᐊᓄᑦ ᔪᓚᐃᑦ. ᐊᖑᓴᓪᓗᐃᑦ 

ᓇᔪᕈᕈᓃᖅᓲᑦ ᒥᑎᖃᕐᕕᖕᓂᒃ ᑕᒫᓂ ᐱᒋᐊᓕᓵᕐᓂᖓᓂ ᔪᓚᐃᒥ ᑕᒫᓂ  (Abraham & Ankney, 1986). ᐊᕐᓇᓪᓗᐃᑦ 

ᐱᐊᕋᖏᓪᓗ ᐃᓐᓄᒃᓯᒪᓕᖅᑎᓪᓗᒋᑦ ᑎᖕᒥᐊᖃᕐᕕᖕᒦᑦᑐᓃᖃᑦᑕᖅᑐᑦ ᑕᒫᓂ ᕿᑎᖅᐸᓯᐊᓂ ᐋᒐᓯᐅᑉ, ᐃᓚᖏᑦ 

ᕿᒪᐃᕙᒃᑲᓗᐊᕆᓪᓗᑎ ᑕᒪᓂ ᐊᒃᑑᐱᕆᐅᑉ ᕿᑎᖅᐸᓯᖓᓄᑦ.  (Mosbech, et al., 2006).  

ᒥᑏᑦ ᓇᒧᖓᐅᖃᑕᕐᓂᖏᑦ ᑎᖕᒥᐊᖃᕐᕕᖕᒥ ᖃᐅᔨᓴᖅᑕᐅᓯᒪᒧᑦ ᖁᒻᒧᐊᒃᑎᑕᐅᓯᒪᔪᑎᒍᑦ ᒪᓕᒐᑎᒃᑯᑦ ᑕᐃᒪᖓᓂᒃ 

2001-ᒥᒃ (Mosbech, et al., 2006). ᕼᐊᑦᓴᓐ ᕿᑭᖅᑕᓘᑉᓗ ᓄᓇᕕᐅᓪᓗ ᑯᐸᐃᒃ ᑕᕐᕋᒐᑕ ᐃᕿᕋᓴᖓ ᐱᒻᒪᕆᐅᓘᕗᖅ 

ᐃᕆᔭᕐᕕᐅᖃᑕᕐᓂᕐᒧᑦ ᑎᑭᔪᓐᓇᐃᓕᓯᒪᓂᖏᓐᓂ ᐊᒻᒪᓗ ᑎᑭᐸᓪᓕᐊᕕᐅᕙᖕᓂᖏᓐᓄᑦ ᓇᐅᒃᑰᕐᕕᐅᕙᖕᓂᕐᒧᑦ. ᒥᑎᑦ 

ᐅᑮᕙᒃᑐᑦ ᑕᐅᕙᓂ ᑕᕆᐅᖓᓂ ᑯᐸᐃᒃ ᑲᓇᖕᓇᖓᓂ ᓴᐃᓐᑦ ᓗᐊᕆᓐᓯᒥ ᐊᒻᒪᓗ ᓂᐅᕕᕙᓐᓛᓐᒥᒃ, ᐅᕙᓗᓐᓃᑦ ᑕᐅᕙᓂ 

ᐱᖓᖕᓇᖅᐸᓯᖓ ᓯᒡᔭᑕ ᐊᑯᑭᑦᑐᐃᑦ.  (Mosbech, et al., 2006).    

ᑭᖓᓕᑦ ᒥᑏᓐ ᓄᓕᐊᖅᐸᒃᑭᕗᑦ ᑎᖕᒥᐊᖃᕐᕕᖕᒥ. ᓴᓂᐊᓂᓕ, ᑕᒪᒃᑯᐊ ᕿᖓᓕᑦ ᒥᑏᑦ ᑕᐃᕙᓃᖏᓐᓇᓲᖑᖏᓚᑦ, 

ᐅᓪᓗᖃᕋᔪᒃᓱᑎᒡᓗ ᑕᕆᐅᖑᖏᓐᓂᕐᒥ ᑕᓯᕐᓂ ᑕᓯᐊᕐᔪᖕᓂᓗ ᐊᒻᒪᓗ ᓯᒡᔭᖅᐸᓯᐅᓂᕐᒥ. ᕿᖓᓕᑦ ᒥᑎᑦ 

ᐅᓪᓗᖃᖃᑦᑕᐃᓐᓇᖅᐳᑦ ᑎᖕᒥᐊᖃᕐᕕᖕᒥ, ᒪᓕᒃᑕᐅᖃᑦᑕᖅᓯᒪᖕᒥᒐᒥᒃ ᖁᒻᒧᐊᒃᑎᑕᐅᓯᒪᔪᑎᒍᑦ ᒫᓐᓇᓵᖑᓕᖅᑐᖅ 

ᐊᕐᕋᒎᓕᖅᑐᓂ (2003-2013), ᖃᖓᖑᕌᖓᑦ ᐅᓪᓗᖃᖅᐸᓪᓕᐊᖃᑕᕐᓂᖏᑦ ᒪᓕᖕᒥᔪᑦ ᒥᑎᕐᓂᒃ. ᑭᓯᐊᓂᓕ, ᕿᖓᓕᑦ ᒥᑏᑦ 

ᒥᖁᐃᔭᓕᕌᖓᒥᒃ ᐃᕆᓴᕐᓂᖏᓐᓂ, ᓄᖃᖓᑲᐃᓐᓇᖃᑕᕐᓂᖏᓐᓂᓗ ᐅᑎᖅᐸᓪᓕᐊᓂᐊᓕᖅᑎᓪᓗᒋᑦ ᐊᒻᒪᓗ 



ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   22

ᐅᑭᕕᒋᒐᔪᒃᑕᖏᑦ ᐊᔾᔨᒋᖏᓐᓂᕙᖏᑦ ᑕᐃᒃᑯᓇᖓᑦ ᐅᑮᕙᒃᑐᓂᒃ ᓯᒡᔭᖅᐸᓯᖓᓂ ᐊᑯᑭᑦᑐᕐᒥᐅᓐ ᑲᓛᖡᑦ ᓄᓇᖓᓂ 

(Janssen & Gilchrist, 2013). 

2.2.3 ᓯᒡᔭᖅᐸᓯᖕᒥᐅᑕᐃᑦ ᓯᒡᔭᕋᕆᐊᒐᓚᐃᑦ 

ᓯᒡᔭᖅᐸᓯᐅᓂᕐᒥᓲᑦ ᓇᓂᑐᐃᓐᓇᑦᑎᐊᖅ ᑲᓇᑕᐅᑉ ᐅᐊᖕᓇᖅᐸᓯᖓᓂ ᐊᒥᓲᔪᓐᓂᖅᓯᒪᓕᖅᑐᑦ ᑕᒪᐃᓐᓂ ᑲᓇᑕᐅᑉ 

ᐊᒥᐊᓕᑲᒥᐅᓪᓗ ᓄᓈᓗᖓᓂᒃ (Gratto-Trevor, et al., 2011). ᖃᖅᓴᐅᖅᑐᕐᒥ ᑎᖕᒥᐊᖃᕐᕕᖕᒥ 

ᐊᔾᔨᒌᖏᑦᑑᑎᒻᒪᕆᐅᔪᓂᒃ ᓯᒡᔭᖅᐸᓯᐅᓂᕐᒦᓲᖑᔪᓂᒃ ᐱᑕᖃᕐᕕᐅᔪᖅ ᐱᐅᔫᑎᐊᓗᖕᓂᒡᓗ ᑲᓇᖕᓇᖅᐸᓯᐊᓂ ᐅᑭᐅᖅᑕᖅᑑᑉ 

ᓄᓇᖏᑦ ᓇᒻᒪᑦᑎᐊᕐᓂᖏᓐᓄᑦ ᑕᒪᒃᑯᓄᖓ ᓴᐅᕐᕋᕐᓄᑦ ᐊᒥᓲᓂᖅᐹᖑᕙᖕᓂᖏᓐᓄᑦ ᑕᒪᒃᑯᓇᖓᑦ, ᑕᒫᓂ. ᐊᒥᓲᑎᒋᕙᒃᑐᑦ 

ᑕᒫᓂ. 36-ᖏᓃᓲᑦ ᓴᐅᕋᐃᑦ/ᐊᑕᐅᕐᓯᒥ ᑭᑉᐸᕇᒃᑐᒥ km2 ᑭᓛᑕᒦᑕᒫᕐᒥ, ᖃᐅᔨᓴᖅᑕᐅᒐᒥᒃ (Dickie, et al., 2014), 

ᑭᓯᐊᓂᓕᑦᑕᐅᖅ ᐊᔾᔨᒌᖏᓐᓂᖃᕆᕗᑦ ᐊᖏᔪᒥᒃ ᒫᓐᓇᓵᖑᓕᖅᑐᑦ ᐊᕐᕋᒍᓂᒃ. ᑕᐃᒪᑦᓴᐃᓐᓇᖅᑕᐅᖅ, 

ᑐᕕᑎᑦᑎᕿᐅᑉ/ᓯᒡᔭᕆᐊᑦ ᐊᒥᓲᓂᖅᐹᖑᕙᖕᒥᔪᑦ ᓄᓕᐊᖅᐸᖕᓂᖏᓐᓂᒃ ᓇᓂᑐᐃᓐᓇᖅ ᖃᐅᔨᒪᔭᐅᔪᓂ ᓇᒧᒐᕆᕙᒃᑕᖏᓐᓂᒃ 

ᑕᐃᒪᖓᒃ ᐊᕐᕋᒍᐃᑦ ᐱᒋᐊᓕᓵᕐᓂᖏᓐᓂ ᑕᒫᓂ 2000-ᖏᓐᓂ (14-18 ᑐᕝᕕᑎᑦᑎᕿᐅᑉ/ᓯᔭᕆᐊᑦ/ᐊᑕᐅᓯᑕᒪᖅ km2

ᑭᓛᒥᑕᒪᖅ; Perkins, et al., 2007), ᑭᓯᐊᓂᓕ ᐊᒥᓲᖏᓐᓂᖅᓴᐅᓕᕆᕗᑦ. ᑕᒪᒃᑯᐊ ᓯᒡᔭᕆᐊᕐᔪᐊᑦ ᓄᓕᐊᖅᐸᖕᓂᖏᑦ 

ᐊᔾᔨᒌᖃᑦᑕᖏᑦᑐᑦ ᐊᒥᓱᓂᒃ ᐊᕐᕋᒍᓂᒃ (6-ᐱᖓᓱᔪᖅᑐᓂᒃ-34-ᓄᑦ ᓯᒡᔭᕆᐊᕐᔪᐊᑦ/ᐊᑕᐅᓯᖅ ᑭᓚᒦᑕᒪᖅ km2; Dickie, et 

al., 2014). ᓴᓪᓕᕐᒥᐅᑦ ᐅᖃᐅᓯᖃᖅᓯᒪᔪᑦ ᐱᑎᓕᐊᓘᓂᖏᓐᓂᒃ ᓯᒡᔭᖅᐸᓯᐅᓂᕐᒥᐅᑕᐃᐃᑦ, ᐱᓗᐊᖅᑐᒥᒃ ᑕᒪᒃᑯᐊ 

ᐊᐅᐸᓗᒃᑐᑦ ᓴᐅᕐᕋᐃᑦ, ᓈᕈᓖᑦ ᐊᓯᖏᓪᓗ ᓯᒡᔭᕆᐊᒐᓴᐅᓲᑦ (Carter, et al., 2018). ᑕᐃᔅᓱᒪᓂᑐᖃᖅ 

ᐊᒥᓱᐊᓘᕙᓚᐅᖅᑐᑦ ᐅᐱᖔᒃᑯᑦ, ᑕᒪᒃᑯᐊ ᓯᒡᔭᕆᐊᕐᔪᒐᓚᐅᑎᑦ ᑕᑯᔭᐅᒐᔪᐃᒡᕗᑦ ᖃᓂᒋᔭᖓᓐᓂ ᓵᓪᓖᑦ.  

ᐊᓯᖏᑦᑕᐅᖅ ᓯᒡᔭᕆᐊᕐᔫᒐᓚᐃᑦ ᓄᓕᐊᖃᑕᕐᒥᔪᑦ ᑎᖕᒥᐊᖃᕐᕕᖕᒥ ᐊᒻᒪᓗ ᒪᑯᐊᒐᓴᐃᑦ ᑎᖕᒥᐊᖃᕐᕕᖕᒥ 

ᐱᑕᖃᓲᖑᒋᓪᓗᑎᒃ:  ᓵᕐᕙᕐᔪᐊᖅ/ᑐᓪᓕᒑᕐᔪᐃᑦ, ᖁᓕᖁᓕᐊᕐᔪᒃ, ᑐᓪᓕᒑᕐᔪᐃᑦ, ᐊᒥᔅᓲᖏᓂᖅᓴᐅᕙᒃᓱᑎᒡᓗ ᑕᒪᒃᑯᐊ 

ᓈᕈᓪᓖᑦ,ᐊᒻᒪᓗ ᖁᓕᖁᓖᑦ. ᓯᒡᔭᕆᐊᕐᔪᒃ-Purple sandpiper ᑕᑯᔭᐅᒐᔪᐃᓐᓂᖅᓴᐅᒋᕗᑦ ᓄᓕᐊᖃᑕᕐᒥᔪᑦ ᑎᖕᒥᐊᖃᕐᕕᖕᒥ. 

ᑕᒪᓐᓇ ᓄᓇᖓ ᐊᑐᖅᑕᐅᒐᔪᒃᐳᖅ ᓄᓕᐊᕐᕕᐅᔭᖕᓂᕐᒧᑦ, ᓂᕿᒃᓴᖅᓯᐅᕐᕕᐅᓂᕐᒧᑦ, ᓇᒧᖓᐅᕙᓪᓕᐊᓂᖏᓐᓄᑦ 

ᓄᖃᖓᕝᕕᐅᑲᐃᓐᓇᖃᑕᕐᓂᕐᒧᑦ ᑕᒪᒃᑯᐊ ᐊᒥᓲᖏᓗᐊᓕᖅᑐᓄᑦ ᓯᕐᕋᕐᓄᑦ ᓯᒡᔭᕆᐊᕐᔪᖕᓄᑦ red knot-ᓄᑦ (Lathrop, et 

al., 2018). ᑭᐊᓯᒑᑦᑎᐊᖅ, ᑐᕝᕕᑎᑦᑎᕿᐅᖅ ᐊᒻᒪᓗ ᑐᓪᓕᒑᕐᔪᒃ ᑕᒪᐅᓈᓲᖑᖕᒥᔪᑦ ᑎᖕᒥᐊᖃᕐᕕᒃᑯᑦ, 

ᓇᒧᖓᐅᖔᕐᓂᖏᓐᓂᒃ.  

2.2.4 ᐊᓯᖏᑦ ᐃᒪᐅᓂᕐᒦᓲᑦ ᑎᖕᒥᐊᑦ 

ᖃᖅᓴᐅᖅᑐᕐᒥ ᑎᖕᒥᐊᖃᕐᕕᒃ ᐅᖃᐅᓯᖃᖅᐳᖅ ᐱᑕᖃᕐᓂᖏᓐᓂᒃ ᑕᐅᕙᓂ ᖃᖅᓴᐅᑦ, ᐊᒥᓲᖃᑕᕐᒪᑕ ᐃᕙᕕᐅᓂᖓᓂ 

ᓄᓕᐊᕐᕕᐅᓂᖓᓂ ᑕᒪᒃᑯᓄᖓ. ᐊᓯᖏᓐᓂᒃ ᐱᑕᖃᓲᖑᖕᒥᔪᖅ ᐃᒪᐅᓂᕐᒥᓲᖑᔪᓂᒃ ᒪᓴᐅᓂᖏᓐᓂᓗ ᓄᓇᓂ ᐊᒻᒪᓗ 

ᑕᓯᐅᔭᕐᓂ, ᓲᕐᓗ ᑕᒪᒃᑯᓂᖓ ᓇᐅᔭᕐᔪᐊᕐᓂ, ᐃᒥᖁᑕᐃᓚᕐᓂᒃ, ᐃᒥᖁᑕᐃᓚᕐᓂᒃ ᐊᒻᒪᓗ ᐃᓱᖔᖕᓂᒃ, ᑕᒪᐃᓐᓂ ᒪᕐᕉᖕᓂᒃ, 

ᐊᒻᒪᓗ ᐃᕿᐊᒡᒐᕕᐊᕐᔪᒃ/ᑎᕌᑎᕌᖅ, ᐸᓯᕕᒃᒥᓲᖅ ᑐᓪᓕᖕᓂᒃ, ᐊᒡᒋᐊᕐᔪᖕᓂᒃ,, ᖁᕐᔪᖕᓂᒃ ᐊᒻᒪᓗ ᖁᒻᒧᐊᔫᕐᓂᒃ. ᑕᒪᕐᒥᒃ 

ᑕᒪᒃᑯᐊ ᓄᓕᐊᖃᑦᑕᖅᐳᑦ ᑕᐅᕙᓂ ᑎᖕᒥᐊᖃᕐᕕᖕᒥ. ᕿᑭᖅᑕᑯᓗᖕᒥ ᐊᒥᓲᕙᒃᑐᑦᑕᐅᖅ ᑕᒫᓂ ᐊᒥᓲᑎᒋᕙᒃᑐᑦ 200-300-

ᖏi ᐅᓪᓗᖃᓲᖑᖕᒪᑕ ᐱᑦᓯᐅᓛᑦ.  

ᓴᓪᓕᕐᒥᐅᑦ ᐅᖃᐅᓯᖃᖅᓯᒪᔪᑦ ᐃᓱᒪᓘᑎᒋᔭᒥᓂᒃ ᐊᒥᓲᖏᓗᐊᖃᑕᓕᕐᓂᖏᓐᓂᒃ ᑕᒪᒃᑯᐊ ᑎᖕᒥᐊᑦ, ᐱᓗᐊᖅᑐᒥᒃ 

ᑕᒪᒃᑯᐊ ᐃᒥᖅᑯᑕᐃᓚᐃᓪᓗ, ᖃᖅᓴᐅᓪᓗ ᑐᓪᓖᓪᓗ (Carter, et al., 2018). ᖃᐅᔨᓴᖅᑕᐅᓯᒪᖏᒪᑕ ᐊᒥᓲᓂᖏᑦ 

ᐊᓯᖏᓪᓗ ᐃᒪᐅᓂᕐᒦᓲᑦ ᑎᖕᒥᐊᑦ ᐃᓗᐊᓂᑦᑐᓂ ᓯᓚᑖᓂᓗᓐᓃᑦ ᑎᖕᒥᐊᖃᕐᕕᐅᑉ, ᓴᓪᓕᐅᑉ ᕿᑭᖅᑖᓗᐊᓂ.  

2.3 ᐊᓯᖏᑦ ᐆᒪᔪᐃᑦ  

2.3.1 ᓄᓇᒥᐅᑕᐃᑦ ᐆᒪᔪᐃᑦ ᓂᕐᔪᑏᑦ ᐊᒫᒪᒃᑎᑦᑎᓲᑦ ᐱᐊᕋᕐᒥᓂᒃ 

10-ᖑᔪᑦ ᓄᓇᒥᐅᑕᐃᑦ ᐆᒪᔪᑦ ᐱᑕᖃᓲᑦ ᐅᕝᕙᓗᓐᓃᑦ ᐱᑕᖃᖃᑦᑕᖅᓯᒪᔪᑦ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ. ᓴᓕᐅᑉ 

ᕿᑭᖅᑖᓗᐊ ᐃᓕᑕᕆᔭᐅᓯᒪᔪᖅ ᑎᕆᒐᓂᐊᓕᒻᒪᕆᐊᓘᓂᖓᓄᑦ. ᐅᑭᐅᖅᑕᖅᑐᒥ ᑎᕆᒐᓂᐊᑦ ᐊᒥᓱᓂᖏᑦ ᑭᓯᐊᓂᓕᑦᑕᐅᖅ, 

ᐊᓯᔾᔨᑭᑕᖃᕆᕗᑦ ᒪᓕᒃᐸᒃᑐᓂᒃ ᐱᑕᖃᕈᓐᓇᕐᓂᖏᓐᓂᒃ ᐊᕕᖓᐃᑦ ᖃᐅᓪᓗᖅᑐᓗ, ᑲᔪᐃᓪᓗ. (ᐹᑯ-Parker, 1974). 

ᓇᐹᑐᖃᖏᑦᑐᕐᒥᐅᑦ ᑐᒃᑐᐃᑦ ᐱᑕᓕᐊᓘᕙᓚᐅᖅᓯᒪᔪᑦ ᓴᓪᓕᓂ ᑕᐃᔅᓱᒪᓂᑲᓪᓚᒃ ᑭᓯᐊᓂ ᑕᒫᓂ 1955-ᖑᓕᖅᑎᓪᓗᒍ, 

ᓄᖑᑦᑎᐊᒻᒪᕆᓚᐅᖅᓯᒪᔪᑦ (Sutton, 1932). 1967-ᒥ ᐆᒪᔪᓕᕆᔩᑦ ᐊᒡᔭᖅᑐᐃᒋᐊᓕᓚᐅᖅᑐᑦ ᑕᐅᕙᖔᖅᑐᓂᒃ 

ᖃᓂᓐᓂᕐᒥᒃ ᐊᒃᐸᑑᕐᔪᐊᕐᒥᒃ,  (Manning, 1967; Parker, 1975). ᑕᐃᒪᖓᓂᒃ, ᐊᒥᓲᓂᖅᐹᕆᔭᐅᓚᐅᖅᐳᑦ ᑕᒪᓃᓚᐅᖅᑐᑦ 

30,000ᖏᓃᑦᑐᑦ ᑐᒃᑐᐃᑦ, ᐊᕐᕋᒎᓚᐅᖅᑐᒥ 1997-ᒥ. ᓴᓪᓕᓂ ᑐᒃᑐᐃᑦ ᐊᒥᓱᕈᕆᐊᖅᓯᒪᓕᖅᑐᑦ 2013-ᒥ 2015-ᒥᓗ. 

ᑐᒃᑐᖃᓕᖅᑐᑦ ᑕᒫᓂ 12,300-ᖏᓃᑦᑐᓂᒃ (Campbell & Boulanger, 2015). ᑕᒪᓐᓇ ᓄᓇᖓ ᐊᕙᓗᐊᓃᑦᑐᖅ 

ᖃᖅᓴᐅᖅᑐᕐᒥᒃ ᑎᑭᐅᒪᓪᓗᓂ ᑕᐅᕗᖓ ᑐᓂᕐᒥᐅᑦ ᑕᕆᐅᖓᓄᑦ, ᐃᓚᒋᔭᐅᖃᑕᐅᔪᐃᓐᓇᐅᓂᖓᓂ ᑎᖕᒥᐊᖃᕐᕕᖕᒧᑦ, 

ᐊᐅᔭᒃᑯᑦ ᓇᔪᒐᕆᔭᐅᕙᒃᑐᖅ ᑕᒪᒃᑯᓄᖓ.  (Parker, 1975). ᖃᖅᓴᐅᖅᑐᕐᒥ ᑎᖕᒥᐊᖃᕐᕕᒃ ᐊᑕᒋᕗᖅ ᐃᓚᖏᓐᓄᑦ 

ᑕᐃᒪᖓᑦ ᓴᓪᓕᐅᑉ ᑐᒃᑐᖏᓐᓄᑦ ᓄᕐᕆᕕᐅᕙᒃᑐᑐᖃᐅᔪᓄᑦ ᓄᓇᖏᓐᓄᑦ ᐅᐊᖕᓇᖓᑕ ᑲᓇᖕᓇᖅᐸᓯᖓᓂ 

ᓄᕐᕆᕕᐅᕙᓚᐅᕆᕗᑦ (ᓄᓇᕗᒻᒥ ᓄᓇᐃᑦ ᐊᑑᑎᒃᓴᖏᓐᓄᑦ ᐸᕐᓇᐃᔩᑦ ᑲᒥᓯᓇᒃᑯᑦ, 2000). ᒫᓐᓇᓵᖅ ᖃᐅᔨᒪᔾᔪᑏᑦ 

ᐃᓱᒪᓇᖅᓯᔪᑦ ᐱᒻᒪᕆᐅᓂᖏᑦ ᓄᕐᕆᕕᐅᕙᓕᖅᑐᑦ ᐊᕙᓗᐊᓃᖔᓕᖅᑐᑦ ᓴᓪᓕᐅᑉ ᓄᓇᖓᑕ ᐃᓚᒋᔭᐅᓪᓗᓐᓃᑦ 

ᐱᖓᖕᓇᖅᐸᓯᐅᓂᖓ ᑎᖕᒥᐊᖃᕐᕕᑉ ᑕᒪᐅᖓ (ᓄᓇᕗᒻᒥ ᓄᓇᐃᑦ ᐊᑑᑎᒃᓴᖏᓐᓄᑦ ᐸᕐᓇᐃᔨᑦ ᑲᒥᓯᓇᒃᑯᑦ, 2012).  

ᐊᒥᕈᐃᑦ ᐊᒥᓱᐊᓘᕙᓚᐅᖅᓯᒪᔪᑦ, ᓄᖑᑦᑎᐊᒻᒪᕆᖕᓂᑰᕗᑦ ᓴᓪᓕᐅᑉ ᕿᑭᖅᑖᓘᖓᓂᒃ ᓄᓇᓕᖕᓄᑦ ᐱᔭᐅᖃᑕᕐᓂᖏᓐᓄᑦ 

ᐊᒃᑐᖅᓯᓯᒪᓗᐊᖃᑦᑕᓚᐅᕐᓂᖏᓐᓄᑦ ᐊᒥᓲᖏᓗᐊᓕᖅᑐᓂᒃ ᑐᒃᑐᓂᒃ. ᑭᖑᓪᓕᖅᐸᖅ ᐊᒪᕈᖅ ᖁᑭᒃᑕᐅᓚᐅᖅᓯᒪᔪᖅ ᑕᒫᓂ 

1937-ᒥ (Manning, 1942). ᐊᒪᕈᐃᓪᓗ ᑎᕆᒐᓂᐊᓪᓗ ᐊᐅᐸᓗᒃᑐᑦ ᑕᑯᔭᐅᒐᔪᐃᑦᑐᒻᒪᕆᐊᓘᕗᑦ. ᒪᕐᕈᐃᓈᖕᓂᒃ 

ᐱᖓᓱᓂᒡᓗᓐᓃᑦ ᖃᕕᖕᓂᒃ ᒥᑭᒋᐊᖅᑕᐅᓯᒪᔪᖃᓚᐅᖅᑐᖅ ᓴᓪᓕᐅᑉ ᕿᑭᖅᑖᓗᐊᓂ, ᐊᒻᒪᓗ ᐊᑕᐅᓯᕐᒥᒃ 

ᑕᑯᔭᐅᔪᖃᕐᓂᑰᓪᓗᓂ ᐃᑲᑦᑐᐊᑉ ᑰᖓᓂᒃ ᑎᖕᒥᐊᖃᕐᕕᖕᒥ ᑕᒫᓂ ᐊᕐᕋᒍᒥ 2002 (Fontaine & Mallory, 2011). ᑕᒪᒃᑯᐊ 

ᐱᖓᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ ᐃᓛᓐᓂᓚᐅᓱᖓᖅ ᐃᑳᖅᐸᖕᒥᔪᑦ ᓄᓇᖅᐱᐅᓂᕐᒥᖔᖅᑐᓂᒃ ᑕᐅᕘᓈᖅᓱᑎᒃ ᓴᓪᓕᐅᑉ 

ᑎᒫᒎᑦ (Roe’s Welcome Sound-ᖓᒍᑦ), ᓴᓪᓕᐅᑉ ᕿᑭᖅᑖᓗᐊᓄᑦ. 

ᐅᑲᓖᑦ ᐱᑕᖃᓲᖑᔪᑦ ᓄᓇᒥ ᐳᖅᑐᓂᖅᓴᐅᓂᖏᓐᓂ ᑎᖕᒥᐊᖃᕐᕕᐅᑉ, ᖃᓂᒋᔭᖓᓂ ᓄᓘᑦᔪᐊᑉ. ᑎᖕᒥᐊᖃᕐᕕᐅᓂᕐᒥ, 

ᐱᑕᖃᖓᓲᑦ ᖁᑦᑎᖕᓂᖅᓴᐅᓂᖏᓐᓂ ᓄᓇᒥ. ᐊᑕᐅᓯᕐᒥᒃ ᑕᑯᔭᐅᔪᖃᓚᐅᕐᒥᔪᖅ ᑎᕆᐊᕐᒥᒃ ᑕᐅᕙᓂ ᕿᑭᖅᑕᑯᓗᖕᒥ ᑕᒫᓂ 

2015-ᒥ. 

2.3.2 ᑕᕆᐅᕐᒥᐅᑕᐃᑦ ᐆᒪᔪᐃᑦ 

9-ᖑᕗᑦ ᑕᕆᐅᕐᒥᐅᑕᐃᑦ ᐆᒪᔪᐃᑦ ᐳᐃᔩᑦ ᐱᑕᖃᓲᑦ ᖃᖅᓴᐅᖅᑑᕐᒥ ᑕᕆᐅᕐᒥ ᐊᐅᔭᒃᑯᑦ. ᑕᐃᒪᐃᓂᖓᓄᓪᓗ 

ᐱᑕᖃᓲᖑᓪᓗᑎᒃ ᐃᑲᑦᑐᐊᑉ ᑎᖕᒥᐊᖃᕐᕕᖓ. ᓯᑕᒪᐃᑦ ᐊᔾᔨᒋᖏᑦᑑᑦᑏᑦ ᓇᑦᑏᑦ, ᐊᐃᕖᑦ, ᓇᓄᐃᑦ, ᕿᓇᓗᒐᐃᑦ, ᑐᒑᓖᑦ 

ᐊᒻᒪᓗ ᐊᕐᕖᑦ ᐱᑕᖃᓲᖑᒋᕗᑦ ᓴᓪᓕᐅᑉ ᓯᒡᔭᖅᐸᓯᐅᓂᖓᓂ ᑕᒻᒪᓗ ᑕᕆᐅᕐᒥ ᕼᐊᑦᓴᓐᐲᑉᒥ (Sutton, 1932; Bird, 1953; 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ ᓄᓇᖑᐊᓕᐅᕈᓯᖏᑦ; Stephenson & Hartwig, 2010). 

ᑕᑯᔭᐅᖃᑦᑕᖅᓯᒪᔪᑦ ᐊᒥᓱᑦ ᑲᑎᖓᔪᑦ ᕿᓇᓗᒐᐃᑦ ᐊᒻᒪᓗ ᐊᐃᕖᑦ ᑕᐃᒪᖓᓂᒃ ᑎᖕᒥᐊᖃᕐᕕᖕᒥ (Latour, et al., 

2008; Allison, 1977; Irniurviit ACMC, 2017). ᕿᓇᓗᒐᐃᑦ ᐃᑲᓐᓂᖓᓃᓲᖑᕗᑦ ᖃᖅᓴᐅᖅᑑᕐᒥ ᐊᐅᔭᒃᑯᑦ 

ᐅᕕᓂᖕᒥᓂᒃ ᐱᔭᐃᓂᕐᒥᓂᒃ ᐊᒦᔭᖅᑎᓪᓗᒋᑦ. ᖃᖅᓴᐅᖅᑑᕐᒥᑦᑕᐅᖅ ᓂᕿᒃᓴᖅᓯᐅᕕᐅᕙᖕᒪᑦ ᐊᒻᒪᓗ ᒫᕋᓛᖅᑐᖃᑦᑕᖅᓱᑎᒃ 

ᐅᒡᒋᐊᒥᓂᒃ ᑕᐅᕙᓂ whales (ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ ᓄᓇᖑᐊᓕᐅᕈᓯᖏᑦ).   

ᓇᓄᐃᑦ ᑕᐅᕘᓈᖃᑦᑕᐃᓐᓇᓲᖑᕗᑦ ᑎᖕᒥᐊᖃᕐᕕᒃᑯᑦ. ᐱᒻᒪᕆᐊᓗᖕᒥᒃ ᐊᐅᔭᒃᑯᑦ ᓇᔪᒐᕆᔭᐅᕙᒃᑐᖅ ᐊᒻᒪᓗ 

ᐅᓪᓗᖃᕐᕕᐅᕙᒃᓱᓂ ᑕᐅᕗᓇᓕᒫ,ᖅ ᑲᓇᖕᓇᖅᐸᓯᐊᒍᑦ ᓴᓪᓕᐅᑉ ᕿᑭᖅᑖᓗᐊ  (Urquhart & Schwcinsburg, 1984; 

Riewe, 1992; ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ ᓄᓇᖑᐊᓕᐅᕈᓯᖏᑦ; Stephenson & Hartwig, 2010). ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓱᒪᓇᖅᓯᔪᑦ ᓇᓄᐃᑦ ᐊᒥᓱᕈᖅᓯᒪᓂᖏᓐᓂᒃ ᑕᐃᒪᖓᑦ ᐊᕐᕋᒍᓂᒃ 2004-2012-ᒧᑦ, ᑎᒍᔭᐅᖃᑕᕐᒪᑕ-

ᓴᒃᑯᑕᐅᓕᕆᓗᑎᒃ ᖃᐅᔨᓴᖅᑕᐅᓂᖏᓐᓂ, ᖁᒻᒧᐊᒃᑎᑕᐅᓯᒪᔪᑎᒍᓪᓗ ᒪᓕᒃᑕᐅᖃᑕᕈᓐᓇᕐᒪᑕ, ᐊᕐᕋᒍᑕᒫᕐᓗ ᑎᖕᒥᓲᒃᑯᑦ 

ᖃᐅᔨᓴᖅᑕᐅᖃᑦᑕᖅᓱᑎᒃ ᐃᓱᒪᓇᖅᑐᑦ ᖃᓄᐃᖏᓂᖏᓐᓂᒃ ᐊᒥᑦᑐᕐᒥᐅᑦ ᑕᕆᐅᖓᓂᓲᑦ Foxe Channel-ᒥ ᓇᓄᐃᑦ 

ᖃᓄᐃᖏᓂᖏᓐᓂ. ᓴᓪᓕᕐᒥᐅᓪᓗ ᖃᐅᔨᓴᖅᑏᑦ ᐅᔾᔨᕈᓱᒃᓯᒪᓕᖅᑐᑦ ᐊᒥᓱᕈᖅᐸᓪᓕᐊᓯᒪᓂᖏᓐᓂᒃ ᓇᓄᐃᑦ 

ᑕᑯᔭᐅᖃᑕᕐᓂᖏᑦ ᑕᐅᕙᓂ ᑎᖕᒥᐊᖃᕐᕕᖕᒥ.  

2.3.3 ᑕᕆᐅᖑᖏᓐᓂᕐᒥ ᑕᓯᕐᒥᐅᑕᐃᑦ ᑕᕆᐅᕐᒥᐅᑕᐃᓪᓗ ᐃᖃᓗᒐᓴᐃᑦ   

ᐊᒥᒐᓵᓗᐃᑦ ᑕᓰᒐᓴᐃᑦ, ᑕᓯᐊᕐᔪᐃᓪᓗ, ᑰᓪᓗ, ᑕᓯᐅᔭᕐᔪᐊᓪᓗ ᑎᖕᒥᐊᖃᕐᕕᖕᒥ ᐃᒪᖃᐅᖅᐳᑦ ᐊᒻᒪᓗ ᑕᕆᐅᕐᒥ ᐃᒪᕐᓂ 

ᐊᒥᓱᓂ ᐊᔾᔨᒋᖏᑦᑐᓂᒃ ᐃᖃᓗᒐᓴᖃᕐᕕᐅᓪᓗᑎᒃ. ᑕᒪᐃᓐᓂᒃ ᖃᓄᐃᑦᑑᓂᖏᑦ ᐊᔾᔨᒌᖏᑦᑑᑎᓂᒃ ᐃᖃᓗᒐᓴᖃᕐᓂᖏᓐᓂᒃ 

ᑎᑎᖃᖁᑎᖃᖏᓚᖅ ᐱᑕᖃᓲᖑᓂᖏᓐᓂᒃ ᑎᖕᒥᐊᖃᕐᕕᖕᒥᒃ. ᑭᓯᐊᓂᓕᑦᑕᐅᖅ, ᑕᒫᓃᓇᓱᒋᔭᐅᔪᑦ 80-ᖏᓐᓃᑐᑦ 

ᒪᔪᖅᐸᒃᑐᑦ/ᓯᑐᕙᒃᑐᑦ ᐊᒻᒪᓗ ᑕᕆᐅᕐᒥᐅᑕᐅᖏᓐᓇᖅᐸᒃᑐᑦ ᐃᖃᓗᐃᑦ ᐊᔾᔨᒋᖏᑦᑑᑏᑦ, ᐃᓚᖃᖅᓱᑎᒃ ᑕᓪᓕᒪᓂᒃ 5 

ᐊᒥᓲᖏᓗᐊᓕᕐᓂᕋᖅᑕᐅᓯᒪᔪᒥᓂᒃ ᐆᒪᔪᓂᒃ, ᐱᑕᖃᕈᓐᓇᕐᒥᔪᓂᒃ ᑎᖕᒥᐊᖃᕐᕕᖕᒥ (ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 4; ᑰᑦ 

ᐊᒻᒪᓗ ᕋᐃᔅᑦ-Coad and Reist, 2004). 

2.4 ᐱᕈᖅᑐᖃᕐᓂᖓ ᓄᓇ 

ᓴᓂᓕᕆᒃᑐᒡᒍᑎᐅᔪᖃᖅᐳᖅ ᖁᓕᕇᓕᖕᓂᒃ ᖃᖃᔮᖑᓂᐅᔪᓂᒃ ᐊᕕᒃᓯᒪᔪᓂᒃ ᖁᒻᒧᖓᓂᖓᓄᑦ ᓯᒡᔭᖓᑕ ᑕᐅᕘᓇ 

ᓂᒋᖅᐸᓯᖓᑕ ᓯᒡᔮᒍᑦ ᖃᖅᓴᐅᑑᑉ ᑕᕆᐅᖓᓂ. ᐃᕕᒃᓴᔭᐃᓪᓗ ᐊᒻᒪᓗ ᖁᖅᓱᖅᑐᓂᒃ ᓄᓇᕋᓖᑦ ᐱᑕᖃᕐᓂᖅᐹᖑᔪᑦ 

ᐊᑦᑎᒃᑑᑕᐅᓂᖏᓐᓂ ᓄᓇᒥ ᐱᑕᖃᕐᓂᖅᐹᖑᕙᒃᑐᑦ ᑕᒪᒃᑯᓇᓂ ᖃᖃᔮᖑᓂᖏᓐᓂ ᐅᑦᑎᖕᓂᖅᓴᓂ (Abraham & Ankney, 

1986)., ᐃᔾᔪᓂᖅᓴᐃᑦ ᐃᕕᒐᐅᔭᐃᑦ ᐊᒥᓱᐊᓘᕙᓚᐅᖅᑑᒐᓗᐊᑦ ᑕᒪᕐᒥᒃᓴᒃ ᐱᑕᖃᕈᓐᓃᖅᑐᑦ, ᒪᕋᐃᓐᓇᑐᐃᓐᓇᐅᓕᖅᓱᓂ 

ᑕᒪᓐᓇ ᑕᐅᕘᓇᓕᒪᑲᓴᒃ ᓯᒡᔭᖅᐸᓯᐊᒍᑦ. ᑭᓕᕐᓇᐃᑦ/ᑭᓕᕐᓇᓂ, ᐃᕖᑦ ᐊᒻᒪᓗ ᐅᖅᐱᖓᓛᒃ/ᑲᖑᔭᐃᑦ ᐊᒥᓲᓂᖅᐹᖑᕙᒃᓱᑎᒃ 

ᐳᖅᑐᓂᖅᓴᐅᓂᖏᓐᓂ ᓄᓇᖅᐱᐅᓂᕐᒥ, ᖃᖃᔭᖏᓐᓂ. ᐊᒥᓲᓂᖅᐹᖑᕙᒃᑐᑦ ᐱᕈᖅᑐᑦ ᑕᒪᑯᐊ ᓇᐃᓐᓂᖅᓴᐃᑦ ᑭᓕᕐᓇᐃᑦ, 

ᕿᕋᑐᓂᖅᓴᐃᑦ ᑭᓕᕐᓇᐃᑦ, ᐊᐅᐸᓪᓛᔪᓖᑦ ᕿᓕᕐᓇᐃᑦ, ᐊᒻᒪᓗ ᑕᐃᒃᑯᐊ ᓄᓇᒥᒃ ᐃᕖᑦ, ᓯᒡᔭᖅᐸᓯᐅᓂᕐᒥ, 

ᐱᕈᖅᑐᖃᓗᐊᖅᐳᖅ ᑕᐃᒃᑯᓂᖓ ᒪᓕᒃᑲᐃᑦ ᓄᓇᕋᕿᖅ, ᐅᖃᐅᔭᐃᓪᓗ ᐊᒻᒪᓗ ᐊᒥᓱᒐᓴᖕᓂᒃ ᑎᖓᐅᔭᕐᓂᒃ 

ᐊᔾᔨᒋᖏᑦᑑᑎᐅᔪᓂᒃ (Abraham and Ankney 1986).  

ᐅᕐᔪᖕᓇᐃᓐᓇᐅᕗᖅ ᑭᒡᓕᖏᓐᓂ ᑕᓰᑦ, ᑰᒑᕐᔪᐃᑦ ᐊᒻᒪᓗ ᐅᓕᑦᑎᕕᐅᕙᖕᓂᖏᓐᓂᒃ, ᑕᒪᒃᑯᐊᓗ ᑭᓕᕐᓇᐃᑦ. ᐊᒻᒪᓗ 

ᑕᒪᒃᑯᐊ ᓱᐳᑏᑦ/ᕿᒻᒥᖓᓪᓗ(ᐅᖅᐱᒐᐃᑦ.  

ᔅᑏᕙᓐᓴᓐᓗ ᒪᒃᑯᐊᒥᒃᓗ-Stephenson and McCormick (1986) ᑎᑎᕋᓚᐅᖅᓯᒪᔫᒃ ᓄᓇᖏᓐᓂ 

ᐱᕈᕐᕕᐅᓯᒪᓂᖏᓐᓂᒃ ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ. ᑕᐃᒃᑯᐊ ᑎᑎᖃᖏᑦ ᐱᖃᓯᐅᔾᔨᓯᒪᔪᑦ ᒪᕐᕉᖕᓂᒃ ᐱᑕᖃᖅᑐᓂᒃ 

ᖅᑭᖅᑯᐊᕐᓂᒃ/ᑯᐊᓐᓂᖕᓂᒃ, 7-ᖑᔪᓂᒃ ᐊᔾᔨᒋᖏᑦᑑᑎᐅᔪᓂᒃ ᐃᓱᕈᑕᐅᔭᕐᓂᒃ (ᐴᐱᖕᓂᒃ), 23-ᓂᒃ ᐊᔾᔨᒋᖏᑐᓂ 

ᑎᖓᐅᔭᖃᕐᓂᖅ, 28-ᖑᔪᓂᒃ ᑲᑭᓪᓛᓇᖁᑎᓕᖕᓂᒃ ᐊᔾᔨᒌᖏᑦᑑᑎᓂᒃ ᐊᒻᒪᓗ 145-ᖏᓃᑦᑐᓂᒃ ᐃᒻᒪᒃᑯᑎᓕᖕᓂᒃ 

ᓱᓗᓕᒃᑎᑐᑦ ᐱᕈᖅᓯᐊᓂᒃ ᓄᓇᕋᓕᖕᓂᒃ ᐊᔾᔨᒋᖏᑦᑑᑎᓂᒃ. 

2.5 ᐆᒪᔪᐃᑦ ᐊᒥᓲᖏᓗᐊᓕᖅᑐᑦ 

ᑲᓇᑕᒥ ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᓄᑦ ᐆᒪᔪᐃᑦ COSEWIC-ᑯᑦ 

ᖃᐅᔨᓴᖃᑦᑕᖅᓯᒪᕗᑦ ᓴᐳᓐᓂᐊᖅᑎᐅᓂᖏᓐᓄ ᐆᒪᔪᕐᓂᒃ ᑲᓇᑕᒥ. ᐱᖓᓲᔪᖅᑐᓂᒃ 6-ᓂᒃ ᐊᕕᒃᑐᖅᓯᒪᔪᓂᒃ COSEWIC-ᑯᑦ 

ᑲᓇᑕᒥ ᑲᑎᒪᔨᕋᓛᖏᓐᓄᑦ ᐊᑐᖃᑦᑕᖅᐳᒃᑦ ᒪᓕᒐᕐᓂᒃ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᕙᒃᑐᓄᑦ 

ᐆᒪᔪᐃᑦ ᑎᑎᕋᖅᑕᐅᕙᖕᓂᖏᑦ ᐋᕿᐅᒪᓂᖏᑦ ᐅᖃᐅᓯᐅᕗᑦ ᐅᓗᕆᐊᓇᕐᓂᖅᐹᖑᓂᕐᒥᒃ ᐱᒋᐊᕐᓗᑎᒃ ᑎᑭᓗᒍ 

ᐅᓗᕆᐊᖏᓐᓂᖅᐹᕐᒦᓂᖏᓄᑦ ᐃᒪᓐᓇᐃᓕᕙᒃᐳᑦ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᖃᑕᕐᓂᖏᑦ. ᐱᑕᖃᕈᓐᓃᖅᓯᒪᔪᑦ, 

ᓄᖑᓯᒪᓕᖅᑐᓂᒃ ᓇᔪᖅᐸᒃᑕᑐᖃᕆᔭᖏᓐᓂᒃ, ᓄᖑᓕᒑᓕᖅᑐᑦ, ᐅᓗᕆᐊᓇᖅᑐᒦᓕᖅᑐᑦ ᓄᖑᓕᒑᓕᕈᓐᓇᕐᓂᖅ, 

ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓕᖅᑐᑦ, ᐊᒻᒪᓗ ᐊᒥᓲᔪᓐᓃᖅᐸᓪᓕᐊᖏᑐᑦ.  

ᑲᓇᑕᒥ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᖏᑦ (SARA) ᓴᕿᑎᑦᑎᓚᐅᖅᑐᑦ ᑕᐃᔭᐅᔪᓂᒃ 

ᒪᓕᒐᓕᐊᖑᓯᒪᓂᖏᓐᓂᒃ ᓈᓴᐅᑎᓕᖕᓂ 1-ᒥᒃ, ᐃᓕᑕᕆᔭᐅᔪᓂᒃ ᑎᑎᕋᖅᑕᐅᖃᑕᕐᓂᖏᓐᓂᒃ ᐆᒪᔪᐃᑦ 

ᐊᒥᓲᖏᓗᐊᓕᖅᑐᓄᑦ. ᑐᑭᓯᓂᐊᕈᑕᐅᖄᓚᐅᖅᓱᑎᒃ, ᒥᓂᔅᑕᐃᑦ ᑲᑎᒪᔨᖏᑦ ᑲᓇᑕᒥ ᐊᑐᓕᖁᔭᓕᐅᖅᐸᒃᑐᑦ ᑲᓇᑕᒥ 

ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ ᐆᒪᔪᐃᑦ ᐃᓕᔭᐅᔭᕆᐊᖃᕐᒪᖔᑕ ᒪᓕᒐᓕᐅᕈᑕᐅᓯᒪᕝᕕᖕᒧᑦ 1-ᒧᑦ ᑎᑎᕋᑕᐅᓯᒪᓗᑎᒃ. 

22-ᖏᓃᑉᐳᑦ ᐊᔾᔨᒌᖏᑦᑑᑏᑦ ᐆᒪᔪᐃᑦ ᐊᒥᓲᖏᓗᐊᓕᖅᑐᑦ (ᑕᐃᔭᐅᓪᓗᑎᒃ ᑲᑎᒪᔨᕋᓛᓄᑦ ᑲᓇᑕᒥ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ COSEWIC-ᑯᓐᓄᑦ-ᖃᐅᔨᓴᖅᑕᐅᓚᐅᖅᓱᑎᒃ ᐅᕝᕙᓗᓐᓃᑦ ᐊᑐᖅᑕᐅᓗᑎᒃ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖏᑦ) ᐃᓕᑕᕆᔭᐅᓯᒪᕗᑦ ᐅᕝᕙᓗᓐᓃᑦ ᐃᓕᔭᐅᑐᐃᓐᓇᕆᐊᖃᖅᐳᑦ ᒪᓕᒐᖅᑎᒍᑦ ᑕᐃᑯᐊ 

ᑎᖕᒥᐊᖃᕐᕕᖓᓂ ᐱᑕᖃᓲᑦ.  (ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 4). 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 4: ᐆᒪᔪᐃᑦ ᐊᒥᓲᖏᓗᐊᓕᕐᓂᖏᑦ ᑎᖕᒥᐊᖃᕐᕕᖕᒥ 

ᑕᐃᔭᐅᓂᖏᑦ ᐃᓄᒃᑎᑐᑦ 

ᖃᐅᔨᓴᖅᑎᓄᓗ ᐅᖃᐅᓯᐊᒍᑦ 

ᑎᑎᕋᖅᓯᒪᓂᖏᑦ 

ᖃᓄᐃᓕᖓᓂᖏᑦ ᑲᓇᑕᒥ ᐃᓕᑕᕆᔭᐅᒪᓂᖅ 

ᐱᑕᖃᕐᓂᖏᑦ ᐃᑲᑦᑐᐊᑉ 

ᑎᖕᒥᐊᖃᕐᕕᖓᓂ

ᑲᓇᑕᒥ 

ᑲᑎᒪᔨᕋᓛᖏᓐᓄᑦ 

ᖃᓄᐃᓕᖓᓂᖏᑦ 

ᐊᒥᓲᔪᓐᓃᕐᓂᕋᖅᑕᐅᓯᒪᔪᑦ

ᐆᒪᔪᐃᑦ - COSEWIC-

ᑯᑦ ᖃᐅᔨᓴᖅᓯᒪᔭᖏᑦ 

ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ

ᒪᓕᒐᖓᒍᑦ 

ᑎᖕᒥᐊᑦ 

Ivory gull 

ᖃᖁᓪᓗᐃᑦ 

Pagophila eburnea 

ᓄᖑᓕᒑᔪᑦ ᓄᖑᓕᒑᔪᑦ ᓇᓗᓇᐃᖅᑕᐅᓯᒪᔪᑦ 

Red knot  

ᓴᕐᕋᖅ ᓯᒡᔭᕆᐊᒡᔪᒃ - ᓗᕕᓗᕕᓛᖅ

Calidris canutus rufa

ᓄᖑᓕᒑᔪᑦ ᓄᖑᓕᒑᔪᑦ ᓇᓗᓇᐃᖅᑕᐅᓯᒪᔪᑦ 

Ross’s gull  

ᓇᐅᔭᖅ 

Rhodostethia rosea 

ᐅᓗᕆᐊᓇᖅᑐᒦᓕᕐᓂᖅ ᐅᓗᕆᐊᓇᖅᑐᒦᓕᕐᓂᖅ ᓇᓗᓇᐃᖅᑕᐅᓯᒪᔪᑦ 

Bank swallow  

ᖁᐸᓄᐊᕐᔪᒃ  

Riparia riparia

ᐅᓗᕆᐊᓇᖅᑐᒦᓕᕐᓂᖅ ᐅᓗᕆᐊᓇᖅᑐᒦᓕᕐᓂᖅ ᓇᓗᓇᐃᖅᑕᐅᓯᒪᔪᑦ 

Barn swallow 

ᑐᖑᔪᖅᑐᖃᕈᓐᓇᖅᑐᑦ ᖁᐸᓄᐊᖅ 

Hirundo rustica

ᐅᓗᕆᐊᓇᖅᑐᒦᓕᕐᓂᖅ ᐅᓗᕆᐊᓇᖅᑐᒦᓕᕐᓂᖅ ᓇᓗᓇᐃᖅᑕᐅᓯᒪᔪᑦ 

ᑕᐃᔭᐅᓂᖏᑦ ᐃᓄᒃᑎᑐᑦ 

ᖃᐅᔨᓴᖅᑎᓄᓗ ᐅᖃᐅᓯᐊᒍᑦ 

ᑎᑎᕋᖅᓯᒪᓂᖏᑦ 

ᖃᓄᐃᓕᖓᓂᖏᑦ ᑲᓇᑕᒥ ᐃᓕᑕᕆᔭᐅᒪᓂᖅ 

ᐱᑕᖃᕐᓂᖏᑦ ᐃᑲᑦᑐᐊᑉ 

ᑎᖕᒥᐊᖃᕐᕕᖓᓂ

ᑲᓇᑕᒥ 

ᑲᑎᒪᔨᕋᓛᖏᓐᓄᑦ 

ᖃᓄᐃᓕᖓᓂᖏᑦ 

ᐊᒥᓲᔪᓐᓃᕐᓂᕋᖅᑕᐅᓯᒪᔪᑦ

ᐆᒪᔪᐃᑦ - COSEWIC-

ᑯᑦ ᖃᐅᔨᓴᖅᓯᒪᔭᖏᑦ 

ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ

ᒪᓕᒐᖓᒍᑦ 

Harris sparrow

ᖁᐸᓄᐊᖅ ᕼᐅᕆᑉ 

Zonotrichia querula

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᒪᓕᒐᖅᑎᒎᖓᖏᑦᑐᑦ 

ᓱᓕ 
ᓇᓗᓇᐃᖅᑕᐅᓯᒪᔪᑦ 

Red-necked phalarope 

ᐊᐅᐸᓗᒃᑐᖅ ᓴᐅᕐᕋᖅ

Phalaropus lobatus 

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 
ᓇᓗᓇᐃᖅᑕᐅᓯᒪᔪᑦ 

Short-eared owl 

ᒥᑭᓐᓂᖅᓴᖅ ᐅᒃᐱᒃ 

Asio flammeus

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 
ᓇᓗᓇᐃᖅᑕᐅᓯᒪᔪᑦ 

Peregrine falcon 

ᕿᓐᓄᐊᔪᐊᖅ/ᑲᔫᒃ 

Falco peregrinus 

ᐅᓗᕆᐊᓇᖅᑐᒦᖏᑦᑐᑦ 
ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 
ᓇᓗᓇᐃᖅᑕᐅᓯᒪᔪᑦ 

ᓂᕐᔪᑎᑦ ᐊᒪᒫᒃᑎᑦᑎᕙᒃᑐᑦ ᐱᐊᕋᕐᒥᓂᒃ

Caribou, barren-ground 

population  

ᓇᐹᑐᖃᖏᑦᑐᕐᒥ ᑐᒃᑐᐃᑦ 

Rangifer tarandus

ᐅᓗᕆᐊᓇᖅᑐᒦᓕᕐᓂᖅ 
ᒪᓕᒐᖅᑎᒎᖓᖏᑦᑐᑦ 

ᓱᓕ 
ᓇᓗᓇᐃᖅᑕᐅᓯᒪᔪᑦ 

Atlantic walrus (Central/Low 

Arctic population) 

ᐊᐃᕕᖅ 

(ᕿᑎᖅᐸᓪᓕᐊᓂ/ᐊᑦᑎᒃᑑᓂᖏᓐᓂ 

ᐅᑭᐅᖅᑕᖅ ᐱᑕᖃᕐᓂᖏᓐᓂ 

Odobenus rosmarus 

rosmarus

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᒪᓕᒐᖅᑎᒎᖓᖏᑦᑐᑦ 

ᓱᓕ 
ᓇᓗᓇᐃᖅᑕᐅᓯᒪᔪᑦ 

Beluga whale (West Hudson 

Bay population) 

ᕿᓇᓗᒐᐃᑦ (ᐱᖓᓇᖓᓂ 

ᕼᐊᓐᓴᓐᐲᑦ) 

Delphinapterus leucas

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᒪᓕᒐᖅᑎᒎᖓᖏᑦᑐᑦ 

ᓱᓕ 
ᓇᓗᓇᐃᖅᑕᐅᓯᒪᔪᑦ 

ᑕᐃᔭᐅᓂᖏᑦ ᐃᓄᒃᑎᑐᑦ 

ᖃᐅᔨᓴᖅᑎᓄᓗ ᐅᖃᐅᓯᐊᒍᑦ 

ᑎᑎᕋᖅᓯᒪᓂᖏᑦ 

ᖃᓄᐃᓕᖓᓂᖏᑦ ᑲᓇᑕᒥ ᐃᓕᑕᕆᔭᐅᒪᓂᖅ 

ᐱᑕᖃᕐᓂᖏᑦ ᐃᑲᑦᑐᐊᑉ 

ᑎᖕᒥᐊᖃᕐᕕᖓᓂ

ᑲᓇᑕᒥ 

ᑲᑎᒪᔨᕋᓛᖏᓐᓄᑦ 

ᖃᓄᐃᓕᖓᓂᖏᑦ 

ᐊᒥᓲᔪᓐᓃᕐᓂᕋᖅᑕᐅᓯᒪᔪᑦ

ᐆᒪᔪᐃᑦ - COSEWIC-

ᑯᑦ ᖃᐅᔨᓴᖅᓯᒪᔭᖏᑦ 

ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ

ᒪᓕᒐᖓᒍᑦ 

Bowhead whale (Eastern 

Canada-West Greenland 

population)  

ᐊᕐᕖᑦ (ᑲᓇᖕᓇᖅᐸᓯᖓᓂ 

ᑲᓇᑕᐅᑉ- ᑕᕆᐅᖏᓐᓂ - 

ᐊᑯᑭᑦᑐᐃᓪᓗ ᐱᖓᖕᓇᖅᐸᓯᖓᓂ 

ᑕᕆᐅᖏᓐᓂ ᐊᕐᕖᑦ) 

Balaena mysticetus

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᒪᓕᒐᖅᑎᒎᖓᖏᑦᑐᑦ 

ᓱᓕ 
ᓇᓗᓇᐃᖅᑕᐅᓯᒪᔪᑦ 

Narwhal  

ᑐᒑᓖᑦ ᕿᓇᓗᒐᐃᑦ 

Monodon monoceros

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᒪᓕᒐᖅᑎᒎᖓᖏᑦᑐᑦ 

ᓱᓕ 
ᐱᑕᖃᑐᐃᓐᓇᕆᐊᓖᑦ 

Polar bear 

ᓇᓄᖅ 

Ursus maritimus

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 
ᓇᓗᓇᐃᖅᑕᐅᓯᒪᔪᑦ 

Ringed seal  

ᓇᑦᑏᑦ 

Pusa hispida

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᒪᓕᒐᖅᑎᒎᖓᖏᑦᑐᑦ 

ᓱᓕ 
ᓇᓗᓇᐃᖅᑕᐅᓯᒪᔪᑦ 

Wolverine 

ᖃᕝᕕᒃ 

Gulo gulo

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 
ᐱᑕᖃᑐᐃᓐᓇᕆᐊᓖᑦ 

ᐃᖃᓗᐃᑦ 

Lumpfish 

ᖁᖅᓱᖅᑐᖅ ᓂᐱᓴ 

Cyclopterus lumpus 

ᐅᓗᕆᐊᓇᖅᑐᒦᓕᕐᓂᖅ 
ᒪᓕᒐᖅᑎᒎᖓᖏᑦᑐᑦ 

ᓱᓕ 
ᐱᑕᖃᑐᐃᓐ-ᕆᐊᓖᑦ 

Northern wolffish 

ᐋᖁᐊᖅ/ᐋᖁᐊᒃᓵᓗᒃ 

Anarhichas denticulatus 

ᐅᓗᕆᐊᓇᖅᑐᒦᓕᕐᓂᖅ ᐅᓗᕆᐊᓇᖅᑐᒦᓕᕐᓂᖅ ᐱᑕᖃᑐᐃᓐᓇᕆᐊᓖᑦ 

Spotted wolffish 

ᑕᖅᓵᑐᖃᕐᓂᖅᓴᖅ 

ᐋᖁᐊᖅ/ᐊᖁᐊᒃᓵᓗᒃ 

Anarhichas minor 

ᐅᓗᕆᐊᓇᖅᑐᒦᓕᕐᓂᖅ ᐅᓗᕆᐊᓇᖅᑐᒦᓕᕐᓂᖅ ᐱᑕᖃᑐᐃᓐᓇᕆᐊᓖᑦ 

Atlantic wolffish

ᑐᑭᒧᐊᒃᑐᓂᒃ ᑎᒥᖓᒍᑦ ᑕᖅᓴᓕᒃ 

ᐋᖁᐊᖅ/ᐋᖁᐊᒃᓵᓗᒃ 

Anarhichas lupus 

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 
ᐱᑕᖃᑐᐃᓐᓇᕆᐊᓖᑦ 

ᑕᐃᔭᐅᓂᖏᑦ ᐃᓄᒃᑎᑐᑦ 

ᖃᐅᔨᓴᖅᑎᓄᓗ ᐅᖃᐅᓯᐊᒍᑦ 

ᑎᑎᕋᖅᓯᒪᓂᖏᑦ 

ᖃᓄᐃᓕᖓᓂᖏᑦ ᑲᓇᑕᒥ ᐃᓕᑕᕆᔭᐅᒪᓂᖅ 

ᐱᑕᖃᕐᓂᖏᑦ ᐃᑲᑦᑐᐊᑉ 

ᑎᖕᒥᐊᖃᕐᕕᖓᓂ

ᑲᓇᑕᒥ 

ᑲᑎᒪᔨᕋᓛᖏᓐᓄᑦ 

ᖃᓄᐃᓕᖓᓂᖏᑦ 

ᐊᒥᓲᔪᓐᓃᕐᓂᕋᖅᑕᐅᓯᒪᔪᑦ

ᐆᒪᔪᐃᑦ - COSEWIC-

ᑯᑦ ᖃᐅᔨᓴᖅᓯᒪᔭᖏᑦ 

ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ

ᒪᓕᒐᖓᒍᑦ 

Thorny skate 

ᑕᕆᐅᑉ ᓇᑎᐊᓂ ᖃᓕᕋᓖᑦ 

ᑲᑭᓪᓚᐅᑎᖃᖅᑐᔮᖅᑐᑦ ᖄᖓᒍᑦ − 

ᐃᖃᓗᒡᔪᐊᖑᓂᕋᖅᑕᐅᕙᖕᒥᔪᑦ, 

ᖃᓪᓗᓈᑎᑐᑦ ᑕᐃᔭᐅᔪᑦ 

Amblyraja radiate

ᐊᔾᔨᐅᖏᑦᑐᒥᒃ 

ᐃᓱᒪᓘᑕᐅᓂᖅ 

ᒪᓕᒐᖅᑎᒎᖓᖏᑦᑐᑦ 

ᓱᓕ 
ᐱᑕᖃᑐᐃᓐᓇᕆᐊᓖᑦ 

2.6  ᑕᒫᓂᕐᒥᐅᑕᑐᖃᐅᓐᖏᑦᑐᑦ ᐆᒪᔪᐃᑦ/ᖁᑉᐱᕐᕈᐃᓗᓐᓃᑦ, ᐱᕈᖅᑐᓪᓗᓐᓃᑦ ᐱᑕᖃᕐᓂᖏᑦ 

ᓇᑭᑐᐃᓇᖅ ᐃᓄᐃᑦ ᐱᓕᕆᖃᑕᕐᓂᖏᓐᓄᑦ ᓴᕿᑎᑦᑎᓗᑕᐅᕙᒃᐳᑦ ᐱᑕᖃᓕᕈᓐᓇᕐᓂᖏᓐᓂᒃ ᐱᑕᖃᖅᐸᓚᐅᖏᑦᑐᑦ 

ᓄᓇᖏᓐᓂ, ᐱᕈᖅᑐᓂᒡᓗᓐᓂᑦ, ᐆᒪᔪᓂᒡᓗᓐᓃᑦ, ᖁᑉᐱᕐᕈᕐᓂᒡᓗᓐᓃᑦ (Canadian Endangered Species Conservation 

Council, 2011). ᓄᓇᕗᑦ ᒐᕙᒪᐃᑦ ᑎᒃᑯᐊᖅᓯᓯᒪᓕᖅᐳᑦ 14-ᓂᒃ ᓄᓇᕋᕐᓂᒃ ᐱᕈᖅᑐᓂᒃ ᓄᓇᕗᒥ 

ᐱᑕᖃᖅᑐᑐᖃᐅᕙᓚᐅᖏᑦᑐᓂᒃ ᐱᑕᖃᓕᖅᑐᓂᒃ. ᑕᒪᒃᑯᐊ ᐱᕈᖅᑐᑦ ᓄᖑᑎᕆᕙᓪᓕᐊᓯᒪᖏᑦᑐᑦ ᐊᔾᔨᒌᖏᑦᑑᑎᐅᔪᓂᒃ 

ᐱᕈᖅᐸᒃᑐᑐᖃᐅᔪᓂᒃ ᓄᓇᕗᒻᒥ. ᖃᐅᔨᒪᔭᐅᖏᑦᑐᑦ ᑕᒫᓂᕐᒥᐅᑕᑐᖃᐅᖏᑦᑐᑦ ᐱᑕᖃᓕᕐᒪᖔᑕ ᐃᑲᑦᑐᐊᑉ 

ᑎᖕᒥᐊᖃᕐᕕᖓᓂ.  

 3 ᐃᓕᖅᑯᓯᑐᖃᕐᒥᒍᑦ ᐊᑐᒐᕆᔭᐅᕙᖕᓂᖏᑦ ᓄᓇᒥᐅᑦᑕᐃ 

ᑎᖕᒥᐊᖃᕐᕕᖕᒥ ᐱᑕᖃᖅᑎᑦᑎᓂᖅ ᐱᔾᔪᑎᖃᓗᐊᖅᐳᑦ ᐃᓱᒪᒋᔭᐅᓂᖏᓐᓂᒃ ᓴᐳᓐᓂᐊᖅᑕᐅᖁᔨᓂᖅ ᑎᖕᒥᐊᕐᓂᒃ 

ᓇᔪᕈᓐᓇᖅᑕᖏᓐᓂᒡᓗ, ᑭᓯᐊᓂᓕ ᑕᐃᒃᑯᐊ ᐃᓄᐃᑦ ᐃᑲᔫᓯᐊᖅᑕᕈᑎᒃᓴᖏᓐᓄᑦ ᐊᖏᕈᑏᑦ ᐃᓕᑦᑕᖅᓯᓗᑕᐅᒋᕗᑦ ᐃᓄᐃᑦ 

ᐃᓚᒋᔭᐅᓪᓚᕆᖕᓂᖏᓐᓂᒃ ᐊᕙᑎᖏᓐᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᓕᒻᒪᕆᐊᓘᖕᒪᑕ ᖃᐅᔨᒪᔾᔪᑕᐅᔪᓐᓇᕐᓂᕐᒧᑦ 

ᓄᓇᒥᒃ, ᐃᒪᕐᓂᒃ, ᓄᓇᒥᐅᑕᕆᔭᐅᔪᓂᒡᓗ ᖃᓂᒋᔭᖏᓐᓂ, ᑐᖓᕕᐅᓗᑎᒃ ᑐᑭᓯᐅᒪᑦᑎᐊᕐᓂᖅᓴᐅᔪᓐᓇᕐᓂᕐᒧᑦ 

ᐃᓱᒪᓕᐅᕈᑕᐅᔭᕆᐊᖃᖅᓂᐊᖅᑐᓂᒃ. ᑖᒃᑯᐊ ᑎᑎᕋᖅᓯᒪᓂᖏᑦ ᐅᖃᐅᓯᖃᖅᐳᑦ ᑕᐃᔅᓱᒪᓂᐅᓚᐅᖅᑐᖅ ᐅᓪᓗᒥᐅᓕᖅᑐᕐᓗ 

ᓄᓇᖓᑕ ᐊᑐᖅᑕᐅᕙᖕᓂᖏᓐᓂᒃ ᑎᖕᒥᐊᖃᕐᕕᐅᑉ, ᐊᕙᓗᐊᓂᓗ ᓄᓇᖏᓐᓂ, ᐊᒻᒪᓗ ᕿᒥᕐᕈᐊᖅᑕᐅᖃᑕᖅᓯᒪᓂᖏᓐᓂᒃ 

ᖃᐅᒪᔨᔭᐅᓕᖅᑐᓂᒃ ᐱᑕᖃᖅᑐᓂᒃ, ᑕᑯᔭᒃᓴᐅᕙᒃᑐᓂᒃ ᑕᑯᒃᓴᐅᕙᖏᑐᓂᒡᓗ ᐃᓕᖅᑯᓯᑐᖃᕐᒥᒍᑦ ᐊᑐᖅᐸᒃᑕᖏᓐᓂᒃ. 

ᐊᐅᓪᓛᕐᕕᐅᖃᑕᖅᑐᑐᖃᐃᑦ, ᓄᓇᐃᑦ, ᐃᒪᐃᓪᓗ ᑕᐃᒎᓯᑐᖃᖏᑦ, ᖃᐅᔨᒪᓂᖏᓪᓗ ᓯᓚᒥᒃ, ᐆᒪᔪᐃᓪᓗ 

ᐱᐅᓯᕆᕙᒃᑕᖏᓐᓂᒃ, ᐆᒃᑑᑎᑐᐃᓐᓇᐅᕗᑦ ᐊᒃᑐᒐᒃᓴᐅᖏᑦᑐᒐᓗᐊᓂᒃ ᕿᒪᐃᕝᕕᐅᓯᒪᓂᖏᓐᓂᒃ, ᑕᒪᒃᑯᓂᖓᓗ ᐊᓯᖏᓐᓂᒃ 

ᑕᐃᔅᓱᒪᓂᑐᖃᖅ ᐃᓄᖃᕐᕕᐅᕙᓚᐅᖅᑐᓂᒃ, ᐱᖁᑎᕕᓂᖏᓂᒡᓗ, (ᓲᕐᓗ ᓂᕿᓂᒃ ᐱᕈᔭᕕᓃᑦ, ᐃᖃᓗᖕᓂᒃ ᓴᐳᑎᕕᓃᑦ, 

ᖃᔭᒃᑯᕕᑐᖃᕕᓂᖏᓐᓂᒃ, ᐃᓄᒃᓱᖕᓂᒡᓗ), ᑕᐃᔅᓱᒪᓂᓂᑖᓗᐃᓪᓗ ᐃᓄᖃᕐᕕᐅᕙᓚᐅᖅᑐᑦ ᓄᓇᖏᑦ ᑕᒪᕐᒥᒃ 

ᑕᑯᔭᒃᓴᐅᓪᓗᑎᒃ ᐊᒃᑐᒐᒃᓴᐅᓗᑎᒡᓗ ᕿᒪᐃᕝᕕᐅᓯᒪᔪᑦ ᐃᓄᐃᑦ ᓄᓇᒥ ᐊᑐᖅᑕᐅᖃᑦᑕᐃᓐᓇᕐᓂᑰᔪᓂᒃ. ᐱᒻᒪᕆᐊᓘᕗᖅ 

ᐃᖅᑲᐅᒪᔪᓐᓇᕐᓂᖅ ᐅᓂᒃᑳᖅᑐᐊᕕᓂᑐᖃᖏᓐᓂᒃ, ᓄᓇᐃᑦ ᑕᐃᔭᐅᕙᒃᑐᑐᖃᐅᓂᖏᓐᓂᒃ, ᐃᒪᐃᓪᓗ, ᐃᖏᐅᑎᕕᓂᖏᓪᓗ 

ᐱᓰᑦ, ᐃᓕᖅᑯᓯᑐᖃᕆᔭᐅᖏᓐᓇᖅᑐᓂᒡᓗ ᑕᒪᒃᑯᓄᖓ ᐊᑕᔪᓂᒃ ᐱᑐᖄᓗᖕᓂᒃ ᐃᓄᖃᕐᕕᐅᕙᓚᐅᕐᓂᖏᓐᓂᒃ. 

3.1 ᐃᓕᖅᑯᓯᑐᖃᕐᒥᒍᑦ ᓄᓇᒥ ᐱᖁᑎᕕᓃᑦ ᐊᑐᖅᑕᐅᕙᓚᐅᕐᓂᖏᑦ ᑐᑭᖃᕐᓂᖏᓄᓪᓗ ᖃᐅᔨᓴᖅᑕᐅᓯᒪᔪᑦ 

ᐃᓄᐃᑦ ᓄᓇᒥᒃ ᐊᑐᖃᑦᑕᐃᓐᓇᕐᓂᖏᑦ ᐊᒻᒪᓗ ᓄᓇᒦᕝᕕᒋᖃᑦᑕᐃᓐᓇᖅᑕᑐᖃᖏᓐᓂᒃ ᐱᓕᕆᐊᖑᓚᐅᖅᓯᒪᔪᑦ 

(ᐃᓄᓕᕆᔨᑐᖃᒃᑯᓐᓄᑦ-(INAC, 1976) ᐅᓂᒃᑳᕈᑕᐅᓚᐅᖅᓯᒪᔪᑦ, ᓄᓇᖑᐊᓕᐅᕈᑕᐅᓪᓗᑎᒡᓗ ᑕᐃᔅᓱᒪᓂᐊᓗᖕᓂᒃ 

ᐱᕙᓪᓕᐊᓂᕕᓂᖏᓐᓂᒃ ᐃᓄᐃᑦ ᓄᓇᖃᓕᓚᐅᕐᓂᖏᓐᓄᑦ ᑕᒪᐃᓐᓂᑲᓴᒃ ᖃᖓᓃᑦᑐᓂᒃ ᓄᓇᕗᒻᒥ ᓄᓇᖏᓐᓂᒃ 

(ᑕᕆᐅᕐᒥᓗ ᓯᑯᒥᓗ). ᑕᐃᒃᑯᐊ ᓄᓇᕗᒻᒥ ᓄᓇᖑᐊᓕᐊᖑᓯᒪᔪᑦ (Riewe, 1992) ᓴᓇᓯᒪᑎᐊᒃᑲᓐᓂᖅᑐᓂᒃ 

ᑕᑯᒃᓴᐅᑎᑦᑎᓕᓚᐅᖅᑐᑦ ᐊᑐᖅᑕᐅᓯᒪᓂᖅᐹᖑᕙᖕᓂᖏᓐᓂᒃ ᓄᓇᓂᒃ, ᐃᓄᖕᓄᑦ ᑎᑭᑕᐅᖃᑦᑕᐃᓐᓇᖅᑐᑐᖃᐅᔪᓂᒃ 

ᐊᕐᕋᒍᑕᒫᖅ, ᐊᑕᐅᓯᕐᒥ ᓄᓇᓕᖕᒥᐅᑕᐅᔪᐃᓐᓇᐅᓚᐅᖏᓐᓂᖏᓐᓂ ᓱᓕ, ᓲᕐᓗ ᒫᓇᑎᑐᑦ, ᑕᐃᒃᑯᓂᖓᓗ ᐊᓯᖏᓐᓂᒃ 

ᓄᓇᓂᒃ ᑎᑭᓯᒪᕝᕕᐅᒐᔪᒃᐸᓚᐅᕐᒥᔪᓂ ᐊᕐᕋᒍᑕᒫᖑᖏᑲᓗᐊᖅᑐᒥᒃ ᓄᓇᖑᓕᐅᓚᐅᖅᐳᑦ. ᐊᑑᑎᓕᒻᒪᕆᐊᓘᒐᓗᐊᖅᓱᑎᒃ 

ᑕᐃᒃᑯᐊ ᓄᓇᖑᐊᓕᐊᖏᑦ, ᖃᐅᔨᒪᑎᑦᑎᓂᕐᒧᑦ, ᐃᓄᐃᑦ ᓄᓇᒥᒃ ᐊᑐᖃᑕᐃᓐᓇᕐᓂᖏᓐᓂᒃ ᐊᒻᒪᓗ 

ᓄᓇᒦᑦᑕᖅᑐᕐᕕᐅᖃᑕᐃᓇᕐᓂᖏᓐᓂ ᑕᐃᒃᑯᓂᖓᓗ ᓄᓇᕗᒻᒥ ᓄᓇᖑᐊᓕᐅᖅᑎᕕᓃᑦ ᓄᓇᖑᐊᓕᐅᖃᑦᑕᖅᓯᒪᓗᑎᒃ 

ᐃᓅᔾᔪᑎᒃᓴᕆᔭᐅᕙᓚᐅᖅᑐᐃᓐᓇᕐᓂᒃ ᐱᔾᔪᑎᖃᖅᑐᓂᒃ ᐃᓱᒪᒋᔭᐅᒐᑎᒃ ᓄᓇᖏᑦ ᐃᓕᖅᑯᓯᑐᖃᕆᔭᐅᔪᓂᒃ 

ᐊᑐᖃᑦᑕᐃᓐᓇᖅᑕᖏᑦ ᐱᐅᓯᑐᖃᕐᒥᒍᑦ. 

ᑐᓐᖓᕕᒃᑯᑦ ᒪᓕᒐᖃᖅᑎᑕᐅᕗᑦ ᐊᑖᒍᑦ ᑎᑎᕋᖅᓯᒪᓂᖏᓐᓂ 6, ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑎᒍᑦ

ᑎᑎᕋᖅᓯᒪᔪᖃᕆᐊᖃᕐᒪᑦ ᖃᐅᔨᒪᔾᔪᑎᒃᓴᓂᒃ ᓄᓇᒥᐅᑕᕆᔭᐅᔪᓂᒃ ᐱᒻᒪᕆᐅᔪᓂᒃ ᐃᓄᖕᓄᑦ ᑎᖕᒥᐊᖃᕐᕕᐅᓂᕐᒥ ᐊᒻᒪᓗ 

ᐆᒪᔪᖃᕐᕕᐅᔪᓂ ᓄᓇᕗᒻᒥ. ᑕᒪᒃᑯᐊ ᐱᑕᖃᖁᔭᐅᓂᖏᑦ ᖃᐅᔨᒪᔭᐅᓂᐊᕐᒪᑕ ᐃᑲᔪᖅᓲᐃᓂᕐᒧᑦ ᐊᐅᓚᑕᐅᓂᖏᓐᓄᑦ ᐊᑐᓂ 

ᓴᐳᓐᓂᐊᖅᑕᐅᓯᒪᕝᕖᑦ ᓇᓂᑐᐃᓐᓇᖅ ᓄᓇᕗᒥ, ᐃᑲᔫᑕᐅᓗᑎᒡᓗ ᑐᑭᓯᐅᒪᔭᐅᑎᐊᕈᓇᕐᓂᖏᓐᓄᑦ, ᐊᒻᒪᓗ 

ᑎᑎᖃᖁᑎᒋᔭᐅᓂᐊᖅᑐᓂᒃ ᐱᑕᖃᕐᓂᐊᕐᒪᑦ ᖃᐅᔨᒪᔾᔪᑎᒃᓴᐅᓂᐊᖅᑐᓂᒃ, ᐃᓕᖅᑯᓯᑐᖃᕐᒥᒍᑦ ᐱᒻᒪᕆᐅᓂᖃᖅᑐᓂᒃ 

ᐃᓄᖕᓄᑦ, ᐃᑲᔫᑕᐅᓗᑎᒡᓗ ᐱᕙᓪᓕᐊᔾᔪᑕᐅᔪᓐᓇᕐᓂᕐᒧᑦ, ᐊᑐᖅᑕᐅᔪᓐᓇᕐᓂᖏᓄᓪᓗ ᐃᓕᑕᕆᔭᐅᓗᑎᒃ ᐃᓄᐃᑦ 

ᐅᖃᐅᓯᐊᒍᑦ ᑕᐃᒍᖅᑕᐅᕙᒃᑐᑐᖃᐅᔪᑦ, ᐊᑐᖅᑕᐅᓗᑎᒃ ᑕᒫᓂ ᓴᐳᓐᓂᐊᖅᑕᐅᓯᒪᕝᕕᐅᔪᑦ. ᐃᕐᓂᐅᕐᕕᒃᑯᑦ 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᑎᑎᕋᑦᑎᐊᒃᑲᓐᓂᕐᓂᐊᖅᑐᑦ ᐃᓗᓕᖏᓐᓂᒃ 3-ᖏᓃᑐᓂᒃ ᑖᒃᑯᓇᓂ 

ᐊᐅᓚᑦᑎᓂᕐᒧᑦ ᐸᕐᓇᐅᑎᓂ ᑎᑎᕋᖅᓯᒪᓂᖏᓐᓂᒃ, ᖃᐅᔨᒪᔾᔪᑎᒃᓴᓂᒃᑕᐅᓂᐊᕐᒪᑕ ᐱᖁᑎᖃᕐᓂᖏᓐᓂᒃ ᐱᔭᕇᖅᑕᐅᓕᕈᑎᒃ 

ᑕᐃᒃᑯᐊ, ᐊᑐᐃᓐᓇᐅᓂᐊᕐᒪᑕ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ. 

3.2 ᑕᐃᒪᖓᓂᒃ ᐃᓄᐃᑦ ᐊᑐᖃᑦᑕᕐᓂᖏᑦ ᓄᓇᒥᒃ 

ᐃᓄᐃᑦ ᓄᓇᖃᓕᕐᒪᑕ ᓴᓪᓕᓂᒃ ᑕᐅᓴᒐᓴᒻᒪᕆᐅᔪᓂᒃ ᐊᕐᕌᒍᓂᒃ. ᑕᐃᔅᓱᒪᓂᑑᖃᓗᒃ ᐃᓄᐃᑦ ᓄᓇᖃᖅᐸᓚᐅᖅᑐᑦ 

ᖃᓂᓐᓂᖅᓴᐅᔪᓂ ᑕᕆᐅᕐᒥᐅᑕᓄᑦ ᐆᒪᔪᖃᕐᕕᐅᓂᖏᓐᓄᑦ (Bird, 1953). ᑕᐃᔅᓱᒪᓂᐊᓗᒃ ᐊᖏᕐᕋᖃᖅᐸᓚᐅᕐᒪᑕᓕ 

ᓴᓇᓯᒪᔪᓂᒃ ᐃᒡᓗᕕᒐᕐᓂᒃ ᐅᕝᕙᓗᓐᓃᑦ ᖃᕐᒪᖕᓂᒃ, ᓯᓚᐅᑉ ᖃᓄᐃᓕᖓᓕᖃᑕᕐᓂᖓᓂᒃ ᒪᓕᒃᐸᒃᑐᓂᒃ. ᐃᓄᐃᑦ ᑭᖑᓂᐊᒍᑦ 

ᓄᓇᓕᖕᒥᐅᑕᕈᖅᐸᓪᓕᐊᓕᓚᐅᖅᐳᑦ ᐅᑮᕕᖃᐅᖅᓱᑎᒃ ᐃᒡᓗᖃᖅᓱᑎᒃ ᓴᓇᓯᒪᔪᓂᒃ ᐅᔭᕋᖕᓂᒃ, ᓴᐅᓂᕕᓂᕐᓂᒃ, ᐃᑉᔪᕐᒥᓂᒡᓗ. 

ᐊᐅᔭᒃᑯᑦ ᐃᓄᐃᑦ ᐊᒥᕐᓂᒃ ᕿᓯᖕᓂᒡᓗᓐᓃᑦ ᑐᐱᖃᖅᐸᓕᓚᐅᖅᑐᑦ, ᓄᓇᒧᑦ ᐊᑕᓗᑎᒃ ᐅᔭᕋᖕᓄᑦ (Collins, 1956). 

ᐃᓄᐃᑦ ᓴᓇᕙᓚᐅᖅᑐᑦ ᓴᓇᕐᕈᑎᒃᓴᖏᓐᓂᒃ ᐅᔭᕋᖕᓂᒃ ᓵᑐᔮᓂᒃ ᐊᑐᖅᓱᑎᒃ ᐃᐱᒃᓴᖅᑕᐅᓯᒪᕙᓚᐅᖅᑐᓂᒃ, 

ᓴᐅᓂᕕᓂᕐᓂᒡᓗ, ᓇᒡᔪᕕᓂᕐᓂᒡᓗ, ᑐᒑᕐᓂᒡᓗ, ᕿᔪᖕᓂᒡᓗ (ᐃᓚᖏᑦ ᓴᒃᑯᖃᖅᐸᓚᐅᖅᑐᑦ ᓴᕕᒃᓴᔮᓘᖕᓂᒃ) ᐊᒻᒪᓗ 

ᐊᔪᖏᑦᑎᐊᖃᑦᑕᓚᐅᖅᓱᑎᒃ ᓴᓇᖑᐊᕈᓐᓇᕐᓂᖅ ᐱᐅᓯᑐᖃᕐᒥᓂ. ᑕᒪᒃᑯᐊ ᐅᓈᓕᐊᕆᕙᓚᐅᖅᑕᖏᑦ, ᖃᔭᐃᑦ, ᐅᒥᐊᓪᓗ 

ᐊᑐᖅᑕᐅᕙᓚᐅᖅᑐᑦ ᐊᖑᓇᓱᒍᑕᐅᕙᖕᓂᕐᒧᑦ. ᖃᐅᒪᖃᖅᐸᓚᐅᖅᑐᑦ ᐅᖂᓴᐅᑎᖃᖅᓱᑎᒡᓗ ᐊᑐᖅᓱᑎᒃ ᐆᒪᔪᕐᓂᒃ ᐅᖅᓱᒥᒃ. 

ᖃᓪᓗᓈᑦ ᐅᖓᓯᒃᑐᒥᖔᖅᓯᒪᔪᑦ ᑎᑭᖃᑕᓚᐅᖅᓯᒪᔪᑦ ᑎᑎᖃᑐᖃᖏᑦ ᖃᐅᑕᒫᖅᓯᐅᑎᕕᓃᖏᓪᓗᓐᓂᑦ 

ᐅᖃᐅᓯᖃᖃᑦᑕᕆᐊᓕᓚᐅᖅᑐᑦ ᓴᓪᓕᓂᒃ ᑎᑭᑕᐅᓯᒪᓂᖓᓂᒃ ᑕᐃᔅᓱᒪᓂᑐᖄᓗᒃ 1600-ᖏᓐᓂ, ᑭᓯᐊᓂ ᐊᒥᓲᖏᑐᓂᒃ 

ᑎᑎᖃᐅᑎᖃᖅᐳᖅ ᐅᖃᐅᓯᖃᖅᑐᓂᒃ ᓴᓪᓕᕐᒥᐅᑕᓂᒃ (“ᕿᑭᖅᑕᒥᐅᑕᐅᓂᕋᖅᑕᐅᔪᓂᒃ” ᐅᕝᕙᓗᓐᓃᑦ “ᐃᓄᖁᑎᖏᓐᓂᒃ 

ᓄᓇᓕᖕᓂᒃ ᕿᑭᖅᑖᓗᐊᓂ”). ᑭᖑᓂᐊᒍᑦ ᐊᕐᕋᒍᓂ 1860-ᖏᓐᓂ, ᐊᕐᕙᖕᓂᐊᖅᑎᕕᓃᑦ ᑎᑭᓯᒪᒐᔪᒃᓯᕙᓪᓕᐊᓕᓚᐅᖅᐳᑦ 

ᑕᐅᕗᖓ ᓴᓪᓕᐅᑉ ᑎᒫᓄᑦ Roe’s Welcome Sound-ᒧᑦ. ᐃᓄᐃᑦ ᓂᕿᒃᓴᓂᒃᓯᕙᓚᐅᖅᑐᑦ ᐊᕐᕙᖕᓂᐊᖅᑎᓂᒃ 

ᐊᓐᓄᕌᒃᓴᓂᒃᓯᕙᒃᓱᑎᒡᓗ, ᐃᑲᔪᖅᑎᐅᕙᓚᐅᕐᒪᑕ ᐊᒥᓱᓂᒃ ᐊᔾᔨᖏᖏᑦᑑᑎᐅᔪᓂᒃ ᐊᕐᕙᖕᓂᐊᖅᑎᓂᒃ ᐱᓕᕆᔪᓂᒃ (Van 

Stone, 1960). 

ᐅᑭᐅᕆᔭᖓᓂ ᑕᒫᓂ 1902-1903 ᐋᓐᓂᐊᕐᓂᐊᓗᖕᒧᑦ ᖃᓂᒪᓂᐊᓗᖕᒧᑦ ᑎᑭᑕᐅᓕᓚᐅᖅᑐᑦ, ᑐᖁᕋᖅᑐᐊᓘᓪᓗᑎᒃ 

ᑕᒪᕐᒥᑦᑎᐊᖅ ᓴᓪᓕᕐᒥᐅᑕᕕᓂᐅᖄᓚᐅᖅᑐᑦ. ᐊᕐᕙᖕᓂᐊᖅᑏᑦ ᐋᓐᓂᐊᕈᑎᓂᒃ ᑎᑭᐅᔾᔨᔪᕕᓂᐅᔪᒃᓴᐅᒐᒥᒃ. 

ᐃᑲᔪᖅᑎᖃᕈᓐᓃᕋᒥᒃ ᐃᓄᖕᓂᒃ ᑕᐅᕙᓂ, ᐊᕐᕙᓐᓂᐊᖅᑏᑦ ᐃᓄᖕᓂᒃ ᑎᑭᑎᑦᑎᓕᓚᐅᖅᑐᑦ ᓇᐅᔮᕐᒥᐅᓐᓂᒃ, 

ᐅᒃᑯᒃᓯᓴᕐᒥᐅᓂᒡᓗ ᑕᒪᓂ 1908-ᒥ ᓴᓪᓕᓄᑦ, ᓴᓇᔨᐅᑎᑕᐅᓕᖅᓱᑎᒃ. 

1924-ᖑᑎᓪᓗᒍ, ᕼᐊᑦᓴᓐᐲ ᑲᒻᐸᓂᒃᑯᑦ ᓂᐅᕕᖅᑎᒃᑯᑦ ᓅᑦᑎᓕᓚᐅᕆᕗᑦ ᓂᐅᕕᕐᕕᖕᒥᓂᒃ ᐊᒃᐸᑑᕐᔪᐊᕐᒥᓚᐅᖅᑐᒥᒃ 

ᓴᓪᓕᓄᑦ ᐃᓄᐃᓗ (ᕿᑭᖅᑖᓘᖕᒥᐅᑦ [Baffin-ᒥᐅᑦ] ᓂᒋᐊᓂᕐᒥᐅᑕᓂᒃ) ᓅᒃᑎᖃᑕᐅᓚᐅᖅᓯᒪᖕᒪᑕ ᓂᐅᕕᖅᑎᒃᑯᓐᓄᑦ. 

ᑎᕆᒐᓐᓂᐊᖃᑕᕐᓂᖅ ᐱᒻᒪᕆᐊᓘᕙᓚᐅᖅᑐᖅ ᑮᓇᐅᔭᓕᐅᕈᑕᐅᔪᓐᓇᕐᓂᕐᒧᑦ, ᓂᐅᕕᐅᑎᒃᓴᓄᑦ ᕼᐊᑦᓴᓐᐲᒃᑯᑦ 

ᓂᐅᕕᖅᑎᖏᓐᓂᒃ (ᑏᒥᒃ, ᖃᕐᔪᕐᓂᒃ, ᐊᓯᖏᓐᓂᒡᓗ). 1940ᑦ ᐊᕐᕋᒍᐃᑦ ᐃᓱᖅᐸᓯᖓᓂ, ᐊᒥᐊᓕᑲᒥᐅᑦ 

ᒥᑦᑕᕐᕕᐅᓕᐅᓕᓚᐅᖅᑐᑦ ᓯᓚᑎᑦᑎᐊᖓᓂ ᓴᓪᓖᐅᑉ. ᑭᖑᓂᐊᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᐅᓚᑎᓕᓚᐅᖅᑐᑦ ᑕᒪᒃᑯᓂᖓ 

ᓲᕐᓗ ᐃᓕᓐᓂᐊᖅᑐᓕᕆᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ, ᑮᓇᔭᓕᐅᕈᑎᒃᓴᓂᒡᓗ ᐃᑲᕐᕋᑎᒍᑦ ᐊᑭᓕᖅᑐᐃᔪᓂᒃ, ᐊᒥᓱᑦ 

ᓄᓇᒥᐅᑕᒐᓴᐃᑦ ᓯᓚᑖᓂ ᓴᓪᓕᐅᑉ ᓅᑉᐸᓪᓕᐊᔾᖃᑕᐅᓕᓚᐅᖅᑐᑦ ᑕᒪᐅᖓ ᓄᓇᖓᓄᑦ ᓵᓪᓖᑦ. 

ᓂᐅᕕᕐᕕᖃᓚᐅᓐᖏᓂᖓᓂ ᓱᓕ ᓴᓪᓕᓂ, ᓴᓪᓕᕐᒥᐅᑦ ᐃᓅᓯᖃᖅᐸᓚᐅᖅᑐᑦ ᓄᓇᒦᖃᑕᕐᓂᕐᒥᒃ 

ᐊᐅᓪᓛᖅᓯᒪᕝᕕᒋᕙᒃᑕᑐᖃᕆᓚᐅᖅᑕᖏᓐᓂ, ᒪᓕᒃᑐᓂᒃ ᐱᑕᖃᕐᓂᖏᓐᓂᒃ ᐆᒪᔪᐃᑦ. ᐱᓗᐊᖅᑐᒥᒃ ᓴᓪᓕᕐᒥᐅᑦ 

ᑕᕆᐅᕐᒥᐅᑕᓂᒃ ᓂᕿᒃᓴᖃᕐᓂᖅᓴᐅᖃᑦᑕᐃᓐᓇᖅᐳᑦ ᐃᓅᔾᔪᑎᒃᓴᒥᓄᑦ, ᐊᖑᓇᓱᒋᐊᖃᑦᑕᐃᓐᓇᕋᒥᒃ ᓇᑦᑎᕐᓂᒃ, ᕿᓇᓗᒐᕐᓂᒃ, 

ᐊᐃᕕᕐᓂᒡᓗ (Bird, 1953; Collins, 1956). ᐃᓱᒪᒋᔭᐅᕙᓚᐅᖏᑎᓪᓗᒋᓪᓕ ᓱᓕ ᖃᐅᔨᓴᖅᑎᓄᑦ ᑲᖑᐃᑦ, ᑕᕆᐅᕐᒥᐅᑕᓂᒃ 

ᐳᐃᔨᓂᒃ ᐊᖑᓇᓱᒃᐸᒃᑲᒥᒃᑦ ᑕᐃᒪᖓᑦ ᑎᑭᑉᐸᒃᑐᑐᖃᐅᖏᓐᓇᖅᐳᑦ ᑕᐅᕗᖓ ᑎᖕᒥᐊᖃᕕᐅᑉ ᓄᓇᖓᓄᑦ. ᓂᐅᕕᖅᑎᒃᑯᑦ 

ᕼᐊᑦᓴᓐᐲᒃᑯᑦ ᐱᔪᒪᓂᖏᓐᓄᑦ ᑎᕆᒐᓂᐊᕐᓂᖅ, ᐱᔾᔪᑕᐅᓗᐊᓚᐅᖅᑐᑦ ᒥᑭᒋᐊᖃᕐᕕᐅᕙᓚᐅᕐᓂᖏᓐᓄᑦ ᐊᒻᒪᓗ 

ᐊᐅᓪᓛᖃᑦᑕᓕᕐᓂᖏᓐᓄᑦ ᓄᓇᖅᐱᐅᓂᕐᒧᑦ. ᑎᕆᒐᓂᐊᖅᓯᐅᖃᑕᕐᓂᖏᑦ, ᓇᓐᓂᐊᖃᑦᑕᕐᓂᖏᓪᓗ ᐱᒻᒪᕆᐊᓗᖕᒥᒃ 

ᑮᓇᐅᔭᓕᐅᕈᑕᐅᕙᓚᐅᖅᑐᑦ ᐅᑭᐅᒃᑯᑦ. ᐃᖃᓪᓕᐊᖅᐸᖕᓂᖅ, ᓇᑦᑎᖅᓯᐅᖃᑕᕐᓂᕐᓗ ᓂᕿᖃᑦᑎᐊᕈᑕᐅᕙᓚᐅᖅᑐᑦ ᓄᑖᓂᒃ, 

ᑐᒃᑐᓂᒡᓗ, ᑎᖕᒥᐊᖅᓯᐅᕋᔪᐃᓐᓂᖅᓴᐅᑐᐃᓐᓇᖅᓱᑎᒃ. ᐱᐅᓯᑐᖃᕐᒥᒍᑦ ᑕᐃᔅᓱᒪᓂᒃᑲᓐᓂᖅ ᒥᑭᒋᐊᖃᕐᕕᐅᒐᒃᐸᓚᐅᖅᑐᑦ 

ᒫᓇᐅᓕᖅᑐᕐᓗᓐᓃᑦ ᓱᓕ ᓴᓪᓕᕐᒥᐅᑕᓄᑦ ᑕᐅᕙᓂ ᒥᑭᒋᐊᒃᓴᓂᒃᓯᒪᕝᕕᐅᕙᒃᐳᑦ ᓂᒋᖅᐸᓯᐊᒍᑦ ᓴᓪᓕᐅᑉ ᕿᑭᖅᑖᓗᐊᑕ, 

ᑕᐅᕙᓂᓗ ᑎᖕᒥᐊᖃᕐᕕᐅᓂᕐᒥ, ᓯᒡᔭᖅᐸᓯᐊᒎᖃᑦᑕᖅᓱᑎᒃ ᐃᑲᑦᑐᐊᑉ. (ᑕᑯᔭᒃᓴᖅ 6). 

ᓴᓪᓕᐅᑉ ᕿᑭᖅᑖᓗᐊᓂ ᐊᒥᓲᒐᓴᒻᒪᕆᐅᕗᑦ ᓇᓗᓇᐃᒃᑯᑕᐃᑦ ᓄᓇᖃᕐᕕᕕᓂᒐᓴᖕᓂᒃ ᐃᓂᖃᕐᕕᐅᔪᓂᒃ, 

ᐃᓕᖅᑯᓯᑐᖃᕐᒥᒍᓪᓗ ᐱᑕᖃᕐᓂᖏᑦ ᓴᓇᔭᐅᓯᒪᔪᑐᖃᕕᓃᑦ, ᐱᖁᑎᕕᓃᓪᓗ ᑕᐅᕙᓃᒻᒪᑕ. 1983-ᖑᑎᓪᓗᒍ ᔨ. ᕇᑦ-J. 

Reid ᐅᓂᑳᓕᐅᓚᐅᖅᑐᖅ ᐱᖁᑎᕕᓂᑐᖄᓗᖕᓂᒃ ᐱᑕᖃᕐᕕᐅᓂᖏᓐᓂᒃ ᒪᕐᕉᖕᓂᒃ ᐃᓄᖕᓄᑦ ᓄᓇᖃᕐᕕᕕᓂᐅᔪᓂᒃ 

(ᑎᑎᖃᖁᑎᓖᑦ (LaHf-1-ᒥᒃ) ᐃᓗᐊᓂ ᑎᖕᒥᐊᖃᕐᕕᐅᑉ. ᓄᓇᒥ ᑕᐅᕙᓂ ᑐᐱᕕᓂᒃᑕᓕ ᐊᖕᒪᓗᖅᑐᓂᒃ, 

ᐊᖏᔫᑎᐊᓗᖕᓂᒡᓗ ᐱᕋᔭᕕᓂᕐᓂᒃ, ᖃᒻᒪᕕᓂᕐᓂᒡᓗ ᑕᐅᕙᓂ ᕿᑭᖅᑕᓗᑯᓗᖕᒥ. ᕇᑦᑕᐅᖅ-Reid ᐅᓂᒃᑳᓚᐅᕐᒥᔪᖅ 

ᐱᖁᑎᕕᓂᖃᖅᑐᒥᒃ ᑕᐅᕙᓂ ᓄᓗᑦᔪᐊᕐᒥ. ᓄᓇᕗᒻᒥ ᓄᓇᖑᐊᓕᐅᖅᑎᕐᔪᐊᑦ ᐃᓕᑕᖅᓯᓯᒪᓕᖅᑐᑦ ᐊᒥᓱᒐᓴᖕᓂᒃ ᐊᓯᖏᓐᓂᒃ 

ᐃᓄᖃᕐᕕᐅᕙᓚᐅᖅᑐᕕᓂᐅᔪᓂᒃ ᐊᒻᒪᓗ ᒫᓐᓇᓵᖑᓂᖅᓴᖅ ᓄᓇᒦᕝᕕᐅᕙᓚᐅᖅᑐᓂᒃ ᖃᖅᓴᐅᖅᑐᑉ ᑎᖕᒥᐊᖃᕐᕕᖓᓂ 

(ᑕᑯᔭᒃᓴᖅ 6). ᐃᓄᖃᖅᐸᓚᐅᖅᑐᑦ ᓄᓇᐃᑦ ᓄᓇᖑᐊᕐᓃᖃᑕᐅᓕᖅᑐᑦ ᖃᖅᓴᐅᖅᑑᕐᒥ ᐊᒥᓱᒐᓴᐃᑦ ᐃᓄᒃᓱᐃᑦ ᐊᒻᒪᓗ 

ᓂᕐᔪᑎᓂᒃ ᐳᓚᕝᕕᓕᐊᕝᕕᓃᑦ   ᑎᖕᒥᐊᖃᕐᕕᐅᑉ ᓄᓇᖏᓐᓂ. (ᑐᑭᓯᒋᐊᕐᕕᐅᓯᒪᔪᖅ: ᐅᐃᓕᔭᒻ ᑭᐊᒻᑉ-William Kemp, 

ᑐᖓᕕᒃᑯᑦ ᐃᓕᖅᑯᓯᑐᖃᖅᑎᒍ ᐱᖁᑎᕕᓂᖃᕐᓂᖏᓐᓂᒃ ᑐᑭᓯᓂᐊᖅᑎᖓᑦ, ᑕᑯᔭᒃᓴᖅ 6). 

ᐅᐊᖕᓇᖅᐸᓯᖓᑕ ᕿᒡᓕᖃᕐᕕᖓ ᑎᖕᒥᐊᖃᕐᕕᐅᑉ ᐊᑕᔪᖅ ᓂᒋᖅᐸᓯᐊᓄᑦ ᐅᑮᕕᐅᕙᖕᓂᖓᓄᑦ ᑐᒃᑐᓄᑦ ᐊᒻᒪᓗ 

ᑕᒪᐅᓈᕐᕕᐅᕙᖕᓂᖓᓄᑦ ᐅᐱᖔᒃᑯᓪᓗ ᐊᐅᔭᒃᑯᓪᓗ ᓇᒧᖓᐅᕙᓪᓕᐊᓕᕋᖓᒥᒃ. ᑐᒃᑐᓯᐅᕐᕕᐅᖃᑕᕋᒥ, 

ᐱᑕᖃᕐᓂᐊᖅᑐᒃᓴᐅᕗᑦ ᑕᓗᖃᕐᕖᑦ/ᑕᓕᖓᕖᑦ, ᐃᓄᒃᓱᐃᓪᓗ, ᐊᓯᖏᓪᓗ ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᖅᑕᐅᕙᓚᐅᖅᑐᑦ 

ᑕᒫᓂ. ᑕᐃᒪᖓᑦ ᐃᓄᐃᑦ ᑐᒃᑐᓯᐅᖃᑦᑕᖅᓯᒪᒐᒥᒃ ᑎᕆᒋᓐᓂᐊᖅᐸᒃᓱᑎᒡᓗ,  ᐱᕈᔭᖃᐅᖅᑐᒃᓴᐅᒋᕗᑦ ᑕᒫᓂ. ᓴᓪᓕᕐᒥᐅᑦ 

ᓇᓗᓇᐃᔭᐃᓚᐅᖅᑐᑦ ᐊᒥᓱᒐᓴᖕᓂᒃ ᐃᓄᖕᓄᑦ ᑕᐃᒎᓯᑐᖃᕐᓂᒃ ᓄᓇᖓᓐᓂ ᑎᖕᒥᐊᖃᕐᕕᐅᑉ, ᓴᕿᐅᒪᓪᓚᕆᓕᓚᐅᖅᑐᑦ 

ᓇᖕᒥᓂᖅ ᐃᓄᐃᑦ ᖃᐅᔨᒪᓂᖏᑦ ᓄᓇᓂᒃ ᐊᒻᒪᓗ ᐆᒪᔪᖃᓲᖑᓂᖏᓐᓂᒃ ᑕᒫᓂ (ᑕᑯᔭᒃᓴᖅ 1; ᐊᕕᒃᑐᖅᓯᒪᔪᓂᒃ 

ᑕᑯᔭᑎᑦᑎᔾᔪᑦ).

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 5: ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᑕᐃᒎᓯᑦ ᓄᓇᓂᒃ ᐃᒪᕐᓂᓗᓐᓃᑦ 

ᑎᖕᒥᐊᖃᕐᕕᖕᒥ (ᐋᕿᒋᐊᖅᑕᐅᑦᑎᐊᒃᑲᓐᓂᖅᑐᑦ ᐃᓄᐃᑦ ᐱᐅᓯᑐᖃᖏᓐᓂᒃ ᐸᐸᑦᑎᔨᒃᑯᑦ ᑎᑎᖃᖁᑎᖏᓐᓂᒃ) 

ᖃᓪᓗᓇᑎᑐᑦ 

ᑎᑎᖃᑎᒍᑦ 

ᐃᓄᒃᑎᑐᑦ 

ᑎᑎᖃᑎᒍᑦᑦ 

ᓱᓇᐅᓂᖓ/ 

ᖃᓄᐃᓕᖓ-

ᓂᖓᓗᓐᓃᑦ 

ᐃᓕᑕᕆᔭᐅᓯᒪᓕᖅᑐᑦ

ᑕᐃᔭᐅᓂᖏᑦ 

ᐅᓂᒃᑳᕆᐊᒃᑲᓐᓂᕈᑎᑦ 

Itijuarjualaaq ᐃᑎᔪᐊᕐᔪᐊᓛᖅ ᓄᓇᒥ ᐃᓗᑐᓂᓕᒃ 
ᓄᓇᒥ ᐃᓗᑐᓂᓕᒃ ᓴᓂᕋᔭᓕᒃ 

ᐳᖅᑐᔪᐊᓗᖕᓂᒃ ᐃᒡᓗᒃᑐᑦ 

Umiakugvik ᐅᒥᐊᑯᒡᕕᒃ ᓄᕗᒃ ᐅᒥᐊᑯᕕᖕᒧᑦ ᓄᕗ 
ᕿᒪᐃᕕᒃ ᐅᒥᐊᕐᒥᒃ 

ᐊᐅᓛᕐᓂᐊᓕᕐᒪᑕ ᓄᓇᑯᑦ 

Utaqqivik ᐅᑕᖅᑭᕕᒃ ᑕᖕᒪᕐᕕᒃ 

ᐅᑕᕿᕕᒃ ᐅᐱᖔᒃᑯᑦ 

ᑎᖕᒥᐊᕐᓂᒃ 

ᐅᓪᓗᓕᐅᕐᓂᐊᖅᑐᓂᒃ, 

ᒪᓐᓂᖃᓕᕐᓗᑎᒡᓗ. 

ᑕᖕᒪᖅᓯᒪᕝᕕᒃ 

Aglirulaarvik ᐊᒡᓕᕈᓛᕐᕕᒃ ᖃᖃᔭᖅ 
ᐃᑮᓐᓇᕐᓂᕋᐃᔪᖅ ᓴᔪᓕᖅᓱᓂ 

ᐊᒡᓕᕈᕐᒥᒍᑦ 

Naaliktuq ᓈᓕᒃᑐᖅ ᑯᒃ 
ᐃᓚᖓ ᑰᒃ ᐊᖕᒪᓗᖓᔪᖅ 

ᐊᕙᓗᐊᒍᑦ ᐅᑭᐅᒃᑯᑦ 

Nulujjuaq ᓄᓗᔾᔪᐊᖅ ᓄᕗᒃ M’Clure Point ᐅᒃᐸᑎᒃ/ᓄᓘᒃ 

ᖃᓪᓗᓇᑎᑐᑦ 

ᑎᑎᖃᑎᒍᑦ 

ᐃᓄᒃᑎᑐᑦ 

ᑎᑎᖃᑎᒍᑦᑦ 

ᓱᓇᐅᓂᖓ/ 

ᖃᓄᐃᓕᖓ-

ᓂᖓᓗᓐᓃᑦ 

ᐃᓕᑕᕆᔭᐅᓯᒪᓕᖅᑐᑦ

ᑕᐃᔭᐅᓂᖏᑦ 

ᐅᓂᒃᑳᕆᐊᒃᑲᓐᓂᕈᑎᑦ 

Qikiqtakuluk ᕿᑭᖅᑕᑯᓗᒃ ᕿᑭᖅᑕᖅ ᐅᓪᓗᖃᕐᕖᑦ ᒥᑎᕐᓄᑦ 

Itijujjuaq ᐃᑎᔪᔾᔪᐊᖅ ᖃᖃᔮᖑᓂᖅ 
ᐅᔭᕋᐃᑦ ᖃᖃᔮᑉ 

ᑎᕆᖁᐊ 

ᐊᖏᔪᐊᓗᒃ ᑎᕆᖁᖅ. 

ᐳᖅᑐᓂᖅᐹᖑᓪᓗᓂᓗ ᑭᖓᖅ, 

ᖃᖃᔭᑉ ᐅᔭᕋᐅᓂᐊᓘᑉ 

ᐃᓱᐊᓂ  

Nasipaariarvik ᓇᓯᐹᕆᐊᕐᕕᒃ ᖃᖃᖅ 

ᖃᐅᔨᓴᕐᕕᒃ. ᐳᖅᑐᓂᑑᒐᒥ 

ᐊᓯᖏᓐᓂᒃ ᑕᒫᓃ 

ᐊᑦᑎᒃᑑᑕᐅᔪᓂ ᓄᓇᒥ 

Qakutajak ᖃᑯᖅᑕᔭᒃ ᖃᖃᖅ ᖃᑯᖅᑕᔭᖅ ᖃᖃᔮᖅ 

ᖃᐅᓪᓗᑐᓂᒃ ᐅᔭᕋᓕᒃ 

ᐅᒃᑯᓯᒃᓴᔭᐅᓂᖏᓐᓂᒡᓗ 

ᖃᑯᕐᓂᖅᓴᓂᒃ ᐅᔭᕋᖏᑦ 

Qaqsauqtuuq ᖃᖅᓴᐅᖅᑑᖅ ᓄᓕᐊᕐᕕᒃ 

ᐱᑕᖃᕐᓂᕋᐃᓂᖅ ᒪᕐᕉᖕᓂᒃ 

ᖃᖅᓴᐅᕐᓂᒃ 

ᑎᖕᒥᐊᖃᕐᕕᐅᓂᕐᒥ ᐃᓚᒋᔭᒥ, 

ᐊᒻᒪᓗ ᑕᓯᐅᔭᕐᔪᐊᖓᓂ, 

ᐊᒥᓱᐊᓗᐃᑦ ᐊᔾᔨᖏᖏᑦᑐᑦ 

ᑎᖕᒥᐊᑦ ᐅᑎᖅᐸᒃᑐᑦ ᑕᒪᐅᖓ 

ᐅᐱᖔᒃᑯᑦ: ᑲᖑᐃᑦ, 

ᓂᕐᓕᕐᓇᐃᑦ, ᒥᑏᓪᓗ. ᐃᓄᐃᑦ 

ᐱᑭᐅᑕᕆᐊᖅᐸᓚᐅᖅᑐᑦ 

ᑕᒪᐅᖓ.  

Tajjaqturliq ᑕᔾᔭᖅᑐᕐᓕᒃ ᐅᔭᕋᓪᓛᖑᓂᕐᔪᐊᕋᓗᐃᑦ ᑐᒃᑐᓯᐅᕐᕕᐅᕙᓚᐅᖅᑐᖅ 

Tasialuk ᑕᓯᐊᓗᒃ ᑕᓯᖅ Tasialuk Lake ᑕᓯᕐᒥᐅᓂᒃ ᐃᖃᓗᓕᒃᑕᒫᓂ 

ᑐᑭᓯᓂᐊᕐᕕᐅᓯᒪᔪᑦ: ᓄᓇᐃᑦ ᐃᓄᖕᓄᑦ 

ᐊᑐᖅᑕᐅᕙᓚᐅᕐᓂᖏᓂᒃ ᐱᓕᕆᐊᖑᓚᐅᖅᑐᑦ. 

ᐃᓄᓕᕆᔨᑐᖃᒃᑯᓐᓄᑦ 1976

ᑕᑯᔭᒃᓴᖅ 6: ᑕᐃᒪᖓᓂᒃ ᐃᓄᐃᑦ ᐊᑐᖃᑦᑕᕐᓂᖏᑦ ᓄᓇᒥᒃ ᓴᓪᓕᐅᑉ ᕿᑭᖅᑖᓗᐊᓂᒃ.

ᑐᑭᓯᓂᐊᕐᕕᐅᓯᒪᔪᑦ: ᑐᓐᖓᕕᒃᑯᑦ. 2014

ᑐᑭᓯᓂᐊᕐᕕᐅᓯᒪᔪᑦ: ᓄᓇᕗᒻᒥ ᓄᓇᖑᐊᓕᐅᖅᑎ. ᕆᐅ-Riewe 1992 

3.3 ᒫᓐᓇᐅᓕᖅᑐᖅ ᐃᓄᐃᑦ ᐊᑐᖃᑦᑕᕐᓂᖏᑦ ᓄᓇᒥᒃ 

ᐅᓪᓗᒥᐅᓕᖅᑐᖅ, ᓴᓪᓕᕐᒥᐅᑦ ᓱᓕ ᓂᕿᒃᓴᓂᒃᓯᒪᕗᑦ ᐊᒥᕐᓂᒡᓗ, ᕿᓯᖕᓂᒡᓗ ᐆᒪᔪᓂᒃ, ᐃᓄᔾᔪᑎᒃᓴᖏᓐᓄᑦ ᐊᑐᖅᑐᓂᒃ. 

ᐃᓅᔾᔪᑎᒃᓴᓂᒃ ᐊᖑᓇᓱᖃᑕᕐᓂᖅ ᐆᒪᔪᖃᕐᕕᐅᓂᖏᓐᓂᒃ ᒪᓕᒃᐸᒃᑐᑦ ᐱᓇᓱᐊᖅᐸᖕᓂᖏᓐᓂ ᓴᓪᓕᐅᑉ ᕿᑭᖅᑖᓗᐊᓂ. 

ᑕᒪᓐᓇ ᐱᖃᓯᐅᔾᔨᕗᖅ ᐱᓕᕆᐊᕆᕙᒃᑕᖏᓐᓂᒃ ᒪᓐᓂᑦᑕᖃᑕᕐᓂᕐᒥᒃ, ᑲᖑᖅᓯᐅᖃᑕᕐᓂᕐᒥᒃ, ᐊᖑᓇᓱᒋᐊᖃᑕᕐᓂᕐᒥᒡᓗ 

ᓄᓇᒥᐅᑕᓂᒃ ᐊᒻᒪᓗ ᑕᕆᐅᕐᒥᐅᑕᓂᒃ ᐅᒪᔪᓂᒃ, ᓲᕐᓗ ᓇᓄᕐᓂᒃ, ᑐᒃᑐᓂᒃ, ᓇᑦᑎᕐᓂᒃ, ᕿᓇᓗᒐᕐᓂᒃ ᐊᒻᒪᓗ ᐊᐃᕕᕐᓂᒃ 

(ᑕᑯᔭᒃᓴᖅ 7). ᓴᓪᓕᕐᒥᐅᓪᓕ ᐊᐅᓛᕋᔪᐃᓂᖅᓴᐅᕗᑦ ᑕᐅᕗᖓ ᐅᖓᓯᒃᑐᒧᑦ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖓᓄᑦ, 

ᑲᖑᖅᓯᐅᕐᓂᕐᒧᑦ ᒪᓐᓂᑕᕆᐊᕐᓂᕐᒧᓪᓗᓐᓃᑦ ᐱᔾᔪᑕᐅᓂᕐᒧᑦ ᑕᒪᒃᑯᐊ ᖃᓂᓐᓂᖅᓴᓃᖃᑦᑕᓕᕐᓂᖏᑦ ᓄᓇᖏᓐᓄᑦ (ᑕᑯᔭᒃᓴᐃᑦ 

4 ᐊᒻᒪᓗ 5).  

ᑭᓯᐊᓂᓕᑦᑕᐅᖅ, ᓴᓪᓕᕐᒥᐅᑦ ᓱᓕ ᐊᑐᖃᑦᑕᖅᐳᑦ ᑎᖕᒥᐊᖃᕐᕕᖕᒥᒃ ᓄᓇᒦᑕᖅᑐᕐᕕᐅᓂᕐᒧᑦ, ᐃᓛᓂᒃᑯᓪᓗ 

ᐊᖑᓇᒋᐊᓂᕐᒧᑦ. ᑕᖕᒫᕐᕕᐅᒐᔪᖕᓂᖅᓴᐅᕗᖅ ᐅᖓᓯᖕᓂᖅᓴᖅ ᑲᓇᖕᓇᖓ ᑎᖕᒥᐊᖃᕐᕕᐅᑉ, ᓯᒡᔭᒃᑯᑦ, ᓯᓚᑖᓃ 

ᐅᓪᓗᖃᕐᕕᐅᓂᖏᓐᓂᒃ ᓂᕿᒃᓴᖅᓯᐅᕐᕕᐅᕙᖕᓂᖏᓂᓪᓗ. ᓴᓪᓕᕐᒥᐅᑦ ᑎᕆᒐᓂᐊᖅᓯᐅᖅᐸᒃᑐᑦ, ᑐᒃᑐᓂᒡᓗ, ᑎᖕᒥᐊᕐᓂᒡᓗ 

ᑕᐅᕙᓂ. ᖃᖅᓴᐅᖅᑑᑉ ᑎᖕᒥᐊᖃᕐᕕᖓ ᖃᑯᑎᒃᑯᐊᓗᒃ ᓇᓐᓂᐊᕐᕕᐅᕙᒃᑐᖅ (ᐃᓅᔾᔪᑎᒃᓴᓄᓪᓗ ᐊᐅᓛᕈᔾᔨᖃᑦᑕᖅᑐᓄᓪᓗ) 

ᐊᓯᖏᓐᓂᒡᓗ ᑕᕆᐅᕐᒥᐅᑕᓂᒃ ᐆᒪᔪᖅᓯᐅᕐᓂᕐᒧᑦ. 

ᑕᑯᔭᒃᓴᖅ 7: ᑕᐃᒪᖓᓂᒃ ᒫᓐᓇᐅᓕᖅᑐᕐᓗ ᐃᓅᔾᔪᑎᒃᓴᓂᒃ ᐊᖑᓇᓱᒃᐸᖕᓂᖏᑦ ᓴᓪᓕᕐᒥᐅᑦ ᕿᑭᖅᑖᓗᐊᓂ.

4 ᑐᕌᒐᕆᔭᐅᔪᑦ ᐊᒻᒪᓗ ᐱᔭᕇᖅᑕᐅᔪᒪᔪᑦ 

4.1 ᑕᐅᑐᒐᕆᔭᐅᔪᑦ 

ᑕᐅᑐᒐᖃᖅᐳᑦ ᑎᖕᒥᐊᖃᕐᕕᖕᒥ ᐃᒪᐃᓐᓇᓕᖓᔪᓂᒃ: 

ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ ᐊᐅᓚᑕᐅᕗᖅ ᐊᑯᓂ ᓯᕗᓂᒃᓴᒧᑦ ᐱᑕᖃᐃᓐᓇᕐᓂᐊᕐᒪᑕ ᐊᒻᒪᓗ 

ᓴᐳᓐᓂᐊᖅᑕᐅᓯᒪᓂᐊᕐᒪᑕ ᓄᓇᖏᑦ, ᐃᒪᐃᓪᓗ, ᐆᒪᔪᓕᒫᓄᑦ, ᐃᓄᖕᓄᓪᓗ ᐱᔪᓐᓇᐅᑎᖃᓂᖏᓐᓄᑦ ᐊᒻᒪᓗ 

ᕿᒪᐃᕝᕕᐅᓯᒪᓂᖏᓄᑦ, ᐊᑐᖃᑕᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᐃᓐᓂ ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᓂᖏᓐᓂᒃ. 

ᑕᒪᒃᑯᐊ ᐊᑯᓂ ᓯᕗᓂᒃᓴᒧᑦ ᑕᐅᑐᒐᕆᔭᐅᔪᑦ ᐊᐅᓚᑦᑎᓂᕐᒧᑦ ᖃᖅᓴᐅᖅᑑᕐᒥᒃ ᑎᖕᒥᐊᖃᕐᕕᖕᒥᒃ ᐱᖓᓱᐃᓕᖃᖓᔪᓂᒃ 

ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ ᐊᑐᕐᓂᐊᖅᑕᖏᓐᓂᒃ ᐱᒻᒪᕆᐅᓂᖃᖅᑎᑕᐅᔪᓂᒃ: 

 ᓴᐳᓐᓂᐊᖅᑕᐅᓗᑎᒃ, ᐆᒪᔪᐃᑦ ᐆᒪᔪᖃᕐᕕᐅᔪᓐᓇᕐᓂᖏᓪᓗ ᓄᓇᐃᑦ, ᓴᐳᓐᓂᐊᖅᑕᐅᓗᑎᒡᓗ ᑎᖕᒥᐊᑦ ᐊᒻᒪᓗ 

ᐆᒪᔪᐃᑦ ᐊᒥᓲᖏᓗᐊᓕᖅᑐᑦ; 

 ᓴᐳᓐᓂᐊᖅᑕᐅᓗᑎᒃ ᐃᓄᖃᕐᕕᐅᕙᓚᐅᖅᑐᑐᖃᐃᑦ ᓄᓇᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᒍᑦ ᐊᑐᖅᑕᐅᕙᒃᑐᑐᖃᐃᑦ 

(ᐊᑐᕐᓗᑎᒃ ᑎᑎᕋᖅᓯᒪᓂᖏᓐᓂ 2-ᒥ – ᐃᓄᐃᑦ ᐃᑲᔫᓯᐊᒃᓴᖏᓐᓄ ᐊᖏᕈᑏᑦ); 

 ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᑐᕈᓐᓇᕐᓗᑎᒃ ᐊᒻᒪᓗ ᐊᖑᓇᓱᖃᑦᑕᕈᓐᓇᕐᓗᑎᒃ, ᐊᒻᒪᓗ ᐅᔾᔨᖅᑐᕐᓗᑎᒃ ᐃᓄᐃᑦ 

ᐃᑲᔪᖅᑕᐅᕚᓕᖃᑕᕆᐊᖃᕐᓂᖏᓐᓂᒃ (ᐊᑐᕐᓗᑎᒃ ᑎᑎᕋᖅᓯᒪᓂᖏᓐᓂ 2-ᒥ – ᐃᓄᐃᑦ  ᐃᑲᔫᓯᐊᓴᖏᓐᓄᑦ 

ᐊᖏᕈᑏᑦ); 

 ᐃᓕᑕᕆᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᓂᖃᕐᓂᖏᓐᓄᑦ ᐱᑕᖃᐃᓐᓇᖁᔨᓂᕐᒧᑦ, ᐊᐅᓚᑦᑎᓂᕐᒧᑦ, 

ᖃᐅᔨᓴᖅᑕᐅᔪᓐᓇᖅᑐᓂᒡᓗ ᐃᓱᒪᓕᐅᕈᑕᐅᕙᖕᓂᐊᖅᑐᓄᑦ; 

 ᖃᐅᔨᒪᔭᐅᓂᖅᓴᐅᓕᕐᓗᑎᒃ ᐱᒻᒪᕆᐅᓂᖏᑦ ᑎᖕᒥᐊᖃᕐᕕᐅᑉ.     

4.2 ᑐᕌᒐᕆᔭᐅᔪᑦ ᐊᒻᒪᓗ ᐱᔭᕇᖅᑕᐅᔪᒪᔪᑦ 

ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᑦ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖓᓂᒃ ᐱᑕᖃᕆᐊᖃᒻᒪᕆᒃᐳᖅ ᐊᖑᒪᔪᓐᓇᕐᓂᐊᕈᑎᒃ ᐊᒻᒪᓗ 

ᐋᕿᐅᒪᑎᑦᑎᔪᓐᓇᕐᓂᐊᕈᑎᒃ ᑕᐅᑐᒐᕆᔭᐅᓂᖏᓐᓂᒃ (ᐊᕕᒃᑐᖅᓯᒪᔪᓂ ᑕᑯᑎᑦᑎᔾᔪᑦ 6). ᐃᕐᓂᐅᕐᕕᒃᑯᑦ 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᓴᓇᓯᒪᓕᖅᑐᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ ᑕᐃᑲᓂ ᐊᕕᒃᑐᖅᓯᒪᔪᓂ 

ᑕᑯᑎᑦᑎᔾᔪᑎᒃᓴᓂᒃ 6-ᒥ ᑕᒪᒃᑯᓂᖓ ᐱᓕᕆᐊᖃᕈᑕᐅᓂᐊᖅᑐᓂᒃ  (i) ᐊᖑᒪᔪᓐᓇᕐᓂᖅ ᐊᐅᓚᑦᑎᓂᕐᒧᑦ 

ᑐᕌᒐᓕᐊᕆᔭᖏᓐᓂᒃ, ᐊᒻᒪᓗ (ii) ᖃᓄᐃᓕᐅᕈᑕᐅᔪᓇᕐᓂᕐᒧᑦ ᐊᐅᓚᑦᑎᓂᕐᒥᒃ ᐊᒃᓱᕉᑕᐅᖃᑕᕐᓂᐊᖅᑐᑦᓂᒃ ᐊᒻᒪᓗ 

ᐅᓗᕆᐊᓇᕈᑕᐅᔪᓐᓇᖅᑐᓂᒃ ᖃᖅᓴᐅᖅᑐᒥᒃ ᑎᖕᒥᐊᖃᕐᕕᖕᓄᑦ (ᐃᓗᓕᖏᑦ ᐊᕕᒃᑐᖅᓯᒪᓂᖏᓐᓂ 5.0 – 

ᐊᐅᓚᑦᑎᔨᐅᓂᖏᓐᓂ ᐃᓱᒪᒃᓴᖅᓯᐅᕈᑎᒃᓴᖏᑦ).   

ᑐᕌᒐᓕᐊᕆᔭᐅᔪᑦ ᐋᕿᐅᒪᕗᑦ ᒪᓕᒃᑐᓂᒃ ᐱᒻᒪᕆᐅᓂᖏᓐᓂ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓄᑦ.

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 6: ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᑦ ᐊᒻᒪᓗ ᐱᔭᕇᖅᑕᐅᔪᒪᔪᑦ 

ᑐᕌᒐᕆᔭᐅᔪᑦ ᐱᔭᕇᖅᑕᐅᔪᒪᔪᑦ

ᑐᕌᒐᕆᔭᖅ 1:   

ᓴᐳᓐᓂᐊᖅᑕᐅᖁᓗᒋᑦ ᓄᓇᐃᓪᓗ ᐃᒪᐃᓪᓗ, ᑕᒪᕐᒥᒃ ᐆᒪᔪᐃᑦ 

ᐱᔾᔪᑕᐅᓂᖏᓐᓄᑦ, ᐊᒻᒪᓗ ᐃᓄᐃᑦ ᐱᔪᓐᓇᐅᑎᖃᕐᓂᖏᑦ ᐊᒻᒪᓗ 

ᓄᓇᖃᐃᓐᓇᕐᓂᖏᑦ ᐃᓄᐃᑦ 

ᐱᔭᕇᖅᑕᐅᔪᒪᔪᑦ 

ᐱᔭᕇᖅᑕᐅᔪᒃᓴᖅ 1.1: ᐱᓕᕆᓗᑎᒃ 

ᐊᓯᔾᔩᔪᒪᓂᖅ ᑎᖕᒥᐊᖃᕐᕕᐅᓂᖓᓂᒃ 

ᑲᓇᑕᓕᒫᒥ ᐆᒪᔪᖃᕐᕕᐅᓂᕐᒧᑦ 

ᐅᔾᔨᑑᑕᐅᓗᑎᒃ ᐱᐅᓂᐹᖑᓂᐊᖅᑐᒥᒃ 

ᐊᐅᓚᑦᑎᕕᐅᔪᓐᓇᕐᓂᖏᑦ, ᐊᒻᒪᓗ 

ᐊᕐᕋᒍᓕᒫᖅ ᓴᐳᑎᔭᐅᖓᕈᓐᓇᕐᓂᖏᑦ 

ᑕᒪᕐᒥᒃ ᐅᒪᔪᓕᒫᑦ, ᐱᓗᐊᖅᑐᒥᒃ ᐆᒪᔪᖏᑦ 

ᐊᒥᓲᖏᓗᐊᓕᖅᑐᑦ. 

ᐱᔭᕇᖅᑕᐅᔪᒃᓴᖅ 1.2: ᐱᔫᒥᓴᐃᓂᕐᒧᑦ 

ᐃᑲᔪᖅᓱᐃᖃᑕᕐᓂᕐᒧᓪᓗ 

ᖃᐅᔨᓴᖅᑕᐅᔪᓐᓇᖅᑐᓂᒃ ᐅᕝᕙᓗᓐᓃᑦ 

ᓇᐅᑦᑎᖅᑐᖅᑕᐅᕙᓪᓕᐊᔭᕆᐊᓕᖕᓂᒃ, 

ᐃᓚᖃᕐᓗᑎᒡᓗ 

ᑎᑎᕋᖅᑕᐅᕙᓪᓗᐊᓂᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᖃᐅᔨᒪᔾᔪᑕᐅᒐᒥᒃ 

ᐊᐅᓚᑦᑎᔪᓐᓇᕐᓂᖅ ᑎᖕᒥᐊᖃᕐᕕᖕᒥ 

ᐊᑑᑎᖃᕐᓂᕐᒧᓗᓐᓃᑦ ᖃᐅᔨᒪᔭᐅᓂᖏᑦ 

ᖃᐅᔨᒪᓗᑕᐅᓕᐅᕈᓐᓇᕐᓂᕐᒧᑦ. 

ᐱᔭᕇᖅᑕᐅᔪᒃᓴᖅ 1.3: ᐱᓕᕆᖃᑎᒋᓗᓂᒋᑦ 

ᐃᑲᔪᖅᑎᐅᖃᑎᒌᒡᓗᑎᒃ ᐃᓚᒋᕙᒃᑕᖏᑦ 

ᑎᒥᖁᑎᒋᔭᐅᔪᑦ (ᐃᓄᐃᑦ ᐱᐅᓯᑐᖃᖏᓐᓂᒃ 

ᐸᐸᑎᔩᑦ/ᓄᓇᕗᑦ ᒐᕙᒪᐃᑦ/ᑐᓐᖓᕕᒃᑯᑦ) 

ᑎᑎᕋᖅᑕᐅᕙᓪᓕᐊᓂᖏᓐᓄᑦ 

ᐃᓕᖅᑯᓯᑐᖃᖏᓐᓂᒃ ᖃᐅᔨᒪᔾᔪᑎᒃᓴᐃᑦ 

ᑎᖕᒥᐊᖃᕐᕕᖕᒥ ᐱᔾᔪᑎᖃᖅᑐᑦ. 

ᐱᔭᕇᖅᑕᐅᔪᒃᓴᖅ 1.4: 

ᖃᐅᔨᒪᔭᐅᑦᑎᐊᕐᓂᖅᓴᐅᓕᕐᓗᓂ 

ᑎᖕᒥᐊᖃᕐᕕᒃ ᐱᒻᒪᕆᐅᓂᖓᓗ 

ᐱᐅᓯᑐᖃᕐᓄᑦ ᐊᒻᒪᓗ 

ᐃᓕᖅᑯᓯᑐᖃᕆᔭᐅᔪᓄ ᐊᑑᑎᖃᕐᓂᖓᓄᑦ. 

ᑐᕌᒐᕆᔭᐅᔪᑦ ᐱᔭᕇᖅᑕᐅᔪᒪᔪᑦ

ᑐᕌᒐᕆᔭᖅ 2:   

ᐅᔾᔨᖅᑐᑦᑎᐊᕐᓂᕐᒧᑦ ᓄᓇᓖᑦ 

ᖃᐅᔨᒪᑎᑕᐅᔭᕆᐊᖃᕐᓂᖏᓐᓂᒃ,ᐃᓚᐅᑎᑕᐅᔭᕆᐊᖃᕐᓂᖏᓐᓂᒃ 

ᐊᒻᒪᓗ ᐃᑲᔫᓯᐊᖅᑖᖃᑦᑕᕆᐊᖃᕐᓂᖏᓐᓂᒃ 

ᐱᔭᕇᖅᑕᐅᔪᒃᓴᖅ 2.1: ᓴᕿᑎᑦᑎᓗᑎᒃ 

ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᓂᒃ 

ᓴᓪᓕᕐᒥᐅᑕᓂᒃ, ᑐᓴᐅᒪᔭᐅᔪᒃᓴᓂᒃ, 

ᑐᑭᓯᔭᐅᖁᔭᐅᔪᓂᒡᓗ 

ᐊᐃᑐᐃᔪᓐᓇᕐᓂᖅᓴᐅᓂᐊᕐᒪᑕ 

ᑕᒪᒃᑯᓂᖓᓗ ᐃᓄᖁᑎᖏᓐᓄᑦ, 

ᐅᖃᐅᓯᐅᖃᑕᕈᓐᓇᕐᓗᑎᒃ ᐃᓱᒪᓘᑕᐅᔪᑦ, 

ᑐᓴᕐᕕᐅᖃᑕᕐᓗᑎᒡᓗ ᖃᐅᔨᓴᖅᑕᐅᔪᒪᔪᓂ 

ᓯᕗᓪᓕᐅᔾᔭᐅᔪᒪᔪᓂᒃ. 

ᐱᔭᕇᖅᑕᐅᔪᒃᓴᖅ 2.2: ᐱᔫᒥᓴᐃᕙᖕᓂᖅ 

ᓴᓪᓕᕐᒥᐅᑕᓂ 

ᐱᓕᕆᐊᒃᓴᖅᑖᖃᑕᐅᔪᓐᓇᕐᓂᖏᓐᓂᒃ 

ᐊᒻᒪᓗ 

ᐃᓱᒻᒥᖅᓴᐃᔨᐅᖃᑦᑕᕈᓐᓇᕐᓂᖏᓐᓂᒃ 

ᐱᔾᔪᑎᖃᖅᑐᓂᒃ ᖃᐅᔨᓴᕐᓂᕐᒥᒃ, 

ᓇᐅᑦᑎᖅᑐᕈᑎᓂᒃ ᐊᒻᒪᓗ 

ᖃᐅᔨᒪᑎᑕᐅᓂᖅᓴᐅᖃᑕᕐᓗᑎᒃ 

ᐱᓕᕆᕕᐅᔪᓐᓇᕐᓂᖏᓐᓂᒃ. 

ᐱᔭᕇᖅᑕᐅᔪᒃᓴᖅ 2.3: ᓄᓇᓕᖕᓂ ᐃᓄᐃᑦ 

ᖃᐅᔨᒪᓂᖅᓴᐅᖃᑕᕐᓂᐊᕐᒪᑕ 

ᐱᓕᕆᕕᐅᔪᓐᓇᕐᓂᖏᓐᓂᒃ ᑎᖕᒥᐊᖃᕐᕕᖕᒥ.

ᑐᕌᒐᕆᔭᖅ 3:   

ᐃᓄᐃᑦ ᖃᓄᑐᐃᓐᓇᖅ ᐱᓕᕆᕙᖕᓂᖏᓐᓄᑦ 

ᐊᒃᑐᖅᑕᐅᓗᐊᕇᒃᑯᑎᒃᓴᐃᑦ ᐱᐅᓯᑐᖃᐅᔪᓂ ᐊᒻᒪᓗ 

ᐃᓕᖅᑯᓯᑐᖃᕆᔭᖓᓐᓂ ᐱᒻᒪᕆᐅᓂᖏᑦ ᓄᓇᐃᑦ 

ᐱᔭᕇᖅᑕᐅᔪᒃᓴᖅ 3.1: ᐅᔾᔨᖅᑐᕐᓗᑎᒃ ᑕᒪᕐᓂᒃ 

ᐃᓄᐃᑦ ᒪᓕᑦᑎᐊᖃᑕᕆᐊᖃᕐᓂᖏᑦ 

ᐱᔪᓐᓇᐅᑎᖃᕆᐊᖃᕐᓂᕐᒥᒃ 

ᐊᕿᐅᒪᑎᑕᐅᔪᓂᒃ ᒪᓕᒐᕐᓂᒃ. 

ᐱᔭᕇᖅᑕᐅᔪᒃᓴᖅ 3.2: ᐊᑐᓕᖅᑎᑦᑎᕙᓪᓕᐊᓂᖅ 

ᐱᐅᓂᖅᐹᓂᒃ ᐱᐅᓯᕆᔭᐅᔪᓐᓇᖅᑐᓂᒃ 

ᐊᒃᑐᖅᑕᐅᓗᐊᕇᒃᑯᑎᒃᓴᐅᔪᓂᒃ, 

ᓱᕋᖅᑎᖅᑕᐅᒌᒃᑯᑕᐅᔪᓂᒡᓗᓐᓃᑦ 

ᐱᐅᓯᑐᖃᕆᔭᐅᔪᓂᒃ, 

ᐃᓕᖅᑯᓯᑐᖃᖅᑎᒍᓪᓗ ᐱᒻᒪᕆᐅᑎᑕᐅᔪᓂᒃ. 

ᐱᔭᕇᖅᑕᐅᔪᒃᓴᖅ 3.3: ᐃᓚᐅᖃᑕᕐᓗᑎᒃ 

ᐊᕕᒃᑐᖅᓯᒪᓂᖏᓐᓂ 

ᐱᓕᕆᐊᖑᕙᓪᓕᐊᔪᓂᒃ, 

ᐱᒋᐊᖅᑎᑕᐅᓯᒪᔪᓂᒡᓗᓐᓃᑦ 

ᐃᑲᔪᖅᓲᑕᐅᓂᕐᒧᑦ ᑎᖕᒥᐊᖃᕐᕕᖕᒥᒃ 

ᓴᐳᓐᓂᐊᕐᓂᖅ ᐊᒻᒪᓗ ᐊᕙᓗᐊᓂᓗᓃ 

ᓄᓇᖁᑎᖏᓐᓂᒃ. 

4.3 ᖃᐅᔨᒋᐊᖃᑕᕐᓂᖅ 

ᑲᓇᑕᒥ ᐆᒪᔪᓕᕆᔨᒃᑯᑦ ᐊᕐᕋᒍᑕᒫᖅ ᓇᐅᑦᑎᖅᑐᕆᐊᖅᑐᖃᑦᑕᖅᐳᑦ ᒪᓕᒃᓱᑎᒃ ᐊᑐᐃᓐᓇᐅᔪᓐᓇᕐᓂᖏᓐᓂᒃ ᑮᓇᐅᔭᐃᑦ 

ᐊᒻᒪᓗ ᐱᓕᕆᔨᖃᕈᓐᓇᕐᓂᖏᑦ. ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᕿᒥᕐᕈᐊᕈᒫᖅᐳᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᒃ ᐊᖏᖅᑕᐅᓚᐅᕐᓗᑎᒃ, ᑕᓕᒪᐃᑦ 5 ᐊᕐᕋᒍᐃᑦ ᑭᖑᓂᐊᒍᑦ ᐊᓂᒍᖅᑐᓂᒃ ᑭᖑᓂᑲᓂᐊᒍᓪᓗ 

ᕿᒥᕐᕈᐊᖅᑕᐅᖃᑕᓚᖓᓂᖏᓐᓂᒃ, ᓄᑖᕈᕆᐊᖅᑕᐅᖃᑕᕐᓗᑎᒡᓗ ᖁᓖᑦ 10 ᐊᕐᕋᒍᐃᑦ ᓈᔭᕌᖓᑕ. 

ᖃᐅᔨᒋᐊᖅᑕᐅᖃᑕᕐᓂᐊᖅᑐᑦ ᑎᑎᕋᖅᓯᒪᓂᖏᑦ ᕿᒥᕐᕈᐊᖅᑕᐅᓗᑎᒃ ᐊᐅᓚᑦᑎᓂᖏᓐᓂᒃ ᐱᓕᕆᐊᖑᓚᐅᖅᑐᑦ 

ᑎᖕᒥᐊᖃᕐᕕᖕᒥ, ᖃᐅᔨᔭᐅᓯᒪᔪᓂᒡᓗ ᓇᐅᑦᑎᖅᑐᐃᕝᕕᐅᖃᑕᕐᓚᐅᕐᓂᖏᓐᓄᑦ ᐊᒻᒪᓗ ᖃᐅᔨᓴᕐᕕᐅᖃᑦᑕᓚᐅᕐᓂᖏᓐᓄᑦ. 

ᑲᓇᑕᒥ ᐆᒪᔪᓕᕆᔨᒃᑯᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᑕᐃᑲᖓᑦ ᓴᕿᑎᕆᓂᐊᕆᕗᑦ 

ᓯᕗᓪᓕᐅᑎᑦᑐᒪᓂᐊᖅᑕᖏᓐᓂᒃ ᐱᔭᒃᓴᕆᔭᖏᓐᓂᒃ ᐊᒻᒪᓗ ᓴᓂᕐᕙᐃᓗᑎᒃ ᐊᑐᒐᒃᓴᕆᓂᐊᖅᑕᖏᓐᓂᒃ ᑕᒪᒃᑯᓄᖓ 

ᐱᓕᕆᔪᓐᓇᕐᓂᕐᒧᑦ.  

 5 ᐊᐅᓚᑦᑎᓂᕐᒥᒃ ᐃᓱᒪᒃᓴᖅᓯᐅᕈᑎᒃᓴᐃᑦ 

ᒫᓐᓇᐅᔪᖅ, ᐱᒻᒪᕆᐅᔪᓂᒃ ᑐᐊᕕᕐᓇᖅᑐᓂᒡᓗᓐᓃᑦ ᐅᓗᕆᐊᓇᖅᑑᑎᖃᖏᓚᖅ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ. 

ᓄᓇᖁᑎᖏᑦ ᑕᐅᕙᓂ ᐊᒃᑐᖅᑕᐅᓂᕐᓗᒃᓯᒪᖏᒻᒪᑕ, ᑎᖕᒥᐊᖃᕐᕕᐅᓂᖓᓗ ᐃᓄᖃᕋᔪᐃᑦᑑᓪᓗᓂ. ᑭᓯᐊᓂ ᓱᓕ ᒪᑯᐊ 

ᐊᐅᓚᑦᑎᓂᕐᒧᑦ ᐃᓱᒪᒃᓴᖅᓯᐅᕈᑎᒃᓴᐅᒋᕗᑦ, ᐊᒃᑐᖅᓯᔪᓐᓇᕐᒪᑕ ᑎᖕᒥᐊᖃᕐᕕᖕᒥᒃ. 

ᑲᖑᐃᑦ ᐊᒥᓲᓂᖏᑦ ᓄᓇᐃᓪᓗ ᓇᔪᖅᐸᒃᑕᖏᑦ 

ᑲᓇᑕᒥ ᐆᒪᔪᓕᕆᔨᒃᑯᑦ ᑎᖕᒥᐊᖃᕐᕕᓕᐅᓚᐅᖅᓯᒪᔪᑦ ᑕᒪᓂ 1959-ᒥ, ᐊᒥᓲᓗᐊᖅᐸᓚᐅᖏᑦᑎᓪᓗᒋᓪᓕ ᑕᐃᔅᓱᒪᓂ 

ᑎᖕᒥᐊᖃᕐᕕᐅᕙᓚᐅᖅᑐᑦ ᓄᓇᖏᑦ, ᑲᓇᑕᐅᑉ ᐅᑭᐅᖅᑕᖅᑑᓂᖓᓂ, ᑕᐃᔅᓱᒪᓂᓗ ᐱᑕᖃᓚᐅᖅᓱᑎᒃ ᑲᖑᐃᑦ 

ᖃᓂᒋᔭᖏᓐᓂ 24,300 (Cooch & Barry, 1957) ᑎᖕᒥᐊᖃᕐᕕᒃ ᖃᖅᓴᐅᖅᑑᕐᒥ ᐅᖓᑕᓅᖓᖕᒪᑦ ᑭᒡᓕᖃᕐᕕᐅᓂᖓᑕ 

ᑎᖕᒥᐊᖃᕐᕕᐅᒃ, ᐊᑕᐅᓯᐊᓘᓕᖅᓱᓂ ᑲᔪᓯᔪᐊᓗᒃ ᐅᓪᓗᖃᕐᕕᐅᕙᓕᕐᓂᖓ ᖃᓂᒋᔮᓄᑦ ᑎᑭᐅᒪᓕᖅᑐᖅ (ᑕᑯᔭᒃᓴᐃᑦ 4 

ᐊᒻᒪᓗ 5). ᒫᓐᓇᓵᖑᓂᖅᐹᒥ ᖃᐅᔨᒋᐊᖅᑕᐅᒐᒥᒃ ᐊᒥᓲᓂᖏᑦ ᐊᕐᕋᒍᒥ 2014-ᒥ, ᓇᓚᐅᑖᖅᑕᐅᓚᐅᖅᑐᑦ ᐅᖓᑕᓃᑦᑐᓂᒃ 

289,700 ᑲᖑᐃᑦ ᑖᒃᑯᓇᓂ ᒪᕐᕈᖕᓃ ᑎᖕᒥᐊᖃᕐᕕᐅᓕᖅᑑᖕᓂ (ᔨ. ᓖᕝᓗᐊᕐ-J. J. Leafloor, ᑲᓇᑕᒥ ᐆᒪᔪᓕᕆᔩᑦ, 

ᓇᖕᒥᓂᖅ ᑐᓴᐅᑎᑦᑎᔪᕕᓂᖅ). ᓄᓇᕐᔪᐊᓕᒫᒥ ᐃᓱᒪᒋᓪᓗᒋᑦ, ᑕᒪᒃᑯᐊ ᑲᖑᐊᓗᐃᑦ ᐊᒥᓱᕈᕐᔪᐊᖅᓯᒪᕗᑦ 50-ᓂᒃ 

ᐊᓂᒍᖅᑐᓂ ᐊᕐᕋᒍᓂᒃ, ᒫᓐᓇᐅᓕᖅᑐᕐᓗ “ᐊᒥᔅᓲᓗᐊᓕᖅᓱᑎᒃ” ᑲᓇᑕᒥᓗ ᐊᒥᐊᑲᓕᑲᒥᐅᓪᓗ ᓄᓇᖏᓃᓲᖑᔪᑦ.  ᓄᓈᓗᐊᑕ 

ᐊᑯᓐᓂᖓᓂᖔᖅᑐᑦ ᑲᖑᐃᑦ, ᑕᐃᒃᑯᐊᓗ ᑲᖑᐃᑦ ᐅᓗᖃᓲᑦ ᓴᓪᓕᐅᑉ ᕿᑭᖅᑖᓘᐊᓂ, ᐊᒥᓲᓂᖃᖅᑎᒋᓕᖅᑐᑦ 12.6 

ᒥᓕᔭᓐᓂᒃ ᐱᕈᐊᓂᒃᓯᒪᔪᓂᒃ ᑲᖑᕐᓂ (ᐊᓕᓴᐅᔅᑲᔅ, ᐱᓕᕆᖃᑎᖏᓪᓗ-Alisauskas, et al., 2018a), ᑕᐃᒃᑯᐊᓗ ᐊᓯᖏᑦ 

ᓂᕐᓕᕐᓇᐃᑦ (Ross-ᕌᓯᑉ) ᐊᒥᓲᓂᖃᓕᖅᑐᑦ ᑕᒫᓂ 1.6 ᒥᓕᔭᓂᒃ ᐱᕈᐊᓂᒃᓯᒪᔪᓂᒃ ᑲᖑᕐᓂᒃ, ᐊᕐᕋᒎᓚᐅᖅᑐᓂᒃ 2006-ᒥᒃ 

2015-ᒧᑦ (ᐊᓕᓴᐅᔅᑲᔅ, ᐱᓕᕆᖃᑎᖏᓪᓗ-Alisauskas, et al., 2018b).  

ᐊᒥᓲᓗᐊᓕᕐᓂᖏᑦ ᐃᓱᒪᓘᑕᐅᓕᖅᑐᑦ ᐊᒃᑐᖅᑕᐅᔪᓐᓇᕐᓂᖏᓐᓄᑦ ᐅᑭᐅᖅᑕᖅᑐᒥ ᓯᒡᔭᖅᐸᓯᐅᓂᖏᑦ, ᐊᑦᑎᒃᑑᓂᖏᓪᓗ 

ᓄᓇᐃᑦ ᐆᒪᔪᖃᕐᕕᐅᕙᒃᑐᑦ ᐊᓯᖏᓐᓂᒃ, ᓂᕿᒃᓴᖅᓯᐅᕐᕕᐅᓗᐊᖃᑕᕐᓂᖏᓐᓄᑦ ᐊᒥᓲᓗᐊᖅᑐᓄᑦ ᑲᖑᕐᓄᑦ (Batt, 1997).. 

ᓴᓪᓕᐅᑉ ᕿᑭᖅᑖᓗᐊᓂ ᖃᐅᔨᓴᖅᑕᐅᓚᐅᕐᓂᖏᓐᓂᒃ ᐅᓂᒃᑳᓕᐊᑦ ᐅᖃᐅᓯᖃᖅᐳᑦ ᑲᖑᐃᑦ ᓂᕿᒃᓴᖅᓯᐅᖃᑕᓕᕐᓂᖏᓐᓂᒃ 

ᐊᑦᑎᒃᑑᑎᐅᓂᖏᓐᓂ ᓯᒡᔭᖅᐸᓯᐅᓂᕐᒥ ᓄᓇᓂ ᖃᖅᓴᐅᖅᑑᕐᒥ (ᑳᑐ, ᐱᓕᕆᖃᑎᖏᓪᓗ-Carter, et al., 2018; Fᐋᓐᑏᓐ 

ᐊᒻᒪᓗ ᒫᓗᕆ-Fontaine and Mallory, 2011). ᓄᓇᐃᑦ ᐊᓯᔾᔨᖅᓯᒪᓕᖅᐳᑦ ᑕᐃᒃᑯᑎᑐᓇ ᐊᔾᔨᖃᕐᓂᖅᓴᐅᓕᖅᓱᑎᒃ 

ᕼᐊᑦᓴᓐᐲᑉ ᑕᓯᐅᔭᕐᔪᐊᕋᓘᑉ ᓄᓇᐃᑦ ᓯᒡᔭᖅᐸᓯᖕᒦᓐᓂᖏᓂᒃ ᐊᑦᑎᒃᑑᑕᐅᓂᖏᓐᓂᒃ ᓄᓇᖏᓂᓲᖑᔪᓂᒃ (ᔮᓅ, 

ᐱᓕᕆᖃᑎᖏᓪᓗ-Jano, et al., 1998; ᑯᑕᓂᐊᓐ ᐊᒻᒪᓗ ᔨᐊᕗᕆᔅ-Kotanen and Jefferies, 1997). 

ᐊᕙᑎᓕᕆᔨᕐᔪᐊᒃᑯᑦ ᒫᓐᓇᐅᔪᖅ ᖃᐅᔨᓴᖅᐸᓕᐊᓕᖅᑐᑦ ᑎᖕᒥᐊᖃᕐᕕᐅᕙᓕᖅᑐᑦ ᓱᕋᖅᑎᖅᑕᐅᕙᓪᓕᐊᓂᖏᓐᓂᒃ 

ᐊᒥᔅᓲᓗᐊᓕᖅᑐᓄᑦ ᑲᖑᕐᓄᑦ ᓂᕿᒃᓴᖅᓯᐅᕐᕕᐅᓂᖏᓐᓄᑦ, ᓂᕆᕕᐅᓗᐊᖃᑕᕐᓂᖏᓄᓪᓗ, ᑐᑭᓯᔭᐅᔪᒪᓪᓗᑎᒃ ᖃᓄᖅ 

ᐊᒃᑐᖅᑕᐅᔪᓐᓇᕐᒪᖔ ᐊᓯᖏᑦ ᑎᖕᒥᐊᑦ ᖁᐸᓄᐊᒐᓚᐃᓗ, ᓂᕿᒃᓴᖃᑦᑎᐊᖏᓗᐊᓕᕈᓐᓇᕐᓂᖏᓐᓄᑦ, 



ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   43

ᐅᓪᓗᓕᐅᕈᓐᓇᐃᓕᔪᓐᓇᕐᓂᖏᓄᓪᓗ ᓄᓇᒥ (Flemming, et al., 2016). ᐊᓯᖏᑦ ᐆᒪᔪᐃᑦᑕᐅᖅ 

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᓱᓕ ᑐᑭᓯᓇᑦᑎᐊᖏᒪᑕ. 

ᒥᑎᖅᑕᖃᕐᓂᖓ 

ᒥᑏᑦ ᐃᓚᒋᔭᐅᔪᒻᒪᕆᐅᕗᑦ ᐅᑭᐅᖅᑕᖅᑐᒥ ᐊᕙᑎᓄᑦ ᐊᕙᑎᒥᐅᑕᓄᓪᓗ ᐱᒻᒪᕆᐊᓘᓪᓗᑎᒃ ᐃᓅᔾᔪᑎᒃᓴᕆᔭᐅᕙᖕᓂᕐᒧᑦ 

ᓂᕿᒃᓴᐅᓂᕐᒧᑦ ᑲᓇᑕᐅᑉ ᐅᐊᖕᓇᖓᓂ ᐊᒻᒪᓗ ᐊᑯᑭᑦᑐᕐᒥᐅᑦ ᐱᖓᖕᓇᖓᓂ (Harms, 2011; Henri, 2007). 

ᐃᓱᒫᓘᑕᐅᕙᒃᑐᑦ ᒥᑎᖅᓯᐅᕐᕕᐅᓗᐊᖃᑕᕐᓂᖏᑦ ᐅᑭᐅᒃᑯᑦ ᓇᔪᖅᐸᒃᑕᖏᓐᓂ ᐊᑯᑭᑦᑐᐃᑦ ᓄᓇᖓᑕ ᐱᖓᖕᓇᖓᓂ 

ᑕᐃᒪᖓᓂᒃ 1990-ᖏᓐᓂᒃ, ᐱᔾᔪᑕᐅᓯᒪᓪᓗᑎᒡᓗ ᒪᓕᒐᓕᐅᕈᑕᐅᓯᒪᓕᕐᓂᖅ ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ 

ᒪᓕᒐᓪᓗᑐᖅᑎᒍᑦ ᑕᐅᕙᓂ. ᐊᕐᕋᒍᒥ 2002-ᒥ, ᐊᑯᑭᑦᑐᐃᑦ ᓄᓇᖓᓂ ᑰᑕᖃᖅᑎᑕᐅᓕᓚᐅᖅᑐᑦ 

ᒥᑦᑎᖅᑕᐅᔪᓐᓇᖃᑕᕐᓂᐊᖅᑐᓕᒃ. ᕿᑭᖅᑕᓗᖕᒥ ᒥᑎᖃᕐᕕᒃ ᑕᒪᑐᒥ ᑭᖑᓂᐊᒍᑦ ᒥᑎᖅᑕᖃᕐᓂᖅᓴᐅᓕᕋᓗᐊᖅᓱᓂ, 

ᐃᓱᒪᓘᑕᐅᕗᑦ ᓱᓕ ᖃᓄᐃᓕᖓᔪᓐᓇᕐᓂᖏᑦ ᒥᑏᑦ ᐊᓯᖏᓐᓂᒃᑕᐅᖅ ᐅᓗᕆᐊᓇᖅᑐᖃᕐᕕᐅᕙᓕᕐᓂᖏᓐᓄᑦ.   

ᐱᒻᒪᕆᐅᓂᖅᐹᖑᓚᐅᖅᑐᒥᒃ ᐋᓐᓂᐊᕐᓂᐊᓗᕐᒧᑦ ᑎᑭᑕᐅᓚᐅᕐᓂᖏᑦ ᓄᕙᖕᓈᓗᔮᖅᑐᒥᒃ ᒥᑏᑦ ᐊᑐᓚᐅᖅᑐᖅ 

ᕿᑭᖅᑕᓗᖕᒥ ᑕᒫᓂ 2005-ᖑᑎᓪᓗᒍ, ᑕᐃᒪᖓᓂᒡᓗ ᐱᑕᖃᐃᓐᓇᓕᖅᓱᓂ, ᓴᖏᓂᖏᑦ ᐊᔾᔨᒋᖏᑲᓗᐊᖅᓱᑎᒃ. ᑕᒪᓐᓇ 

ᑐᖁᓐᓇᕈᓐᓇᖅᑐᐊᓗ ᓴᖏᔪᐊᓘᒐᒥ ᐊᓐᓂᐊᓕᕐᓈᓗᒃ ᒥᑎᕐᓄᑦ ᐊᒥᓲᔪᓐᓃᕈᑕᐅᓚᐅᖅᑐᖅ ᑕᒫᓂ 33-56% 

ᐳᓴᓐᑎᖏᓃᓚᐅᖅᑐᓂ ᒥᑏᑦ ᐱᑕᖃᕐᓂᖏᓐᓂᒃ, ᐊᑐᕐᓂᖏᓐᓂ ᐱᖓᓱᑦ 3 ᐊᕐᕌᒍᐃᑦ ᑕᒫᖓᑦ 2006-2008-ᒥ (Buttler, 

2009; Iverson, 2015; Descamps, et al., 2009). ᐊᒥᓲᓂᖏᑦ ᐊᕐᓇᓪᓘᓂᖏᑦ ᑐᖁᖃᑦᑕᓚᐅᖅᑐᑦ ᓄᕙᖕᓂᐊᓘᖅᑐᒥᒃ 

ᐊᓐᓂᐊᕐᓂᕐᒥᒃ ᑕᐃᒪᖓᒃ ᐊᒥᓲᔪᓐᓂᖅᐸᓪᓕᐊᓯᒪᓕᖅᐳᑦ ᐊᕐᕋᒍᒥᒃ 2009 (Iverson, 2015). ᐃᓄᐃᑦ ᓄᓇᓕᖕᓂ 

ᖃᓂᓐᓂᖅᓴᐃᑦ ᒥᑎᕐᓄᑦ ᐊᒃᑐᖅᑕᐅᓯᒪᔪᓄᑦ ᑕᑯᓯᒪᖏᓚᑦ ᐊᒥᓱᐊᓗᖕᓂᒃ ᑐᖁᕋᖅᓯᒪᔪᓂᒃ ᐊᐃᑦᑐᖅᑕᐅᔪᓐᓇᕐᓂᕐᒥᒃ 

ᐊᓐᓂᐊᕐᓂᕐᒥᒃ ᐱᔪᓂᒃ ᓯᕗᓂᐊᒍᑦ (Henri, et al., 2018). ᓴᓪᓕᕐᒥᐅᑦ ᐃᓱᒪᖃᖅᑐᑦ ᒫᓐᓇᐅᔪᖅ ᐊᓐᓂᐊᕐᓂᖃᕐᓂᖓᓂᒃ 

ᕿᑭᖅᑕᑯᓗᖕᒥᒃ ᐱᔾᔪᑕᐅᔪᖅ ᑕᐃᒪᐃᓂᖓᓄᑦ ᐅᓪᓗᖃᕐᓂᖏᑦ ᒥᑏᑦ ᐊᒥᓲᓗᐊᕐᓂᖏᓐᓄᑦ ᐊᒻᒪᓗ 

ᓅᖃᑦᑕᐃᓐᓇᕆᐊᖃᕐᓂᖏᓐᓄᑦ ᐊᓯᖏᓐᓄᑦ ᓄᓇᒧᑦ, ᖃᓂᓐᓂᖅᓴᐅᕙᓕᖅᑐᓄᑦ ᓄᓇᓕᖕᒧᑦ. Hᐊᓄᓕ-ᕼenri (2007) 

ᑎᑎᕋᓚᐅᖅᑐᑦ ᑕᐃᒫᑦᓴᐃᓐᓇᑲᓴᑦᑎᐊᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᔾᔪᑎᖃᖅᑐᓂᒃ ᐱᐅᓯᑐᖃᖅᑎᒍᑦ 

ᖃᓄᐃᓕᕙᖕᓂᖏᓐᓂᒃ ᐊᐅᓚᑕᐅᓂᖏᓐᓂ ᐊᒥᓲᓗᐊᓕᐊᖅᑐᐊᓗᐃᑦ ᐆᒪᔪᐃᑦ.  

ᒫᓐᓇᓵᖑᓯᒪᔪᖅ ᐊᕐᕋᒍᓂ, ᐊᕙᑎᓕᕆᔨᕐᔪᐊᒃᑯᑦ ᖃᐅᔨᓴᖅᑎᖏᑦ ᑎᑎᕋᖅᓯᒪᔪᑦ ᓇᓄᐃᑦ ᒪᓐᓂᑕᕐᓂᖅᓴᐅᕙᓕᕐᓂᖏᓐᓂᒃ 

ᒥᑏᑦ ᒪᓐᓂᖏᓐᓂᒃ ᐊᒻᒪᓗ ᐱᐊᕋᖏᓐᓂᒃ. 1997-ᖑᑎᓪᓗᒍ, ᒪᕐᕉᖕᓄᑦ ᑎᑭᑕᐅᓯᒪᓪᓗᑎᒃ ᓇᓅᕐᓄᑦ, ᑕᒪᐃᓐᓂᓕᒫᑲᓴᑦᑎᐊᖅ 

ᓱᕋᖅᑎᖅᑕᐅᓚᐅᖅᑐᑦ ᒥᑎᖃᕐᕕᐅᓂᖏᑦ ᕿᑭᖅᑕᓗᖕᒥ. ᑖᒃᑯᐊᒃ ᓇᓅᒃ ᓂᕆᓚᐅᖅᑑᒃ ᐅᖓᑕᓃᑦᑐᓂᒃ 14,000-ᓂᒃ ᒥᑎᑦ 

ᒪᓐᓂᖏᓐᓂᒃ ᐅᓪᓗᓂᒃ 7-ᓂᒃ ᐱᓇᓱᐊᕈᓯᕐᒥ. (Gilchrist & Heise, 1997). In 2012 and 2015, ᒪᓂᒃᓯᐅᕐᕕᐅᓂᖏᑦ 

ᐱᔾᔪᑕᐅᓚᐅᖅᑐᑦ ᐅᓪᓗᖃᕈᓃᕐᓂᖏᓐᓂᒃ, ᐱᐊᕋᖃᕈᓐᓃᕐᓂᖏᓐᓂᒃ ᒥᑎᖃᕐᕕᐅᕙᖕᓂᕐᒥ.  (Gilchrist & Jassen, 2015; 

Dey, et al., 2018; Dey, et al., 2019). ᐊᒥᓲᔪᓐᓃᖅᑐᑦ ᐅᓪᓗᖃᕐᕕᐅᔪᓐᓇᕐᓂᖏᑦ ᐊᔪᓕᕈᑕᐅᓯᒪᔪᑦ ᒥᕐᓄᑦ 

ᐊᒥᓱᕈᒃᑲᓐᓂᕈᓐᓇᕐᓂᖅ ᑭᖑᓂᐊᒍᑦ ᓄᕙᖕᓂᐊᓘᔭᖅᑐᒥᒃ ᐊᓐᓂᐊᕐᓂᕐᒧᑦ ᑎᑭᑕᐅᓚᐅᖅᑎᓪᓗᒋᑦ, ᐊᒻᒪᓗ ᒪᓕᒐᖃᕐᓂᖏᓐᓄᑦ 

ᒥᑎᖅᑕᐅᔪᓐᓇᕐᓂᖏᓐᓂᒃ ᐊᒥᓲᓂᖏᓐᓂᒃ ᐊᑯᑭᑦᑐᕐᒥᑕᓂ.  

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐃᖕᒥᒍᐃᓐᓇᐅᒐᓗᐊᕐᓗ, ᐊᓯᖏᓄᓪᓗ ᐱᔾᔪᑕᐅᖕᒥᔪᓄᑦ, ᑕᑯᔭᐅᕙᓪᓕᐊᖃᑦᑕᓕᖅᑐᑦ 

ᐊᓯᔾᔨᖅᓯᒪᓂᖏᑦ ᓄᓇᐃ ᐆᒪᔪᖃᕐᕕᐅᕙᒃᑐᑦ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ. ᐊᓯᔾᔨᖅᐸᓪᓕᐊᔪᑦ ᑕᕆᐅᕐᒥ ᐊᒻᒪᓗ ᑕᓯᕐᓂ 

ᓯᑯᖃᕐᓂᖏᓂ, ᓄᓇᐅᑉ ᐃᓗᐊᒍᑦ ᖁᐊᖑᐃᓐᓇᕐᓂᖏᓐᓂ, ᐊᐱᖃᑕᕈᓐᓇᕐᓂᖏᓐᓂ ᐊᒻᒪᓗ ᓂᒡᓚᓱᒃᑎᒋᕙᖕᓂᖏᓐᓂ 

ᖃᐅᔨᓴᖅᑕᐅᖃᑕᖅᓯᒪᒐᒥᒃ ᓇᓂᑐᐃᓐᓇᖅ ᐅᑭᐅᖅᑕᖅᑑᓂᕐᒥ ᐆᒪᔪᖃᕐᕕᐅᕙᖕᓂᖏᑦ, ᖃᓄᐃᓕᕙᓪᓕᐊᓂᖏᓂᓗ ᐆᒪᔪᐃᑦ 

ᑕᒪᒃᑯᓇᓃᖃᑦᑕᖅᑐᑐᖃᐃᑦ. (CAFF, 2010). ᓲᕐᓗ ᐆᒃᑑᑎᒋᓗᒍ, ᕿᓚᒥᐅᓂᖅᓴᖅ ᑐᕙᐃᔭᖅᓵᓕᓂᖅᓴᐅᕙᓕᕐᓂᖓᓄᑦ 

ᕼᐊᑦᓴᓐᐲᑉ ᑕᕆᐅᕋᓗᐊᒍᑦ, ᓇᓄᐃᑦ ᑎᑭᓵᓕᓂᖅᓴᒻᒪᕆᐊᓘᖃᑦᑕᓕᖅᐳᑦ (Lunn, et al., 2016) ᖃᐅᔨᔭᐅᖃᑕᖅᓯᒪᓗᑎᒃ 

ᑎᑎᕋᕈᑕᐅᓯᒪᔪᓂᒃ ᓇᓄᐃᑦ ᐊᒥᓲᓂᖅᓴᐅᕙᓕᕐᓂᖏᑦ ᑎᖕᒥᐊᖃᕐᕕᖕᓄᐊᖅᐸᓕᖅᑐᑦ (Iverson, et al., 2014) 

ᑎᑭᓵᓕᓂᖅᓴᐅᖃᑕᓕᖅᓱᑎᒃ ᑎᖕᒥᐊᑦ ᐅᓪᓗᖃᕐᕕᖏᓐᓄᑦ ᒪᓐᓂᖏᓂᒃ ᓂᕆᔭᒃᓴᖅᓯᐅᕐᓂᕐᒧᑦ ᑕᐅᕙᓂ ᓴᓪᓕᐅᑉ 

ᕿᑭᖅᑖᓗᐊᓂ ᐊᒻᒪᓗ ᐊᒃᐸᑑᕐᔪᐊᕐᒥ (Smith, et al, 2010). ᐆᓇᕐᓂᖅᓴᐅᓂᖓ ᓯᓚᐅᑉ ᐱᔾᔪᑕᐅᓕᕈᓐᓇᕐᒥᔪᖅ ᒥᑎᑦ 

ᓄᓕᐊᖃᑕᕈᓐᓇᕐᓂᖏᓐᓂᒃ ᐊᕐᕋᒍᒥ ᐊᒻᒪᓗ ᐊᒥᓲᓂᖏᑦ ᒪᓐᓂᒃᑖᕆᕙᒃᑕᖏᑦ ᐃᖕᒥᓄᑦ ᐊᒥᓲᖏᓐᓇᕈᓐᑕᐅᔪᓐᓇᕐᓂᕐᒧᑦ 

(Dey, et al., 2018).  

ᐊᓯᖏᓐᓂᒃᑕᐅᖅ ᖃᐅᔨᔭᐅᓯᒪᓕᖅᑐᑦ ᓄᓇᒥ ᐱᐅᓯᕆᔭᐅᕙᒃᑐᓂᒃ ᑎᖕᒥᐊᖃᕐᕕᖕᒥ, ᓲᕐᓗ ᐸᓂᓗᐊᖃᑦᑕᓕᕐᓂᖏᓐᓂᒃ 

ᓄᓇᐃᑦ, ᐃᒃᑲᒃᓯᕙᓪᓕᐊᓂᖏᓐᓂᒃ ᐊᒻᒪᓗ ᓄᓇᐃᑦ ᐃᓚᖏᑦ ᓱᕋᖅᑎᖅᓯᒪᓕᕐᓂᖏᓐᓂᒃ. ᑕᒪᒃᑯᐊ ᐆᒪᔪᖃᕐᕕᐅᕙᒃᑐᑦ 

ᐊᓯᔾᔨᖅᓯᒪᖕᒥᔪᑦ ᑎᑎᕋᕈᑕᐅᓯᒪᖕᒥᖕᒪᑕ ᐊᓯᖏᓐᓄᑦ ᖃᐅᔨᓴᕐᕕᐅᓯᒪᖕᒥᔪᓂᒃ ᓄᓇᓂ ᐅᑭᐅᖅᑕᖅᑐᒥ (Smol & Douglas, 

2007; Kokelj, et al., 2005) ᐊᒻᒪᓗ ᑕᐃᒪᐃᓕᕙᓪᓕᐊᓗᑎᒃ ᐱᔾᔪᑕᐅᓂᕐᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

ᓴᓪᓕᕐᒥᐅᑦᑕᐃᑦᑕᐅᖅ ᑕᑯᖃᑦᑕᓕᖅᑐᑦ ᓄᑖᓂᒃ ᐊᓯᖏᓐᓂᒃ ᐆᒪᔪᓂᒃ ᐊᒻᒪᓗ ᐊᓯᔾᔨᖅᓯᒪᓂᖏᓐᓂᒃ ᓇᓃᖃᑕᕐᓂᖏᑦ 

ᐆᒪᔪᐃᑦ, ᓇᒧᖓᐅᖃᑦᑕᕐᓂᖏᓐᓂᓗ ᐆᒪᔪᐃᑦ. (Carter, et al., 2018) 

ᐃᓄᐃᑦ ᓄᓇᓖᑦ ᐃᓚᐅᖃᑦᑕᕐᓂᖏᑦ ᖃᐅᔨᒪᑎᑕᐅᕙᖕᓂᖏᓪᓗ 

ᑕᒪᐃᓐᓂ, ᓴᓪᓕᕐᒥᐅᑦ ᐃᓱᒪᖃᖅᐳᑦ ᐃᓚᐅᑎᑕᐅᖃᑕᕐᓂᖏᓐᓂᒃ ᑕᒪᒃᑯᓂᖓ ᖃᐅᔨᓴᕐᓂᕐᒧᑦ ᐱᓕᕆᐊᖑᕙᒃᑐᓂᒃ 

ᖃᐅᖅᓴᖅᑑᕐᒥ ᑎᖕᒥᐊᖃᕐᕕᖕᒥ. ᑭᓯᐊᓕᑕᐅᖅ, ᓴᓪᓕᕐᒥᐅᑦ ᐃᓱᒪᓘᑎᒋᔭᖏᓐᓂᒃ ᐅᖃᐅᓯᖃᖅᓯᒪᕗᑦ 

ᐱᐅᓯᖃᐃᓐᓇᖃᑕᕐᓂᖏᓐᓂᒃ ᖃᐅᔨᓴᖅᑏᑦ ᑕᐅᕙᓃᖃᑦᑕᐃᓐᓇᕐᓂᖏᓐᓂᒃ ᐊᒻᒪᓗ ᐊᑐᕆᐊᖃᕐᓂᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᑕᒪᐃᓐᓂᒃ ᖃᐅᔨᓴᖅᑕᐅᖃᑕᖅᑐᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑕᐅᕙᒃᑐᓂᒃ. 

ᓴᓪᓕᕐᒥᐅᑕᐃᑦᑕᐅᖅ ᐃᑲᔫᓯᐊᖅᑖᕐᓂᖅᓴᐅᖃᑕᕈᒪᔪᑦ ᐃᓚᒋᔭᐅᓂᖅᓴᐅᖃᑕᕐᓗᑎᒡᓗ ᑮᓇᐅᔭᓕᐅᕐᕕᐅᖃᑦᑕᕈᓐᓇᖅᑐᓂᒃ 

ᐊᓯᖏᓐᓂᒡᓗ ᐱᕕᒃᓴᐅᓕᕈᓐᓇᖃᑦᑕᕐᒥᔪᓂᒃ ᐊᐅᓚᑕᐅᓂᖓᓂ ᑎᖕᒥᐊᖃᕐᕕᒃ.  ᑲᔪᓯᑦᑎᐊᕈᓐᓇᕐᓂᐊᕈᑎᒃ 

ᐊᐅᓚᑦᑎᔨᐅᓂᖏᓐᓂ ᑎᖕᒥᐊᖃᕐᕕᖕᒥᒃ ᑐᖓᕕᖃᕆᐊᖃᖅᐳᑦ ᖃᓄᐃᓕᐅᕈᑕᐅᔪᓐᓇᕐᓂᖏᓐᓂᒃ ᑕᒪᒃᑯᓄᖓ 

ᐊᑐᖃᑦᑕᕐᓗᑎᒃ, ᐊᒃᓱᕉᑕᐅᖃᑦᑕᖅᑐᓄᑦ ᖃᓄᐃᓕᐅᕈᑕᐅᔪᓐᓇᕐᓂᕐᒧᑦ. 

ᐃᓄᐃᑦ ᑭᓇᒃᑯᑐᐃᓐᓇᐃᑦ ᐱᓕᕆᕙᖕᓂᖏᑦ 

ᐱᕙᓪᓕᐊᔪᒪᑐᐃᓐᓇᓕᖅᐳᑦ ᓄᓇᒥᐅᑕᓂᒃ ᐊᒨᖃᐃᕕᖃᕈᒪᑦ ᓄᓇᒥᒃ ᐊᑐᕈᓐᓇᕈᒪᓕᖅᓱᑎᒡᓗ 

ᐅᒥᐊᕐᔪᐊᒃᑰᕐᕕᐅᔪᓐᓇᕐᓂᖓᓂᒃ ᓄᑖᓂᒃ ᐃᖏᕐᕋᕕᒃᓴᓂᒃ ᑕᐅᕘᓇ ᐊᒥᑦᑑᑉ ᑕᕆᐅᖓᒍᑦ Foxe Channel-ᑯᑦ 

ᐊᐅᓚᑎᓂᖏᓐᓂᒃ ᐅᔭᕋᖕᓂᐊᕐᓂᕐᒥᒃ. ᑕᒪᓐᓇ ᐸᕐᓇᐅᑕᐅᓯᒪᓂᖓ ᑭᖑᕙᕆᐊᖅᑕᐅᔪᒐᓗᐊᖅ ᑕᒪᐅᖓ ᐊᕐᕋᒍᒧᑦ 2025-ᒧᑦ, 

ᓯᕗᓂᒃᓴᒥ ᐅᖅᓱᐊᓗᖕᒥᒃ ᑯᕕᓯᕕᐅᔪᓐᓇᕐᓂᖓᓂ ᐅᓗᕆᐊᓇᕈᑕᐅᕗᖅ ᑎᑭᐅᒪᔪᓐᓇᕐᓂᖅ ᑎᖕᒥᐊᖃᕐᕕᖕᒧᑦ. 

ᓴᓪᓕᕐᒥᐅᑦᑕᐃᑦᑕᐅᖅ ᐅᖃᐅᓯᖃᖅᓯᒪᔪᑦ ᓴᓇᔭᐅᖁᔨᓂᖅ ᒪᕐᕉᖕᓂᒃ ᕼᐋᓐᑕᒃᑯᑦ ᐊᖅᑯᑎᒃᓵᖕᓂᒃ, 

ᐊᒃᑐᖅᓯᓯᒪᔪᓐᓇᖅᑑᖕᓂᒃ ᑎᖕᒥᐊᖃᕐᕕᖕᒥᒃ. ᓯᕗᓪᓕᖅ ᐊᖅᑯᑎᒃᓴᐅᓇᔭᖅᑐᖅ ᐋᕿᐅᒪᓇᔭᖅᑐᖅ ᐊᑭᐊᓃᓗᓂ 

ᑭᒡᓕᖃᕐᕕᐅᓂᖓᓂᒃ, ᑕᐅᕘᓈᖅᑕᐃᓕᓗᑎᒃ ᐊᖏᔫᑎᐊᓗᖕᓂᒃ ᑭᓂᐸᓂᐅᓂᖏᓐᓂᒃ ᓄᓇᓂᒃ, ᐱᖓᖕᓇᖅᐸᓯᖓ 

ᑎᖕᒥᐊᖃᕐᕕᐅᑉ, ᑲᔪᓯᓗᓂᓗ ᑕᐅᕘᓈ ᓂᒋᐊᖑᑦ ᑭᒡᓕᐊᑕ ᓯᒡᔭᖅᐸᓯᐅᑉ, ᖃᓂᒋᔭᖓᓂ ᓄᓘᔾᔪᐊᑉ. ᐊᓯᖏᓐᓂᒃᑕᐅᖅ 

ᐊᖅᑯᓯᐅᕐᕕᐅᔪᓐᓇᖅᑐᓂᒃ ᓴᓇᓇᔭᖅᑐᑦ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓄᑦ ᑕᐅᕙᖓᑦ ᐅᐊᖕᓇᖓᑕ ᐱᖓᖕᓇᖓᓂᒃ 

ᖃᓂᒋᔭᖓᒍᑦ ᖃᑯᖅᑕᔭᐅᑉ, ᑲᔪᓯᓗᓂᓗ ᐅᐊᖕᓇᖅᐸᓯᖓᓄᑦ ᓯᒡᔭᒧᑦ ᖃᖅᓴᐅᖅᑑᕐᒥ.  

ᐱᐅᓂᖅᓴᓂᒃ ᑎᑭᑕᐅᔪᓐᓇᕈᓂ ᖃᖅᓴᐅᖅᑑᑉ ᑎᖕᒥᐊᖃᕐᕕᖓ ᐱᔾᔪᑕᐅᔪᓐᓇᖅᑐᖅ ᐊᒥᓱᓂᖅᓴᐅᓕᕈᓐᓇᕐᓂᖏᓐᓄᑦ 

ᓄᓇᓕᖕᓂ ᐊᐅᓛᕉᔾᔨᕙᒃᑐᑦ ᐊᒻᒪᓗ ᐳᓚᕋᑦᑎᓕᕆᔨᐅᔪᓐᓇᖅᑐᑦ.  ᐅᒥᐊᕐᔪᐊᑰᖃᑦᑕᖅᑐᓂᒃᑕᐅᖅ ᐊᒥᓱᓂᖅᓴᐅᓕᕈᑎᒃ 

ᓂᐅᕐᕈᐊᑦ ᐳᓚᕋᑦᑎᓕᕆᓂᕐᒧᑦ ᐱᓕᕆᐊᖑᔪᓐᓇᕐᒥᔪᑦ ᑎᖕᒥᐊᖃᕐᕕᖕᒥ, ᑕᑯᓂᐊᖅᑎᑕᐅᖃᑕᕐᓗᑎᒃ ᑕᕆᐅᕐᒥᐅᑕᓂᒃ ᐆᒪᔪᓂᒃ. 

ᑕᒪᒃᑯᐊ ᓯᕗᓂᒃᓴᒥᒃ ᐃᓱᒪᒃᓴᖅᓯᐅᕈᑎᒃᓴᐃᑦ ᐅᔾᔨᖅᑐᑦᑎᐊᕐᓗᑎᒃ ᐸᕐᓇᐅᑕᐅᔪᓐᓇᖅᐳᑦ ᐊᒃᑐᕐᓂᕐᓗᒃᑕᐅᑦᑕᐃᓕᖁᓪᓗᒋᑦ 

ᐆᒪᔪᐃᑦ, ᐊᕙᑎᖏᓪᓗ ᑎᖕᒥᐊᖃᕐᕕᖕᒥ. 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 7: ᓇᐃᓈᖅᑕᐅᓯᒪᔪᑦ ᐊᐅᓚᑦᑎᓂᖏᓐᓂᒃ ᐃᓱᒪᒃᓴᖅᐅᓯᕈᑎᒃᓴᐃᓪᓗ ᐊᒻᒪᓗ ᖃᓄᐃᓕᐅᕈᑎᒃᓴᖏᓂᒃ 

ᐊᐅᓚᑦᑎᓂᕐᒥᓂᒃ ᐃᓱᒪᒃᓴᖅᓯᐅᕈᑎᒃᓴᐃᑦ ᒪᓕᒃᑐᑦ 

ᑐᕋᒐᕆᔭᐅᔪᓂᒃ/ᐱᔭᕇᖅᑕᐅᔪᒪᔪᓂᒡᓗ 

ᐊᕕᒃᑐᖅᓯᒪᔪᓂ 

ᑕᑯᑎᑦᑎᔾᔪᑎᒃᓴᖏᓐᓃᑐᓂᒃ 6-

ᒦᑦᑐᓂᒃ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᐃᑦ 

ᐱᓕᕆᓗᑎᒃ ᐊᓯᔾᔩᓚᖓᓂᖅ ᑎᖕᒥᐊᖃᕐᕕᐅᓂᖓᓂᒃ 

ᑲᓇᑕᓕᒫᒥ ᐆᒪᔪᖃᕐᕕᐅᓂᕐᒧᑦ ᐅᔾᔨᑑᑕᐅᓗᑎᒃ 

ᐱᐅᓂᐹᖑᓂᐊᖅᑐᒥᒃ ᐊᐅᓚᑦᑎᕕᐅᔪᓐᓇᕐᓂᖏᑦ ᐊᒻᒪᓗ 

ᐊᕐᕋᒍᓕᒫᖅ ᓴᐳᑎᔭᐅᔪᓐᓇᕐᓂᖏᒥᒃ ᑕᒪᕐᒥᒃ ᐆᒪᔪᓕᒫᑦ, 

ᐱᓗᐊᖅᑐᒥᒡᓗ ᐆᒪᔪᖏᑦ ᐊᒥᓲᖏᓗᐊᓕᖅᑐᑦ. 

1.1, 1.2, 1.3, 1.4 

6.1 ᐱᐅᓯᕆᔭᒥᒍᑦ ᓄᓇᒥᐅᑕᓂᒃ ᐊᐅᓚᑦᑎᓂᖅ 

6.2 ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᓐᓂᒃ 

ᐊᐅᓚᑦᑎᓂᖅ 

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ 

ᖃᐅᔨᓴᕐᕕᐅᕙᖕᓂᖏᓪᓗ 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

ᑲᖑᐃᑦ ᐱᔾᔪᑕᐅᓂᖏᑦ ᓄᓇᐃᑦ 

ᓱᕋᖅᑎᖅᑕᐅᕙᓪᓕᐊᓂᖏᓐᓄᑦ ᐊᓯᔾᔨᖅᑕᐅᓯᒪᓂᖏᓐᓄᓪᓗ 

ᐊᒻᒪᓗ ᐊᓯᖏᓐᓂᒃ ᐆᒪᔪᕐᓂᒃ ᐊᒃᑐᖅᓯᓯᒪᔪᓐᓇᕐᓂᖏᓐᓂᒃ 

1.2 

6.2 ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᓐᓂᒃ 

ᐊᐅᓚᑦᑎᓂᖅ 

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ 

ᖃᐅᔨᓴᕐᕕᐅᕙᖕᓂᖏᓪᓗ 

ᓄᕙᖕᓂᐊᓘᔮᖅᑐᒥᒃ ᐊᓐᓂᐊᕐᓂᐊᓗᒃᑐᖅ ᓴᕿᑦᑕᕋᖓᑦ 

ᐊᒃᑐᐃᕙᖕᓂᖓ ᒥᑏᑦ ᐱᑕᖃᕐᓂᖏᓐᓂᒃ 
1.2 

6.2 ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᓐᓂᒃ 

ᐊᐅᓚᑦᑎᓂᖅ 

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ 

ᖃᐅᔨᓴᕐᕕᐅᕙᖕᓂᖏᓪᓗ 

ᓇᓄᐃᑦ ᓂᕿᒃᓴᖅᓯᐅᖅᐸᖕᓂᖏᑦ ᒥᑎᑦ ᐱᑕᖃᕐᓂᖏᓐᓂᒃ 1.2 

6.2 ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᓐᓂᒃ 

ᐊᐅᓚᑦᑎᓂᖅ 

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ 

ᖃᐅᔨᓴᕐᕕᐅᕙᖕᓂᖏᓪᓗ 

ᐊᐅᓚᑦᑎᓂᕐᒥᓂᒃ ᐃᓱᒪᒃᓴᖅᓯᐅᕈᑎᒃᓴᐃᑦ ᒪᓕᒃᑐᑦ 

ᑐᕋᒐᕆᔭᐅᔪᓂᒃ/ᐱᔭᕇᖅᑕᐅᔪᒪᔪᓂᒡᓗ 

ᐊᕕᒃᑐᖅᓯᒪᔪᓂ 

ᑕᑯᑎᑦᑎᔾᔪᑎᒃᓴᖏᓐᓃᑐᓂᒃ 6-

ᒦᑦᑐᓂᒃ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᐃᑦ 

ᓴᓪᓕᕐᒥᐅᑦ ᐃᓱᒫᓘᑎᖃᕐᓂᖏᑦ 

ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ 
2.1 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

ᓴᓕᕐᒥᐅᑦ ᐃᓱᒪᓘᑎᖃᕐᓂᖏᑦ 

ᐊᑐᖅᑕᐅᓂᖅᓴᐅᖃᑕᕆᐊᖃᕐᓂᖏᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦ ᑕᒪᒃᑯᓂᖓ ᖃᐅᔨᓴᖅᑕᐅᓂᐊᖅᑐᓂᒃ 

ᐊᒻᒪᓗ ᐊᐅᓚᑦᑎᔨᐅᖃᑕᐅᔪᓂ ᐃᓱᒪᓕᐅᕈᑕᐅᔭᕆᐊᓕᖕᓂ 

2.1 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ 

ᖃᐅᔨᓴᕐᕕᐅᕙᖕᓂᖏᓪᓗ 

ᓴᓪᓕᕐᒥᐅᑦ ᐃᓱᒪᓘᑎᖃᖅᑐᑦ 

ᐃᑲᔫᓯᐊᒃᓴᓂᒃᑕᐅᓂᖅᓴᐅᖃᑕᕆᐊᖃᕐᓂᖏᓐᓂᒃ 

ᐃᓚᐅᓂᖅᓴᐅᖃᑕᕐᓗᑎᒡᓗ 

ᑮᓇᐅᔭᓕᐅᕐᕕᐅᔪᓇᖃᑦᑕᖅᑐᓂᒃ ᐊᓯᖏᓐᓂᒡᓗ 

ᐱᕚᓪᓕᕈᑕᐅᔪᓐᓇᖅᑐᓂ ᐊᐅᓚᑦᑎᓂᖏᓐᓂᒃ 

ᑎᖕᒥᐊᖃᕐᕕᖕᒥᒃ 

2.2 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

ᐊᒃᑐᖅᑕᐅᓯᒪᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒥᒃ 
1.2 

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ 

ᖃᐅᔨᓴᕐᕕᐅᕙᖕᓂᖏᓪᓗ 

ᐊᒥᓲᓂᖅᓴᐅᓕᕈᓐᓇᕐᓂᖏᑦ ᐅᒥᐊᕐᔪᐊᑦ ᐅᓯᒡᐅᔪᑦ ᑕᐅᕘᓇ 

ᐊᒥᑦᑑᑉ ᑕᕆᐅᒐᒍᑦ Foxe Channel-ᑯᑦ 

ᐅᓗᕆᐊᓇᕐᓂᖏᓪᓗ ᐅᖅᓱᐊᓗᖕᒥᒃ ᑯᕕᓯᔪᓐᓇᕐᓂᖏᓐᓄᑦ 

1.2, 3.2, 3.3 

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ 

ᖃᐅᔨᓴᕐᕕᐅᕙᖕᓂᖏᓪᓗ 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

ᐊᐅᓚᑦᑎᓂᕐᒥᓂᒃ ᐃᓱᒪᒃᓴᖅᓯᐅᕈᑎᒃᓴᐃᑦ ᒪᓕᒃᑐᑦ 

ᑐᕋᒐᕆᔭᐅᔪᓂᒃ/ᐱᔭᕇᖅᑕᐅᔪᒪᔪᓂᒡᓗ 

ᐊᕕᒃᑐᖅᓯᒪᔪᓂ 

ᑕᑯᑎᑦᑎᔾᔪᑎᒃᓴᖏᓐᓃᑐᓂᒃ 6-

ᒦᑦᑐᓂᒃ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᐃᑦ 

ᕼᐊᓐᑕᒃᑯᑦ ᐊᖅᑯᓯᐅᖅᑕᐅᔪᒪᓂᖏᑦ ᐃᓗᐊᓂᓗ ᐊᑭᐊᓂᓗ 

ᑎᖕᒥᐊᖃᕐᕕᐅᑉ 
2.3, 3.1, 3.2, 3.3 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

ᐊᒥᓲᓂᖅᓴᐅᔪᓐᓇᕐᓂᖏᑦ ᐃᓚᐅᔪᓐᓇᖅᑐᑦ 

ᐊᐅᓛᕈᔾᔨᖃᑕᕐᓂᕐᒥᒃ 

ᐊᑭᓖᕙᒃᑐᓂᒃ/ᐊᖑᓇᓱᒋᐊᕈᔾᔨᔪᓐᓇᖅᑐᓪᓗᓐᓃᑦ 

ᑎᑭᑕᐅᓴᕋᐃᓐᓂᖅᓴᐅᓕᕈ ᑎᖕᒥᐊᖃᕐᕕᒃ 

2.3, 3.1, 3.2 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

ᐅᒥᐊᕐᔪᖃᓲᖑᓕᖅᐸᑦ ᓂᐅᕐᕈᐊᓕᖕᓂᒃ ᐳᓚᕋᑦᑎᓂᒃ 

ᑮᓇᐅᔭᓕᐅᕈᑕᐅᔪᓐᓇᕐᓂᖏᑦ ᖃᖅᓴᐅᖅᑑᕐᒥ  
1.2, 3.1, 3.2, 3.3 

6.4 ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ 

ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. 

6 ᐊᐅᓚᑦᑎᔨᐅᓂᕐᒧᑦ ᖃᓄᐃᓕᐅᕈᑎᒃᓴᐃᑦ 

ᑲᓇᑕᒥ ᐆᒪᔪᓕᕆᔨᒃᑯᑦ ᐃᓚᒋᓗᒋᑦ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᐊᐅᓚᑦᑎᓂᐊᖅᑐᑦ 

ᐸᕐᓇᐅᑎᓂᒃ ᐊᖏᖅᑕᐅᓚᐅᕐᓗᑎᒃ, ᓯᑕᒪᓂᒃ ᐱᓗᐊᖅᑐᒥᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ: 6.1-ᒥ, 

ᐱᐅᓯᕆᔭᒥᒍᑦ ᓄᓇᒥᐅᑕᓂᒃ ᐊᐅᓚᑦᑎᓂᖅ 6.2-ᒥ ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᓐᓂᒃ ᐊᐅᓚᑦᑎᓂᖅ, 

6.3-ᒥ ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ ᖃᐅᔨᓴᕐᕕᐅᕙᖕᓂᖏᓪᓗ ᐊᒻᒪᓗ 6.4-ᒥ ᐃᓄᖁᑎᒋᔭᐅᔪᓂᒃ 

ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ. ᑕᒪᒃᑯᐊ ᖃᓄᐃᓕᐅᕈᑎᒃᓴᐃᑦ 

ᐃᑲᔫᑕᐅᓂᐊᖅᑐᑦ ᐊᖑᒪᔪᓐᓇᕐᓂᕐᒧᑦ ᑕᐅᑐᒐᕆᔭᐅᔪᓂᒃ, ᑐᕌᒐᕆᔭᐅᔪᓂᒃ ᐊᒻᒪᓗ ᐱᔭᕇᖅᑕᐅᔪᒪᔪᓂᒃ ᑖᒃᑯᓂᖓ 

ᐊᐅᓚᑦᑎᓂᕐᒧᑦ ᐸᓇᐅᑎᓂᒃ, ᐅᔾᔨᖅᑐᑦᑎᐊᕐᓗᑎᒡᓗ ᐊᐅᓚᑎᓂᖏᓐᓂᒃ ᐃᓱᒪᒃᓴᖅᓯᐅᕈᑎᒃᓴᐅᕙᖕᓂᐊᖅᑐᓂᒃ. ᑲᓇᑕᒥ 

ᐆᒪᔪᓕᕆᔨᒃᑯᑦ ᐊᑐᓕᖅᑎᑦᑎᓂᐊᖅᑐᑦ ᑕᒪᒃᑯᐊ ᖃᓄᐃᓕᐅᕈᑎᒃᓴᓂᒃ ᐊᐅᓚᑦᑎᓂᖏᓐᓂᒃ, ᐊᕐᕋᒍᑕᒪᖅ 

ᐱᓕᕆᐊᕆᓂᐊᓕᖅᑕᖏᓐᓂᒃ ᑲᒪᒋᔭᐅᓪᓕᐊᖃᑕᕐᓗᑎᒃ, ᐊᑐᕐᓗᑎᒃ ᐊᑐᐃᓐᓇᐅᔪᓐᓇᕐᓂᖏᓐᓂᒃ ᐱᓕᕆᔨᒃᓴᐃᑦ ᐊᒻᒪᓗ 

ᑮᓇᐅᔭᐃᑦ ᐊᑐᒐᒃᓴᐃᑦ.  

6.1 ᐱᐅᓯᑐᖃᕐᒥᒍᑦ ᓄᓇᒥᐅᑕᓂᒃ ᐊᐅᓚᑦᑎᓂᖅ 

6.1.1 ᐱᐅᓯᕆᔭᒥᒍᑦ ᐊᒻᒪᓗ ᐃᓄᖁᑎᖏᓄᑦ ᐊᑐᖅᑕᐅᖃᐃᓐᓇᕐᓂᖏᑦ 

ᐊᐅᓚᑕᐅᓂᖓ ᐃᑲᑦᑐᐊᕐᒥ ᑎᖕᒥᐊᖃᕐᕕᒃ ᐃᓚᖃᕐᓂᐊᖅᑐᖅ ᓴᐳᓐᓂᐊᖅᑕᐅᓂᖏᓐᓂᒃ ᐃᓄᖃᕐᕕᐅᕙᓚᐅᖅᓯᒪᔪᑐᖃᐃᑦ 

ᑕᐅᕙᓂ ᐊᒻᒪᓗ ᐃᓕᖅᑯᓯᑐᖃᕐᒥᒍᑦ ᐱᖁᑎᒋᔭᐅᔪᑐᖃᐃᑦ ᐃᓄᖕᓄᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᓃᑐᑦ 2.1.7-ᒥ).

ᑕᒪᒃᑯᐊ ᐃᓚᖃᖅᑐᑦ ᓴᐳᓐᓂᐊᖅᑕᐅᓂᖏᓐᓂᒃ ᐱᑕᖃᐃᓐᓇᖁᓪᓗᒋᑦ ᐃᓄᖃᕐᕕᐅᕙᓚᐅᖅᑐᑐᖃᐃᑦ, ᐱᖁᑎᕕᓂᖃᕐᕕᐅᔪᑦ, 

ᐊᒻᒪᓗ ᐃᓄᖕᓄᑦ ᐱᒻᒪᕆᐅᓂᖃᖅᑐᑦ ᐃᓕᖅᑯᓯᖏᓐᓄᑦ ᓄᓇᐃᑦ. ᑕᒪᕐᒥᒃ ᐱᓕᕆᐊᕆᔭᐅᔪᑦ ᑎᖕᒥᐊᖃᕐᕕᖕᒥ ᒪᓕᒋᐊᖃᖅᑐᑦ 

ᓄᓇᕗᒻᒥ ᐃᓄᖃᕐᕕᐅᕙᓚᐅᕐᓂᖏᓐᓂᒃ ᐊᒻᒪᓗ ᓴᐅᓂᕕᓂᖃᕐᕕᐅᓂᖏᓐᓂᒃ ᒪᓕᒐᓪᓗᑐᕆᔭᐅᔪᓂᒃ, ᐃᓗᓕᖏᓃᑦᑐᓂᒡᓗ 

ᓄᓇᕗᒻᒥ ᓄᓇᑖᕈᑎᓂᒃ 33-ᒥ.  ᑭᓇᑐᐃᓐᓇᖅ ᐱᔪᓐᓇᐅᑎᓕᒃ ᑕᐅᕙᓂ ᓇᓂᓯᒍᓂ ᖃᐅᔨᒪᔭᐅᖏᑦᑐᓂᒃ 

ᐃᓄᖃᕐᕕᕕᓂᑐᖃᕐᓂᒃ, ᐱᖁᑎᓂᒃ, ᐱᖁᑎᕕᓂᑐᖃᕐᓂᒡᓗᓐᓃᑦ, ᐊᔾᔨᓕᐅᕆᔭᕆᐊᖃᖅᐳᖅ, ᑎᑎᕋᕐᓗᓂᒋᓪᓗ ᓄᓇᖑᐊᑎᒍᑦ 

ᓇᓃᓐᓂᖏᑦ. ᑕᒪᒃᑯᐊ ᖃᐅᔨᑎᑦᑎᔾᔪᑎᒃᓴᐃᑦ ᑐᓂᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦ ᐃᓕᖅᑯᓯᑐᖃᓕᕆᔨᖏᓐᓄᑦ, 

ᑕᐃᒃᑯᓄᖓᓗ ᐃᓄᐃᑦ ᐱᐅᓯᑐᖃᖏᓐᓂᒃ ᐸᐸᑦᑎᔨᓄᑦ ᐊᒻᒪᓗ ᑐᓐᖓᕕᒃᑯᓐᓄᑦ, ᐊᔪᕐᓇᕈᓃᑐᐊᖅᐸᑦ.  

ᐊᐅᓚᑕᐅᓂᖓ ᐃᑲᑦᑐᐊᑉ ᑎᖕᒥᐊᖃᕐᕕᖓᓂ ᐊᑐᕆᐊᖃᖏᓚᖅ ᐃᓄᐃᑦ ᐃᓅᓯᖏᓐᓂᒃ ᐃᓕᖅᑯᓯᕆᔭᖏᓄᓪᓗᓐᓃᑦ 

ᐊᒃᓱᕈᕐᓇᑐᒃᑰᕈᑕᐅᔪᓐᓇᖅᑐᓂᒃ, ᐊᑐᖃᑕᕈᓐᓇᕐᓂᖏᓐᓂᒃ ᓄᓇᒥᒃ (ᑕᐃᒃᑯᓂᖓᓗ ᐃᓄᖕᓄᑦ ᐱᒻᒪᕆᐅᑎᑕᐅᓂᖏᓐᓂᒃ 

ᓄᓇᓂᒃ) ᐃᒪᖁᑎᖏᓐᓂᒃ ᐊᒻᒪᓗ ᓄᓇᒥᐅᑕᓂᒃ ᐱᔪᓐᓇᕐᓂᖏᓐᓂᒃ ᑎᖕᒥᐊᖃᕐᕕᖕᒥᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ 

ᐊᖏᕈᑏᑦ 2.1.4). ᐊᐅᓚᑎᓂᖏᓐᓂ ᑎᖕᒥᐊᖃᕐᕕᖕᒥᒃ, ᓴᐳᓐᓂᐊᕐᒪᑕ, ᐃᑲᔪᖅᓱᐃᓪᓗᑎᒡᓗ ᐊᑐᓕᖁᔨᓪᓗᑎᒡᓗ ᐃᓄᐃᑦ 

ᑕᐃᒎᓯᑐᖃᖏᓐᓂᒃ ᓄᓇᓂᒃ ᐊᑐᖅᑕᐅᕙᖕᓂᖏᓪᓗ ᐃᓄᐃᑦ ᐅᖃᐅᓯᑐᖃᖏᓐᓂᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ 

2.1.6). ᑲᓇᑕᒥ ᐆᒪᔪᓕᕆᔨᒃᑯᑦ ᐃᕐᓂᐅᕐᕕᒃᑯᓪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᑐᑭᓯᓂᐊᖃᑕᕐᓂᐊᖅᑐᑦ 

ᑐᓐᖓᕕᒃᑯᓐᓂᒃ ᐱᔾᔪᑎᖃᖅᑐᓂᒃ ᐃᓄᖃᕐᕕᐅᕙᓚᐅᖅᑐᑐᖃᐅᔪᓂᒃ, ᐃᓄᖕᓄᓪᓗ ᐱᒻᒪᕆᐅᔪᓂᒃ ᐃᓕᖅᑯᓯᑐᖃᕐᒥᒍᑦ 

ᓄᓇᓕᕆᓂᕐᒥᒃ, ᖃᐅᔨᒪᔭᐅᓕᖅᑐᓂᒃ ᖃᐅᔨᒋᐊᖅᑕᐅᓚᐅᕐᓂᖏᓐᓂᒃ ᒪᓕᒃᓱᑎᒃ 6.4-ᒥᒃ 6.7-ᒧᑦ ᐃᓄᐃᑦ ᐃᑲᔫᓯᐊᒃᓴᖏᓄᑦ

ᐊᖏᕉᑎᓂᒃ, ᐱᔭᕆᐊᖃᕌᖓᒥᒃ, ᐊᐅᓚᑦᑎᓂᖏᓐᓂᒃ ᑎᖕᒥᐊᖃᕐᕕᖕᒥᒃ.   

ᑲᓇᑕᒥ ᐆᒪᔪᓕᕆᔨᖏᑦ ᐃᕐᓂᐅᕐᕕᒃᑯᓪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᓄᓇᒥᒃ 

ᖃᐅᔨᓴᖅᑕᐅᑎᑦᑎᕙᖕᓂᐊᖅᑐᑦ, ᖃᐅᔨᒪᔪᓂᒃ ᐊᑯᓂ ᐱᓕᕆᐊᖃᓕᓂᐅᔪᓂᒃ ᐊᔪᖏᓐᓂᖃᖅᑐᓂᒃ, ᑎᑎᕋᖅᑕᐅᓂᖏᓐᓂᒡᓗ, 

ᑐᑭᓯᓂᐊᕈᑕᐅᓂᖏᓐᓄᑦ,ᓴᐳᓐᓂᐊᖅᑕᐅᓂᖏᓄᓪᓗ ᓄᓇᒥᐅᑕᕆᔭᐃᑦ ᑎᖕᒥᐊᖃᕐᕕᖕᒦᑦᑐᑦ. ᑕᒪᒃᑯᐊ ᐃᑲᔪᕐᓂᖃᓂᐊᖅᑐᑦ 

ᖃᐅᔨᒪᔾᔪᑕᐅᕙᖕᓂᕐᒧᑦ ᐊᐅᓚᑦᑎᓂᖏᓐᓂ ᐃᓱᒪᓕᐅᕈᑕᐅᖃᑕᕆᐊᓕᖕᓄᑦ. 

6.1.2 ᐆᒪᔪᖃᕐᕖᑦ ᐱᒻᒪᕆᐅᔪᑦ ᐃᓄᖕᓄᑦ 

ᑐᓐᖓᕕᒃᑯᑦ ᐃᓕᑕᕆᔭᐅᑎᑦᑎᓂᐊᖅᑐᑦ ᐆᒪᔪᖃᕐᕕᐅᓂᖏᓐᓂᒃ ᐱᒻᒪᕆᐅᓂᖃᖅᑐᓂᒃ ᐃᓄᖕᓄᑦ ᖃᖅᓴᐅᖅᑑᑉ 

ᑎᖕᒥᐊᖃᕐᕕᖓᓂᒃ, ᐊᑐᕐᓗᑎᒃ ᐃᓗᓕᖏᓐᓂᒃ 6-ᒥ, ᐃᓄᐃᑦ ᐃᑲᔫᓯᐊᒃᓴᓄᑦ ᐊᖏᕉᑎᓃᑐᓂᒃ, ᑐᓂᔭᐅᖃᑕᕐᓗᑎᒡᓗ ᑲᓇᑕᒥ 

ᐅᒫᔪᓕᕆᔨᒃᑯᖏᓐᓄᑦ. ᑕᒪᒃᑯᐊ ᐊᐅᓚᑕᐅᖕᓂᐊᖅᑐᑦ ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᐱᓕᕆᖃᑎᒋᔭᐅᕙᖕᒥᔪᓂᒃ 

ᐊᐅᓚᑦᑎᔨᐅᔪᓐᓇᖅᑎᑕᐅᔪᓂᒃ ᐆᒪᔪᓕᕆᓂᕐᒥᒃ ᐊᒻᒪᓗ ᒪᓕᒃᑕᐅᓗᑎᒃ ᐅᖃᐅᓯᐅᓯᒪᔪᑦ ᐃᓗᓕᖏᓐᓂ 5 ᓄᓇᕗᒻᒥ 

ᓄᓇᑖᕈᑎᓂ ᐊᖏᕈᑎᓂ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ 12.2-ᒥ). ᐊᐅᓚᑦᑎᕙᖕᓂᖏᓐᓂ ᑎᖕᒥᐊᖃᕐᕕᖏᓐᓂᒃ, 

ᑕᐃᒃᑯᓂᖓᓗ ᓄᓇᓂᒃ ᐆᒪᔪᖃᕐᕕᐅᓂᖏᓐᓂᒃ, ᐱᒻᒪᕆᐅᔪᓂᒃ ᐃᓄᖕᓄᑦ, ᐆᒪᔪᓕᕆᔨᒃᑯᑦ ᐃᒪᓐᓇᐃᓕᐅᖃᑕᕐᓂᐊᖅᑐᑦ: 

(1) ᐸᒡᕕᒃᓴᒃᑕᐅᓗᐊᖅᑎᑦᑎᑕᐃᓕᒪᓂᖅ ᐆᒪᔪᓂᒃ ᐊᒻᒪᓗ ᐆᒪᔪᖃᕐᕕᐅᕙᒃᑐᓂᒃ, ᐊᒻᒪᓗ 

ᖃᓄᐃᓕᔭᐅᑎᑦᑎᑕᐃᓕᒪᐃᓐᓇᕆᐊᕐᓗᑎᒡᓗ, ᐱᑕᖃᕆᐊᖃᒻᒪᕆᒃᑐᓂᒃ, ᖃᓄᐃᖏᑦᑐᓂᒃ ᐆᒪᔪᖁᑎᖏᓐᓂᒃ, 

ᐊᒥᓱᑦᑎᐊᕐᓂᖏᓐᓂᒡᓗ;  

(2) ᑕᒪᐃᓐᓂᒃ ᐱᓇᓱᑦᑎᐊᖃᑦᑕᕐᓗᑎᒃ ᑐᑭᓕᐅᑦᑎᐊᖅᑐᓂᒃ, ᒪᓕᒃᑐᓂᒃ ᒥᓂᔅᑕᐅᑉ ᐊᐅᓚᑦᑎᔨᐅᔪᓐᓇᕐᕕᒋᔭᖏᓐᓂᒃ 

ᐊᑐᕐᓗᑎᒃ ᑕᐃᒃᑯᓂᖓ ᑲᑎᒪᐅᑕᐅᓯᒪᕙᖕᓂᖏᓐᓂᒃ ᑎᖕᒥᐊᓕᕆᓂᕐᒧᑦ ᒪᓕᒐᓕᐊᖑᓯᒪᔪᓂᒃ ᐊᒻᒪᓗ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕆᔭᐅᔪᓂᒃ, ᐃᒃᐱᒍᓱᑦᑎᐊᕆᐊᖃᕐᓂᖏᓐᓄᑦ ᐃᓄᐃᑦ ᐃᓕᖁᓯᐊᒍᑦ 

ᐆᒪᔪᖃᕐᕕᐅᔪᑦ ᐱᒻᒪᕆᐅᑎᑕᐅᕙᖕᓂᖏᑦ, ᐊᑐᖅᑕᐅᔭᕆᐊᖃᕆᓗᑎᒃ ᖃᓄᐃᑦᑐᑐᐃᓐᓇᐃᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑎᑎᕋᖅᓯᒪᔪᑦ, ᖃᐃᑕᐅᓯᒪᔪᓗᓐᓃᑦ ᐃᓄᖕᓂᖔᖅᑐᑦ, ᐃᕐᓂᐅᕐᕕᒃᑯᓂᒡᓗ ᐊᐅᓚᑦᑎᔩᑦ 

ᑲᑎᒪᔨᕋᓛᖏᓐᓂᖓᖅᑐᑦ, ᐊᓯᖏᓐᓂᖔᖅᑐᓪᓗ ᖃᐅᔨᒪᔪᓂᒃ ᐃᓚᒋᔭᐅᕙᖕᒥᔪᓂᒃ ᖃᐅᔨᒪᔨᑕᕆᔭᐅᕙᒃᑐᓂᒃ;  

(3) ᖃᐅᔨᓴᖅᑕᐅᖃᑕᕐᓗᑎᒃ ᐃᓄᖁᑎᒋᔭᐅᔪᓄᑦ ᐃᓱᒪᓘᑕᐅᓂᖏᑦ ᓴᐳᓐᓂᐊᖅᑕᐅᖁᔨᓂᖏᓐᓂᒃ 

ᐊᐅᓚᑦᑎᖁᔭᐅᓂᖏᓐᓂᒡᓗᓐᓃᑦ ᐆᒪᔪᓂᒃ, ᑎᑎᕋᖅᑕᐅᖃᑕᕐᓗᑎᒡᓗ ᖃᓄᐃᓕᔭᐅᓂᖏᑦ ᑭᐅᔭᐅᓂᖏᓐᓄᑦ 

ᐅᕝᕙᓗᓐᓃᑦ ᐅᖃᐅᓯᕆᖃᑕᕐᓗᓂᒋᑦ ᐆᒪᔪᕐᓂᒃ ᐊᐅᓚᑦᑎᔨᐅᕙᒃᑐᑦ ᐱᓕᕆᕕᖓᓄᑦ; ᐊᒻᒪᓗ  

(4) ᓇᒻᒪᒃᓯᔭᕌᖓᑦ, ᑐᑭᓯᐊᓂᕐᕕᐅᖃᑕᕐᓗᑎᒃ ᐃᓄᐃᑦ ᐃᓱᒪᓘᑕᐅᔪᓂᒃ ᐊᑑᑎᖃᑦᑎᐊᖅᑐᓂᒃ 

ᐊᕿᐅᒪᑦᑎᐊᖅᑐᓂᒡᓗ ᐊᐅᓚᑦᑎᔭᕆᐊᖃᕐᓂᖏᓐᓂᒃ ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᒃᑐᓂᒃ ᓄᓇᓂᒃ 

ᑎᖕᒥᐊᕐᑲᕐᕕᖕᒦᑦᑐᓂᒃ.  

6.1.3 ᐃᓄᐃᑦ ᑕᐅᕙᓂ ᑕᐃᒎᓯᑐᖃᖏᑦ ᓄᓇᒧᑦ ᐃᒪᕐᓄᓪᓗ 

ᐱᔭᒃᓴᖃᖅᑎᑕᐅᕗᑦ ᐊᑖᒍᑦ ᐃᓄᐃᑦ ᐃᑲᔫᓯᐊᒃᓴᖏᓄᑦ ᐊᖏᕉᑎᑎᒍᑦ (ᑎᑎᖃᖏᓐᓂ 2.1.6-ᒥ) 

ᑎᑎᕋᖃᑕᕆᐊᖃᕐᓂᖏᓐᓂᒃ ᐃᓄᖕᓄᑦ ᑕᐅᕙᓂ ᑕᐃᒎᓯᑐᖃᕆᔭᐅᔪᓂᒃ ᓄᓇᒧᑦ ᐃᒪᕐᓄᓗᓐᓃᑦ, 

ᐊᑐᓕᖅᑎᑕᐅᕙᓪᓕᐊᔭᕆᐊᖃᕐᓂᖏᓐᓄᑦ ᑕᒪᒃᑯᐊ ᐊᐅᓚᑦᑎᔨᐅᓂᖏᓐᓄᑦ ᓴᐳᓐᓂᐊᖅᑕᐅᓯᒪᕝᕕᐅᑎᑕᐅᔪᓂᒃ. ᓄᓇᒧᑦ 

ᑕᐃᒎᓯᑐᖃᐃᑦ ᑎᑎᕋᖅᑕᐅᓚᐅᖅᓯᒪᔪᑦ ᒪᕐᕈᐃᖅᑕᖅᓱᑎᒃ ᓴᓕᓐᓂ (2006-ᒥᓗ 2012-ᒥᓗ). ᑲᓇᑕᒥ ᐆᒪᔪᓕᕆᔨᖏᑦ 

ᐃᕐᓂᐅᕐᕕᒃᑯᓪᓗ ᐊᐅᓚᑦᑎᔨᐅᖃᑕᐅᔪᑦ ᐊᑐᓕᖅᑎᑦᑎᕙᓪᓕᐊᓇᓱᐃᓐᓇᕐᓂᐊᕐᒥᔪᑦ ᐊᓯᖏᓐᓂᒃ ᖃᐅᔨᒪᔭᐅᓂᖏᓐᓂᒃ 

ᑲᑎᖅᓱᖅᑕᐅᓯᒪᔪᓂᒃ ᐊᑐᓕᑎᑕᐅᓂᐊᕐᒪᑕ ᑎᑎᕋᖅᑕᐅᑦᑎᐊᒃᑲᓐᓂᕐᓗᑎᒃ ᖃᐅᔨᒪᔭᐅᖁᔭᐅᓪᓗᒋᑦ ᑕᐃᒃᑯᐊ.  

6.2  ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᓐᓂᒃ ᐊᐅᓚᑦᑎᓂᖅ 

6.2.1  ᐊᓯᔾᔨᖅᑕᐅᓂᖓ ᐃᓕᑕᕆᔭᐅᓯᒪᔪᖅ ᖃᓄᐃᑦᑑᓂᖓᓂ ᓴᐳᓐᓂᐊᖅᓯᒪᕝᕕᐅᓂᖅ 

ᒫᓐᓇᐅᔪᖅ ᑕᒪᓐᓇ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ ᓴᐳᓐᓂᐊᖅᑕᐅᓯᒪᓂᖓ ᐊᑑᑎᖃᑦᑎᐊᖅᑐᐊᓘᒐᓗᐊᖅᓱᓂ 

ᑎᖕᒥᐊᖃᕐᕕᐅᓂᕐᒧᑦ, ᐊᓯᖏᑦᑕᐅᖅ ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐅᒪᔪᐃᑦ ᐃᑲᔪᖅᑕᐅᕚᓪᓕᕈᓐᓇᖅᐳᑦ ᐊᕐᕋᒍᓕᒫᖅ 

ᓴᐳᓐᓂᐊᖅᑕᐅᔪᓐᓇᖅᓯᖔᕈᑎᒃ. ᑲᓇᑕᓕᒫᒥ ᐆᒪᔪᖃᕐᕕᐅᓕᕈᓂ ᐱᐅᓂᖅᓴᓂᒃ ᓴᐳᓐᓂᐊᖅᑕᐅᓯᒪᓕᕈᓐᓇᕐᒪᑕ ᑕᒪᕐᒥᒃ 

ᐆᒪᔪᐃᑦ ᐊᒻᒪᓗ ᐃᓄᖕᓄᑦ ᐱᒻᒪᕆᐅᓂᖏᑦ ᓄᓇᐃᑦ, ᐊᒻᒪᓗ ᐊᖑᒪᔪᓐᓇᕐᓂᖅᓴᐅᓕᕈᓐᓇᖅᓱᑎᒃ ᐊᑐᕐᓗᑎᒃ ᐃᓄᐃᑦ 

ᐃᑲᔫᓯᐊᒃᓴᖏᓄᑦ ᐊᖏᕈᑎᓂᒃ.  ᒪᓕᒐᖃᐅᕐᒪᑦ ᑎᒃᑯᐊᖅᑕᐅᔪᓐᓇᕐᓂᖏᓐᓄᑦ ᓄᓇᐃᑦ ᑲᓇᑕᓕᒫᒥ ᐆᒪᔪᖃᕐᕕᐅᓂᕐᒧᑦ, 

ᑕᐃᒪᐃᓕᖓᑦᑎᐊᖅᑐᓂᒃ ᒪᓕᒐᐅᔪᓂᒃ ᒪᓕᒃᓯᒪᑦᑎᐊᖅᐳᑦ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ (ᐃᓗᓕᖏᓐᓂᒃ 8-ᒦᑦᑐᓂᒃ).   

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᑦ ᑕᒪᐃᓐᓂᑦᑎᐊᖅ ᐃᑲᔪᖅᓱᐃᕗᑦ ᑎᒃᑯᐊᖅᑕᐅᖔᖁᔭᐅᓂᖏᓐᓂᒃ 

ᑕᐃᒪᓐᓇ. ᐃᕐᓂᐅᕐᕕᒃᑯᑦ ᑎᑎᕋᖅᓯᒪᓕᖅᑐᑦ ᑲᓇᑕᒥ ᐆᒪᔪᓕᕆᔨᓄᑦ, ᑐᓐᖓᕕᒃᑯᓄᓪᓗ, ᑭᕙᓪᓕᕐᒥᓕ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ (ᔪᓚᐃ 06, 2015-ᖑᑎᓪᓗᒍ), ᐱᓪᓚᕆᒃᑯᑦ ᑐᒃᓯᕋᖅᓯᒪᓪᓗᑎᒃ ᑲᓇᑕᒥ ᐆᒪᔪᓕᕆᔨᒃᑯᓐᓂᒃ 

ᐱᓇᓱᐊᖁᔨᓂᖅ ᐊᑐᖅᑕᐅᖔᕈᓐᓇᖅᑐᓂᒃ ᖃᓄᐃᓕᖓᓂᖓᓂᒃ ᓴᐳᓐᓂᐊᖅᑕᐅᓯᒪᕕᐅᑉ ᐊᓱᓯᔾᔨᖅᑕᐅᖁᓪᓗᒍ. ᐃᓗᓕᖏᑦ 

13-ᒦᑦᑐᑦ ᐃᓄᐃᑦ ᐃᑲᔫᓯᐊᒃᓴᖏᓄᑦ ᐊᖏᕉᑎᑎᒍᑦ ᐅᓂᒃᑳᖅᓯᒪᑦᑎᐊᖅᑐᑦ ᖃᓄᐃᓕᐅᕆᐊᖃᕐᓂᖏᓐᓂᒃ, ᒪᑯᓂᖓᓗ 

ᐃᓚᖃᖅᓱᑎᒃ, (ᑕᒪᒃᑯᓂᖓᑑᖏᒻᒥᔪᖅ) ᖃᐅᔨᒪᑎᑦᑎᔭᕆᐊᖃᕐᓂᖏᓐᓂᒃ, ᑐᑭᓯᓂᐊᕐᕕᖃᕆᐊᖃᕐᓂᖏᓐᓂᒡᓗ 

ᑐᓐᖓᕕᒃᑯᓐᓂᒃ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒃᑐᖅᑕᐅᓯᒪᖃᑕᐅᓂᐊᖅᑐᓂᒃ ᓄᓇᓕᖕᓂ, ᐃᕐᓂᐅᕐᕕᒃᑯᓪᓗ 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓐᓂᒃ, ᐃᓚᒋᔭᐅᓂᐊᖅᓱᑎᒡᓗ ᓴᕿᑎᑕᐅᓂᐊᖅᑐᑦ ᖃᐅᔨᓴᖅᑎᒃᓴᐃᑦ ᑎᒥᖁᑎᖏᑦ 



ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   52

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐃᓕᑕᕆᔭᐅᓯᒪᓂᖓᓂᒃ ᐊᓯᔾᔨᖅᑕᐅᖁᔭᐅᓂᖓᓂᒃ. ᑭᒡᓕᖃᕐᕕᐅᓂᖏᑦᑕᐅᖅ 

ᐊᓱᔾᔨᖅᑕᐅᓂᐊᕐᒪᖔᑕ ᐅᖃᐅᓯᐅᔪᓐᓇᕆᕗᑦ ᑲᒪᒋᔭᐅᓂᖓᓂ. 

6.2.2  ᐊᒥᓲᓗᐊᓕᕐᓂᖏᑦ ᑲᖑᐃᑦ 

ᐊᒥᓲᓗᐊᖅᑐᒻᒪᕆᐊᓘᓕᕐᓂᖏᑦ, ᓇᒧᑎᒋᓗ, ᐊᕙᑎᒥᒡᓗ ᐊᒃᑐᖅᓯᕙᓪᓕᐊᓂᖏᑦ ᑲᖑᐃᑦ ᓂᕿᒃᓴᖅᓯᐅᓗᐊᖃᑕᓕᕐᓂᖏᑦ 

ᐃᓗᐊᓂ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ ᓱᓕ ᑐᑭᓯᐅᒪᔭᐅᑦᑎᐊᖏᓚᑦ, ᑭᓯᐊᓂ ᐆᒪᔪᓕᕆᔨᒃᑯᑦ ᑕᒪᐃᓐᓂᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐊᐅᓚᑕᐅᔪᓐᓇᕐᓂᖏᓐᓂᒃ ᖃᓄᐃᓕᖓᓕᕈᓐᓇᕐᓂᖏᓐᓂᒃ, ᐊᒻᒪᓗ ᐊᑐᖅᑕᐅᔪᓐᓇᖅᑐᓂᒃ 

ᖃᓄᐃᓕᐅᕈᑎᒃᓴᐅᓂᕐᒧᑦ. ᑲᖑᐃᑦ ᐊᒥᓲᓗᐊᓕᕐᒪᑕ ᖃᐅᔨᓴᖅᑕᐅᓯᒪᔪᓂᒡᓗ ᑎᑎᕋᖅᓯᒪᓕᖅᑐᑦ ᐊᒃᑐᖅᑕᐅᓕᕐᓂᖏᑦ 

ᓄᓇᖏᑦ ᑎᖕᒥᐊᖃᕐᕕᖕᒥ, ᖃᓂᒋᔭᖏᓐᓂ ᑲᖑᖃᕐᕕᐅᔪᓂ (ᑳᑐ, ᐱᓕᕆᖃᑎᖏᓪᓗ-Carter, et al., 2018; Fᐋᓐᑏᓐ 

ᐊᒻᒪᓗ ᒫᓗᕆ-Fontaine and Mallory, 2011). ᐃᓱᒪᖅᓲᑕᐅᓗᑎᒃ ᖃᖑᖅᓯᐅᕐᕕᐅᔪᓐᓇᖅᓯᓯᒪᕗᑦ ᑲᓇᑕᒥᓗ 

ᐊᒥᐊᓕᑲᒥᐅᓂᓗ ᓄᓈᓗᐊᑕ ᕿᑎᖅᐸᓯᐊᓂ ᑲᖑᐃᑦ, ᑕᐃᒪᖓᑦ 1999. ᑲᖑᖅᑕᐅᖃᑕᕐᓂᖏᑦ ᐊᒥᓱᕈᖅᓯᒪᒐᐊᖅᓱᑎᒃ, 

ᑲᖑᐃᑦ ᐊᒥᓲᕈᖅᐸᓪᓕᐊᖏᓐᓇᑐᐃᓐᓇᕆᕗᑦ, ᐊᒥᓲᖏᓂᖅᓴᐅᕙᓕᖅᓱᑎᒃ ᑲᖑᖅᑕᐅᕙᖕᓂᖏᑦ ᑕᒪᐃᓐᓂᒃ. 

ᑕᐃᒪᐃᑲᓗᐊᖅᑎᓪᓗᒍ, ᑯᖑᐃᑦ ᒪᓐᓂᐅᕋᑖᓚᐅᕐᓂᖏᑦ ᐱᕈᐊᓂᒃᓯᒪᖏᓐᓂᖅᓴᐅᕙᓕᕐᒥᔪᑦ, ᑲᖑᐃᑦ 

ᐊᒥᓱᕈᖅᐸᓪᓕᐊᒐᓗᐊᖅᑎᓪᓗᒋᑦ, ᐊᒥᓲᓂᖏᓪᓗ ᓇᓕᒧᒌᒃᐸᓪᓕᐊᔾᔪᒥᓕᖅᑐᑦ ᐃᖕᒥᒍᑦ ᒫᓐᓇᓵᖑᓯᒪᓕᖅᑐᖅ ᐊᕐᕋᒍᓂᒃ 

(Ross, et al., 2017).  

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᒧᑦ ᐃᑲᔪᖅᓱᐃᓯᒪᔪᑦ ᐊᒥᓱᒐᓴᖕᓂᒃ ᖃᓄᐃᓕᐅᕈᑕᐅᓇᓱᒃᑐᓂᒃ 

ᐊᒥᓱᕈᕆᐊᕈᑕᐅᖁᔨᓂᖏᓐᓂᒃ ᑲᖑᖅᑕᐅᖃᑕᕐᓂᖏᓐᓂᒃ. ᑕᒪᑯᓂᖓ ᐃᓚᖃᖅᐳᑦ ᐊᑐᓕᖅᑎᑦᑎᕙᓕᐊᓇᓱᖕᓂᖅ 

ᑲᖅᓯᐅᖃᑕᖁᔨᓂᕐᒥᒃ, ᓄᓇᓕᖕᓂᓗ ᓄᓇᓕᖓᑕ ᓯᓚᑖᓄᑦ ᐊᐃᑦᑐᐃᖃᑕᕈᓐᓴᕐᓂᖏᓐᓂᒃ, ᐊᖑᓇᓱᒋᐊᕈᔾᔨᖃᑕᕐᓂᖏᓐᓂᒃ 

ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓂᒃ (Carter, et al., 2018). ᑭᓯᐊᓂᓕᑕᐅᖅ, ᐃᕐᓂᐅᕐᕕᒃᑯᑦ ᐃᓕᑕᖅᓯᓯᒪᒋᕗᑦ 

ᖃᖑᐃᑦ ᐱᒻᒪᕆᐅᓂᖃᕐᓂᖏᓐᓂᒃ ᐊᕙᑎᐅᓂᕐᒧᑦ, ᐊᕙᑎᒥᐅᑕᖏᓄᓪᓗ ᐆᒪᔪᖃᕐᓂᖏᓄᓪᓗ ᖃᖅᓴᐅᖅᑑᕐᒥ 

ᑎᖕᒥᐊᖃᕕᖓᓂ. ᑲᔪᓯᕙᓪᓕᐊᖏᓐᓇᖅᑐᒥ ᖃᐅᔨᓴᖅᑕᐅᕙᓪᓕᐊᖃᑕᕐᓗᑎᒃ, ᓇᐅᑦᑎᖅᑐᖅᑕᐅᖃᑕᐃᓐᓇᕐᓗᑎᒡᓗ 

ᐃᑲᔪᕐᓂᖃᕈᓐᓇᕐᒪᑦ ᑐᑭᓯᐅᒪᓂᖅᓴᐅᔪᓐᓇᕐᓂᕐᒧᑦ ᖃᓄᐃᓕᖓᓕᕈᑕᐅᕙᖕᓂᖏᓐᓂᒃ ᓄᓕᐊᖃᑦᑕᓲᖑᓂᖏᓐᓄᑦ, ᐊᓯᖏᓂᒡᓗ 

ᖃᐅᔨᕚᓕᕈᑕᐅᔪᓐᓇᕐᓂᖅ ᐆᒪᔪᐃᑦ ᐱᑕᖃᓲᖑᓂᖏᓐᓂᒃ ᖃᐅᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ. ᐃᕐᓂᐅᕐᕕᒃᑯᑦ ᐊᑐᕐᓂᐊᖅᑐᑦ 

ᐱᐅᓂᖅᐹᓂᒃ ᖃᐅᔨᒪᔾᔪᑎᒃᓴᐅᔪᓂᒃ ᐃᑲᔪᖅᓱᐃᓗᑎᒡᓗ ᐊᔾᔨᒌᖏᑦᑑᑎᐅᔪᓂᒃ ᖃᐅᔨᓴᖅᑕᐅᔾᔪᑎᒃᓴᖏᓐᓂᒃ, 

ᓇᐅᑦᑎᖅᑐᖅᑕᐅᕙᓪᓕᐊᖃᑕᕐᓂᖏᓐᓂᒡᓗ. ᐊᕙᑎᓕᕆᔨᕐᔪᐊᒃᑯᑦ ᖃᐅᔨᓴᖅᐸᓪᓕᐊᓕᖅᑐᑦ ᐊᒃᑐᖅᑕᐅᓯᒪᓂᖏᓐᓂᒃ 

ᐆᒪᔪᖃᕐᕕᐅᕙᖕᓂᖏᑦ ᓄᓇᐃᑦ ᐊᓯᖏᓐᓂᒡᓗ ᑎᑭᑉᐸᖕᒥᔪᓂᒃ ᑎᖕᒥᐊᕐᓂᒃ ᐊᒻᒪᓗ ᐊᓯᖏᓐᓂᒃ ᐆᒪᔪᓂᒃ 

ᑕᐅᕙᓃᖃᑕᕐᒥᔪᓂᒃ. 



ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   53

6.2.3 ᒥᑎᖃᕐᕖᑦ 

ᐱᔾᔪᑕᐅᖃᑦᑕᕈᓐᓇᖅᑐᑦ ᑕᒪᒃᑯᐊ ᓲᕐᓗ ᓄᕙᓂᐊᓘᔮᕐᓂᕐᒧᑦ ᐋᓐᓂᐊᕐᓂᕐᒧᑦ ᑎᑭᑕᐅᕙᖕᓂᖅ, ᓇᓄᐃᑦ 

ᓂᕿᓴᖅᓯᐅᕐᕕᒋᕙᒃᑕᖏᑦ, ᐊᖑᓇᓱᒃᑕᐅᑎᒋᕙᖏᑦ, ᓯᓚ, ᓱᕈᕐᓇᖅᑐᓖᑦ, ᐊᕙᑎᖏᑦ ᓂᕿᒃᓴᖃᕐᕕᐅᔪᓐᓇᕐᓂᖏᓪᓗ ᑲᔪᓯᔪᒥᒃ 

ᓯᕗᓪᓕᐅᑎᑕᐅᔭᕆᐊᖃᖅᑐᑦ ᖃᐅᔨᓴᖅᑕᐅᕙᓪᓕᐊᓂᖏᓐᓂ ᐊᒻᒪᓗ ᓇᐅᑦᑎᖅᑐᖅᑕᐅᔭᖅᑐᖄᖓᒥᒃ ᒥᑏᑦ. ᑕᒪᒃᑯᐊ 

ᐱᔾᔪᑕᐅᕙᖏᓂᖏᑦ ᐱᒻᒪᕆᐅᓗᖕᓂᒃ ᐊᐅᓚᑦᑎᓂᕐᒧᑦ ᖃᓄᐃᓕᖓᓕᕈᑕᐅᔪᓐᓇᕐᓂᒪᑕ ᒥᑏᑦ ᐊᒥᓲᓂᖏᓐᓄᑦ, ᑕᒪᐃᓐᓂᒃ 

ᑎᖕᒥᐊᖃᕐᕕᖕᓂ ᐊᒻᒪᓗ ᓇᓂᑐᐃᓐᓇᖅ ᐅᑭᐅᖅᑕᖅᑑᓂᕐᒥ. (Dey, et al., 2018; Iverson, 2015; Provencher, et al., 

2014). ᐊᖏᓂᖅᐸᑦᑎᐊᕆᔭᐅᓪᓗᑎᒃ ᐊᑕᐅᓯᐅᔪᑦ ᑎᖕᒥᐊᖃᕐᕕᐅᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐅᓂᖓᓂ, 

ᐊᑯᓂᐊᔪᓪᓗ ᑐᖓᔪᒥᒃ ᐊᑐᒐᒃᓴᖃᖅᓱᑎᒃ ᖃᐅᔨᓴᕐᕕᖕᒥ ᑕᐃᑲᓂ, ᕿᑭᖅᑕᑯᓗᖕᒥᒃ ᐱᕕᒃᓴᖃᑦᑎᐊᖅᑐᐊᓘᕗᑦ 

ᖃᐅᔨᓴᖃᑦᑕᕈᓐᓇᕐᓂᖅ ᐊᒥᓱᓂᒃ ᐊᔾᔨᒌᒋᑦᑐᑎᐅᔪᓂᒃ ᐱᔾᔪᑕᐅᔪᓐᓇᖅᑐᓂᒃ ᒥᑏᑦ ᐊᒥᓲᓂᖏᓐᓄᒃ ᐊᒃᑐᖅᓯᔪᓐᓇᕐᓂᖅ.  

 6.2.4 ᐆᒪᔪᐃᑦ ᐊᒥᓲᖏᓗᐊᓕᕐᓂᖏᑦ 

ᖃᖓᑐᐃᓐᓇᖅ ᐆᒪᔪᐃᑦ ᐃᓕᑕᕆᔭᐅᔭᕌᖓᑕ ᒪᓕᒐᖅᑎᒍᑦ ᐊᒥᓲᖏᓗᐊᓕᕐᓂᕋᖅᑕᐅᓂᕐᒧᑦ, ᐊᑐᕐᓗᑎᒃ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ, ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᓂᒃᑕᐅᓯᒪᖃᑦᑕᕆᐊᖃᖅᐳᑦ 

(ᓇᓗᓇᐃᖅᑕᐅᓯᒪᓕᖅᑐᓂᒃ ᐆᒪᔪᐃᑦ ‘ᓄᖑᓕᒑᓕᕐᓂᕐᒥᒃ’ ᐅᕝᕙᓗᓐᓃᑦ ‘ᐅᓗᕆᐊᓇᖅᑐᓖᓂᕐᒥᒃ’) ᐅᕝᕙᓗᓐᓃᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᓂ ᐅᖃᐅᓯᐅᓯᒪᒍᑎᒃ (ᐆᒪᔪᓂᒃ ᑕᐃᔭᐅᓕᖅᑐᓂᒃ ‘ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ’) 

ᑐᕋᖓᓂᐊᖅᑐᓂᒃ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᖃᕆᐊᖃᕐᓂᖏᓐᓄᑦ ᑕᒪᒃᑯᐊ. ᑕᒪᒃᑯᐊ ᑎᑎᕋᖅᓯᒪᓂᐊᖅᑐᑦ 

ᐅᓂᒃᑳᕐᓂᐊᖅᑐᑦ ᓇᓃᖃᑕᕐᓂᖏᓐᓂᒃ ᐆᒪᔪᐃᑦ ᐱᑕᖃᐃᓐᓇᕈᓐᓇᕐᓂᐊᕐᒪᑕ.  

ᖃᐅᔨᒪᔭᐅᓂᖏᑦ ᓇᔪᒐᕆᕙᒃᑕᖏᑦ ᓇᒦᕝᕕᒋᕙᒃᑕᖏᑦ ᐆᒪᔪᐃᑦ ᐊᒥᓲᔪᓐᓃᖅᑐᑦ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ 

ᐃᑲᔪᕐᓂᖃᖅᑐᑦ ᓴᓇᔭᐅᔪᓐᓇᕐᓂᖏᓐᓄᑦ ᐊᑐᓕᖅᑎᑕᐅᔪᓐᓇᕐᓂᖏᓄᓪᓗ ᐊᒥᓱᕈᖅᓰᒐᓱᐊᕈᑎᒃᓴᐅᓂᕐᒧᑦ 

ᑎᑎᖃᖁᑎᒋᔭᐅᓂᐊᖅᑐᑦ. ᑎᖕᒥᐊᖃᕐᕕᖕᒦᓐᓂᖏᑦ ᓴᐳᓐᓂᐊᖅᑕᐅᓯᒪᓂᐊᖅᑐᑦ ᐆᒪᔪᐃᑦ ᐱᑕᖃᐃᓐᓇᕆᐊᓖᑦ ᐊᒻᒪᓗ 

ᐊᒥᓱᕈᖅᓯᐊᕆᔭᐅᓗᑎᒃ ᓈᒻᒪᖕᓂᐊᖅᑐᓄᑦ. ᐊᓯᔾᔨᖅᑕᐅᒍᓂ ᐃᓕᑕᕆᔭᐅᓯᒪᓂᖓ ᖃᖅᓴᐅᖅᑑᑉ ᑎᖕᒥᐊᖃᕐᕕᖓ ᑕᐃᑯᓄᖓ 

ᑲᓇᑕᓕᒫᒥ ᐆᒪᔪᖃᕐᕕᐅᓂᕐᒧᑦ  (ᑎᑎᕋᖅᓯᒪᔪᓂ 8-ᒥ) ᐃᑲᔪᕐᓂᖃᕐᓂᐊᖅᑐᑦ ᐊᕐᕋᒍᓕᒫᖑᓂᖅᓴᖅ 

ᓴᐳᓐᓂᐊᖅᑕᐅᓯᒪᔪᓐᓇᕐᓂᖏᓐᓄᑦ ᑕᒪᕐᒥᒃ ᐆᒪᔪᐃᑦ (ᐱᓗᐊᖅᑐᒥᒃ ᑎᖕᒥᐊᖑᖏᑦᑐᑦ ᐆᒪᔪᐃᑦ ᐊᒥᓲᖏᓗᐊᓕᖅᑐᑦ; 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 4). 

6.2.5  ᑕᒫᓂᕐᒥᐅᑕᑐᖃᐅᓐᖏᑦᑐᑦ ᐆᒪᔪᐃᑦ/ᖁᑉᐱᕐᕈᐃᓪᓗᓐᓃᑦ ᐱᕈᖅᑐᓪᓗᓐᓃᑦ ᐱᑕᖃᕐᓂᖏᑦ 

ᑕᑯᔭᐅᔪᖃᖅᓯᒪᖏᓚᖅ ᑕᒪᑯᓂᖓ ᑎᑎᖃᖃᖏᓚᕐᓗ ᐅᓂᒃᑳᓕᐊᕆᔭᐅᓯᒪᔪᓂᒃ ᑕᒫᓂᕐᒥᐅᑕᑐᖃᐅᖏᑦᑐᓂᒃ 

(ᐱᑕᖃᓕᕈᓐᓇᖅᑐᓂᒃ) ᓄᖑᑎᕆᔪᓐᓇᖅᑐᓂᒡᓗᓐᓃᑦ ᐊᓯᒥᓂᒃ ᐃᓱᒪᓘᑕᐅᔪᓂᒃ ᑎᖕᒥᐊᖃᕐᕕᐅᑉ ᑭᒡᓕᖃᕐᕕᖓᓂ. ᓯᓚ 

ᐊᓯᔾᔨᖅᐸᓪᓕᐊᓂᖏᓐᓂ ᐅᑭᐅᖅᑕᖅᑐᒥ ᓄᓇᖏᑦ, ᓄᓇᒥᐅᑕᖏᓪᓗ, ᐊᕙᑎᒥᐅᑕᖏᓪᓗ ᐱᔪᓐᓇᐅᑕᐅᕙᓪᓕᐊᓗᑎᒃ ᐃᓄᐃᑦ 

ᐱᓕᕆᔪᓐᓇᕐᓂᖏᓐᓄᑦ, ᐆᒪᔪᐃᑦ ᑎᑭᑦᑐᓐᓇᕐᓂᖏᑦ ᐱᑕᖃᓕᕈᓐᓇᕐᓂᖏᑦ ᐊᒥᓱᕈᖅᐸᓕᐊᓂᐊᖅᑐᒃᓴᐅᕗᑦ. ᑲᓇᑕᒥ 

ᐅᒪᔪᓕᕆᔩᑦ, ᑐᑭᓯᓂᐊᕐᕕᖃᖅᓱᑎᒃ ᐃᕐᓂᐅᕐᕕᒃᑯᓐᓂᒃ ᐊᐅᓚᑦᑎᔨᐅᖃᑕᐅᔪᓂᒃ, ᖃᓄᐃᓕᐅᕈᑎᒃᓴᖏᓐᓂᒃ 

ᐸᕐᓇᐅᓯᐅᖅᓯᒪᓂᐊᖅᑐᑦ ᓇᐅᑦᑎᖅᑐᖅᑕᐅᕙᖕᓂᖏᓐᓂ ᖃᐅᔨᔭᐅᔪᖃᖅᐸᑦ ᑕᒫᓂᕐᒥᐅᑕᒃᓴᔭᑐᖃᐅᖏᑦᑐᓂᒃ 

ᑎᑭᑕᐅᔪᒪᖃᕐᓂᖅ.  

6.2.6  ᐊᖑᓇᓱᒃᐸᖕᓂᖅ 

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᔪᑦ ᐃᓕᑕᖅᓯᓯᒪᕗᑦ ᐱᒻᒪᕆᐅᓂᖓᓂᒃ ᐊᖑᓇᓱᒃᐸᖕᓂᖅ, ᐃᓄᖕᓄᑦ ᓂᕿᒃᓴᓄᑦ, 

ᐃᓅᔾᔪᑎᒃᓴᐅᓂᕐᒧᑦ, ᓄᓇᒧᖓᐅᖃᑕᕐᓂᖏᓐᓄᓪᓗ ᐃᓄᐃᑦ. ᑕᒪᒃᑯᐊ ᐃᓱᒪᒋᓪᓗᒍ, ᐊᐅᓚᑦᑎᔨᐅᖃᑕᐅᔪᑦ ᓄᓇᓕᖕᓂ

ᖃᐅᔨᒪᑎᑦᑎᓂᖅᓴᐅᖃᑕᕐᓂᐊᖅᑐᑦ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᐊᖑᔪᓐᓇᕐᓂᖅ ᑎᖕᒥᐊᖃᕐᕕᖕᒥ (ᑎᑎᕋᖅᓯᒪᔭᖏᓐᓂ 7.1-

ᒦᑦᑐᑦ) ᐃᑲᔪᖅᓱᐃᓂᖏᓐᓄᑦ ᑕᐃᔅᓱᒪᓂᐅᔪᖅ ᒫᓐᓇᐅᔪᕐᓗ ᓱᓕ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂᒃ ᓱᕋᐃᔭᐅᖃᑦᑕᖅᓯᒪᓂᖏᓐᓂᒃ. 

ᐊᐅᓚᑦᑎᔪᑦ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ ᒪᓕᖕᓂᐊᖅᑐᑦ ᒪᓕᒐᖏᓐᓂᒃ ᐃᓄᐃᑦ ᐱᔪᓐᓇᐅᑎᖃᕐᕕᒋᔭᖏᓐᓂᒃ

ᐊᖑᓇᓱᒍᓐᓇᖃᑕᕐᓂᖏᓐᓂᒃ ᒪᓕᒐᕐᓂᒃ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᖏᓃᑦᑐᓂᒃ, ᐱᔾᔪᑎᖃᖅᑐᑦ ᐃᓄᐃᑦ

ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓂᒃ ᑎᑎᕋᖅᓯᒪᔪᓂᒃ 2.1.5-ᖓᓂ. ᐊᐅᓚᑕᐅᓂᖏᑦ ᐃᓄᐃᑦ

ᑎᖕᒥᐊᖅᓯᐅᖃᑕᕈᓐᓇᕐᓂᖏᑦ, ᐊᓯᖏᓐᓂᒡᓗ ᑎᖕᒥᐊᕐᓂᒃ ᓂᕿᒃᓴᕆᔭᐅᕙᖕᒥᔪᓂᒃ, ᒪᓕᖕᓂᐊᕐᒥᔪᑦ ᓄᓇᕗᒻᒥ ᓄᓇᑖᕈᑎᓄᑦ

ᐊᖏᕈᑎᓂᒃ, ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓂᒃ ᑎᑎᕋᖅᓯᒪᔪᓂᒃ, ᑲᑎᒻᒪᐅᑕᐅᕙᖕᓂᖏᓄᑦ

ᑎᖕᒥᐊᓕᕆᓂᕐᒧᑦ ᒪᓕᒐᐃ MBCA-ᓂᒃ ᑕᒪᒃᑯᓄᖓ ᐃᓚᒋᔭᐅᓂᖏᓐᓂᒃ ᒪᓕᒐᓪᓗᑐᕆᔭᐅᔪᓂᒃ.  

6.2.7 ᑎᖕᒥᓲᑦ ᐃᖏᕐᕋᕙᖕᓂᖏᑦ ᑕᐅᕙᓂ

ᐊᕐᕋᒎᑉ ᐃᓚᐃᓇᖓᓂ, (ᓲᕐ ᑎᖕᒥᐊᖃᕐᓂᕐᒥ), ᑎᖕᒥᓲᖃᕈᓐᓇᕐᓂᖏᑦ ᖁᓚᐅᑦᑎᕙᒃᑐᑦ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂᒃ 

ᐊᐅᓚᑕᐅᓂᐊᖅᑐᑦ ᖃᓂᒡᓕᑦᑕᐃᓕᒪᔭᕆᐊᖃᕐᓂᖅ ᐊᒻᒪᓗ ᑎᖕᒥᓲᖃᖅᑕᐃᓕᒪᔭᕆᐊᖃᕐᓂᖅ ᐊᒃᑐᖅᑕᐅᓴᕋᐃᓐᓂᖏᓐᓂ 

ᓄᓇᓂ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᒦᓐᓂᖏᓐᓂ ᑎᖕᒥᐊᑦ (ᓲᕐᓗ ᑎᑭᑉᐸᓪᓕᐊᓕᓵᕐᓂᖏᓐᓂᒃ, ᐅᓪᓗᖃᓕᖅᑎᓪᓗᒋᑦ, ᐊᒻᒪᓗ 

ᑎᖏᔪᓐᓇᐃᓕᓯᒪᓂᖏᓐᓂ ᐃᕆᓴᕐᓂᕐᒧᑦ). ᐱᓗᐊᖅᑐᒥᒃ, ᑎᖕᒥᓲᓕᕆᔩᑦ ᐃᒪᓐᓇᐅᓕᖓᕙᖕᓂᐊᖅᑐᑦ:  

1) ᖁᓚᐅᑦᑎᓂᖏᓐᓂ ᐊᑦᑎᓛᕐᒥᒃ ᖃᖓᑕᔪᓐᓇᕐᓂᐊᖅᑐᑦ 650 m ᒦᑕᓕᖕᓂᒃ (2,100 Fᐄᑦᓂᒃ.);  

2) ᖃᖓᑕᕕᒋᓂᐊᖅᑕᖏᓐᓂᒃ ᓇᐅᑰᕐᕕᒋᓂᐊᖅᑕᖏᑦ ᖃᓂᒡᓕᑦᑕᐃᓕᒪᓂᐊᖅᑐᑦ ᖃᐅᔨᒪᔭᐅᔪᓂ ᐱᑕᖃᕐᕕᐅᔪᓂ 

ᑎᖕᒥᐊᕐᓂᒃ (ᑎᖕᒥᐊᖃᕐᕕᖕᓂᒃ, ᑎᖏᔪᓐᓇᐃᓕᓯᒪᓂᖏᓐᓂᒃ ᓇᔪᖅᑕᖏᑦ ᐃᕆᓴᖅᓯᒪᓂᖏᓐᓂ), ᑕᒫᓂ 

ᐅᖓᓯᖕᓂᖃᕆᐊᖃᖅᓱᑎᒃ 1.5 km ᑭᓛᒥᑕᓂᒃ;  

3) ᖃᓂᒡᓕᔭᐅᑕᐃᓕᒪᔪᓐᓇᖏᑯᑎᒃ, ᖁᓚᐅᑦᑎᓯᒪᔭᕆᐊᖃᖅᑐᑦ ᐊᑦᑎᓛᖑᔪᓐᓇᕐᓂᕐᒥᒃ 1,100 m ᒦᑕᓂᒃ (3,500 

Fᐄᑦᓂᒃ) ᖃᐅᔨᒪᔭᐅᓂᖏᓐᓂ ᓄᓇᐃᑦ ᑎᖕᒥᐊᖃᕐᕕᐅᔪᑦ; ᐊᒻᒪᓗ  

4) ᕿᑲᕐᕕᒋᕙᑕᖏᓪᓗᓐᓃᑦ ᓂᕿᒃᓴᖅᓯᐅᕐᕕᒋᕙᒃᑕᖏᓗᓐᓃᑦ ᓯᒡᔭᖅᐸᓯᐅᓂᕐᒦᓲᖑᔪᑦ ᑎᖕᒥᐊᑦᑕᐅᖅ 

ᑎᑭᑕᐅᑦᑕᐃᓕᒪᓗᑎᒃ ᐊᒻᒪᓗ ᑕᕆᐅᕐᒦᓲᖑᔪᑦ ᒥᑏᑦ, ᐅᐱᕐᖔᖑᓂᖓᓂ ᐊᒻᒪᓗ ᐅᑭᐊᒃᓵᖑᓂᖓᓂ, 

ᐅᖓᓯᒃᑎᒋᔪᓃᓪᓗᑎᒃ ᐱᖓᓱᓂᒃ 3 km ᑭᓛᒥᑕᓂᒃ.  

ᑐᖓᕕᐅᓗᑎᒃ ᓱᓇᓕᕆᓂᖏᑦ ᑕᒪᒃᑯᐊ ᐱᓕᕆᓂᖏᓐᓂᒃ, ᑕᒪᒃᑯᐊ ᐊᑦᑎᖕᓂᖅᐹᖑᔪᓐᓇᖅᑎᑕᐅᔪᑦ ᖁᓚᐅᑦᑎᔪᓐᓇᕐᓂᕐᒥᒃ

ᐊᔪᕈᓐᓇᓲᖑᒋᕗᑦ ᐃᓛᓂᒃᑯᑦ (ᓲᕐᓗ ᐆᒪᔪᓕᕆᓂᕐᒥᒃ ᓈᓴᐃᓂᖏᓐᓂ) ᐊᒻᒪᓗ ᐃᓱᒪᒃᓴᖅᓯᐅᕈᑕᐅᕙᖕᓂᐊᖅᑐᑦ

ᐱᔪᓐᓇᐅᑎᖃᕆᐊᖃᕐᓂᐊᖅᑐᓂᒃ ᐱᓕᕆᐊᖃᓕᕈᑎᒃ.   

6.2.8 ᑕᕆᐅᕐᒥ ᐅᒥᐊᖅᑐᕐᓂᖅ/ᐅᒥᐊᕐᔪᐊᖃᕐᓂᖅ 

ᑲᓇᑕᒥ ᐆᒪᔪᓕᕆᔨᒃᑯᑦ ᐃᕐᓂᐅᕐᕕᒃᑯᓪᓗ ᐊᐅᓚᑦᑎᔨᐅᖃᑕᐅᔪᑦ ᐊᐅᓚᑦᑎᔨᐅᕗᑦ ᑕᕆᐅᕐᒥ ᐆᒪᔪᖃᕐᕕᐅᓂᖏᓐᓂᒃ 

ᐃᑲᑦᑐᐊᕐᒥ ᑎᖕᒥᐊᖃᕐᕕᖕᒥ, ᑐᑭᓯᓂᐊᕐᕕᐅᖃᑕᕐᓂᐊᖅᑐᑦ ᑕᒪᒃᑯᐊ ᑲᓇᑕᒥ, ᑲᓇᑕᐅᑉ ᐅᑭᐅᖅᑕᖅᑑᓂᖓᑕ 

ᐊᕕᒃᑐᖅᓯᒪᓂᖏᓐᓂᒃ, ᐊᒻᒪᓗ ᓄᓇᓕᖕᓂ ᒐᕙᒪᐅᔪᓂᒃ ᐊᒻᒪᓗ ᐱᓕᕆᕕᐅᕙᒃᑐᓂᒃ, ᐊᒻᒪᓗ ᓄᓇᓕᖕᓂ 

ᐃᖃᓪᓕᐊᖅᑎᐅᕙᒃᑐᑦ ᐊᒻᒪᓗ, ᐊᖑᓇᓱᒃᑏᑦ ᐳᐃᔨᓂᒃ. ᑕᒪᓐᓇ ᒥᒃᖠᑎᕈᑕᐅᓂᐊᕐᒪᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ 

ᑕᕆᐅᕐᒥᐅᑕᐃᑦ ᐆᒪᔪᐃᑦ ᐳᐃᔩᓪᓗ ᐅᒥᐊᕐᔪᐊᕐᓄᑦ ᐃᖏᕐᕋᕙᒃᑐᓂᒃ ᐃᒪᕐᓂ ᐃᓗᐊᓂ ᑎᖕᒥᐊᖃᕐᕕᐅᑉ ᐊᒻᒪᓗ ᐊᑭᐊᓂ 

ᑎᖕᒥᐊᖃᕐᕕᐅᑉ.  

ᐊᕐᕋᒍᓕᒫᖅ, ᐅᒥᐊᕐᔪᐊᑦ ᐃᒪᓐᓇᐃᓕᐅᕆᐊᖃᖅᐳᑦ: 

(1) ᒪᓕᒋᐊᖃᖅᑐᑦ ᑕᐃᒃᑯᓂᖓ ᐅᑭᐅᖅᑕᖅᑐᒥ ᐅᒥᐊᕐᔪᐊᑦ ᓱᕈᖅᑎᕆᑦᑕᐃᓕᒪᔭᕆᐊᖃᕐᓂᖏᓐᓄᑦ ᒪᓕᒐᓪᓗᑐᖏᑦ 

ᐊᑕᔪᒃ ᐅᑭᐅᖅᑕᖅᑑᑉ ᐃᒪᖁᑎᖏᓐᓂᒃ ᓱᕈᖅᑎᕆᑦᑕᐃᓕᒪᔭᕆᐊᖃᕐᓂᕐᒧᑦ ᒪᓕᒐᐃᑦ (1985);  

(2) ᐅᒥᐊᕐᔪᐊᑉ ᐃᒻᒪᒃᐸᓪᓕᐊᖃᑕᕐᓂᖏᓐᓂᒃ ᐃᒪᕐᓗᑯᖏᓐᓂᒃ ᑯᕕᓯᑦᑕᐃᓕᒪᔭᕆᐊᖃᕐᓂᖏᓐᓂᒃ, 

ᐊᓯᔾᔩᖅᑕᐅᑦᑕᐃᓕᒪᓪᓗᑎᒡᓗ ᐃᒪᐃᑦ ᐅᒥᐊᕐᔪᐊᑉ ᐊᑖᒎᑦᑦ ᐳᑦᑕᓚᑦᑎᐊᕈᑕᐅᕙᒃᑐᑦ ᐅᕝᕙᓗᓐᓃᑦ 

ᑯᕕᔭᐅᑦᑕᐃᓕᓗᑎᒃ ᐃᑎᕈᐃᑦ ᑎᖕᒥᖃᕐᕕᐅᓂᐅᕐ ᑭᒡᓕᖃᕐᕕᖓᑕ ᐃᓗᐊᓂ; 

(3) ᑐᓴᖅᓴᐅᔪᖃᖅᑎᑦᑎᑕᐃᓕᒪᒋᐊᕐᓗᑎᒃ (ᓲᕐᓗ ᐊᐅᓚᐅᑏᑦ ᐃᖏᕐᕋᓯᑲᓪᓚᓗᐊᕈᓐᓇᕐᓂᖏᓐᓂᒃ 

ᓱᒃᑲᓕᓂᖅᓴᐅᔪᒥᒃ, ᖁᖁᐊᕈᑎᖏᓪᓗ ᐊᑐᖅᑕᐅᑕᐃᓕᓗᑎᒃ) ᐅᒥᐊᕐᔪᐊᕐᓂᒃ ᐅᖓᓯᖕᓂᓕᖕᒦᑦᑕᕆᐊᖃᖅᑐᓂ 

ᐊᑕᐅᓯᕐᒥᒃ 1 km ᑭᓛᒥᑕᓂᒃ ᑎᖕᒥᐊᖃᕐᕕᖕᒥᒃ (ᐅᓗᕆᐊᓇᖅᑐᒦᓕᕈᓐᓇᕐᓂᖏᑦ ᐃᓱᒪᒋᔭᐅᓗᑎᒃ); ᐊᒻᒪᓗ 

(4) ᑐᑭᓯᓂᐊᕐᕕᐅᖃᑕᕐᓗᑎᒃ ᑲᓇᑕᒥ ᐆᒪᔪᓕᕆᔨᖏᑦ ᐃᖃᓗᖕᓂ, ᐱᓕᕆᐊᕆᓂᐊᖅᑕᖏᓐᓂᒃ 

ᑲᔪᓯᑎᑦᑎᒋᐊᓚᐅᖏᓂᖏᓐᓂ, ᐅᖃᐅᓯᐅᓂᐊᕐᒪᑕ ᐅᒥᐊᕐᔪᐊᑉ ᓇᐅᒃᑰᕐᕕᒋᓂᐊᖅᑕᖏᓐᓂᒃ, ᐊᒻᒪᓗ ᖃᓄᖅ 

ᓈᒪᔪᓂᒃ ᑕᒪᐃᓐᓂᒃ ᑐᐊᕕᕐᓇᖅᑐᖃᕈᓐᓇᕐᓂᕐᒧᑦ ᐸᕐᓇᒃᓯᒪᕙᒌᕆᐊᖃᕐᓂᖏᓐᓂᒃ.  

ᐊᕐᕋᒎᑉ ᐃᓚᐃᓐᓇᖓᓂ (ᓲᕐᓗ ᑎᖕᒥᐊᖃᕐᓂᖓᓂ) ᑕᒪᕐᒥᒃ ᐅᒥᐊᕐᔪᐊᑦ ᐃᒪᓐᓇᐅᓕᖓᕙᖕᓂᐊᖅᑐᑦ 

ᖃᓂᒡᓕᓗᐊᖅᑕᐃᓕᒪᔭᕆᐊᖃᕐᓂᖏᓐᓂᒃ:  

(1) ᑎᑭᓯᒪᔭᕆᐊᖃᖏᑦᑐᑦ ᐱᓕᕆᓂᖏᓐᓂ ᐅᓪᓗᖃᕐᕕᐅᕙᒃᑐᓂ ᑎᖕᒥᐊᕐᓄᑦ (ᑕᕿᒥ ᒫᑉᒥᒃ-ᐋᒐᓯᒧᑦ ᑎᑭᓪᓗᒍ);  

(2) ᐅᖓᓯᖕᓂᖃᕆᐊᖃᖅᑐᑦ 500 m ᒦᑕᓂᒃ ᖃᓂᒡᓕᑕᐃᓕᒪᑎᑕᐅᓗᑎᒃ ᑎᖕᒥᖃᕐᕕᐅᔪᓂᒃ ᐊᒻᒪᓗ/ᐅᕝᕙᓗᓐᓃᑦ 

ᓄᓇᒥᐅᑕᖃᖅᑐᓂᒃ ᑎᖕᒥᐊᕐᓂᒃ (ᐊᕙᑎᓕᕆᔨᕐᔪᐊᒃᑯᑦ 2016). 

ᐊᖏᔫᑎᐅᓂᖅᓴᐃᑦ ᐅᒥᐊᕐᔪᐊᑦ ᐅᓗᕆᐊᓇᕈᓐᓇᖅᑐᑦ ᐃᒃᑲᕐᕆᑦᑐᓐᓇᕐᓂᖅ ᐅᕝᕙᓗᓐᓃᑦ ᑭᕕᔪᓐᓇᕐᓂᖅ 

ᐅᔭᕌᓘᖑᓂᐊᓕᖕᓂᒃ ᐳᖅᑐᔪᓂᒃ ᐸᖓᓂ ᖃᐅᖅᓴᐅᖅᑑᑉ. ᐅᒥᐊᕐᔪᐊᑦ ᓂᕐᕈᐊᕐᓄᑦ ᐳᓚᕋᑦᑎᓄᑦ ᑭᓴᖅᓯᒪᖃᑦᑕᕆᐊᖃᖅᑐᑦ 

ᓯᓚᑖᓃ ᑎᖕᒥᐊᖃᕐᕕᖕᒥ, ᑎᑭᓴᖅᐸᒡᓗᑎᒃ ᒥᑭᔫᑎᐅᓂ ᐅᒥᐊᖓᕐᓂᒃ (ᓲᕐᓗ ᐳᓪᓚᓕᖕᓂᒃ ᓲᑎᔮᒃᓂᒃ).

6.3 ᓇᐅᑦᑎᖅᑐᐃᔭᖅᑐᕐᕕᐅᖃᑦᑕᓂᖏᑦ ᖃᐅᔨᓴᕐᕕᐅᕙᖕᓂᖏᓪᓗ 

ᐋᕿᒪᐅᑦᑎᐊᖅᑐᓂᒃ ᐊᑑᑎᖃᑦᑎᐊᖅᑐᓂᒡᓗ ᓇᐅᑦᑎᖅᑐᐃᔭᖅᑐᖃᑕᕐᓂᖏᑦ ᐱᓕᕆᐊᒃᓴᐃᑦ ᑲᑐᔾᔭᐅᔭᕆᐊᖃᓲᖑᕗᑦ 

ᖃᓄᐃᓕᐅᕈᑕᐅᓂᖏᓐᓂᒃ, ᐱᓕᕆᐊᖑᕙᒡᓗᑎᒃ ᐃᓚᒋᓗᒋᑦ ᖃᐅᔨᓴᖅᑏᑦ ᐊᓯᖏᓪᓗ ᐃᑲᔪᕐᓂᖃᕐᓂᐊᕐᒪᑕ ᑐᕌᒐᕆᔭᐅᔪᓄᑦ 

ᐱᔭᕇᖅᑕᐅᔪᒪᔪᓄᓪᓗ ᐅᓂᒃᑳᖅᑕᐅᓯᒪᔪᓂ ᑖᒃᑯᓇᓂ ᐸᕐᓇᐅᑎᓂ, ᐊᒻᒪᓗ ᑎᑎᖃᖁᑎᖏᓐᓃᑐᓂᒃ ᒪᓕᒡᓗᑎᒃ 

ᐊᒥᓱᕈᖅᓯᐊᕆᔭᐅᔪᓐᓇᕐᓂᖏᓐᓄᑦ ᐆᒪᔪᐃᑦ ᐊᒥᓲᖏᓗᐊᖅᑎᓪᓗᒋᑦ. 

ᓯᕗᓪᓕᖅᐸᐅᔾᔭᐅᓂᐊᖅᑐᑦ ᐋᕿᐅᒪᓂᖏᓐᓂ, ᑲᔪᓰᓐᓇᖅᑐᒥᒃ ᓇᐅᑦᑎᖅᑐᖅᑕᐅᖃᑕᕐᓂᖏᑦ ᐊᒻᒪᓗ 

ᖃᐅᔨᓴᖅᑕᐅᖃᑕᕐᓂᖏᓐᓂᒃ, ᒪᑯᓂᖓ ᐃᓚᖃᕆᐊᖃᖅᐳᑦ: 

(1) ᓇᓃᓲᖑᓂᖏᑦ ᐊᒥᓲᓂᖏᓪᓗᓕ ᑲᖑᐃᑦ, ᐊᕐᕋᒍᑕᒪᕐᓗ ᐱᑕᖃᐃᓐᓇᕐᓂᖏᑦ ᐊᒻᒪᓗ ᖃᖑᖅᓯᐅᕐᕕᐅᖃᑕᕐᓂᖏᑦ, 

ᐊᒃᑐᖅᓯᓯᒪᒋᖕᓂᖏᓐᓄᑦ ᐊᒥᓲᓂᖏᓐᓂᒃ; 

(2) ᐱᐅᓯᕐᒥᒍᑦ ᖃᓄᐃᓂᖏᑦ, ᐱᑕᖃᖅᑎᒋᓂᖏᑦ ᐊᒻᒪᓗ ᓇᓂ ᓄᓇᒦᓂᖏᓐᓂᒃ ᐊᓯᔾᔨᖅᓯᒪᓂᖏᓐᓂᒃ ᐊᒻᒪᓗ 

ᖃᓄᑎᒋ ᖃᖓᓗ ᓄᓇᐃᑦ ᐱᐅᓯᒃᑲᓐᓂᕈᓐᓇᖅᑐᔮᕐᓂᖏᓐᓂᒃ, 

(3) ᓇᓃᖃᑕᕐᓂᖏᑦ ᐊᒻᒪᓗ ᐊᒥᓲᓂᖏᑦ ᒥᑎᑦ ᑕᐃᒃᑯᐊᓗ ᐱᔾᔪᑕᐅᕙᒃᑐᑦ ᐊᒃᑐᖅᓯᓯᒪᔪᓐᓇᖅᑐᑦ ᐊᒥᓲᓂᖏᓐᓂᒃ, 

ᑕᒪᒃᑯᐊᓗ ᓇᓄᕐᓄᑦ ᓂᕿᒃᓴᖅᓯᐅᕐᕕᐅᕙᖕᓂᖏᑦ, ᓄᕙᓘᔭᖅᑐᒧᑦ ᐋᓐᓂᐊᕐᓂᕐᒧᑦ ᑎᑭᑕᐅᔪᓐᓇᕐᓂᖏᑦ, 

ᐊᖏᓯᓐᓄᓪᓗ ᐋᓐᓂᐊᓕᕈᑕᐅᔪᓐᓇᖅᑐᑦ, ᓇᔪᒐᕆᕙᒃᑕᖏᑦ ᐊᒻᒪᓗ ᓂᕿᒃᓴᖃᕈᓐᓇᕆᐊᖃᕐᓂᖏᑦ;  

(4) ᖃᐅᔨᓴᖅᑕᐅᖃᑕᕐᓗᑎᒃ ᐃᓄᖃᕐᕕᐅᕙᓚᐅᕐᓂᖏᑦ ᑕᐃᔅᓱᒪᓂᐊᓗᒃ ᓇᓃᓐᓂᖏᓪᓗ ᑎᖕᒥᐊᖃᕐᕕᖕᒥ;   

(5) ᓇᓃᖃᑕᕐᓂᖏᑦ ᐊᒻᒪᓗ ᐊᒥᓲᓂᖏᑦ ᓯᒡᔭᖅᐸᓯᐅᓂᕐᒦᓲᑦ ᑎᖕᒥᐊᑦ ᐊᓯᖏᓪᓗ ᐃᒪᕐᒥᐅᑕᐅᕙᒃᑐᑦ ᑎᖕᒥᐊᑦ;  ᐊᒻᒪᓗ 

(6) ᓯᓚᐅᑉ ᐊᓯᔾᔨᖅᐸᓪᓕᓪᐊᓂᖓᓄᑦ ᐊᒃᑐᖅᑕᐅᓯᒪᓂᖏᑦ ᓄᓇᐃᑦ, ᓄᓇᒥᐅᑕᐃᓪᓗ, ᐊᕙᑎᒥᐅᑕᖏᓪᓗ, ᐆᒪᔪᐃᓪᓗ, 

ᑕᒪᒃᑯᐊᓗ ᐊᓯᔾᔨᖅᓯᒪᓂᖏᓐᓂᒃ ᓇᓂ, ᐊᒥᓱᕈᖅᐸᓪᓕᐊᔪᓐᓇᕐᓂᖏᓐᓂᒃ ᐊᒻᒪᓗ ᐆᒪᐃᓐᓇᕈᓐᓇᕐᓂᖏᓐᓂᒃ.  

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᐊᐱᕆᔭᐅᓯᒪᓐᖏᑐᓂᒃ 

ᓇᐅᑦᑎᖅᑐᐃᔨᐅᔪᓐᓇᕐᒥᒃ ᐆᒃᑐᕈᒪᔪᓂᒃ, ᖃᐅᔨᓴᖅᑎᐅᔪᓐᓇᖅᑐᓂᒡᓗᓐᓃᑦ ᐱᓕᕆᔪᓐᓇᖅᑐᓂᒃ ᐱᔪᓐᓇᐅᑎᖃᕐᓗᑎᒃ, 

ᐃᒪᐃᓐᓇᓕᖓᒍᑎᒃ: 

(1) ᐃᑲᔪᕐᓂᖃᕐᓂᐊᖅᐸᑕ ᐱᓕᕆᓂᖏᑦ ᖃᐅᔨᓴᖅᑕᐅᖁᔭᐅᔪᓂᒃ ᓯᕗᓪᓕᐅᖁᔭᐅᓂᖏᓐᓂᒃ ᓴᓪᓕᕐᒥᐅᑕᓄᑦ; 

(2) ᖃᐅᔨᕚᓪᓕᕈᑕᐅᓂᐊᕈᑎᒃ ᐱᑕᖃᓲᖑᓂᖏᓐᓂᒃ (ᐆᒪᔪᐃᑦ) ᓇᓃᓲᖑᓂᖏᓐᓂᒡᓗ ᐊᕙᑎᒥᐅᑕᖏᓐᓂ ᑕᐅᕙᓂ 

ᑎᖕᒥᐊᖃᕐᕕᖕᒥ, ᐊᒃᑐᖅᑕᐅᓗᐊᕇᒃᑯᑕᐅᔪᓐᓇᕐᓂᕐᒧᑦ ᐊᒃᑐᖅᑕᐅᓯᒪᔪᓐᓇᖅᑐᓂᒃ ᐃᓄᖕᓄᑦ ᐱᓕᕆᐊᖑᕙᒃᑐᓄᑦ; 

(3) ᐱᐅᓯᒋᐊᕈᑕᐅᓂᐊᕈᑎᒃ ᖃᐅᔨᔪᓐᓇᕐᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓕᖅᑯᓯᑐᖃᖅᑎᒍᑦ 

ᐱᒻᒪᕆᐅᔪᓂᒃ ᐊᒻᒪᓗ ᐃᓅᖁᑎᖏᓐᓄᑦ ᐱᒻᒪᕆᐅᑎᑕᐅᕙᒃᑐᓂᒃ; ᐊᒻᒪᓗ 

(4) ᖃᐅᔨᒪᔾᔪᑕᐅᓂᐊᕈᑎᒃ ᐊᒃᑐᖅᑕᐅᓯᒪᓂᖏᓐᓂᒃ ᐆᒪᔪᐃᑦ ᓇᔪᒐᕆᕙᒃᑕᖓᑦᑕ ᐊᓯᔾᔨᖅᓯᒪᓂᖏᑦ.  

ᑲᓇᑕᒥ ᐆᒪᔪᓕᕆᔨᖏᑦ ᐃᕐᓂᐅᕐᕕᒃᑯᓪᓗ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᖏᑦ ᖃᐅᔨᓴᖃᑕᕐᓂᐊᖅᑐᑦ 

ᑐᒃᓯᕋᐅᓯᐅᖅᑕᐅᓯᒪᔪᓂᒃ ᐅᔾᔨᖅᑐᑦᑎᐊᕆᐊᖃᕐᓂᕐᒥᓄᑦ ᒪᓕᒃᓯᒪᑦᑎᐊᕆᐊᖃᕐᓂᖏᓐᓂᒃ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ 

ᐊᒻᒪᓗ ᐱᓕᕆᐊᖑᔪᒪᔪᓂᒃ. ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᖏᑦ ᐃᑲᔪᖅᓱᐃᕙᖏᑦᑐᑦ ᐱᓕᕆᐊᖑᔪᒪᔪᓂᒃ 

ᐊᖏᔪᐊᓗᖕᒥᒃ ᐱᔭᕆᐊᖃᕐᓂᐊᖅᑐᓂᒃ ᓇᓪᓕᐊᖕᓂᑐᐃᓐᓇᖅ ᐆᒪᔪᕐᓂᒃ, ᐊᒻᒪᓗ ᐱᒻᒪᕆᐅᔪᓂᒃ ᐸᒡᕕᓴᒃᑕᐅᓂᐊᖅᑐᓂᒃ 

ᐆᒪᔪᓂᒃ ᐅᕝᕙᓗᓐᓃᑦ ᓱᕋᖅᑎᓗᑕᐅᓂᐊᖅᑐᓂᒃ ᓇᔪᒐᕆᕙᒃᑕᖏᓐᓂᒃ.  ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᔪᑦ 

ᐱᔫᒥᓴᐃᕙᖕᓂᐊᖅᑐᑦ ᖃᐅᔨᓴᖅᑎᓂᒃ ᐊᑐᖃᑦᑕᖁᔭᐅᓂᖅ ᑲᑎᖅᓱᐃᖃᑦᑕᖁᔭᐅᓂᕐᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓚᒋᔭᐅᓗᑎᒃ ᐱᓕᕆᐊᕆᔪᒪᔭᖏᓐᓄᑦ ᑐᒃᓯᕋᐅᑎᓕᐊᕆᓯᒪᔭᖏᓐᓄᑦ. ᐆᒃᑐᖃᑕᐅᔪᑦ ᖃᐃᑦᑎᖃᑦᑕᕆᐊᖃᖅᑐᑦ ᑕᒪᐃᓐᓂᒃ 

ᓇᐅᑦᑎᖅᑐᐃᔪᒪᓂᖏᓐᓂᒃ ᐊᒻᒪᓗ ᖃᐅᔨᓴᕈᒪᔭᖏᓐᓂᒃ ᑐᒃᓯᕋᐅᑎᖏᓐᓂᒃ ᑕᐃᑯᖓ ᐊᕙᑎᓕᕆᔨᕐᔪᐊᒃᑯᓐᓄᑦ ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᐅᒥ ᐆᒪᔪᓕᕆᔨᖏᓐᓄᑦ. ᑐᑭᓯᓂᐊᕈᓐᓇᖅᑐᑎᑦ ᑎᑎᕋᖅᓯᒪᔪᓂᒃ ᐊᕕᒃᑐᖅᓯᒪᓂᖏᓐᓂᒃ 7-ᒥ 

ᑖᒃᑯᓇᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᖃᐅᔨᓂᐊᕋᕕᑦ ᐱᔪᓐᓇᐅᑎᓕᕆᓂᕐᒥᒃ. ᐱᔪᓐᓇᐅᑎᖃᖅᑎᑕᐅᔪᑦ 

ᐅᓂᒃᑳᓕᐅᖃᑦᑕᕆᐊᖃᖅᑎᑕᐅᕗᑦ ᓇᐃᓈᖅᓯᒪᔪᓂᒃ ᖃᐅᔨᓚᐅᖅᑕᖏᓐᓂᒃ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᕐᓂᕐᒧᑦ 

ᑲᑎᒪᔨᕋᓛᖏᓐᓄᑦ, ᐅᓂᒃᑳᖃᑕᕆᐊᖃᖅᓱᑎᒡᓗ ᐃᓱᒫᓗᑕᐅᔪᓂᒃ ᐊᒃᑐᖅᓯᑐᐃᓐᓇᕆᐊᖃᖅᑐᓂᒃ ᐊᐅᓚᑕᐅᕙᖕᓂᖏᓐᓂᒃ 

ᐆᒪᔪᐃᓪᓗ ᓇᔪᒐᕆᕙᒃᑕᖏᓪᓗ.

6.4 ᐃᓄᖁᑎᒋᔭᐅᔪᓂᒃ ᖃᐅᔨᒪᑎᑦᑎᓂᖅᓴᐅᔭᕆᐊᖃᕐᓂᖅ ᐊᒻᒪᓗ ᖃᐅᒪᔭᐅᔭᕆᐊᓕᖕᓂᒃ ᐊᐅᓚᑦᑎᕙᖕᓂᖅ 

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᓛᖏᑦ ᐱᒻᒪᕆᐊᓗᖕᒥᒃ ᖃᓄᐃᓕᐅᖅᑎᐅᖃᑕᐅᕗᑦ ᑐᓴᐅᒪᔭᐅᑎᑦᑎᓂᕐᒥᒃ 

ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖓᓂᒃ ᐊᒻᒪᓗ ᐃᓂᓪᓚᖓᐃᔨᐅᔪᓐᓇᕐᓂᕐᒧᑦ ᐅᖃᖃᑎᒌᒍᑕᐅᔪᓐᓇᕐᓂᕐᒥᒃ, 

ᑐᑭᓯᐅᒪᔭᐅᔪᓐᓇᕐᓂᖏᓄᓪᓗ ᓴᓪᓕᕐᒥᐅᑕᓄᑦ, ᐊᐅᓚᑦᑎᓂᕆᔭᖏᓐᓂᒃ ᑎᖕᒥᐊᖃᕐᕕᖕᒥ, ᓴᓪᓕᕐᒥᐅᑕᓄᑦ, ᖃᐅᔨᓴᖅᑎᓄᑦ, 

ᐃᓄᐃᑦ ᑎᒥᖁᑎᖏᓐᓄᑦ, ᒐᕙᒪᒃᑯᓐᓄᑦ, ᐊᖏᔫᑎᓂᒡᓗ ᓴᓈᖃᖅᐸᒃᑐᓂᒃ. ᖃᐅᔨᒪᔭᐅᑦᑎᐊᕐᓂᖅᓴᐅᔪᓐᓇᕐᓂᖓ 

ᑎᖕᒥᐊᖃᕐᕕᒃ ᓴᓪᓕᕐᒥᐅᑕᓄᑦ ᐃᓄᖁᑎᖏᓐᓄᓪᓗ ᐊᓯᖏᓐᓄᑦ ᐱᓕᕆᐊᖑᕙᖕᓂᐊᖅᑐᖅ ᐊᕐᕋᒍᑕᒫᖅ ᑲᔪᓯᔪᒥᒡᓗ 

ᐊᐅᓚᑦᑎᔨᐅᓂᖏᓐᓄᑦ ᐱᓕᕆᐊᖑᕙᖕᓂᐊᖅᑐᖅ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᓄᑦ.  

6.4.1 ᓄᓇᓖᑦ ᐅᔾᔨᕈᓱᖕᓂᖅᓴᐅᔪᓐᓇᕐᓂᖏᑦ ᑐᑭᓯᐅᒪᔭᕆᐊᖃᕐᓂᖏᓪᓗ 

ᑲᔪᓯᔪᓐᓇᑦᑎᐊᕐᓂᐊᕈᑎᒃ ᐊᐅᓚᑦᑎᑦᑎᐊᕈᓐᓇᕐᓂᖏᑦ ᑎᖕᒥᐊᖃᕐᕕᖕᒥᒃ, ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᔪᑦ 

ᑲᑎᒪᔨᕋᓛᖏᑦ ᓇᓕᒧᒌᒃᑎᑦᑎᓇᓱᒋᐊᖃᕐᓂᐊᖅᑐᑦ ᑕᒃᑯᖕᓂᖓ ᓇᐅᑦᑎᖅᑐᖅᑕᐅᕙᓪᓕᐊᖃᑕᕆᐊᖃᖅᑐᓂᒃ ᐊᒻᒪᓗ 

ᖃᐅᔨᓴᖅᑕᐅᖃᑦᑕᕆᐊᖃᖅᑐᓂᒃ ᑎᖕᒥᐊᕐᕕᖕᒥ, ᒪᓕᒡᓗᑎᒃ ᓴᓪᓕᕐᒥᐅᑦ ᐃᓱᒫᓘᑎᒋᔭᖏᓐᓂᒃ. ᐊᐅᓚᑦᑎᔨᐅᖃᑕᐅᓂᕐᒧᑦ 

ᑲᑎᒪᔨᕋᓛᑦ ᑎᑎᕋᖅᓯᒪᓂᐊᖅᑐᑦ ᑐᓴᐅᒪᖃᑦᑕᐅᑎᕙᖕᓂᕐᒧᑦ ᐸᕐᓇᐅᑎᒃᓴᖏᓐᓂᒃ, ᑐᑭᓯᓂᐊᕐᕕᐅᖃᑦᑕᕐᓗᑎᒃ ᓴᓪᓕᕐᒥᐅᑕᐃᑦ, 

ᖃᐅᔨᒪᔭᐅᑦᑎᐊᕐᓂᖅᓴᐅᓗᑎᒡᓗ ᒫᓐᓇᐅᔪᖅ ᐱᓕᕆᐊᖑᕙᓪᓕᐊᓂᔪᓂᒃ ᐊᒻᒪᓗ ᐱᔪᓐᓇᐅᑎᖃᕈᑕᐅᔭᕆᐊᓕᖕᓂᒃ 

ᐱᓕᕆᐊᖑᕙᖕᓂᖏᑦ ᑎᖕᒥᐊᖃᕐᕕᖕᒥ ᐊᒻᒪᓗ ᑐᓴᐅᒪᔭᐅᑎᑦᑎᕙᓪᓕᐊᖃᑦᑕᕐᓗᑎᒃ ᖃᓄᐃᑦᑐᑐᓐᓇᕐᓂᒃ ᐱᒻᒪᕆᐅᔪᓂᒃ 

ᐋᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑐᓂᒃ, ᐅᓗᕆᐊᓇᖅᑐᖃᕈᓐᓇᕐᓂᕐᒥᒡᓗᓐᓃᑦ ᐃᓱᒪᓘᑕᐅᔪᓂᒃ. ᐃᓚᖓᓂᒃᑕᐅᖅ 

ᐱᔭᒃᓴᕆᔭᖏᓐᓂᒃ ᐸᕐᓇᐅᑎᖏᓐᓃᑦᑐᓂᒃ ᐱᓕᕆᐊᖃᕈᓐᓇᕐᒥᔪᑦ ᑕᐃᒪᖓᑦ ᐱᕕᒃᓴᖃᖅᑎᑦᑎᖃᑦᑕᕐᓂᖅ ᐃᓄᖕᓄᑦ 

ᖃᐅᔨᒪᔭᐅᔭᕆᐊᖃᖅᑐᓂᒃ ᖃᐅᔨᑎᑦᑎᖃᑕᕐᓂᖏᓐᓂᒃ ᐊᒻᒪᓗ ᖃᐅᔨᒪᔭᑐᖃᖏᓐᓂᒃ ᐃᓄᐃᑦ ᓄᓇᒧᖓᐅᕙᒃᑐᓂᒃ, 

ᐅᖃᐅᓯᐅᖃᑕᕈᓐᓇᕐᓗᑎᒡᓗ ᐃᓱᒪᓘᑕᐅᔪᑦ, ᖃᐅᔨᓴᖅᑕᐅᓂᐊᖅᑐᓪᓗ ᑐᑭᓕᐅᖅᑕᐅᖃᑕᕐᓗᑎᒃ ᓯᕗᓪᓕᐅᑎᑕᐅᖁᔭᐅᓂᖏᑦ 

ᓇᓗᓇᕈᓃᕐᓗᑎᒃ. ᑕᒪᓐᓇ ᐃᓚᖃᕈᓐᓇᕆᕗᖅ ᓄᓇᖓᓐᓂ ᐃᓄᖕᓂᒃ ᑲᑎᒪᑎᑦᑎᖃᑕᓂᕐᒥᒃ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒡᓗ ᑲᑎᒪᓂᖏᓐᓂ. ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦᑕᐅᖅ 

ᐱᔫᒥᓴᐃᕙᖕᓂᐊᖅᑐᑦ ᐊᑐᖁᔨᕙᖕᓂᖅ ᐱᔪᓐᓇᐅᑎᑖᕋᓱᒃᓯᒪᔪᓂᒃ ᐆᒃᑐᖃᑕᐅᓯᒪᔪᓂᒃ ᐃᓄᒃᑎᑑᓕᖅᑐᐃᖃᑦᑕᔭᐅᓗᑎᒃ 

ᓇᐃᓈᖅᓯᒪᔪᓐᓇᖅᑐᓂᒃ ᐊᒻᒪᓗ ᐊᕐᕋᒍᑕᒫᖅ ᐅᓂᒃᑳᓕᐊᕆᔭᐅᕙᒃᑐᓂᒃ, ᑕᒪᓐᓇᓗ ᐊᑐᖅᑕᐅᖃᑦᑕᐃᓐᓇᕐᓂᐊᕐᓗᓂ 

ᒪᓕᒐᕆᔭᐅᔪᑎᑐᑦ ᐊᑐᖅᑕᐅᓗᓂ ᐱᔪᓐᓇᐅᑏᑦ ᐋᕿᐅᒪᔭᕆᐊᖃᕐᓂᖏᓐᓄᑦ, ᑕᐃᒫᒃ ᓴᓪᓕᕐᒥᐅᑦ ᐊᑐᖃᑦᑕᕈᓐᓇᕐᓂᐊᕐᒪᑕ 

ᑐᑭᓯᔭᒪᔭᐅᓗᑎᒃ ᓴᓪᓕᕐᒥᐅᓄᑦ.   

6.4.2 ᐃᓄᖁᑎᒋᔭᐅᔪᑦ ᐅᔾᔨᕈᓱᖕᓂᖅᓴᐅᖃᑕᐅᔪᓐᓇᕐᓂᖏᑦ 

ᑲᓇᑕᒥ ᐆᒪᔪᓕᕆᔨᒃᑯᑦ ᐃᕐᓂᐅᕐᕕᒃᑯᓪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᑐᓴᐅᒪᔭᐅᑎᑦᑎᓂᖅᓴᐅᕙᖕᓂᐊᖅᑐᑦ 

ᐱᐅᓯᑐᖃᐅᔪᓂᒃ, ᐃᓕᖅᑯᓯᑐᖃᕐᒥᓄᑦ ᐱᒻᒪᕆᐅᔪᓂᒃ, ᐃᓅᓂᖏᓐᓄᓪᓗ ᐱᖁᑎᖃᖃᑕᐅᓂᖏᓐᓂᒃ ᓄᓇᒥᐅᑕᓂᒃ 

ᖃᐅᖅᓴᐅᖅᑑᑉ ᑎᖕᒥᐊᖃᕐᕕᖓᓂ, ᓴᓪᓕᕐᒥᐅᑕᓄᑦ, ᓄᓇᕗᒻᒥᐅᓄᑦ, ᓂᐅᕐᕈᐊᓄᑦ ᓄᓇᕗᒧᑦ, ᑲᓇᑕᓕᒥᐅᑕᓄᓪᓗ ᑕᒪᐃᓐᓄᑦ 

(ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 6.1.1(d)). ᑐᓐᖓᕕᒃᑯᑦ ᑐᑭᓯᑎᑦᑎᒋᐊᕈᑎᒃᓴᓂᕐᒃ ᓴᓇᓯᒪᕙᖕᓂᐊᖅᑐᑦ, 

ᓲᕐᓗ ᑎᑎᖃᖃᖅᑐᓂᒃ ᓇᓗᓇᐃᔭᐃᔪᓂᒃ ᑕᑯᔭᒃᓴᐅᕙᖕᓂᐊᖅᑐᓂᒃ, ᐅᖃᓕᒫᒐᕋᓛᕐᓂᒃ, ᑕᑯᔭᒃᓴᓕᐊᖑᓯᒪᔪᓂᒃ, 

ᐊᓯᖏᓐᓂᒡᓗ ᐃᓄᖕᓄᑦ ᖃᐅᔨᒪᑎᑦᑎᒋᐊᕈᑕᐅᔪᓂᒃ ᐱᐅᓯᑐᖃᖏᓐᓂᒃ ᑕᐅᕙᓂ, ᐃᓕᖅᑯᓯᖏᓄᓪᓗ ᐃᓄᐃᑦ 

ᐱᒻᒪᕆᐅᓂᖏᓐᓂᒃ, ᐃᓗᐊᓂᒃ ᓯᓚᑖᓂᒡᓗ ᑎᖕᒥᐊᖃᕐᕕᐅᑉ (ᐃᓄᐃᑦ ᐃᑲᔫᓯᒃᓴᖏᓐᓄᑦ ᐊᖏᕈᑎᓂᑦᑐᑦ ᑎᑎᖃᖏᓐᓂ 

6.8.1). ᑐᑭᓯᑎᑦᑎᒋᐊᕈᑎᒃᓴᐃᑦ ᐱᔾᔪᑎᖃᓗᐊᕐᓂᐊᖅᑐᑦ ᐋᕿᐅᒪᑎᑦᑎᔪᒪᓂᖅ ᐊᕙᑎᖏᓐᓂᒃ ᐱᑕᖃᐃᓐᓇᖁᔨᓂᖅ 

ᐳᓚᕋᑦᑐᓕᕆᓂᕐᒧᑦ, ᓇᓗᓇᐃᔭᐃᕕᐅᔪᓐᓇᕐᓂᖏᓄᓪᓗ ᐃᓗᐊᓂ ᐊᕙᓗᐊᓂ ᑎᖕᒥᐊᖃᕐᕕᐅᑉ ᖃᓄᐃᑑᓂᖓᓂᒃ.  

ᑕᒪᕐᒥᒃ ᓴᓇᔭᐅᓯᒪᔪᑦ ᐊᑐᒐᒃᓴᐃᑦ (ᑎᑎᕋᖅᓯᒪᔪᑦ, ᑐᓵᔭᒃᓴᐃᑦ, ᑕᕐᕆᔭᐅᑏᓪᓗ) ᐃᓕᓐᓂᐊᕈᑏᑦ, 

ᑐᑭᓯᑎᑦᑎᓇᓱᒍᑏᓪᓗᓐᓃᑦ ᐃᓄᖕᓂᒃ ᑎᖕᒥᐊᖃᕐᕕᖕᒥᒃ ᐊᑐᐃᓐᓇᐅᕙᖕᓂᐊᖅᑐᑦ ᐃᓄᐃᑦ ᐅᖃᐅᓯᐊᒍᑦ (ᐃᓄᐃᑦ 

ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 6.2.1). ᑲᓇᑕᒥ ᐅᒪᔪᓕᕆᔨᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᓪᓗ ᑲᑎᒪᔨᓛᖏᑦ 

ᐃᓄᐃᑦ ᐅᖃᐅᓯᑐᖃᖏᓐᓂᒃ ᐃᑲᔪᖅᓱᐃᓂᐊᕐᒥᔪᑦ ᐊᑐᖅᑕᐅᓂᖏᓐᓂᒡᓗ ᐊᐅᓚᑦᑎᔨᐅᓂᖏᓐᓂᒃ ᑎᖕᒥᐊᖃᕐᕕᖕᒥᒃ. ᓲᕐᓗ 

ᐆᒃᑑᑎᒋᓗᒍ, ᑕᒪᒃᑯᓂᖓ ᓄᓇᖑᓕᐊᕆᔭᐅᓯᒪᔪᓂᒃ, ᑕᑯᔭᒃᓴᓂᒃ ᑎᑎᖃᖃᖅᑐᓂᒃ ᓇᓗᓇᐃᒃᑯᑕᕐᓂᒃ, 

ᑐᑭᓕᐅᕈᑕᐅᕙᒃᑐᓂᒡᓗᓐᓃᑦ ᓴᓇᓯᒪᔪᓂᒃ ᑎᑎᕋᖅᓯᒪᕙᖕᓂᐊᖅᑐᑦ ᐃᓄᐃᑦ ᓄᓇᓂᒃ ᑕᐃᒎᓯᖑᑐᖃᖏᓐᓂᒃ ᐊᑐᕐᓗᑎᒃ. 

ᑕᒪᕐᒥᒃ ᓴᓇᔭᐅᓯᒪᕙᖕᓂᐊᖅᑐᑦ ᑕᒪᒃᑯᐊ ᐊᑐᕐᓂᐊᕐᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐱᓗᐊᖅᑐᒥᒃ ᐱᔾᔪᑎᖃᕐᓂᖏᓐᓂᒃ 

ᑎᖕᒥᐊᕐᕕᐅᑉ ᓄᓇᖁᑎᖏᑕ ᖃᓄᐃᓕᖓᓂᖓᓂᒃ ᐅᓂᑳᖅᓯᒪᔪᓂᒃ, ᐊᕙᑎᒥᐅᑕᕆᔭᖏᓐᓂᒃ, ᐆᒪᔪᕆᔭᐅᕙᒃᑐᓂᒃ ᑕᐅᕙᓂ 

ᐊᒻᒪᓗ ᐃᓄᐃᑦ ᐱᐅᓯᑐᖃᕐᒥᒍᑦ ᐱᒌᓐᓇᖅᑕᖏᓐᓂᒃ ᐊᒻᒪᓗ ᐃᓕᖁᓯᑐᖃᕆᔭᖏᓐᓂᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ 

ᐊᖏᕈᑏᑦ ᐃᓗᓕᖏᑦ 6.8.4) ᕿᒥᕐᕈᐊᖅᑕᐅᖃᑕᕐᓂᐊᖅᓱᑎᒡᓗ ᑲᓇᑕᒥ ᐆᒪᔪᓕᕆᔨᖏᓐᓄᑦ, ᐅᔾᔨᖅᑐᑦᑎᐊᕐᓂᐊᕐᒪᑕ 

ᑕᒻᒪᖅᓯᒪᔪᖃᕆᐊᖃᖏᓂᖏᑦ ᐆᒪᔪᓕᕆᔪᓂᒃ ᓄᓇᖏᓐᓂᒡᓗ ᓄᓇᒥᐅᑕᕆᔭᐅᔪᓂᒡᓗ ᖃᐅᔨᒪᑎᑦᑎᒋᐊᕈᑎᑦ, 

ᐱᑕᖃᖃᑦᑕᕐᓂᖏᑦ ᑐᑭᓕᐅᕈᑕᐅᔪᓂᒃ ᓴᓇᔭᐅᓯᒪᓂᖏᓐᓂᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 6.8.5).  

ᑲᓇᑕᒥ ᐆᒪᔪᓕᕆᔨᒃᑯᑦ ᑕᑯᔭᒃᓴᓂᒃᓯᒪᒍᑎᒃ ᖃᐅᔨᒪᔾᔪᑎᑦᑎᒋᐊᕈᑎᓂ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂᒃ, 

ᐊᑐᖃᑕᕐᓂᐊᖅᐳᑦ ᓂᐅᕐᕈᐊᓄᑦ ᑐᑭᓯᓂᐊᕐᕕᖕᓯᒥ ᐱᓕᕆᕕᖕᒥᒃ ᑕᒪᒃᑯᓄᖓᓘᓐᓃᑦ ᑐᕋᖓᔪᓂᒃ ᓴᓪᓕᓂ (ᓲᕐᓗ ᒥᑦᑕᕐᕕᖕᒥ) 

ᒪᓕᒃᑕᐅᓪᓗᑎᒃ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 6.9.1-ᖏᓐᓃᑦᑐᑦ.  ᖃᐅᔨᒪᑎᑦᑎᒋᐊᕈᑏᑦᑕᐅᖅ 

ᐊᑐᐃᓐᓇᐅᕙᖕᒥᔪᑦ ᖃᕆᑕᐅᔭᒃᑯᑦ, ᑲᓇᑕᐅᑉ ᒐᕙᒪᖓᑕ ᑕᑯᓂᐊᖅᑕᐅᕝᕕᖓᓂᒃ ᐅᕝᕙᓗᓐᓃᑦ ᐊᐅᓚᑦᑎᔨᐅᖃᑕᐅᔪᑦ 

ᑲᑎᒪᔨᕋᓛᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᒐᓂᒃ 

 6.4.3 ᐃᓕᓐᓂᐊᖅᑐᓄᑦ ᑐᕋᖓᔪᑦ ᐱᓕᕆᐊᒃᓴᐃᑦ 

ᐃᓕᓐᓂᐊᖅᑐᓄᑦ ᑐᕌᖓᔪᑦ ᐱᓕᕆᐊᖑᕙᒃᑐᑦ ᓲᕐᓗ ᒪᒃᑯᒃᑐᓂᒃ ᐃᓚᐅᑎᑦᑎᖃᑕᕐᓂᖅ ᖃᐅᔨᓴᖅᑕᐅᓂᐊᖅᑐᓂ ᐊᒻᒪᓗ

ᐊᐅᓚᑕᐅᓂᖓᓂᒃ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖓᓂᒃ ᐃᓚᒋᔭᐅᓪᓚᕆᒃᐳᑦ ᐃᒃᐱᒍᓱᑦᑎᐊᖃᑕᖁᔨᓂᕐᒥᒃ ᓄᓇᒥᒃ ᐊᒻᒪᓗ ᐃᑲᔪᕐᓂᕐᒧᑦ

ᑲᒪᑦᑎᐊᔪᓴᖃᑦᑕᖁᔨᓂᖅ ᐱᑕᖃᐃᓐᕈᓐᓇᕐᓂᖏᓐᓂᒃ ᐱᓕᕆᐊᐊᖃᕐᓂᕐᒥᒃ ᐊᕙᑎᒥᐅᑕᓂᒃ. ᑲᓇᑕᒥ ᐆᒪᔪᓕᕆᔨᒃᑯᑦ ᐊᖏᕈᑎᖃᖅᐸᑦ

ᐊᑐᖅᑕᐅᔪᓂᒃ ᐱᓕᕆᑎᑦᑎᖃᑕᕆᐊᖃᕐᓂᖏᓐᓂᒃ, ᐊᔪᕈᓐᓃᖅᓴᖅᑕᐅᖃᑕᕐᓂᖏᓐᓂᒃ ᐊᒻᒪᓗ ᐃᓱᒻᒥᖅᓴᖅᑕᐅᔪᓐᓇᕐᓂᖏᓐᓄᑦ ᐃᓄᐃᑦ

ᐃᓕᓐᓂᐊᖅᑐᑦ.  (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 9.2). ᑲᓇᑕᒥ ᐆᒪᔪᓕᕆᔨᒃᑯᑦᑕᐅᖅ ᐱᓕᕆᖃᑎᖃᖅᐸᒃᑐᑦ ᓄᓇᕗᑦ

ᒐᕙᒪᒃᑯᖏᓐᓂᒃ ᓴᓇᔭᐅᕙᓪᓕᓂᖏᓐᓂᑦ ᐅᖃᓕᒫᒐᒃᓴᒐᓚᐃᑦ ᖃᐅᒪᑎᑦᑎᒋᐊᕉᑎᓪᓗ ᑐᕌᖓᔪᒃ ᐅᓂᒃᑳᖃᑕᕐᓂᖅ ᐱᑕᖃᐃᓐᓇᖁᔨᓂᕐᒥᒃ

ᓄᓇᒥᒃ ᐱᔾᔪᑎᖃᖅᑐᓂᒃ ᐱᓕᕆᕕᒃᓴᓂᒃ, ᐊᑯᓂᐅᔪᓐᓇᖅᑐᓂᒃ ᓴᓈᕆᔭᐅᔪᓐᓇᖅᑐᓂᒃ ᐊᒻᒪᓗ ᓇᖕᒥᓂᖅ ᐱᓕᕆᐊᖑᓕᕈᓐᓇᕐᓂᖏᓐᓂᒃ

ᓄᓇᕗᒻᒥᐅᓄᑦ ᒪᒃᑯᒃᑐᓄᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 9.2.1). ᐊᕙᑎᓕᕆᔨᕐᔪᐊᒃᑯᑦ ᐃᓚᒋᔭᐅᔪᑦ ᑲᓇᑕᐅᑉ

ᐱᓕᕆᕕᒐᓴᖏᓐᓂᒃ ᐃᓚᒋᔭᐅᔪᓂ ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓂᒃ ᐱᕙᓪᓕᐊᔾᔪᑎᒃᓴᐃᑦ ᑲᒪᒋᔭᐅᕙᖕᓂᖏᓐᓂᒃ, ᑐᕌᖓᖕᒪᑕ ᑕᒪᒃᑯᐊ

ᐃᓄᖕᓄᑦ ᓄᓇᕗᒻᒥ ᐊᔪᕈᓃᖅᓴᖅᑕᐅᔪᓐᓇᕐᓂᖏᓐᓄᑦ ᐱᓕᕆᐊᒃᓴᖅᑕᕈᓐᓇᕐᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓕᕆᔨᐅᓗᑎᒃ ᓄᓇᕗᒻᒥ. 

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᖏᑦ ᐊᑐᖃᑕᕐᓂᐊᖅᑐᑦ ᐱᔫᒥᓴᐃᖃᑕᕐᓂᕐᒥᒃ ᐱᔪᓐᓇᐅᑎᖃᕆᐊᖃᖅᑐᓂᒃ ᐆᒃᑐᖅᐸᒃᑐᓂᒃ

ᐱᓕᕆᔪᑦ ᐃᓄᖕᓂᒃ ᐃᓕᓐᓂᐊᖅᑎᓂᒃ ᐱᓕᕆᑎᑦᑎᖃᑦᑕᖁᓗᒋᑦ ᐃᓕᓐᓂᐊᖅᑐᓂᒃ ᒪᒃᑯᒃᑐᓂᒡᓗ ᓄᓇᕗᒻᒥ. (ᓲᕐᓗ ᑕᐃᑲᓂ

ᐃᓕᓐᓂᐊᖅᐸᒃᑐᓂᒃ ᓄᓇᕗᑦ ᓯᕗᓂᒃᓴᖓᓂ, ᐃᓄᐃᑦ ᐊᓱᒻᒥᖅᓴᐃᔭᐅᓂᖏᓐᓂᒃ ᐊᑐᖅᑕᐅᕙᒃᑐᓂ, ᐊᒻᒪᓗ ᐃᓄᐃᑦ ᓄᓇᒥᓂ

ᖃᐅᔨᓴᖅᑕᐅᓂᕐᒧᑦ ᐃᑲᔪᖅᑎᐅᖃᑕᕐᓂᖏᓐᓂᒃ ᐊᑐᖅᑕᐅᕙᒃᑐᓂᒃ), ᒪᓕᒃᑕᐅᖃᑦᑕᕐᓂᐊᕐᒪᑕ ᐊᑐᖁᔭᐅᓂᖏᑦ ᑕᒪᒃᑯᓂᖓ ᐃᓚᒋᔭᐅᒍᑎᒃ

ᐱᔪᓐᓇᐅᑎᑖᕈᑎᒋᓇᓱᒃᑕᖏᓐᓄᑦ ᐊᖏᖅᑕᐅᔪᓐᓇᕐᓂᖅ. ᐃᕐᓂᐅᕐᕕᑯᑦᑕᐅᖅ ᐃᑲᔪᖅᓱᐃᓂᐊᕐᒥᒧᑦ ᐊᓯᖏᓐᓂᒃ ᐃᑲᔫᑕᐅᒋᐊᖅᑐᓂᒃ

ᓄᓇᓕᖕᓂ ᐊᔪᕈᓐᓂᖅᓴᐅᔾᔪᑕᐅᓂᕐᒧᑦ ᒪᒃᑯᒃᑐᓂᒃ ᐃᓚᐅᖃᑕᕐᓗᑎᒃ ᖃᔨᐅᓴᕐᓂᕐᒥᒃ ᐱᓕᕆᐊᖃᖅᑐᓂᒃ ᐊᒻᒪᓗ ᐊᐅᓚᑦᑎᓂᖏᓐᓂᒃ

ᑎᖕᒥᐊᖃᕐᕕᖕᒥᒃ.   

6.4.4 ᓂᐅᕐᕈᐊᕐᓂᒃ ᐳᓚᕋᑦᑐᓕᕆᓂᕐᒥᒃ ᐱᓕᕆᐊᖃᕐᓂᖅ 

ᒪᓕᒃᑕᐅᓗᑎᒃ ᑕᐃᒃᑯᐊ ᐃᓄᐃᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑏᑦ, ᑐᖓᕕᒃᑯᑦ ᐊᐅᓚᑦᑎᔨᐅᕙᒃᑐᑦ 

ᑭᓇᐅᔭᖁᑎᒋᔭᐅᔪᓂᒃ ᐊᔪᕈᓐᓃᖅᓴᐃᔾᔪᑎᒃᓴᓂᒃ ᐃᓄᖕᓂᒃ ᓴᓪᓕᓂ ᓂᐅᕐᕈᐊᓂᒃ ᐳᓚᕋᑦᑐᓕᕆᓂᕐᒥᒃ ᐱᓕᕆᔨᐅᔪᓐᓇᕐᓂᖅ 

ᐊᒻᒪᓗ ᐊᑑᑎᖃᑦᑎᐊᕈᓐᓇᖅᑐᓂᒃ ᓄᓇᓕᖕᓂ ᑐᖓᕕᖃᖅᑐᓂᒃ ᐳᓚᕋᑦᑐᓕᕆᓂᕐᒧᑦ ᐱᔨᑦᑎᕋᐅᑎᒃᓴᐅᔪᓐᓇᖅᑐᓂᒃ. ᑕᒪᒃᑯᐊ 

ᐱᔨᑦᑎᕋᐅᑏᑦ ᐃᓚᖃᕐᓂᐊᖅᑐᑦ ᐊᔪᕈᓐᓃᖅᓴᖅᑕᐅᓂᖏᓐᓂᒃ, ᐃᓱᒻᒥᖅᓴᑕᐅᔪᓐᓇᕐᓂᖏᓐᓄᓪᓗᓐᓃᑦ ᐃᓚᐅᔪᒪᔪᑦ 

ᐱᓕᕆᔪᒪᓂᖅ ᓂᐅᕐᕈᐊᓂᒃ ᐳᓚᕋᑦᑎᓂᒃ ᐱᔨᑦᑎᕋᐃᔨᐅᔪᓐᓇᕐᓂᕐᒥᒃ; ᐱᕙᓪᓕᐊᑎᑦᑎᓗᑎᒃ ᓄᓇᓕᖕᓂ 

ᐱᔨᑦᑎᕋᐅᑕᐅᔪᓐᓇᖅᑐᓂᒃ ᑎᑭᓯᒪᔪᓂᒃ ᐳᓚᕋᑦᑎᓂᒃ; ᐊᒻᒪᓗ ᑎᑎᕋᖅᑕᐅᔪᓐᓇᕐᓂᖏᓐᓂᒃ 

ᖃᓄᐃᓕᐅᕈᑎᒃᓴᕆᕙᖕᓂᐊᖅᑕᖏᓐᓂᒃ, ᑎᑭᓯᒪᔪᓄᓪᓗ ᓂᐅᕐᕈᐊᓄᑦ ᐊᑐᖅᑕᐅᔪᓐᓇᖅᑐᓂᒃ ᐊᕿᐅᒪᕙᒌᕈᓐᓇᐅᑎᒃᓴᖏᓐᓂᒃ 

ᐊᒻᒪᓗ ᓂᐅᕕᐊᖑᔪᓐᓇᕐᓂᖏᓐᓄᑦ ᐱᔨᑦᑎᕋᐅᑎᖏᑦ ᐸᕐᓇᐅᑎᒃᓴᓕᐅᕈᓐᓇᕐᓂᐊᕐᒪᑕ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ 

ᐊᖏᕈᑏᑦ ᐃᓗᓕᖏᑦ 7.2). ᐃᕐᓂᐅᕐᕕᒃᑯᑦ ᐊᐅᓚᑎᔨᐅᖃᑕᐅᓂᕐᒧᑦ ᑲᑎᒪᔨᖃᓛᖏᑦ ᐃᓕᑕᖅᓯᓯᒪᕗᑦ ᐳᓚᕋᑦᑐᓕᕆᓂᖅ 

ᒪᓕᒐᕐᓂᒃ ᒪᓕᒍᑕᐅᑦᑎᐊᖅᓱᑎᒃ ᓄᓇᒥᒃ ᐊᑑᑕᐅᔪᓐᓇᕐᒪᑕ ᐃᑲᔪᖅᓱᐃᓪᓗᑎᒡᓗ ᐱᑕᖃᐃᓐᓇᕈᓐᓇᖅᑐᓂᒃ 

ᑲᔪᓰᓐᓇᕈᓐᓇᖅᑐᓂᒃ ᐳᓚᕋᑦᑐᓕᕆᓂᕐᒥᒃ ᐱᓕᕆᐊᖑᔪᓂᒃ ᐊᐅᓚᑕᐅᔪᓐᓇᖅᑐᓂᒃ ᑕᐅᕙᓂ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ. 

ᐊᕐᕋᒍᒥ ᒪᓕᒃᑐᓂᒃ, ᓇᓂᓗ ᐊᒻᒪᓗ ᐱᓕᕆᐊᖑᑎᒋᓂᖏᑦ ᐃᓚᓂᒃᑯᑦ ᖃᐅᔨᒋᐊᖅᑕᐅᖃᑦᑕᕐᓂᐊᖅᑐᑦ. ᑲᓇᑕᒥ 

ᐆᒪᔪᓕᕆᔨᒃᑯᑦ ᐊᐅᓚᑦᑎᔨᐅᖃᑕᐅᔪᓪᓗ ᑲᑎᒪᔨᕋᓛᑦ ᒪᓕᒐᖃᖅᑎᑦᑎᔪᓐᓇᖅᑐᑦ ᖃᓄᐃᓕᐅᕈᓐᓇᕐᓂᖏᓐᓂᒃ.  ᑲᓇᑕᒥ 

ᐆᒪᔪᓕᕆᔨᒃᑯᑦ ᐊᐅᓚᑦᑎᔨᐅᖃᑕᐅᔪᓪᓗ ᑲᑎᒪᔨᕋᓛᑦ ᐃᓱᖃᖅᑎᑦᑎᔪᓐᓇᖅᑐᑦ ᐱᔾᔪᑕᐅᓗᑎᒃ ᐱᐅᖏᑦᑐᒥᒃ 

ᐊᒃᑐᖅᑕᐅᓕᕈᓐᓇᕐᓂᖏᑦ ᐊᕙᑎᖏᑦ ᓄᓇᐃᑦ ᓄᓇᒥᐅᑕᐃᓪᓗ ᐃᓕᖅᑯᓯᑐᖃᖏᓐᓄᓪᓗ ᐃᓄᐃᑦ ᐱᒻᒪᕆᐅᑎᑕᐅᔪᑦ 

ᑎᖕᒥᐊᖃᕐᕕᐅᑉ ᓄᓇᖓᓂ. ᐳᓚᕋᑐᓕᕆᓂᕐᒥᒃ ᐱᓕᕆᐊᖑᔪᓐᓇᕐᓂᖏᑦ ᑎᖕᒥᐊᖃᕐᕕᖕᒥ ᐊᓯᖏᓐᓂᒃᑕᐅᖅ 

ᓚᐃᓴᖃᕈᑕᐅᔭᕆᐊᖃᕐᓂᐊᕐᒥᔪᑦ ᐱᔪᓐᓇᐅᑎᓂᒃ ᐅᕝᕙᓗᓐᓃᑦ ᐊᖏᖅᑕᐅᓯᒪᖄᕆᐊᖃᕋᔭᕐᒥᔪᑦ ᐊᑖᒍᑦ ᓄᓇᕗᒻᒥ 

ᐊᐅᓪᓚᖃᑦᑕᕐᓂᖏᓐᓂᒃ ᐳᓚᕋᑦᑐᓕᕆᓂᕐᒧᑦ ᒪᓕᒐᕐᓂ, ᐊᒻᒪᓗ ᑕᐃᒃᑯᓂᖓ ᒪᓕᒋᐊᖃᕐᓂᖏᓐᓄᑦ ᓄᓇᕗᒻᒥ 

ᐆᒪᔪᓕᕆᓂᕐᒧᑦ ᒪᓕᒐᕐᓂᒃ, ᐊᒻᒪᓗ  ᓄᓇᕗᒻᒥ ᐃᓄᖃᕐᕕᐅᕙᓚᐅᖅᑐᕕᓂᐅᔪᓂᒃ ᐊᒻᒪᓗ ᓴᐅᓂᕕᓂᖃᕐᕕᐅᔪᓂᒃ 

ᐱᖁᑎᕕᓂᖃᕐᕕᐅᔪᓂᒡᓗ ᒪᓕᒐᓪᓗᑐᕆᔭᐅᔪᓂᒃ, ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐱᓕᕆᐊᖑᔪᒪᔪᓂᒡᓗ 

ᖃᐅᔨᒋᐊᖃᑦᑕᕆᐊᖃᕐᓂᕐᒧᑦ ᒪᓕᒐᕐᓂᒃ ᐊᑐᖃᑦᑕᕆᐊᖃᕐᓂᖏᓐᓄᑦ. ᐃᓄᐃᑦ ᑕᒪᐃᓐᓂᒃ 

ᐃᑲᔪᖅᑕᐅᕚᓪᓕᖅᓯᒪᔭᕆᐊᖃᕐᒥᖕᒪᑕ ᐃᓚᒋᔭᐅᔪᓇᑦᑎᐊᕐᓗᑎᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐊᓯᖏᓐᓂᒡᓗ 

ᐱᕚᓪᓕᕈᑕᐅᔪᓐᓇᖅᑐᓂᒃ ᓴᕿᑦᑐᓐᓇᖅᑐᓂᒃ ᐊᐅᓚᑕᐅᓂᖓᓄᑦ ᑎᖕᒥᐊᖃᕐᕕᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ 

ᐃᓗᓕᖏᑦ 2.1.3). 

 6.4.5 ᓄᓇᒥᑕᖅᑐᖅᓯᒪᕙᖕᓂᖏᑦ ᑕᕐᒫᕐᕕᖕᓂ 

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᑎᑎᖃᖁᑎᖃᐃᓐᓇᕐᓂᐊᖅᑐᑦ ᐸᐸᑦᑎᓗᑎᒃ ᒫᓐᓇᐅᔪᖅ 

ᐱᖁᑎᒋᔭᐅᔪᓂᒃ ᐃᒡᓗᕋᓛᕐᓂᒃ ᑕᖕᒫᕐᕕᐅᕙᒃᑐᓂᒃ ᐊᑐᖅᑕᐅᕙᒃᑐᓂᒃ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ. ᓂᐅᕐᕈᐊᖅ 

ᑎᑭᓯᒪᔪᖅ ᓄᓇᓕᕋᓛᕐᒧᐊᕈᒪᒍᓂ ᑕᖕᒫᕐᕕᐅᕙᖕᓂᕐᒧᑦ, ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᕙᖕᓂᐊᖅᑐᑦ 

ᑎᑭᓯᒪᔪᒥᒃ ᐳᓚᕋᑦᑎᒥᒃ ᓈᒪᒋᔭᐅᖄᕆᐊᖃᕐᓂᖓᓂᒃ ᐅᐸᒍᒪᔭᖓ, ᓇᖕᒥᓂᖃᖅᑐᒥᒡᓗ ᐅᖃᕐᕕᖃᓚᐅᕐᓗᓂ 

ᐊᖏᖅᑕᐅᓂᐊᕐᒪᖔᑕ ᖃᐅᔨᒋᐊᕐᓗᑎᒃ ᐊᑐᖅᑕᐅᔪᓐᓇᕐᓂᖓᓂᒃ ᐱᖁᑎᖏᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ

ᐃᓗᓕᖏᑦ 5.5.5). 

ᓄᑖᓂᒃ ᓄᓇᒦᕝᕕᐅᔭᖅᑐᖅᐸᒃᑐᓂᒃ ᑕᖕᒪᕐᕖᑦ ᑕᐅᕙᓂ ᓄᓇᖓᓂ ᑎᖕᒥᐊᖃᕐᕕᐅᑉ ᐱᔪᓐᓇᕐᓂᖃᖅᑎᑕᐅᓲᖑᕗᑦ 

ᐊᑐᖅᑕᐅᔪᓐᓇᕐᓂᖅ ᐊᖏᖅᑕᐅᓯᒪᒍᑎᒃ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᓐᓄᒃ (ᓄᓇᕗᒻᒥ ᓄᓇᑖᕈᑎᓂᒃ 

ᐊᖏᕈᑏᑦ ᐃᓗᓕᖏᑦ 7.2.2). ᐃᓄᐃᑦ ᓄᑖᓂᒃ ᑕᖕᒪᕐᕕᒃᓴᓕᐅᕈᒪᔪᑦ ᓄᓇᒦᕝᕕᒃᓴᓂᒃ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖓᑕ 

ᓄᓇᖏᓐᓂ ᐅᖃᐅᓯᖃᕆᐊᖃᕐᓂᐊᖅᑐᑦ ᓇᓃᓐᓂᖓᓂᒃ ᑕᖕᒫᕐᕕᒃᓴᐅᑉ ᑕᐃᒃᑯᓄᖓ ᐊᐃᕖᑦ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓐᓄᑦ, 

ᐊᒃᑐᖅᑕᐅᓗᐊᖅᑕᐃᓕᒪᔭᕆᐊᖃᕐᓂᖏᓐᓄᑦ ᐆᒪᔪᐃᑦ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ 

ᐊᖏᕈᑏᑦ ᐃᓗᓕᖏᑦ 5.5.4). ᒫᓐᓇᐅᔪᖅ, ᑖᒃᑯᐊ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ 

ᐃᓕᑕᖅᓯᓯᒪᖏᓚᑦ ᓄᑖᓂᒃ ᓄᓇᒦᑦᑕᖅᑐᕐᕕᐅᕙᒃᑐᓂᒃ ᑕᖕᒫᕐᕕᖃᖅᐸᒃᑐᓂᒃ ᐊᑐᕐᓂᕐᓘᑕᐅᕙᖕᓂᖏᓂᒃ 

ᖃᐅᔨᖃᑦᑕᖅᓯᒪᖏᓇᒥᒃ, ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ ᐊᑭᕋᖅᑐᕈᑕᐅᔪᓂᒃ, ᒪᓕᒃᑕᐅᔪᒃᓴᐅᓂᖏᑦ ᐆᒪᔪᖃᕐᕕᖕᓂ 

ᐱᔾᔪᑎᖃᖅᑐᓂᒃ, ᑕᐃᒃᑯᐊᓗ ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ ᑕᐅᕙᓂ ᐆᒪᔪᖃᕐᕕᖏᑦ ᐆᒪᔪᐃᓪᓗ ᐊᒥᓲᓂᖏᑦ 

ᖃᓄᐃᖏᓗᑎᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 5.5.2). ᐊᕙᑎᓕᕆᔨᕐᔪᐊᒃᑯᑦ ᓴᓇᔨᖏᑦ ᐊᒻᒪᓗ 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᖃᐅᔨᓴᖃᑦᑕᕈᓐᓇᖅᐳᑦ ᑕᖕᒫᕐᕕᐅᔪᓂᒃ ᓄᓇᒦᑦᑕᖅᑐᕐᕕᓕᐊᕆᔭᐅᔪᓂᒃ 

ᐊᓯᖏᓐᓂᒡᓗ ᐱᖁᑎᖃᕐᕕᐅᖏᓐᓇᖅᑐᓂᒃ ᐃᓛᓂᒃᑯᑦ ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓄᑦ ᐱᐅᔪᓂᒃ 

ᐋᕿᐅᒪᑦᑎᐊᕐᕆᐊᖃᕐᓂᖏᓐᓄᑦ ᐊᒻᒪᓗ ᐱᐅᖏᑦᑐᓂᒃ ᐊᒃᑐᐃᓂᖃᕐᓂᐊᖏᒪᑕ ᐊᕙᓗᖏᓐᓂᒃ. 

6.4.6 ᐃᓄᖕᓄᑦ ᐱᖁᑎᒋᔭᐅᔪᑦ ᓄᓇᐃᑦ 

ᐃᓄᖕᓄᑦ ᐱᖁᑎᒋᔭᐅᔪᑦ ᓄᓇᖏᑦ ᑎᖕᒥᐊᖃᕐᕕᖕᒥ ᐊᐅᓚᑕᐅᕙᒃᑐᑦ ᒪᓕᒃᑕᐅᓪᓗᑎᒃ ᑎᑎᕋᖅᓯᒪᓂᖏᑦ 4-ᒥ ᐃᓄᐃᑦ 

ᐃᑲᔫᓯᐊᓴᖏᓐᓄᑦ ᐊᖏᕈᑎᖏᑦ ᐅᖃᖅᓯᒪᖕᒪᑕ ᑕᐃᒃᑯᐊ ᓄᓇᒥ ᐱᒻᒪᕆᐅᓂᖃᕐᓂᖏᑦ 

ᐋᕿᐅᒪᑦᑎᑕᐅᖃᑦᑕᕆᐊᖃᕐᓂᖏᓐᓂᒃ. ᐃᓗᓕᖏᑦ 4-ᖓᓃᒥᔪᑦ ᖃᓄᐃᓕᐅᖅᑎᐅᓂᖏᓐᓂᒃ ᑲᒪᒋᔭᐅᔭᕆᐋᓕᑦ ᑭᕙᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖕᖏᓐᓄᑦ ᐊᒻᒪᓗ ᒥᓂᔅᑕᖓᓄᑦ ᐊᐅᓚᑕᐅᓂᖏᑦ ᐃᓄᖕᓄᑦ ᐱᖁᑎᒋᔭᐅᔪᑦ ᓄᓇᖁᑎᖏᑦ 

ᑎᖕᒥᐊᖃᕐᕕᐅᓂᕐᒥᓂᖏᑦ, ᓇᓗᓇᐃᔭᖅᑕᐅᓯᒪᓪᓗᑎᒡᓗ ᐊᖏᖃᑎᒌᒎᑕᐅᔪᓐᓇᐃᓕᓯᒪᔪᓂᒃ ᐊᖀᖃᑎᒌᑎᐊᕋᓱᒍᓐᓇᕐᓂᖏᓄᑦ 

ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐊᓯᖏᓐᓂᒃ ᐊᑐᕈᓐᓇᕐᒥᔭᖏᓐᓂᒃ ᐃᓱᒪᒃᓴᖅᓯᐅᕈᑎᐊᕆᐊᖃᕐᓂᖏᓐᓄᑦ (ᐆᒪᔪᓕᕆᔨᑯᑦ 

ᑭᒡᒐᖅᑐᐃᔨᖏᓐᓄᑦ, ᐱᓕᕆᔨᐅᔪᓄᑦ ᐊᒻᒪᓗ ᐊᖏᕈᑎᑎᒍᑦ ᐱᓕᕆᑎᑕᐅᔪᓄᑦ ᑳᓐᑐᓛᒃᑎᐅᔪᑦ), ᐊᒻᒪᓗ 

ᑎᑭᓯᒪᕝᕕᐅᔪᓐᓇᕐᓂᖏᓐᓂᒃ ᐃᑳᕐᕕᐅᔪᓐᓇᕐᓂᖓᓂᒃ ᑎᖕᒥᐊᖃᕐᕕᐅᑉ ᑐᕌᖓᓂᖏᓐᓂᒃ ᑕᐅᕗᓈᖅᑐᑦ ᐃᓄᖕᓄᑦ 

ᓄᓇᖁᑎᖏᔭᐅᔪᓄᑦ ᑎᑭᓇᓱᒃᑕᖏᓐᓄᑦ.  

6.4.7 ᒪᓕᒐᕆᔭᐅᔪᓂᒃ ᒪᓕᒃᑕᐅᑲᐃᖃᑦᑕᕐᓂᖏᑦ 

ᒪᓕᒐᕐᓂᒃ, ᒪᓕᒐᓪᓗᑐᕐᓂᒃ, ᐊᖏᕈᑎᓂᒡᓗ ᐱᔾᔪᑎᖃᖅᑐᓂᒃ ᓴᐳᓐᓂᐊᖅᑕᐅᓯᒪᕝᕕᖕᓂᒃ ᓄᓇᕗᒥ ᒪᓕᒃᑕᐅᖁᔨᕙᖕᓂᖅ 

ᐱᒻᒪᕆᐊᓘᕗᖅ ᐊᐅᓚᑦᑎᓂᕐᒧᑦ ᑕᒪᒃᑯᓂᖓ ᓴᐳᓐᓂᐊᖅᑕᐅᓯᒪᕝᕕᐅᔪᓂᒃ.  ᑲᓇᑕᒥ ᐅᒫᔪᓕᕆᔨᒃᑯᑦ ᐊᒻᒪᓗ 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᒪᓕᒃᑕᐅᑎᑦᑎᕙᖕᓂᐊᖅᑐᑦ ᒪᓕᒐᕐᓂᒃ ᖃᐅᔨᒪᑎᑦᑎᖃᑕᕐᓗᑎᒃ ᐃᓄᖕᓂᒃ 

ᖃᐅᔨᒪᔭᐅᔪᒃᓴᓂᒃ, ᐃᓕᓐᓂᐊᖅᓯᒪᓗᑕᐅᓗᑎᒡᓗ ᓴᐳᓐᓂᐊᖅᑕᐅᓯᒪᓂᖏᓐᓂᒃ ᓄᓇᐃᑦ, ᒪᓕᒐᕆᔭᐅᓂᖏᓐᓂᒃ ᐊᒻᒪᓗ 

ᐊᑐᐊᒐᕆᔭᐅᕙᒃᑐᓂᒃ ᑕᐅᕙᓂ, ᐊᒻᒪᓗ ᑐᕌᒐᕆᔭᐅᓂᖏᓐᓂᒃ, ᐱᓕᕆᐊᖑᔪᒪᓂᖏᓐᓂᒡᓗ ᐊᐅᓚᑕᐅᓂᖏᓐᓄᑦ ᑕᐅᕙᓂ 

ᓄᓇᖏᑦ.   

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᒪᓕᒃᑕᐅᑎᑦᑎᓂᖅ ᒪᓕᒐᕐᓂᒃ ᐃᑲᑦᑐᐊᕐᒥ ᑎᖕᒥᐊᖃᕐᕕᖕᒥᒃ ᒪᑯᓂᖓ 

ᐃᓚᖃᕆᐊᖃᕐᓂᐊᖅᑐᑦ: 

 ᐊᑐᐃᓐᓇᐅᑎᑕᐅᖃᑕᕐᓗᑎᒃ ᑖᒃᑯᐊ ᐊᐅᓚᑦᑎᔾᔪᑕᐅᓂᕐᒧᑦ ᐸᕐᓇᐅᑎᖏᑦ;  

 ᐊᑐᓕᖅᑎᑕᐅᓂᖏᓐᓂᒃ ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᓕᐊᕆᓯᒪᔭᖏᑦ ᓴᓇᔭᐅᓯᒪᔪᓂᖏᑦ, ᒪᓕᒃᓱᑎᒃ 

ᑐᑭᓯᓂᐊᕐᕕᐅᓯᒪᓂᖏᓐᓂᒃ ᓴᓪᓕᕐᒥᐅᑦ; 

 ᐃᓕᐅᖃᐃᓯᒪᓗᑎᒃ ᑎᑎᖃᖃᖅᑐᓂᒃ ᖃᐅᔨᒪᑎᑦᑎᒋᐊᕈᓂᒃ ᐱᒻᒪᕆᐅᓂᖏᓐᓂᒃ ᑎᑭᓴᕐᕕᐅᕙᖕᓂᖏᓐᓂᒃ 

ᑎᖕᒥᐊᖃᕐᕕᖕᒧᑦ; 

 ᐅᔾᔨᖅᑐᑦᑎᐊᕐᓂᖅ ᖃᐅᔨᒪᑎᑦᑎᒋᐊᕈᑏᑦ ᐊᑐᐃᓐᓇᐅᓂᖏᓐᓂᒃ ᐃᓄᖃᕐᕕᐅᒐᔪᒃᑐᓂ ᓴᓪᓕᕐᓂ;  

 ᐅᔾᔨᖅᑐᑦᑎᐊᕐᓂᖅ ᐅᒥᐊᕐᔪᐊᒃᑰᖅᐸᒃᑐᑦ ᖃᐅᔨᒪᓂᖏᓐᓂᒃ ᐱᔪᓐᓇᐅᑎᖃᕆᐊᖃᕈᓐᓇᕐᓂᖏᓐᓂᒃ 

ᐃᒫᒍᕈᓐᓇᕐᓂᖏᓐᓄᑦ ᐃᑲᑦᑐᐊᑉ;  

 ᐅᔾᔨᖅᑐᑦᑎᐊᕐᓂᖅ ᑎᖕᒥᓲᖅᑏᑦ ᖃᐅᔨᒪᓂᖏᓐᓂᒃ ᐱᔪᓐᓇᐅᑎᖃᕆᐊᖃᕈᓐᓇᕐᓂᖏᓐᓂᒃ ᐃᓗᐊᓃᓐᓂᐊᕈᑎᒃ 

ᐃᑲᑦᑐᐊᑉ ᑎᖕᒥᐊᖃᕕᖓᓂᒃ; 

 ᐅᔾᔨᖅᑐᑦᑎᐊᕐᓂᖅ ᓴᓪᓕᕐᒥᐅᑦ ᐃᓄᓕᒪᑦ, ᓇᖕᒥᓂᕐᓗ ᐱᓕᕆᕕᓖᑦ, ᖃᐅᔨᒪᔭᕆᐊᖃᕐᓂᖏᑦ 

ᐱᔪᓐᓇᐅᑎᖃᕆᐊᖃᕈᓐᓇᕐᓂᖏᓐᓂᒃ ᐃᓚᖏᓐᓂᒃ ᐱᓕᕆᔪᓐᓇᕐᓂᕐᒧᑦ ᑎᖕᒥᐊᖃᕐᕕᖕᒥ; 

 ᐱᔫᒥᓴᐃᓂᖅ ᓴᓪᓕᕐᒥᐅᑕᓂᒃ ᐃᓄᓕᒫᓂᒡᓗ ᐅᖃᐅᓯᐅᖃᑦᑕᖁᔭᐅᓂᖏᓐᓂᒃ ᒪᓕᒐᕐᓂᒃ ᓱᕋᐃᔪᓂᒃ 

ᐱᓕᕆᐊᖑᔪᓂᒃ ᑎᖕᒥᐊᖃᕐᕕᐅᓂᕐᒥ ᐅᕝᕙᓗᓐᓃᑦ ᐱᔾᔪᑎᖃᖅᑐᓂᒃ ᑎᖕᒥᐊᕐᓂᒃ ᑎᑭᑉᐸᒃᑐᓂᒃ 

ᐅᖃᐅᓯᕆᔭᐅᕙᒡᓗᑎᒃ ᑲᓇᑕᒥ ᐆᒪᔪᓕᕆᔨᒃᑯᓐᓄᑦ ᐊᓯᖏᓄᓪᓗᓐᓃᑦ ᐊᐅᓚᑦᑎᔨᐅᔪᓐᓇᖅᑐᓄᑦ (ᑕᑯᓗᒋᑦ 

ᐊᕕᒃᑐᖅᓯᒪᓂᖏᓃᑦᑐᑦ 10-ᒥ ᐅᖃᕐᒃᕕᒃᓴᐃᑦ ᑭᓇᒃᑰᓂᖏᑦ); ᐊᒻᒪᓗ 

 ᐱᔫᒥᓴᐃᕙᖕᓂᖅ ᑕᐃᒪᖓᑦ ᖃᐅᔨᒋᐊᖅᑕᐅᖃᑕᕐᓂᖏᓐᓂᒃ ᑎᑭᓯᒪᕕᐅᖃᑕᕐᓂᖏᑦ ᐅᕝᕙᓗᓐᓃᑦ 

ᐱᓕᕆᕕᖏᓐᓂ ᖃᐅᔨᒋᐊᕐᕕᐅᖃᑕᕈᓐᓇᕐᓂᖏᓐᓂᒃ (ᓲᕐᓗ ᕿᒥᕐᕈᐊᖅᑕᐅᖃᑕᕐᓗᑎᒃ ᑎᑭᓯᒪᔪᑦ 

ᑎᑎᖃᖁᑎᖏᑦ ᑎᑎᕋᕐᕕᐅᖃᑦᑕᐃᓐᓇᓱᖑᔪᑦ  ᐅᒥᕐᔪᐊᕐᓂᒃ ᑎᖕᒥᓲᕐᓂᒡᓗᓐᓃᑦ ᑎᑭᓯᒪᔪᓂᒃ) 

ᑎᖕᒥᐊᖃᕐᕕᖕᒥ.  

6.4.8 ᐊᕕᒃᑐᖅᓯᒪᓂᖏᓐᓂ ᖃᓄᐃᓕᐅᕈᑕᐅᕙᒃᑐᑦ ᐱᒋᐊᖅᑎᑕᐅᓯᒪᓕᖅᑐᓪᓗ 

ᓯᓚᑎᒥᐅᑕᕆᔭᐅᔪᓂᒃ ᐃᒃᐱᒋᔭᐅᖃᑦᑕᖁᔨᓂᖅ ᐃᓱᒪᒋᔭᐅᓗᐊᖏᓂᖅᓴᐅᒐᓗᐊᖅᓱᑎᒃ ᑖᒃᑯᓄᖓ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂ ᐅᕝᕙᓗᓐᓃᑦ ᑎᓕᔭᐅᓯᒪᖏᑲᓗᐊᖅᑎᓪᓗᒋᑦ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ, 

ᐃᓚᒋᔭᐅᖃᑕᕐᓂᖏᑦ ᐊᕕᒃᑐᖅᓯᒪᓂᖏᓐᓂ ᖃᓄᐃᓕᐅᕈᑕᐅᕙᒃᑐᓂ ᐅᕝᕙᓗᓐᓃᑦ ᐱᒋᐊᖅᑎᑕᐅᔪᒪᔪᓂᒃ 

ᐊᑐᖅᑕᐅᔭᕆᐊᖃᕐᓂᐊᖅᑐᒃᓴᐅᒋᕗᖅ ᐊᑑᑎᖃᑦᑎᐊᕈᓐᓇᖅᑐᓂᒃ ᐊᐅᓚᑎᓗᐅᒋᐊᕐᓂᕐᒧᑦ ᑎᖕᒥᐊᖃᕐᕕᖕᒥᒃ ᐊᓯᖏᓐᓂᒡᓗ 

ᐆᒪᔪᓕᕆᓂᕐᒥᒃ.  

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᐃᓚᐅᖃᑦᑕᐃᓐᓇᖅᑐᑦ, ᐃᓚᒋᔭᐅᕙᒃᓱᑎᒡᓗᓐᓃᑦ ᐃᓄᓕᒫᑦ 

ᑐᓴᕐᕕᐅᔪᒪᓂᖏᓐᓂ, ᐊᕕᒃᑐᖅᓯᒪᓂᖏᓐᓂ ᒪᓕᒐᓪᓗᑐᕐᓂᒃ ᖃᓄᐃᓕᐅᕈᑎᖃᖅᑐᓂᒃ. ᑕᒪᒃᑯᐊ ᒪᑯᓂᖓᕈᓘᔭᖅ 

ᐃᓚᖃᕈᓐᓇᖅᐳᑦ ᐃᓚᐅᕝᕕᒋᖃᑦᑕᕈᓐᓇᖅᑕᖏᑦ:  

 ᕿᒥᕐᕈᐊᖅᑕᐅᓂᖏᓐᓂᒃ ᐱᓕᕆᐊᒃᓴᕆᔭᐅᔪᒪᔪᑦ, ᐅᖃᐅᓯᐅᓯᒪᔪᑦ ᑕᐃᒃᑯᓇᓂ ᓄᓇᕗᒻᒥ ᐸᕐᓇᐅᑎᓕᕆᓂᕐᒧᑦ 

ᓴᓇᔭᐅᔪᒪᓂᒡᓗ ᖃᐅᔨᓴᖃᑕᕆᐊᖃᕐᓂᕐᒧᑦ ᒪᓕᒐᕐᓂᒃ, ᐊᒃᑐᖅᑕᐅᓯᓂᐊᕈᑎᒃ ᐆᒪᔪᐃᑦ ᐊᒻᒪᓗ ᐆᒪᔪᖃᕐᕕᐅᕙᒃᑐᑦ 

ᐃᓗᐊᓂ ᑎᖕᒥᐊᖃᕐᕕᖕᓃᑦᑐᓂᒃ; ᐊᒻᒪᓗ;  

 ᓄᓇᕗᒻᒥ ᓄᓇᐃᑦ ᐊᑑᑎᒃᓴᖏᓐᓂᒃ ᐸᕐᓇᐅᑎᓕᕆᓂᕐᒧᑦ ᐊᒻᒪᓗ ᓯᕗᓂᒃᓴᒥ ᐋᕿᒋᐊᖅᑕᐅᔪᓐᓇᕐᓂᖏᓐᓂᒃ 

ᐱᔾᔪᑎᖃᖅᑐᓂᒃ.  

ᐊᓯᖏᓐᓂᒃᑕᐅᖅ ᐱᒋᐊᖅᑎᑕᐅᓯᒪᔪᓐᓇᖅᑐᓂᒃ ᐊᒻᒪᓗ ᐱᕕᒃᓴᕆᔭᐅᓕᕈᓐᓇᖅᑐᓂᒃ ᐃᓛᓂᒃᑯᑦ ᓴᕿᑉᐸᒃᑐᓂᒃ 

ᓯᕗᕙᕆᐊᕈᑕᐅᒋᐊᕐᓂᕐᒧᑦ ᐊᕕᒃᑐᖅᓯᒪᓂᖏᓐᓂ ᓴᐳᓐᓂᐊᖅᑕᐅᓂᖏᑦ ᑎᖕᒥᐊᑦ ᑎᑭᑉᐸᒃᑐᑦ ᐊᓯᖏᓪᓗ ᐆᒪᔪᐃᑦ, ᒪᑯᓂᖓ 

ᐃᓚᖃᓐᓇᖅᑐᓂᒃ: 

 ᓴᕿᑎᑕᐅᔪᓐᓇᕐᓂᖏᑦᑕ ᓴᐳᓐᓂᐊᖅᑕᐅᓯᒪᕝᕕᒃᓴᐃᑦ ᓄᓇᖏᑦ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ; ᐊᒻᒪᓗ  

 ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᖅᑎᒍᑦ ᖃᓄᐃᓕᐅᕈᑎᒃᓴᓄᑦ ᐱᓕᕆᐊᒃᓴᕆᔭᐅᓂᐊᖅᑐᓄᓪᓗ ᐸᕐᓇᐅᓯᕆᔪᓂᒃ 

(ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 3.4.3).

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐅᖃᐅᓯᖃᖃᑦᑕᕐᓂᐊᖅᑐᑦ ᐊᒻᒪᓗ ᑐᑭᓕᐅᖃᑕᕐᓗᑎᒃ ᖃᓄᑎᒋ ᐃᓚᐅᓂᐊᕐᒪᖔᑕ 

ᑕᒪᒃᑯᐊ ᑲᒪᒋᔭᐅᓕᕈᑎᒃ ᐊᒻᒪᓗ ᐱᒋᐊᖅᑎᑕᐅᓯᒪᓕᕐᓂᕈᑎᒃ, ᐊᑐᓂ ᐃᖕᒥᒎᕐᓗᒋᑦ ᓴᕿᑦᑐᑦ 

ᐃᓱᒪᒃᓴᖅᓯᐅᕈᑎᐊᖄᓚᐅᕐᓗᓂᒋᑦ ᖃᓄᐃᓕᖓᓂᖏᑦ. ᐅᓗᕆᐊᓇᕐᓂᖃᕈᓐᓇᕐᓂᖏᑦ ᑎᖕᒥᐊᖃᕕᖕᓄᑦ, 

ᓴᐳᓐᓂᐊᖅᑕᐅᓂᖏᓄᓪᓗ ᐃᑲᔫᑎᒃᓴᐅᔪᓐᓇᕐᓂᖏᑦ, ᐊᒻᒪᓗ ᖃᓄᑎᒋ ᐊᒃᑐᐃᔪᓐᓇᕐᒪᖔᑕ ᑐᑭᓕᐅᕈᑕᐅᔭᕆᐊᖃᕐᓂᐊᖅᑐᑦ 

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐃᓚᐅᔪᓐᓇᕐᓂᖏᓐᓄᑦ. ᐊᓯᖏᑦᑕᐅᖅ ᓂᕆᐅᓇᖏᑦᑐᑦ ᓴᕿᑦᑐᓐᓇᕐᒥᔪᑦ 

ᐃᓚᐅᔭᕆᐊᖃᕈᑕᐅᓕᕈᓐᓇᖅᑐᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᓄᑦ.  

7  ᐊᖏᕈᑕᐅᓯᒪᔭᕆᐊᓖᑦ ᐱᓕᕆᐊᒃᓴᐃᑦ, ᐊᔪᕐᓇᖅᑎᑕᐅᔪᑦ ᐱᓕᕆᐊᕕᐅᔪᓐᓇᕐᓂᕐᒧᑦ ᐊᒻᒪᓗ 

ᐊᔪᖅᑎᑕᐅᔪᑦ  ᑎᑭᓯᒪᕕᐅᔪᓐᓇᕐᓂᖏᓐᓄᑦ 

ᑲᑎᒪᐅᑕᐅᕙᒃᑐᓂ ᑎᖕᒥᐊᓕᕆᓂᕐᒧᑦ ᒪᓕᒐᓕᐊᕆᔭᐅᕙᒃᑐᑦ ᒪᓕᒐᓕᐅᕈᑕᐅᕙᖕᒪᑕ ᑐᖓᕕᐅᓂᕐᒧᑦ 

ᓴᐳᓐᓂᐊᖅᑕᐅᖃᑕᕐᓂᖏᓄᑦ ᑎᖕᒥᐊᑦ ᓂᕿᒃᓴᕆᔭᐅᕙᒃᑐᑦ ᑎᑭᑉᐸᒃᑐᑦ ᐊᕐᕋᒍᑕᒫᖅ, ᐅᓪᓗᖃᕐᕕᖏᓪᓗ, ᒪᓐᓂᖏᓪᓗ, 

ᓱᕋᒃᑎᖅᑕᐅᖃᑕᕆᐊᖃᓐᖏᓂᖏᓐᓄᑦ, ᐸᒡᕕᓴᒃᑕᐅᖃᑦᑕᕆᐊᖃᓐᖏᓂᖏᓐᓄᑦ, ᐊᒻᒪᓗ ᐋᓂᖅᑕᐅᖃᑦᑕᕆᐊᖃᓐᖏᓂᖏᓐᓄᑦ. 

ᑕᐃᒃᑯᐊᓗ ᑲᑎᒻᒪᐅᑕᐅᕙᒃᑐᓂᑦ ᑎᖕᒥᐊᓕᕆᓂᕐᒧᑦ ᒪᓕᒐᕆᐊᕆᔭᐅᓯᒪᔪᓂᖔᖅᐸᒃᑐᑦ ᒪᓕᒐᓪᓗᑐᕆᔭᐅᕙᒃᑐᑦ 

ᑐᕋᖓᓪᓗᑐᖅᐸᒃᑐᑦ ᐊᑐᖅᑕᐅᓂᖏᑦ ᐊᕕᒃᑐᖅᓯᒪᓂᖏᓐᓂ ᓴᓇᔭᐅᓯᒪᕙᒃᑐᑦ ᒪᓕᒃᓱᑎᒃ ᑲᑎᒻᒪᐅᑕᐅᕙᒃᑐᓂᒃ 

ᑎᖕᒥᐊᓕᕆᓂᕐᒧᑦ ᒪᓕᒐᓕᐊᖑᓯᒪᔪᓂᒃ, ᓴᕿᑎᑦᑎᓗᑕᐅᕙᖕᒪᑕ ᑎᖕᒥᐊᖃᕐᕕᐅᓂᐊᖅᑐᓂᒃ ᐊᒻᒪᓗ ᑐᖓᕕᒃᓴᖃᕈᑕᐅᓂᕐᒧᑦ 

ᖃᓄᖅ ᐊᐅᓚᑕᐅᓂᕆᓂᐊᖅᑕᖏᓐᓂᒃ. ᑕᐃᒃᑯᐊ ᑎᖕᒥᐊᖃᕐᕕᖕᓄᑦ ᒪᓕᒐᓪᓗᑐᕆᔭᐅᓕᖅᐸᒃᑐᑦ ᐅᓂᒃᑳᖅᓯᒪᓲᖑᕗᑦ 

ᐊᔪᕐᓇᖅᑎᑕᐅᔪᓂᒃ ᐱᓕᕆᐊᖑᔪᓐᓇᕐᓂᖅ (ᑎᖕᒥᐊᖃᕐᕕᖕᓂ) ᑎᖕᒥᐊᖃᕐᕕᖕᓄᑦ ᒪᓕᒐᓪᓗᑐᖅᑎᒍᑦ ᑎᑎᕋᖅᓯᒪᓂᖏᓐᓂ 3-

ᒥᒃ 5-ᒧᑦ, ᐊᒻᒪᓗ ᐊᕕᒃᑐᖅᓯᒪᓂᖏᓐᓂ 10-ᒦ) ᐊᒻᒪᓗ ᒥᓂᔅᑕᖓᑦ ᐊᕙᑎᓕᕆᔨᕐᔪᐊᑉ ᐊᐅᓚᑦᑎᔨᐅᔪᓐᓇᖅᑎᑕᐅᓪᓗᓂ 

ᐃᓗᓕᖏᓐᓂᒃ ᐊᖏᖅᑎᐅᔪᓐᓇᕐᓂᖓᓄᑦ ᐅᕝᕙᓗᓐᓃᑦ ᐱᓕᕆᕝᕕᐅᔪᓐᓇᕐᓂᖏᓐᓄᑦ ᑎᖕᒥᐊᖃᕐᕖᑦ ᐊᓯᐊᒍᑦ 

ᐊᔪᕐᓇᖅᑎᑕᐅᔪᓐᓇᖃᑕᖅᑐᓂᒃ ᐊᓯᖏᓐᓄᑦ ᐱᓕᕆᔪᒪᔪᓄᑦ (ᑎᖕᒥᐊᖃᕐᕕᖕᓄᑦ ᒪᓕᒐᓪᓗᑐᐃᑦ 9-ᒦᑦᑐᑦ).  

ᐱᔪᓐᓇᐅᑎᖃᖅᓱᑎᒃ ᒪᓕᒐᖅᑎᒍᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐊᒻᒪᓗ ᒪᓕᒃᑕᐅᔭᕆᐊᖃᕆᓪᓗᑎᒃ ᓱᓕ 

ᐊᓯᖏᑦᑕᐅᖅ ᐃᓱᖃᖅᑎᑦᑎᔾᔪᑎᑦ “ᐃᓄᐃᑦ ᐃᓱᒪᖅᓱᖅᐳᑦ ᓄᖃᖅᑎᑕᐅᔪᓐᓇᕋᑎᒡᓗ ᐱᔪᓐᓇᐅᑎᖃᕐᒪᑕ ᑎᑭᓯᒪᔪᓐᓇᕐᓂᖅ, 

ᐊᖑᓇᓱᒍᓐᓇᕐᓂᖏᓐᓄᑦ, ᑕᒪᐃᓐᓂ ᓄᓇᓂ, ᐃᒪᕐᓂ, ᑕᕆᐅᕐᒥᓗ ᐃᓗᐊᓃᑦᑐᓂᒃ ᓄᓇᕗᒻᒥ ᓄᓇᑖᕆᓯᒪᔭᖓᑕ ᐃᓗᐊᓂ” 

(ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 5.7.16). ᐱᔪᓐᓇᐅᑎᖏᑦ ᐊᑐᕆᕗᑦ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ. ᑕᒪᒃᑯᐊ 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓄᖕᓂᒃ ᐱᔪᓐᓇᐅᑎᖃᕆᐊᖃᕈᑕᐅᖏᓚᑦ ᐊᖑᓇᓱᒍᓐᓇᕐᓂᖏᓐᓄᑦ ᑎᖕᒥᐊᕐᓂᒃ 

ᐊᒻᒪᓗ ᐃᓚᐅᔪᓐᓇᕐᓂᖏᓐᓂᒃ ᐱᓕᕆᐊᖑᔪᓂᒃ ᐱᔾᔪᑎᖃᖅᑐᓂᒃ ᑎᖕᒥᐊᖅᓯᐅᕈᓐᓇᕐᓂᕐᒥ ᑎᖕᒥᐊᖃᕐᕕᖕᒥ.   

ᑖᒃᑯᐊ ᐊᐅᓚᑦᑎᓂᕐᒧᑦ ᐸᕐᓇᐅᑕᐅᓂᖏᑦ, ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᓃᑐᑦ, ᐊᕙᑎᓕᕆᔨᕐᔪᐊᒃᑯᓪᓗ 

ᐊᑐᐊᒐᖃᕆᕗᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᓂᒃ ᐱᔪᓐᓇᐅᑎᑖᕐᓂᐊᖅᑐᓂᒃ ᐱᔾᔪᑎᖃᖅᑐᓂᒃ ᐅᕝᕙᓗᓐᓃᑦ 

ᐊᖏᖅᑕᐅᔪᓐᓇᕐᓂᖏᓐᓂᒃ ᐊᔪᕐᓇᖅᑎᑕᐅᔪᓂᒃ ᐱᓕᕆᔪᓐᓇᕐᓂᕐᒥᒃ ᐱᔾᔪᑎᖃᖅᑐᓂᒃ ᓴᐳᓐᓂᐊᖅᑕᐅᓯᒪᕝᕕᖕᒥ 

ᐅᖃᐅᓯᐅᓯᒪᓗᑎᒃ ᑲᓇᑕᒥ ᐆᒪᔪᓕᕆᓂᕐᒧᑦ ᒪᓕᒐᖅᑎᒍᑦ ᐊᒻᒪᓗ ᑎᖕᒥᐊᕐᓂᒃ ᐅᑎᖅᐸᒃᑐᓂᒃ ᑲᑎᒻᒪᐅᑕᐅᓗᑎᒃ 

ᒪᓕᒐᓕᐊᖑᓯᒪᔪᑦᓂᒃ, 1994-ᒥ ᓇᓗᓇᐃᔭᐅᑕᐅᕙᖕᓂᐊᕐᒪᑕ ᑕᐃᒃᑯᐊ ᐊᑐᖅᑕᐅᓂᐊᖅᑐᓄᑦ ᐊᖏᖅᑕᐅᕙᖕᓂᐊᖅᑐᓂᒃ 

ᐱᔪᓐᓇᐅᑎᑖᕋᓱᒃᑐᓂᒃ ᐅᕝᕙᓗᓐᓃᑦ ᐱᔪᓐᓇᖅᑎᑦᑎᓂᐊᕐᒪᖔᑕ ᐃᓱᒪᒃᓴᖅᓯᐅᕈᑎᖃᕐᓂᖏᓐᓂᒃ ᐊᔪᕐᓇᖅᑎᑕᐅᕙᒃᑐᓂᑦ 

ᐱᓕᕆᔪᓐᓇᕐᓂᖅ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂ.  

ᑎᖕᒥᐊᖃᕐᕕᖕᓄᑦ ᒪᓕᒐᓪᓗᑐᕆᔭᐅᔪᑦ ᒪᑯᓂᖓ ᐊᑖᓂ ᑎᑎᕋᖅᓯᒪᔪᓂᒃ ᐱᔪᓐᓇᖅᑎᑦᑎᕙᖏᓚᑦ, ᑭᓯᐊᓂ 

ᐊᖏᖅᑕᐅᓯᒪᓪᓗᑐᕈᑎᒃ ᐱᓕᕆᐊᖑᔪᓐᓇᕐᓂᖏᓐᓂᒃ ᐱᔪᓐᓇᐅᑎᖃᕐᓗᑎᒃ (ᖃᐅᔨᒪᔭᐅᓂᐊᖅᐳᖅ ᐃᓄᐃᑦ 

ᐊᖑᓇᓱᒍᓐᓇᕐᓂᖏᑦ ᐊᒃᑐᖅᑕᐅᓯᒪᖏᑦᑐᑦ ᑖᒃᑯᓄᖓ, ᐅᖃᐅᓯᐅᕌᓂᒃᓯᒪᖕᒪᑕ ᐱᔪᓐᓇᐅᑎᖃᕐᓂᖏᑦ ᖁᓛᓂ);  

- ᑭᓇᑐᐃᓐᓇᖅ ᑎᖕᒥᐊᖅᓯᐅᕈᓐᓇᖏᑦᑐᖅ. 

- ᑭᓇᑐᐃᓐᓇᖅ ᓱᕋᖅᑎᕆᓂᐊᖏᓚᖅ ᑎᒍᓯᖃᑦᑕᕆᐊᖃᕋᓂᓗᓐᓃᑦ ᑎᖕᒥᐊᑦ ᐅᓪᓗᖏᓐᓂᒃ.  

- ᑭᓇᑐᐃᓐᓇᖅ ᐸᐸᑦᑎᕙᖕᓂᐊᖏᓚᖅ ᐆᒪᔪᒥᒃ ᓱᓕ ᑎᖕᒥᐊᕐᒥᒃ, ᑎᒥᕕᓂᖓᓂᒡᓗᓐᓃᑦ, ᐊᒥᖓᓂᒡᓗᓐᓃᑦ, 

ᐅᓪᓗᖓᓂᒡᓗᓐᓂᑦ, ᒪᓐᓂᖏᓐᓂᒡᓗᓐᓃᑦ ᑎᖕᒥᐊᑦ. 

- ᑭᓇᑐᐃᓐᓇᖅ ᖁᑭᐅᓯᔭᖅᐸᖕᓂᐊᖏᓚᖅ ᐊᖑᓇᓱᖕᓂᕐᒧᓘᓃᑦ ᐊᑑᑎᓕᖕᒥᒃ ᐱᖁᑎᓂᒃ  ᐱᓯᒪᔪᓐᓇᖏᓚᖅ 

- ᑭᓇᑐᐃᓐᓇᖅ ᑎᒍᐊᕆᓯᒪᔭᒥᓂᒃ ᑳᑦᒥᒃ ᕿᒻᒥᕐᒥᓂᒡᓗᓐᓃᑦ ᐃᐲᖔᖅᑎᑦᑎᕙᖕᓂᐊᖏᑦᑐᖅ 

ᓇᒧᑐᐃᓐᓇᕈᓐᓇᖅᑐᒥᒃ 

- ᑭᓇᑐᐃᓐᓇᖅ ᐱᓕᕆᕙᖕᓂᐊᖏᓚᖅ ᓱᒃᑯᑎᕆᓂᐊᖅᑐᒥᒃ ᑎᖕᒥᐊᕐᓂᒃ, ᒪᓐᓂᖏᓐᓂᒡᓗᓐᓃᑦ, 

ᐅᓪᓗᖏᓐᓂᒡᓗᓐᓃᑦ, ᓇᔪᒐᕆᕙᒃᑕᖏᓐᓂᒡᓗᓐᓃᑦ ᑎᖕᒥᐊᑦ ᓄᓇᐃᑦ.  

7.1 ᐊᐅᓚᑦᑎᔨᓄᑦ ᐊᖏᖅᑕᐅᓯᒪᔭᕆᐊᓖᑦ 

7.1.1 ᐊᖏᖅᑕᐅᖃᑕᕐᓂᖏᑦ ᐱᔪᓐᓇᐅᑏᑦ 

ᐊᑐᖅᑕᐅᓂᖏᓐᓂ ᑎᖕᒥᐊᖃᕐᕕᖕᓄᑦ ᒪᓕᒐᓪᓗᑐᐃᑦ ᐊᒻᒪᓗ ᐆᒃᑐᖅᑐᖃᕌᖓᑦ, ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ 

ᐊᖏᕈᓐᓇᖅᐳᖅ ᐊᔪᕐᓇᖅᑎᑕᐅᔪᓂᒃ ᐱᓕᕆᐊᖑᔪᓐᓇᖅᑐᓂᒃ ᐊᑐᕐᓗᓂᒋᑦ ᑎᖕᒥᐊᖃᕐᕕᖕᓄᑦ ᒪᓕᒐᓪᓗᑐᐃᑦ 

ᑐᓂᓯᔪᓐᓇᖅᓱᓂ ᐱᔪᓐᓇᐅᑎᓂᒃ. ᑕᒪᓐᓇ ᐱᓕᕆᓂᕐᒧᑦ ᑐᕌᖓᔪᖅ ᐊᖑᒪᔭᕆᐊᖃᖅᐳᖅ ᐊᑕᐅᓯᕐᒥᒃ ᑕᒪᒃᑮᔪᓂᒡᓗᓐᓃᑦ 

ᐊᑑᑎᖃᕐᓂᐊᖅᑐᓂᒃ ᐊᒻᒪᓗ ᖃᓄᐃᓕᖓᖁᔭᐅᓂᖏᓐᓂᒃ ᒪᓕᒋᐊᖃᖅᓱᑎᒃ ᐅᖃᐅᓯᐅᓯᒪᔪᓂᒃ ᐊᕙᑎᓕᕆᔨᕐᔪᐊᒃᑯᑦ 

ᐊᑐᐊᒐᖁᑎᒋᔭᖏᓐᓂ ᐃᓱᒪᒃᓴᖅᓯᐅᕈᑕᐅᔭᕌᖓᒥᒃ ᐱᔪᓐᓇᖅᑎᑦᑎᓂᐊᕐᒪᖔᕐᒥᒃ ᐅᕝᕙᓗᓐᓃᑦ ᐊᖏᕈᑕᐅᔪᖃᕐᓂᐊᕐᒪᖔᑦ 

ᐊᓯᖏᓐᓄᑦ ᐊᔪᕐᓇᖅᑎᑕᐅᕙᒃᑐᓂᒃ ᐱᓕᕆᐊᖑᔪᒪᔪᓂᒃ ᑎᖕᒥᐊᕐᓂᒃ ᓴᐳᓐᓂᐊᖅᑕᐅᓯᒪᕕᖕᓂ ᑎᒃᑯᐊᖅᑕᐅᓯᒪᔪᓂ, 

ᒪᓕᒃᓗᑎᒃ ᑲᓇᑕᒥ ᐆᒪᔪᓕᕆᓂᕐᒧᑦ ᒪᓕᒐᕐᓂᒃ ᐊᒻᒪᓗ ᑎᖕᒥᐊᕐᓂᒃ ᐅᑎᖅᐸᒃᑐᓂᒃ ᑲᑎᒻᒪᐅᑕᐅᓗᑎᒃ ᒪᓕᒐᓕᐊᖑᓯᒪᔪᑦᓂᒃ 

1994-ᒥ. 

ᐊᑑᑕᐅᓂᖏᓐᓄᑦ: 

 ᐱᓕᕆᐊᖑᓂᐊᖅᑐᑦ ᐊᒃᑐᖅᓯᓯᒪᓂᐊᖏᑯᑎᒃ ᓱᒃᑯᓕᕈᑕᐅᔪᓐᓇᖅᑐᓂᒃ ᑎᖕᒥᐊᕐᓄᑦ, ᒪᓐᓂᖏᓐᓄᑦ, 

ᐅᓪᓗᖏᓐᓄᑦ, ᓇᔪᒐᕆᕙᒃᑕᖏᓐᓄᓪᓗ; ᐅᕝᕙᓗᓐᓃᑦ 

 ᐱᓕᕆᐊᖑᓂᐊᖅᑐᑦ ᒪᓕᒃᐸᑕ ᐱᔾᔪᑕᐅᓂᖏᓐᓂᒃ ᐊᒻᒪᓗ ᑎᖕᒥᐊᖃᕐᕕᕈᖅᑎᑕᐅᓯᒪᓂᖏᓐᓂᒃ, ᐊᒻᒪᓗ 

ᒪᓕᒃᑐᓂᒃ ᒫᓐᓇᐅᓂᖅᐹᖑᓯᒪᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᓯᐊᕆᔭᐅᓯᒪᔪᓂᒃ ᑎᖕᒥᐊᖃᕐᕕᖕᓂᒃ.  

ᖃᓄᐃᓕᖓᖁᔭᐅᕙᒌᕐᓂᖏᑦ: 

 ᐊᓯᖔᖏᓐᓂᒃ ᐱᓕᕆᐊᖑᖔᕈᓐᓇᕐᓂᖏᓐᓂᒃ ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᑦ; ᐊᒻᒪᓗ 

 ᐊᒃᑐᖅᑕᐅᓗᐊᕇᒃᑯᑎᒃᓴᐃᑦ ᐃᓱᒪᒃᓴᖅᓯᐅᕈᑕᐅᓯᒪᒍᑎᒃ ᐊᒻᒪᓗ ᐊᖏᕈᑕᐅᓯᒪᒍᑎᒃ. 

ᒪᓕᒐᖃᖅᑎᑕᐅᓂᖏᑦ ᖃᓄᐃᓕᖓᔭᕆᐊᖃᖅᑎᑕᐅᓂᖏᓪᓗ ᐊᐅᓚᑦᑎᓂᖏᓐᓂ ᐱᓕᕆᐊᕆᓂᐊᖅᑕᖏᓐᓂᒃ, ᒥᓂᔅᑕᐅᑉ 

ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᖅ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓂᒃ ᐊᒃᑐᖅᑕᐅᓗᐊᕇᒃᑯᑎᒃᓴᖃᕆᐊᖃᕐᓂᖏᓂᒡᓗ 

ᑎᖕᒥᐊᑦ, ᓇᔪᖅᐸᒃᑕᖏᓪᓗ ᓄᓇᖏᑦ, ᑕᒪᒃᑯᐊᓗ ᐃᓚᔭᐅᓯᒪᔪᓐᓇᖅᓱᑎᒃ ᐱᔪᓐᓇᐅᑎᑖᕆᓂᐊᖅᑕᖏᓐᓄᑦ ᒪᓕᒐᕆᔭᐅᓗᑎᒃ. 

ᑐᑭᓯᒋᐊᕐᕕᒋᓗᒋᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᑦ 7.1.7-ᖓᓂ ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ ᐱᔪᓐᓇᐅᑎᑦ 

ᐊᑐᖅᑕᐅᕙᕐᓂᖏᓐᓂᒃ.  

7.1.2  ᓄᓇᕗᒻᒥ ᐃᓄᐃᑦ ᐱᓕᕆᔪᓐᓇᕐᓂᖏᑦ ᐱᔪᓐᓇᐅᑎᖃᖏᓪᓗᑎᒃ  

ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖄᓂᒃᑐᑦ ᑎᖕᒥᐊᖃᕐᕕᖕᓄᐊᖃᑦᑕᕈᓐᓇᕐᓂᖅ, ᐊᑭᓖᔭᕆᐊᖃᕋᑎᒃ 

ᐱᔪᓐᓇᐅᑎᖃᖏᓗᑎᒡᓗ, ᒪᑯᓂᖓ ᐱᓕᕆᐊᖃᕈᓐᓇᕐᓂᖏᓐᓄᑦ.  

 ᐊᖑᓇᓱᖕᓂᕐᒧᑦ ᑕᒪᒃᑯᓄᖓ ᐊᑐᔪᓂᒃ ᐱᓕᕆᐊᖃᕈᓐᓇᕐᓂᕐᒧᑦ (ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 

5.7.18 ᐊᒻᒪᓗ ᐃᓄᐃᑦ ᐃᑲᔫᓯᐊᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 5.2), 

 ᐅᔭᕋᖕᓂᐊᕈᓐᓇᕐᓂᖅ ᐊᖏᑎᒋᔪᓂᒃ 60-ᓂᒃ ᑭᑉᐹᕆᒃᑐᓂᒃ ᔮᑦᓕᖕᓂᒃ ᐆᒃᑐᕋᐅᑎᓂᒃ ᐅᒃᑯᓯᒃᓴᔭᕐᓂᒃ 

ᑎᖕᒥᐊᖃᕐᕕᖕᓂᒃ ᐊᒻᒪᓗ ᖃᓄᑐᐃᓐᓇᖅ ᐱᔪᒪᔭᖏᓐᓂᒃ ᐃᓄᐃᑦᑦ ᓄᓇᖁᑎᒋᔭᖏᓐᓂᒃ ᑎᖕᒥᐊᖃᕐᕕᐅᑉ 

ᐃᓗᐊᓃᑦᑐᓂᒃ (ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 19.9.4 ᐊᒻᒪᓗ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ 

ᐊᖏᕈᑏᑦ ᐃᓗᓕᖏᑦ 5.4), ᐊᒻᒪᓗ 

 ᓴᕿᑦᑎᑎᔪᓐᓇᕐᓂᖅ ᓄᑖᓂᒃ ᓄᓇᓕᕋᓛᕆᔭᐅᓂᐊᖅᑐᓂᒃ ᑕᖕᒫᕐᕕᒃᓴᓂᒃ (ᒪᓕᒃᓯᒪᑐᐊᕈᑎᒃ ᑕᐃᒃᑯᓂᖓ 

ᐃᓗᓕᖏᓃᑦᑐᓂᒃ 6.4.5, ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᓐᓂᒃ 5.5-ᒥ ᐊᒻᒪᓗ ᑕᐃᒃᑯᓂᖓ,

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ).

ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ (ᐃᓗᓕᖏᑦ 5.3) ᐃᓄᖕᓄᑦ ᐱᔪᓐᓇᐅᑕᐅᕗᑦ ᑎᑭᓯᒪᖃᑦᑕᖁᓐᓇᕐᓂᖅ ᑕᐅᕗᖓ 

ᐊᐅᓚᕈᔾᔨᓗᑎᒃ ᐊᖑᓇᓱᒋᐊᕈᑎᔭᖏᓐᓂᒃ ᑎᖕᒥᐊᖃᕐᕕᖕᒦᑐᓐᓇᖅᓱᑎᒃ ᐃᑳᕐᕈᓐᓇᖅᓱᑎᒡᓗ ᑎᖕᒥᐊᖃᕐᕕᖕᒥᒃ ᐊᒻᒪᓗ 

ᖁᑭᐅᓯᔭᕈᓐᓇᖅᓱᑎᒃ ᐃᖕᒥᓂᒃ ᓴᐳᓐᓂᐊᕈᑎᓂᒃ ᐅᕝᕙᓗᓐᓃᑦ ᐊᐅᓛᕈᑎᔭᖏᑕ ᓴᐳᓐᓂᐊᖅᑕᐅᔾᔪᑎᒃᓴᖏᓐᓂᒃ. 

ᐱᔪᓐᓇᐅᑎᖃᕆᕗᑦ ᑎᑭᓯᒪᔪᓐᓇᕐᓂᖅ ᑕᐅᕗᖓ ᐱᔪᓐᓇᐅᑎᖃᖏᓗᑎᒃ ᐊᖑᓇᓱᒍᓐᓇᕐᓂᕐᒧᑦ, ᐱᓕᕆᔪᓐᓇᕐᓂᕐᒧᓪᓗ 

ᑐᑭᓕᐅᑦᑎᐊᑐᐃᓐᓇᕐᓗᑎᒃ ᐊᖑᓇᓱᖕᓂᕐᒧᑦ ᐱᔾᔪᑎᖃᖅᑐᓂᒃ ᐱᓕᕆᐊᕆᔭᖏᓐᓂᒃ.  

ᐃᓄᓪᓚᕆᐅᖏᑦᑐᑦ ᑐᓂᔭᐅᓯᒪᔪᓐᓇᓐᖏᓚᑦ ᑕᒪᒃᑯᓂᖓ ᓄᓇᒧᑦ ᑎᑭᓯᒪᔪᓐᓇᐅᑎᓂᒃ ᐊᒻᒪᓗ 

ᒪᓕᒐᖃᖅᑎᑕᐅᑦᑕᐃᓕᒪᔪᓐᓇᐅᑎᓂᒃ, ᑐᓂᔭᐅᓯᒪᒐᓗᐊᕈᑎᒡᓗᓐᓃᑦ ᐃᓄᓪᓚᕆᐅᖏᑦᑐᑦ ᐊᖑᓇᓱᒍᓐᓇᐅᑎᓂᒃ 

ᐱᓇᓱᒍᓐᓇᐅᑎᓂᒡᓗᓐᓃᑦ ᐱᔪᓐᓇᐅᑎᖃᖅᑐᒥᒃ ᐃᓄᖕᒥᖔᖅᓯᒪᔪᒥᒃ ᖃᐃᑦᑎᔭᐅᓯᒪᔪᒥᒃ ᐱᓯᒪᒐᓗᐊᕈᓂ, 

ᒪᓕᒃᑕᐅᔭᕆᐊᖃᕐᓂᖏᓐᓄᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ ᐃᓗᓕᖏᑦ 5.7.35-ᒦᑦᑐᑦ.  

7.1.3 ᓄᓇᕗᒻᒥᐅᑦ ᐃᓄᐃᑦ ᐱᓕᕆᐊᕆᔪᓐᓇᖅᑕᖏᑦ ᑭᓯᐊᓂ ᐱᔪᓐᓇᐅᑎᖃᕈᑎᒃ 

ᑮᓇᐅᔭᓕᐅᕈᑎᒃᓴᓂᒃ ᐱᓕᕆᐊᕆᔭᐅᔪᑦ ᐱᓕᕆᔾᔪᑕᐅᔪᓪᓗ ᐱᔪᓐᓇᐅᑎᖃᕆᐊᖃᖅᑐᑦ ᑎᖕᒥᐊᖃᕐᕕᖕᒥ ᓄᓇᕗᒻᒥ 

ᐃᓄᖕᓄᑦ ᓇᖕᒥᓂᖃᕐᕕᐅᔪᓂᒡᓗᓐᓃᑦ. ᑕᐃᒪᑦᑕᕆᐊᖃᖅᑎᑕᐅᕙᖏᑦᑐᑦ ᑭᓯᐊᓂ ᐊᐅᓛᕈᔾᔨᖃᑦᑕᖅᑐᑦ ᐊᖑᓇᓱᒋᐊᕈᔾᔨᓗᑎᒃ 

ᐊᖑᓇᓱᒃᑎᓂᒃ ᐃᖃᓪᓕᐊᖅᓯᒪᔪᓂᒡᓗᓐᓃᑦ. ᓄᓇᕗᒻᒥ ᐃᓄᐃᑦ ᐊᐅᓛᕈᔾᔨᕙᒃᑐᑦ ᐱᔪᓐᓇᐅᑎᖃᕆᐊᖃᖏᑲᓗᐊᖅᓱᑎᒃ 

ᑭᓯᐊᓂ ᐃᓄᓪᓚᕆᐅᖏᑦᑐᑦ ᐊᖑᓇᓱᒃᑏᑕᐅᔪᑦ, ᐃᖃᓪᓕᐊᖅᑎᑕᐅᔪᓪᓗᓐᓃᑦ ᐊᐅᓛᕈᑎᒋᔭᖏᑦ ᐱᔪᓐᓇᐅᑎᖃᕆᐊᖃᖅᐳᑦ. 

ᑕᑯᓗᒋᑦ ᐅᖃᐅᓯᐅᔪᑦ ᐊᕕᒃᑐᖅᓯᒪᓂᖏᓐᓂ 7.1.5-ᒦᑦᑐᑦ ᐃᓄᓪᓚᕆᐅᖏᑐᓂᒃ ᐱᔪᓐᓇᐅᑎᓕᕆᔪᑦ. ᐊᓯᖏᓐᓂᒃ 

ᐊᐅᓪᓛᕈᔾᔨᕙᖕᓂᕐᒥᒃ ᐱᔾᔪᑎᖃᖅᑐᑦ (ᓲᕐᓗ ᐊᕙᑎᒥᒃ ᑕᑯᓂᐊᖅᑎᑦᑎᓂᕐᒥᒃ, ᖃᔭᕆᐊᒃᑰᕈᔾᔨᕐᓂᕐᒥᒃ, ᐊᓯᖏᓐᓂᒡᓗ) ᓄᓇᕗᒻᒥ 

ᐃᓄᖕᓂᒃ ᐱᔪᓐᓇᐅᑎᖃᕆᐊᖃᕈᓐᓇᖅᐳᑦ.  ᑐᑭᓯᓂᐊᕐᕕᒋᓗᒋᑦ ᐃᓗᓕᖏᑦ ᑎᑎᕋᖅᓯᒪᔪᑦ 7.1.7-ᒥ 

ᑐᑭᓯᐊᑦᑎᐊᒃᑲᓐᓂᕈᓐᓇᕐᓂᕐᒧᑦ ᐱᔪᓐᓇᐅᑎᓕᕆᔪᓂᒃ ᐱᔾᔪᑎᖃᖅᑐᓂᒃ.

7.1.4 ᐃᓄᓪᓚᕆᐅᖏᑦᑐᓄᑦ ᐱᓕᕆᐊᖃᕈᓐᓇᕐᓂᖏᑦ ᐱᔪᓐᓇᐅᑎᖃᖏᓗᑎᒃ

ᑕᒪᐃᓐᓂᑦᑎᐊᖅ ᐱᓕᕆᐊᖑᔪᓐᓇᖅᑐᑦ, ᐃᓚᖃᖅᓱᑎᒡᓗ ᑕᐃᒃᑯᓂᖓ ᓄᓇᒧᑦ ᑕᐅᕗᖓ ᑎᑭᓯᒪᔪᓐᓇᕐᓂᕐᒥᒃ ᐊᒻᒪᓗ 

ᓄᓇᖏᓃᑐᓐᓇᕐᓂᖏᓐᓂᒃ ᑲᔪᓯᑎᑕᐅᓇᔭᕈᑎᒃ ᐱᔪᓐᓇᖅᑎᑕᐅᓗᑎᒃ, ᐱᔪᓐᓇᐅᑎᖃᕆᐊᖃᕐᓂᐊᖅᑐᒃᓴᐅᒋᕗᑦ ᓱᓕ   

ᐃᓄᓪᓚᕆᐅᖏᑦᑐᑦ, ᑎᖕᒥᐊᑦ ᓂᕿᒃᓴᕆᔭᐅᕙᒃᑐᑦ ᐃᓄᐃᑦ ᓄᓇᖏᓃᓕᕋᖓᒥᒃ (ᑕᒫᓂ ᐄᐳᒥᒃ ᐊᒃᑑᐱᕆᒧᑦ ᑎᑭᓪᓗᒍ); 

ᐊᒻᒪᓗ ᖃᖓᑐᐃᓐᓇᖅ ᐊᕐᕋᒍᒥ, ᑕᐃᒃᑯᐊ ᐃᓄᓪᓚᕆᐅᖏᑦᑐᑦ ᐱᓕᕆᔪᒪᓂᐊᖅᑐᑦ, ᐱᓕᕆᐊᕆᔪᒪᔭᖏᓪᓗᓐᓃᑦ 

ᓱᕋᖅᑎᕆᓗᑕᐅᓂᐊᕈᑎᒃ ᑎᖕᒥᐊᖃᕐᕕᐅᔪᓂ ᓄᓇᓂᒃ ᐱᔪᓐᓇᐅᑎᖃᕆᐊᖃᕐᓂᐊᖅᑐᒃᓴᐅᒋᕗᑦ. ᑕᒪᓐᓇ ᐊᑐᕆᕗᖅ 

ᐊᖑᓇᓱᒍᓐᓇᐅᑎᒥᒃ ᐱᓇᓱᒍᓐᓇᐅᑎᒥᒡᓘᓐᓂᑦ ᑐᓂᔭᐅᓯᒪᔪᖃᕋᓗᐊᖅᐸᑦ ᐱᔪᓐᓇᐅᑎᒋᔭᐅᔪᓂᒃ ᐊᑐᕐᑕᐅᔭᕆᐊᖃᕐᓂᖏᓐᓄᑦ 

ᐃᓗᓕᖏᑦ 5.7.35-ᒦᑦᑐᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᖏᑦ. 

7.1.5 ᐃᓄᓪᓚᕆᐅᖏᑦᑐᑦ ᐱᓕᕆᔪᓐᓇᕐᓂᖏᑦ ᐊᖏᖅᑕᐅᔪᓐᓇᖅᑐᑦ ᑭᓯᐊᓂ ᐱᔪᓐᓇᐅᑎᖃᕐᓗᑎᒃ 

ᐃᓄᓪᓚᕆᐅᖏᑦᑐᑦ ᐱᔪᓐᓇᐅᑎᖃᕆᐊᖃᖅᐳᑦ ᖁᑭᐅᓯᔭᕈᓇᕐᓂᕐᒧᑦ ᑎᖕᒥᐊᖃᕐᕕᖕᓂ. ᐃᓄᓪᓚᕆᐅᖏᑐᑦᑕᐅᑦ 

ᐱᔪᓐᓇᐅᑎᓕᔭᕆᐊᖃᕆᕗᑦ  ᖁᑭᕆᐊᖃᑦᑕᕈᓐᓇᕐᓂᕐᒧᑦ ᐊᒻᒪᓗ ᐸᐸᑦᑎᔪᓐᓇᕐᓂᖅ ᑐᖅᑯᑕᒥᓂᒃ ᑎᖕᒥᐊᕐᓂᒃ. ᑕᒪᓐᓇ 

ᐱᖃᓯᐅᔾᔨᓯᒪᒋᕗᖅ ᐃᓄᓪᓚᕆᐅᖏᑦᑐᓂᒃ-ᐊᖑᓇᓱᒋᐊᕈᔾᔭᐅᓯᒪᔪᓂᒃ ᐆᒪᔪᓂ ᖃᓄᐃᑦᑑᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ 

(ᐊᖑᓇᓱᒋᐊᕈᔾᔨᔪᖅ ᐃᓄᓚᕆᐅᒐᓗᐊᖅᐸᑦ ᓄᓇᕗᒻᒥᐅᑕᐅᓗᓂ, ᐱᔪᓐᓇᐅᑎᖃᖏᑎᓪᓗᒍᓗᓐᓃᑦ ᐃᓄᒃ, 

ᐊᑐᖅᑕᐅᔭᕆᐊᖃᖅᐳᑦ ᒪᓕᒃᑕᐅᔭᕆᐊᖃᕐᓂᖏᓐᓄᑦ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ ᑎᑎᕋᖅᓯᒪᔪᑦ 

5.3.1-ᒥ; ᐊᕕᒃᑐᖅᓯᒪᓂᖏᓐᓂ 7.1.2). ᑐᑭᓯᓂᐊᕐᕕᒋᓗᒋᑦ ᑎᑎᕋᖅᓯᒪᔪᑦ 7.1.7-ᖓᓂ ᑕᒡᕙᓂ ᑐᑭᓯᒋᐊᑦᑎᐊᕈᒪᒍᕕᒋᑦ 

ᐱᔪᓐᓇᐅᑎᓕᕆᔪᑦ.  

7.1.6 ᐱᓕᕆᔪᓐᓇᕐᓂᖅ ᐊᖏᖅᑕᐅᓯᒪᔪᑦ ᐱᔪᓐᓇᐅᑎᖃᕐᓗᑎᒃ ᐃᓄᖕᓄᑦ ᐱᖁᑎᒋᔭᐅᔪᓂ ᓄᓇᓂ

ᑕᐃᒃᑯᐊ ᑲᑎᒻᒪᐅᑕᐅᕙᖕᓂᖏᓄᑦ ᑎᖕᒥᐊᓕᕆᓂᕐᒧᑦ ᒪᓕᒐᐃᑦ, ᐊᒻᒪᓗ ᒪᓕᒐᓪᓗᑐᕆᔭᖏᑦ ᐊᑐᖅᑕᐅᕗᑦ ᐃᓄᖕᓄᑦ 

ᐱᖁᑎᒋᔭᐅᔪᓂ ᓄᓇᓂ ᑎᖕᒥᐊᖃᕐᕕᖕᒦᓂᖏᓐᓂᒃ. ᒥᓂᔅᑕᐅᔪᖅ ᐊᕙᑎᓕᕆᔨᕐᔪᐊᒃᑯᓐᓄᑦ ᑐᓂᓯᓯᒪᔪᓐᓇᖅᑐᑦ 

ᐱᔪᓐᓇᐅᑎᓂᒃ ᐱᓕᕆᕝᕕᐅᔪᓐᓇᕐᓂᐊᕐᒪᑕ ᐃᓄᖕᓄᑦ ᐱᖁᑎᒋᔭᐅᔪᑦ ᓄᓇᖏᑦ, ᑐᑭᓯᓂᐊᕈᑕᐅᓚᐅᕐᓗᑎᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ. ᐊᑐᖅᑕᐅᒐᔪᐃᑦᑐᒥᒃ ᐊᔾᔨᐅᖏᑦᑐᒥᒃ ᐱᐅᓯᖃᖅᑎᑕᐅᓲᖕᒪᑕ ᑐᑭᓕᐅᕐᓂᖏᓐᓂᒃ 

ᑐᓂᔭᐅᔪᖃᕐᓂᐊᕐᒪᖓᑦ ᑎᖕᒥᐊᖃᕐᕕᖕᒥ ᐱᔪᓐᓇᐅᑎᓂᒃ ᐃᓄᖕᓄᑦ ᐱᖁᑎᒋᔭᐅᔪᓂ ᓄᓇᓕᕆᔪᓂ, ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᖃᖅᓯᒪᑦᑎᐊᕆᐊᖃᕐᒪᑕ ᐃᑲᔪᖅᓱᐃᓂᖏᓐᓂᒃ ᐱᔪᓐᓇᐅᑎᑖᕋᕈᒪᔪᓂᒃ. ᐃᓗᓕᖏᑦ 4-ᖓᓃᑦᑐᑦ ᐃᓄᐃᑦ 

ᐃᑲᔫᓯᐊᒃᓴᖏᓐᓄᑦ ᐊᖏᕈᑎᖏᓃᑦᑐᑦ ᐅᓂᒃᑳᖅᑕᐅᓯᒪᑦᑎᐊᖅᑐᑦ ᖃᓄᐃᓕᐅᖃᑦᑕᕆᐊᖃᕐᓂᖏᓐᓂᒃ. 

ᐊᒻᒪᑕᐅᖅ ᓱᓕ, ᑎᖕᒥᐊᖃᕐᕕᐅᓂᖓᓂ ᐱᔪᓐᓇᐅᑎᓕᕆᔪᓂ, ᐱᓕᕆᔪᒪᔪᑦ ᐊᖏᖅᑕᐅᓯᒪᖃᑦᑕᕆᐊᖃᕆᕗᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑎᑭᓯᒪᔪᓐᓇᕐᓂᖓᓄᑦ ᐃᓄᖕᓄᑦ ᐱᖁᑎᒋᔭᐅᔪᓂᒃ ᓄᓇᓂᒃ ᑎᖕᒥᐊᕐᕕᐅᓂᕐᒦᑦᑐᓂᒃ.  

7.1.7 ᑲᓇᑕᒥ ᐱᔪᓐᓇᐅᑎᓂᒃ ᐱᓇᓱᐊᖃᑦᑕᕈᓐᓇᕐᓂᕐᒧᑦ ᐱᐅᓯᕆᔭᐅᕙᒃᑐᑦ ᐊᑐᖅᑕᐅᔭᕆᐊᓖᑦ 

ᑐᒃᓯᕋᐅᑏᑦ ᐱᓕᕆᔪᒪᓂᕐᒧᑦ ᑕᐅᕙᓂ ᖃᖅᓴᐅᖅᑐᑉ ᑎᖕᒥᐊᖃᕐᕕᖓᓂ ᐱᔾᔪᑕᐅᓂᖏᓐᓂ, ᑕᐃᒃᑯᐊ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᑦ ᒪᓕᒐᓪᓗᑐᖏᑦ (ᖃᓪᓗᓈᑎᑐᑦ ᑕᐃᔭᐅᕙᒃᑐᓂᒃ Regulations-ᓂᒃ) ᐊᑐᖅᑕᐅᕙᒃᐳᑦ ᒪᓕᒐᕋᓛᖅᑎᑐᑦ 

ᐊᐅᓚᑦᑎᔾᔪᑕᐅᓂᕐᒧᑦ, ᐊᑐᕐᓗᑎᒃ ᓄᓇᕗᒻᒥ ᐸᕐᓇᐅᓯᐊᕆᔭᐅᓯᒪᔪᓂᒃ ᐊᒻᒪᓗ ᐱᓕᕆᐊᖑᔪᒪᔪᓂᒃ ᖃᐅᔨᓴᖃᑦᑕᕆᐊᖃᕐᓂᕐᒧᑦ 

ᒪᓕᒐᕐᔪᐊᕐᓂᒃ ᑐᑭᓕᐅᕈᑕᐅᓂᖏᓐᓄᑦ ᓄᓇᕗᑦ ᐃᓗᐊᓂ ᒪᓕᒐᓪᓗᑐᖃᐅᑦᑎᐊᕆᐊᖃᕐᓂᖏᓐᓂᒃ ᐋᕿᐅᒪᔭᐅᓂᐊᖅᑐᓂᒃ 

ᓄᓇᕗᒻᒥ. ᑕᒪᕐᒥᒃ ᐱᓕᕆᔪᒪᓂᕐᒧᑦ ᑐᒃᓯᕋᐅᑏᑦ ᓄᓇᕗᒻᒥ ᑐᓂᔭᐅᖄᕆᐊᖃᕐᒪᑕ ᓄᓇᕗᒻᒥ ᐸᕐᓇᐃᔨᒃᑯᑦ ᑲᒥᓯᓇᖏᓐᓄᑦ 

(ᐸᕐᓇᐃᔨᒃᑯᓐᓄᑦ). ᑖᒃᑯᐊ ᑲᒥᓯᓇᖏᑦ ᐸᕐᓇᐃᔩᑦ ᑐᑭᓯᓂᐊᖃᑦᑕᖅᐳᑦ ᐱᓕᕆᐊᖑᔪᒪᔪᓂᒃ ᑐᒃᓯᕋᖅᑕᐅᔪᓂᒃ 

ᒪᓕᑦᑎᐊᕆᐊᖃᕐᓂᖏᓐᓄᑦ ᑭᕙᓪᓕᕐᒥ ᓄᓇᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᐸᕐᓇᐅᑎᓕᐊᕆᔭᐅᕌᓂᒃᓯᒪᔪᓂᒃ, ᐊᒻᒪᓗ 

ᑐᓂᓯᓲᖑᓪᓗᑎᒃ ᒪᓕᑦᑎᐊᕐᒪᖔᑕ ᓇᓗᓇᐃᔭᐅᑎᒥᓂᒃ ᑕᐃᒃᑯᓄᖓ ᑲᓇᑕᒥ ᐆᒪᔪᓕᕆᔨᖏᓐᓄᑦ. ᐸᕐᓇᐃᔩᑦᑕᐅᖅ 

ᑲᒥᓯᓇᖏᑦ ᑐᔪᐃᖃᑕᕐᒥᔪᑦ ᓴᓂᐊᓂᒃ ᐱᓕᕆᐊᒃᓴᐃᑦ ᑐᒃᓯᕋᐅᑎᖏᓐᓂᒃ, ᑎᑎᖃᓂᒃ ᑐᑭᓕᐅᕈᑎᒋᔭᖏᓐᓂᒃ ᐊᒻᒪᓗ 

ᖃᓄᐃᑐᑐᐃᓐᓇᕐᓂᒃ ᐊᑐᓕᖁᔭᖏᓐᓂᒃ, ᓄᓇᕗᒻᒥ ᓄᓇᐃᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

(ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ) ᕿᒥᕐᕈᐊᖅᑕᐅᓂᐊᖅᑐᓂᒃ, ᑕᐃᒪᐃᓇᔭᖏᑐᑦ ᑭᓯᐊᓂ ᒪᓕᒐᖃᖏᑦᑐᓐᓇᖅᑎᑕᐅᒍᑎᒃ 

ᐱᓕᕆᔪᒪᔪᑦ. ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓕᐅᖅᑎᐅᕙᒃᑐᑦ ᐱᓕᕆᐊᖑᔪᒪᔪᓂᒃ ᐱᔾᔪᑕᐅᔪᓐᓇᕐᓂᖏᓐᓂᒃ 

ᐱᒻᒪᕆᐅᔪᓐᓇᖅᑐᓂᒃ ᐊᕙᑎᒥᒃ ᐱᐅᓯᑐᖃᕐᓂᒃ ᐅᕝᕙᓗᓐᓃᑦ ᐃᓅᖃᑎᒋᒃᑐᓄᑦ-ᐃᓅᓯᖃᕈᑕᐅᔪᑦ 

ᑮᓇᐅᔭᓕᐅᕈᑕᐅᕙᒃᑐᓪᓗᓐᓃᑦ ᐊᒃᑐᖅᑕᐅᓇᔭᕈᑎᒃ  ᐊᒻᒪᓗ ᖃᐅᔨᓴᖅᑕᐅᑦᑎᐊᒃᑲᓐᓂᕆᐊᖃᕐᓂᐊᕐᒪᖔᑕ 

ᑐᑭᓕᐅᖅᑎᐅᕙᖕᒥᔪᑦ ᑕᒪᒃᑯᐊ. ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓲᖑᕗᑦ ᐅᓂᒃᑳᓕᐊᖏᓐᓂᒃ ᕿᒥᕐᕈᐊᓚᐅᖅᑕᖏᓐᓂᒃ 

ᐃᓱᒪᓕᐅᕈᑎᒋᓯᒪᔭᒥᓂᒃ ᑲᓇᑕᒥ ᐆᒪᔪᓕᕆᔨᒃᑯᖏᓐᓄᑦ. 

ᑲᓇᑕᒥ ᐆᒪᔪᓕᕆᔨᒃᑯᑦ ᑐᓂᓯᔪᓐᓇᓲᖑᖏᓚᑦ ᐱᔪᓐᓇᐅᑎᓂᒃ ᐱᔪᓐᓇᐅᑎᑕᕋᓱᐊᖅᑐᓄᑦ ᐆᒃᑐᖅᓯᒪᔪᓄᑦ, ᑭᓯᐊᓂ 

ᐱᐅᔪᓂᒃ ᒪᓕᑦᑎᐊᕐᓂᕋᖅᑕᐅᓯᒪᒍᑎᒃ ᑐᑭᓕᐅᖅᑕᐅᓯᒪᓕᖅᑐᓂᒃ ᑐᓂᔭᐅᓯᒪᓕᕈᑎᒃ, ᐱᓕᕆᐊᖑᔪᒪᔪᓪᓗᓐᓃᑦ 

ᖃᐅᔨᓴᖅᑕᐅᔭᕆᐊᖃᓐᖏᓂᖅᕋᖅᑕᐅᒍᑎᒃ ᑭᓯᐊᓂ, ᐸᕐᓇᐃᔨᒃᑯᓐᓄᑦ ᐅᕝᕙᓗᓐᓃᑦ ᓈᒻᒪᖕᓂᕋᖅᑕᐅᓚᐅᕐᓗᑎᒃ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᖃᖅᓯᒪᓗᑎᒃ ᐱᓕᕆᐊᖑᔪᒪᔪᑦ ᑲᔪᓯᔪᓐᓇᕐᓂᕋᖅᑕᐅᓗᑎᒃ. ᐊᒻᒪᑕᐅᖅ ᓱᓕ, 

ᐅᖃᐅᔾᔨᒋᐊᖅᑎᐅᖃᑕᕐᒪᑕ ᒥᓂᔅᑕᒧᑦ ᑕᒪᐃᓐᓂᒃ ᐱᔾᔪᑎᖃᖅᑐᓂᒃ ᐸᕐᓇᐅᑎᓕᐊᕆᔭᐅᕙᒃᑐᓂᒃ ᐊᒻᒪᓗ 

ᐊᐅᓚᑕᐅᕙᖕᓂᖏᓐᓂᒃ ᑎᖕᒥᐊᖃᕐᕖᑦ. ᐃᕐᓂᐅᕐᕕᒃᑯᑦᑕᐅᖅ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᕿᒥᕐᕈᐊᖃᑕᕐᒥᔪᑦ 

ᑲᓇᑕᒥ ᐆᒪᔪᓕᕆᔨᒃᑯᑦ ᐱᔪᓐᓇᐅᑎᑖᖅᑎᓯᒪᔭᖏᓐᓂᒃ ᐊᒻᒪᓗ ᑐᓂᓯᓲᖑᓪᓗᑎᒃ ᑲᑎᒪᔨᕋᓛᑦ ᑖᒃᑯᐊ ᐊᑐᓕᖁᔭᒥᓂᒃ  

ᑐᓂᔭᐅᓚᐅᖏᓂᖏᓐᓂᓗ ᓱᓕ ᐱᔪᓐᓇᐅᑎᓂᒃ  ᐆᒪᔪᓕᕆᔨᒃᑯᓐᓂᖔᕐᓂᐊᖅᑐᓂᒃ (ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 

ᐃᑲᔫᓯᐊᒃᓴᓄᑦ ᐊᖏᕈᑏᑦ ᐃᓗᓕᖏᑦ 3.3-ᒥᑦᑐᑦ ᒪᓕᒃᑕᐅᓗᑎᒃ). ᑕᑯᔭᒃᓴᐃᑦ 8-ᖓᓃᑦᑐᑦ ᑕᑯᒃᓴᐅᑎᑦᑎᕗᑦ ᖃᓄᖅ 

ᐊᐅᓚᑕᐅᖃᑕᕐᒪᖔᑦ ᑲᒪᒋᔭᐅᕙᓂᖏᑦ ᑐᓂᔭᐅᔪᓐᓇᕐᓂᖅ ᐱᔪᓐᓇᐅᑎᓂᒃ. 

ᐱᔪᓐᓇᐅᑎᑖᕈᒪᓂᕐᒧᑦ ᑐᒃᓯᕋᐅᑏᑦ ᑐᓂᔭᐅᖃᑦᑕᕆᐊᖃᖅᐳᑦ ᑐᔪᖅᑕᐅᓗᑎᒡᓗᓐᓃᑦ ᐅᑯᓄᖓ: 

ᑲᓇᑕᒥᐅᑦ ᐆᒪᔪᓕᕆᓂᕐᒧᑦ ᐱᔨᑦᑎᕋᐃᔩᑦ 

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ 

ᓇᐹᖅᑐᖃᖏᓐᓂᕐᒥᒃ ᐊᒻᒪᓗ ᐅᑭᐅᖅᑕᖅᑐᖅᐸᓯᐅᓂᕐᒥ ᐊᕕᒃᑐᖅᓯᒪᓂᕐᒥ 

ᑎᑎᖃᕐᓂᐊᕐᕕᒃ 1870 

ᕿᓚᐅᑉ ᐃᒡᓗᖁᑎᖓᑦ, 933 ᐊᖅᑯᑎᖓᓂ ᒥᕝᕕᒃ, ᐱᖓᔪᐊᓐᓂ ᖁᓛᓂ ᓇᑎᖓᓐᓂᒃ, 

ᐃᖃᓗᐃᑦ, ᓄᓇᕗᑦ X0A 0H0 

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓ: ec.nupermisscf-cwspermitnu.ec@Canada.ca

ᐅᖃᕐᕕᐅᓗᑎᒃ ᐅᕘᓇ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᒍᑦ ec.nupermisscf-cwspermitnu.ec@Canada.ca

ᐅᕝᕙᓗᓐᓃᑦ ᐅᖄᓕᒡᕕᐅᓗ ᓂ1-800-668-6767 (ᑲᓇᑕᒥᑐᓂ ᑭᓯᐊᓂ) ᐊᐱᖁᑎᒃᓴᖃᕈᕕᑦ, ᐅᖃᐅᓯᒃᓴᖃᕈᕕᓪᓗᓐᓃᑦ, 

ᐃᓱᒫᓘᑎᖃᕈᕕᓪᓗᓐᓃᑦ ᑲᓇᑕᐅᑉ ᒐᕙᒪᖏᓐᓂᒃ ᐆᒪᔪᓕᕆᓂᕐᒧᑦ ᐱᔪᓐᓇᐅᑎᓕᕆᓂᕐᒥᒃ ᓄᓇᕗᒻᒥ ᐅᕝᕙᓗᓐᓃᑦ 

ᐃᑲᔪᖅᑕᐅᔭᕆᐊᖃᕈᕕᑦ ᑕᑕᑎᕆᓂᕐᒥᒃ ᑎᑎᕋᕐᕕᒃᓴᖏᓐᓂᒃ ᐆᒃᑐᕈᑎᓂᒃ ᐱᔪᓐᓇᐅᑎᑕᕋᓱᐊᕈᑎᓂᒃ.  

7.2 ᐊᓯᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᖏᓐᓄᑦ ᐊᖏᕈᑕᐅᕙᒃᑐᑦ ᐊᒻᒪᓗ 

 ᐱᔪᓐᓇᐅᑎᐅᕙᖕᒥᔪᑦ 

ᒪᓕᒃᑕᐅᓪᓗᑎᒃ ᖃᓄᐃᑦᑑᓂᖏᑦ ᐱᓕᕆᐊᕆᔭᐅᔪᒪᔪᑦ, ᐊᓯᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᓇᕗᒥᐅᓂᓗᓐᓃᑦ 

ᒐᕙᒪᖏᑦ ᐊᖏᖅᑎᐅᕙᒃᐳᑦ, ᐱᔪᓐᓇᐅᑎᑖᕐᓂᐊᖅᑐᓂᒡᓗᓐᓃᑦ. ᐱᓯᒪᔭᐅᖁᔨᐅᔪᓐᓇᕆᕗᑦ ᐱᓕᕆᔪᖃᕐᓂᐊᖅᑎᓪᓗᒍ 

ᖃᖅᓴᐅᖅᑑᕐᒥ ᑎᖕᒥᐊᕐᕕᖕᒥ ᐊᓯᖏᓐᓂᒃ ᓱᓕ, ᓲᕐᓗ ᐆᒃᑐᑎᒋᓗᒍ, ᖃᐅᔨᓴᕈᒪᔪᖃᕐᓂᐊᖅᐸᑦ 

ᐱᓯᒪᔭᕆᐊᖃᖅᑎᑕᐅᔪᓐᓇᖅᐳᑦ ᖃᐅᔨᓴᕐᕕᐊᓗᖕᒥᒃ ᓚᐃᔅᓴᓐᓯᑖᕐᕕᐅᕙᒃᑐᓂᒃ ᓄᓇᕗᒻᒥ ᖃᐅᔨᓴᕐᕕᖓᓐᓂᒃ ᐅᕝᕙᓘᓐᓃᑦ 

ᐆᒪᔪᓕᕆᓂᕐᒧᑦ ᐱᔪᓐᓇᐅᑎᑖᕆᐊᖃᕐᓂᖅ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᒃ. ᐅᖃᕐᕕᐅᔭᕆᐊᖃᖅᑐᑦ 

ᐊᕕᒃᑐᖅᓯᒪᓂᕆᔭᔅᓯᓐᓂ ᑲᓇᑕᓕᒫᒧᓪᓗᓐᓃᑦ ᓄᓇᕗᒻᒥᓗᓐᓃᑦ ᐱᔪᓐᓇᐅᑎᓕᕆᔨᑦ ᑐᑭᓯᓂᐊᕐᕕᖏᑦ.

ᑕᑯᔭᒃᓴᖅ 8: ᑎᖕᒥᐊᖃᕐᕕᖕᒥ ᐱᔪᓐᓇᐅᑎᑖᕋᓱᐊᕐᓂᕐᒧᑦ ᐆᒃᑐᕈᑏᑦ ᖃᓄᐃᓕᐅᕈᑕᐅᕙᖕᓂᖏᑦ.

8 ᓄᓇᖏᑦ ᑎᖕᒥᐊᖃᕐᕕᐅᑉ ᖃᓄᐃᓕᐅᕐᕕᐅᓂᖏᓐᓄᑦ ᑕᐃᔭᐅᓂᖏᑦ ᐃᓕᑕᕆᔭᐅᓯᒪᓂᖏᓪᓗ 

ᖃᖅᓴᐅᖅᑑᖅ ᒫᓐᓇᐅᔪᖅ ᐃᓕᑕᕆᔭᐅᓯᒪᕗᖅ ᑎᖕᒥᐊᖃᕐᕕᐅᓂᕐᒥᒃ; ᑭᓯᐊᓂᓕ, ᐊᕐᕋᒍᓕᒫᖅ ᓴᐳᓐᓂᐊᖅᑕᐅᕕᓐᖑᕈᓂ 

ᐆᒪᔪᖁᑎᖏᓐᓂᒃ ᓄᓇᒥᐅᑕᕆᔭᐅᔪᓂᒡᓗ ᐱᑐᖃᐅᔪᓂᒃ ᑲᓇᑕᓕᒫᒥ ᐆᒪᔪᖃᕐᕕᖑᖅᑎᑕᐅᓗᓂ ᐱᐅᓂᖅᓴᐅᓇᔭᖅᐳᖅ. 

ᓯᕗᓪᓕᕐᒥ ᑕᐃᔅᓱᒪᓂ ᑎᒃᑯᐊᖅᑕᐅᖕᒪᑦ ᑎᖕᒥᐊᖃᕐᕕᐅᓂᕐᒥᒃ ᓈᒻᒪᓚᐅᕐᒪᑦ ᐆᒪᔪᐃᑦ ᓴᐳᓐᓂᐊᖅᑕᐅᒋᐊᕐᓂᖏᓐᓄᑦ, 

ᑲᖑᐃᑦ ᐊᒥᓲᕙᓚᐅᕐᓂᖏᑦ ᓄᓕᐊᕐᓇᐅᓂᖓᓂ. ᑭᓯᐊᓂᓕ, ᐊᓂᒍᖅᓯᒪᓕᖅᑐᓂ 60-ᖑᔪᓂ ᐊᕐᕋᒍᓂ, 

ᓴᐳᓐᓂᐊᖅᑕᐅᔭᕆᐊᖃᕐᓂᖏᑦ ᐊᓯᑕᖃᓕᖅᐳᑦ ᑎᖕᒥᐊᕐᓂᒃ, ᐊᓯᖏᑦ ᐆᒪᔪᖃᕐᕕᐅᔪᑦ ᐊᒻᒪᓗ ᐆᒪᔪᐃᑦ ᐃᓚᖏᑦ 

ᐊᒥᓲᖏᓗᐊᓕᕐᓂᖏᓐᓄᑦ, ᐊᒻᒪᓗ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐱᖁᑎᕕᓂᕆᔭᐅᔪᑦ ᑕᐅᕙᓃᓐᓂᖏᑦ 

ᐊᓯᔾᔨᖅᓯᒪᓕᖅᓱᑎᒃ.  

ᑕᐃᔅᓱᒪᓂ 1959-ᖑᑎᓪᓗᒍ, ᑲᓇᑕᒥ ᐆᒪᔪᓕᕆᔨᖏᑦ ᓴᕿᑎᑦᑎᓚᐅᖅᓯᒪᖕᒪᑕ ᑎᖕᒥᐊᖃᕐᕕᐅᓂᐊᓕᖅᑐᒥᒃ, ᑲᓇᑕᒥ 

ᒪᓕᒐᓕᐅᕈᓐᓇᕐᓂᖏᑦ ᐱᔪᓐᓇᐅᑐᐃᓐᓇᖅᐸᓚᐅᕐᒪᑕ ᑲᓇᑕᒥ ᓄᓇᓂᒃ ᐊᑑᑎᖃᖅᑐᓂᒃ ᓇᔪᖅᑕᐅᕙᖕᓂᖏᓂᒃ  

ᐆᒪᔪᖃᕐᕕᐅᔪᓂ ᓴᐳᓐᓂᐊᕈᑕᐅᖃᑦᑕᕈᓐᓇᕐᓂᖅ. ᑕᐃᒃᑯᐊ ᑲᓇᑕᒥ ᐆᒪᔪᓕᕆᓂᕐᒧᑦ ᒪᓕᒐᐃᑦ ᒥᓂᔅᑕᐃᑦ ᑲᑎᒪᔨᕐᔪᐊᖏᓐᓄᑦ 

ᐊᖏᕈᑕᐅᓚᓵᓚᐅᕐᓚᐅᕐᒪᑕ ᑕᒫᓂᑐᖃᖅ ᑭᓯᐊᓂ 1973-ᖑᓕᖅᑎᓪᓗᒍ. ᑖᒃᑯᐊ ᒪᓕᒐᖏᑦ ᐱᔪᓐᓇᐅᑕᐅᕗᑦ 

ᐊᖀᔪᓐᓇᕐᓂᕐᒥᒃ, ᐊᐅᓚᑦᑎᔪᓐᓇᕐᓂᕐᒥᒃ ᐊᒻᒪᓗ ᓴᐳᓐᓂᐊᖅᑕᐅᔪᓐᓇᕐᓂᖏᓐᓂᒃ ᑲᓇᑕᓕᒫᒥ ᐆᒪᔪᖃᕐᕖᑦ, 

ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ ᐆᒪᔪᖏᑦ, ᐱᑕᖃᐃᓐᓇᕆᐊᖃᕐᓂᖏᓐᓄᑦ ᐅᕙᓗᓐᓃᑦ ᑐᑭᓯᓇᖅᑎᑕᐅᒋᐊᕐᓂᖏᓐᓄᑦ 

ᐱᑕᖃᕈᑕᐅᓂᖏᑦ.  

ᓄᓇᐅᓂᖅ ᐊᑕᐅᓯᕐᒥᒡᓗᓐᓃᑦ ᓴᕿᑎᑦᑎᔪᓐᓇᐅᑕᐅᓂᕐᒧᑦ ᒪᓕᒐᕐᓂᒃ ᐱᑕᖃᕆᐊᖃᖅᐳᖅ ᐊᑖᓃᑦᑐᓂᒃ 

ᑎᑎᕋᖅᑕᐅᓯᒪᔪᓂᒃ, ᑐᒃᓯᕋᐅᑕᐅᓂᐊᕈᓂ ᑲᓇᑕᓕᒫᒥ ᐆᒪᔪᖃᕐᕕᓐᖑᖅᑎᑕᐅᔪᒪᓂᕐᒧᑦ. ᖃᖅᓴᐅᖅᑑᕐᒥ ᐊᖑᒪᕗᖅ ᐱᖓᓱᓂᒃ 

ᒫᓐᓇᐅᔪᖅ ᒪᓕᒐᖃᕈᑕᐅᔪᓂᒃ ᑎᒃᑯᐊᖅᑕᐅᖃᑦᑕᕈᓐᓇᕐᓂᖏᓐᓄᑦ ᖃᓇᑕᓕᒫᒥ ᐆᒪᔪᖃᕐᕕᒃᓴᖑᑎᑕᐅᔪᓐᓇᕐᓂᖓᓄᑦ.  

(ᐊᕕᒃᑐᖅᓯᒪᔪᓂ ᑕᑯᑎᑦᑎᔾᔪᑦ 8). 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 8: ᒪᓕᒐᕆᔭᐅᔪᑦ ᖃᓄᐃᓕᖓᔭᕆᐊᖃᕐᓂᖏᓐᓄᑦ ᑎᒃᑯᐊᖅᑕᐅᔪᓐᓇᕐᓂᐊᕈᓂ ᖃᖅᓴᐅᖅᑑᖅ ᑲᓇᑕᓕᒫᒥ 

ᐆᒪᔪᖃᕐᕕᐅᓂᕐᒧᑦ 

ᒪᓕᒐᐃᑦ ᖃᓄᐃᓕᖓᔭᕆᐊᖃᕐᓂᕐᒧᑦ ᑲᓇᑕᓕᒫᒥ 

ᐆᒪᔪᖃᕐᕕᕈᖅᑎᑕᐅᔪᓐᓇᕐᓂᕐᒧᑦ 

(ᐊᕙᑎᓕᕆᔨᕐᔪᐊᒃᑯᑦ 2017b) 

ᖃᖅᓴᐅᖅᑑᑉ ᖃᐅᔨᓴᖅᑕᐅᓯᒪᓂᖓ ᖃᓄᐃᓕᖓᓂᖓᓂᒃ ᒪᓕᒐᓕᕆᔭᐅᔪᓂᒃ ᒪᓕᖕᓂᖓᓄᑦ 

1. ᑕᒪᓐᓇ ᓄᓇᖓ ᐱᑕᓕᒃ 

ᒥᑭᓂᖅᐹᖑᓂᖃᖅᑎᑕᐅᔪᒥᒃ 1% 

ᐳᓴᓐᑎᖏᓃᑦᑐᓂᒃ ᑲᓇᑕᐅᑉ ᐆᒪᔪᖁᑎᖏᓐᓂᒃ 

ᐊᔾᔨᑲᓴᒋᔭᖏᓐᓂᒡᓗᓐᓃᑦ ᐆᒪᔪᓂᒃ ᑎᑭᐸᒃᑐᓂᒃ 

ᑎᖕᒥᐊᕐᓂᒃ ᐅᕝᕙᓗᓐᓃᑦ ᑕᐃᒃᑯᓂᖓ ᐆᒪᔪᓂᒃ 

ᐊᒥᓲᖏᓗᐊᓕᖅᓯᒪᔪᓂ ᐱᑕᖃᖅᓱᑎᒃ1. 

 ᐅᖓᑕᓃᑦᑐᓂᒃ 2% ᐳᓴᓐᑎᖏᓐᓂᒃ ᑲᓇᑕᒥᐅᓂ ᑲᖑᐃᑦ ᒥᑭᔫᑎᐅᓂᖅᓴᐃᑦ ᑕᐅᕙᓂ ᐅᓪᓗᖃᓲᑦ 

ᐃᓗᐊᓂ ᑎᖕᒥᐊᖃᕐᕕᐅᑉ 

 ᐅᖓᑕᓃᑦᑐᑦ 5% ᐳᓴᓐᑎᖏᓐᓂᒃ ᒥᑎᖃᐅᓲᖑᓂᖓᓂᒃ ᐅᑭᐅᖅᑕᖅᑐᖅᐸᓯᖕᒥᐅᑕᐅᓂᖏᓐᓂᒃ, 

ᐅᓪᓗᖃᓲᖑᓪᓗᑎᒃ ᑎᖕᒥᐊᖃᕐᕕᖕᒥ 

 ᐅᖓᑖᓃᑦᑐᑦ 1% ᐳᓴᓐᑎᖏᓐᓂᒃ ᓂᕐᓕᕐᓇᐃᑦ (Atlantic brant) ᐅᓪᓗᖃᕈᓐᓇᕐᓂᖏᑦ 

ᑎᖕᒥᐊᕐᕕᖕᒥ, ᒪᓕᒃᑕᐅᓪᓗᑎᒃ ᑕᐃᒪᖓᓂᒃ ᖃᐅᔨᔭᐅᖃᑦᑕᖅᓯᒪᓂᖏᑦ 

2. ᑕᒪᓐᓇ ᓄᓇᖓ ᐊᒥᓱᐊᓗᖕᓂᒃ2 ᐱᑕᖃᕐᕕᐅᓲᖅ 

ᑎᖕᒥᐊᕐᓂᒃ ᑎᖕᒥᐊᓪᓗ ᐊᔾᔨᒐᓚᒋᕙᖕᒥᔭᖏᓐᓂᒃ 

ᐅᕝᕙᓗᓐᓃᑦ ᐆᒪᔪᓂᒃ ᐊᒥᓲᖏᓗᐊᓕᖅᑐᓂᒃ 

ᐱᑕᖃᓲᖑᔪᓂᒡᓗᓐᓃᑦ 

ᐊᑕᐅᓰᓐᓇᐅᖃᑕᕋᓗᐊᖅᑐᒥᒃ 

ᐊᒥᓲᓂᖅᓴᐅᕙᒃᑐᓂᒡᓗᓐᓃᑦ ᑕᒪᒃᑯᓂᖓ 

ᐆᒪᔪᓂᒃ, ᐊᒥᓲᓂᓪᓚᕆᖏᑦ ᑲᑎᓪᓗᒋᑦ 

ᖃᐅᔨᒪᐅᖏᑎᓗᒋᑦ, ᐱᑕᖃᓲᖑᖏᖕᒪᑕ ᑕᒫᓂ 

ᐊᕕᒃᑐᖅᓯᒪᓂᖏᓐᓂ. 

 13-ᖏᓃᑦᑐᑦ ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᒪᓕᒐᕐᓂᓕᖅᑐᑦ ᐅᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ 

ᒪᓕᒐᖅᑎᒍᑦ ᐊᒻᒪᓗ ᓱᓕ ᐊᓯᑕᖃᕆᓗᑎᒃ 6-ᓂᒃ COSEWIC-ᑯᑦ ᑲᑎᒪᔨᓛᖏᓐᓄᑦ ᑲᓇᑕᒥ 

ᖃᐅᔨᓴᖅᑕᐅᓯᒪᓕᖅᑐᓂᒃ 

 ᐅᖓᑕᓃᑦᑐᑦ 90 ᐊᔾᔨᒋᖏᑦᑑᑏᑦ ᑎᖕᒥᐊᒐᓴᐃᑦ ᑎᑎᕋᖅᑕᐅᓯᒪᓕᖅᑐᑦ ᐊᑐᖃᑦᑕᕐᓂᖏᑦ 

ᑎᖕᒥᐊᕐᕕᖕᒥᒃ 

 ᖃᓂᒋᔭᖏᓃᑦᑐᑦ 200,000 ᓄᓕᐊᖅᐸᒃᑐᓪᓗ ᓄᓕᐊᖅᐸᖏᑦᑐᓪᓗ ᑕᕆᐅᖅᐸᓯᖕᒥᓲᑦ ᑎᖕᒥᐊᑦ 

ᑎᖕᒥᐊᖃᕐᕕᖕᒦᓲᑦ ᐊᕐᕋᒍᑕᒫᖅ  

 ᓄᓇᐃᑦ ᐊᑦᑎᒃᑑᑎᐅᓂᖏᑦ ᐊᒥᓲᓂᖅᐊᑦᑎᐊᕐᓂᒃ ᐱᑕᖃᕐᕕᐅᔪᑦ ᓴᐅᕐᕋᕐᓂᒃ, ᑐᕝᕕᑎᑦᑎᕿᐅᓂᒃ, 

ᐊᒻᒪᓗ ᓯᒡᔭᕆᐊᕐᔪᐊᕐᓂᒃ, ᑲᓇᑕᐅᑉ ᐅᑭᐅᖅᑕᖅᑑᓂᓕᒫᖓᓂ. 

 ᐅᑭᐅᖅᑕᖅᑑᓂᕐᒥ ᐅᓪᓗᖃᓲᖑᓂᖏᑦ ᓯᒡᔭᖅᐸᓯᐅᓂᕐᒥᑦᑐᑦ ᐊᑐᖃᑦᑕᖅᑐᑦ ᑎᖕᒥᐊᖃᕐᕕᖕᒥᒃ 

ᓄᖃᖓᕝᕕᐅᑲᐃᓐᓇᖃᑕᕐᓂᕐᒧᑦ ᐅᐊᖕᓇᖅᐸᓯᖕᒧᖓᐅᓂᖏᓐᓂ ᐊᒻᒪᓗ ᐅᑎᖅᐸᓪᓕᐊᓂᖏᓐᓂ 

ᓂᒋᐅᓂᕐᒧᑦ 

 ᐱᒻᒪᕆᐅᔪᓂᒃ ᐊᐅᔭᒃᑯᑦ ᐅᒡᒋᐊᖅᑕᓲᑦ, ᒫᕋᓛᖃᓲᑦ, ᐅᕕᓂᖏᓪᓗ ᐊᓱᔾᔨᖅᐸᒃᑐᑦ ᐊᒻᒪᓗ 

ᓂᕿᒃᓴᖃᕐᕕᐅᓂᖏᓐᓄᑦ ᑕᒫᓂᖃᑦᑕᕈᓐᓇᖅᑐᑦ ᐊᒥᓱᒐᓴᒻᒪᕇᑦ ᕼᐊᓐᓇᓚᖏᑐᑦ ᕿᓇᓗᒐᐃᑦ 

(ᕼᐊᑦᓴᓐᐲᑉ ᐱᖓᖕᓇᖅᐸᓯᖓᓂᓲᓂᒃ) 

 ᐱᒻᒪᕆᐊᓘᕗᖅ ᓇᓐᓄᕐᓄᑦ ᓯᑎᖃᕐᕕᐅᕙᖕᓂᕐᒧᓪᓗ ᐊᐅᔭᒃᑯᓪᓗ ᓂᕿᒃᓴᖅᓯᐅᕐᕕᐅᕙᖕᓂᕐᒧᑦ 

 ᐱᒻᒪᕆᐊᓘᔪᖅ ᓇᐹᖅᑐᖃᖏᑦᑐᕐᒥᐅᓄᑦ ᑐᒃᑐᓄᑦ ᓄᕐᕆᕕᐅᕙᖕᓂᕐᒧᑦ ᐊᒻᒪᓗ ᐊᐅᔭᒃᑯᑦ 

ᓂᕿᒃᓴᖅᓯᐅᕐᕕᐅᕙᖕᓂᕐᒧᑦ 

1 ᑕᒪᓐᓇ ᖃᓄᐃᓕᖓᓂᖓ ᐱᖃᓯᐅᔾᔨᔪᖅ ᓄᓇᒦᓐᓂᖏᓂᒃ ᐆᒪᔪᐃᑦ ᐱᐅᓯᕐᒥᓂᒃ ᖃᓄᐃᓕᐅᕐᕕᐅᕙᖕᓂᖏᓐᓂᒃ ᒪᓕᑐᐃᓐᓇᖅᑐᓂᒃ, ᓲᕐᓗ ᐅᓪᓗᖃᓲᖑᓂᖏᓐᓄᑦ, ᓂᕿᒃᓴᖃᕐᕕᒋᕙᒃᑕᖏᓐᓄᑦ, 

ᑎᑭᓯᒪᕙᖕᓂᖏᓐᓄᑦ ᐊᒻᒪᓗ ᐅᑮᕕᒋᕙᑕᖏᓐᓄᑦ ᐊᑐᖅᓱᑎᒃ. 

2 ᑕᒪᓐᓇ “ᓄᓇᖓᓂ ᐊᒥᓱᐊᓘᓂᖏᓐᓂᒃ” ᐅᖃᐅᓯᖃᖅᑐᖅ ᐆᒪᔪᖃᕐᓂᒃ ᑐᑭᖃᖅᑐᖅ ᐆᒪᔪᖃᓲᖑᓂᖏᓐᓂᒃ ᑕᒪᐃᓐᓄᑦ ᐊᖏᕈᑕᐅᓯᒪᔪᓂᒃ ᑐᑭᖃᕈᑕᐅᕙᖕᓂᖅ 

ᓴᐳᓐᓂᐊᖅᑕᐅᔭᕆᐊᖃᕐᓂᕋᐃᔪᓐᓇᕐᓂᕐᒥᒃ, ᓲᕐᓗ ᑕᒪᒃᑯᓂᖓ ᐃᒪᕐᒥᓲᖑᔪᓂᒃ ᑎᖕᒥᐊᕐᓂᒃ.  

3 ᑕᒪᓐᓇ ᒪᓕᒐᖅ ᐱᔪᓐᓇᐅᑕᐅᕗᖅ ᓄᓇᐅᔪᓂᒃ ᐱᑕᖃᔪᐃᑑᕙᒃᑐᓂᒃ ᐊᕕᒃᑐᖅᓯᒪᓂᐅᔪᓂ, ᐊᒻᒪᓗ ᑕᐃᒃᑯᓂᖓ ᓄᓇᓂᒃ ᐆᒪᔪᖃᕐᕕᐅᖃᑕᖅᓯᒪᔪᓂᒃ ᐊᓯᔾᔨᖅᓯᒪᓗᐊᖅᑐᓂᒃ ᑕᐃᔅᓱᒪᓂᓂᒃ 

ᐱᐅᔫᐊᓘᕙᓚᐅᖅᑑᒐᓗᐊᓂᒃ.

 ᐱᒻᒪᕆᐊᓘᔪᖅ ᖃᑭᓯᒪᕙᖏᓄᓪᓗ ᐆᑉᐸᖕᓂᖏᓐᓂᓗ ᐊᐃᕕᕐᓄᑦ 

(ᕿᑎᖅᐸᓯᐊᓂ/ᐊᑦᑏᒃᑑᑕᐅᓂᖏᓐᓂ ᐅᑭᐅᖅᑕᖅᑐᒥ ᐊᐃᕕᕐᓄᑦ, ᐅᐊᖕᓇᖓᓂᓗ ᐱᖓᖕᓇᖓᓂ 

ᕼᐊᓐᓴᓐᐲᑦ ᐊᐃᕕᖏᓐᓄᑦ) 

3. ᑕᒪᓐᓇ ᓄᓇᖓ ᐃᓕᑕᕆᔭᐅᓯᒪᔪᖅ 

ᐱᑕᑦᑲᕆᐊᖃᒻᒪᕆᖕᓂᖅ ᑎᑎᕋᖅᑕᐅᓯᒪᔪᓄᑦ 

ᑎᖕᒥᐊᕐᓄᓪᓗᓐᓃᑦ ᐊᓯᖏᓄᓪᓗᓐᓃᑦ ᐆᒪᔪᓄᑦ 

ᐊᒥᓲᖏᓗᐊᓕᖅᑐᓄᑦ, ᐊᔾᔨᑲᓴᖏᓐᓄᓗᓐᓃᑦ 

ᑕᒪᒃᑯᐊ ᐆᒪᔪᕚᖕᒥᔪᓄᑦ. 

ᐊᑐᖏᑦᑐᖅ 

4. ᑕᒪᓐᓇ ᓄᓇᖓ ᐊᔾᔨᐅᖏᓚᖅ ᐅᕘᓇ, 

ᐊᒥᓲᖏᑦᑐᕐᔪᐊᖑᓕᖅᑐᓄᑦ ᑕᑯᔭᐅᒐᔪᐃᑦᑐᓄᓪᓗ 

ᐆᒪᔪᖃᓲᖑᖕᒪᑦ ᑕᒫᓂ ᐆᒪᔪᐃᑦ 

ᐊᕕᒃᑐᖅᓯᒪᓂᖏᓐᓂᒃ 

ᑎᑭᓯᒪᕝᕕᒋᔪᓐᓇᖅᑕᖏᓐᓂᒃ, ᐅᕝᕙᓗᓐᓃᑦ 

ᐊᓐᓂᕐᓇᖅᑑᑎᓖᒃ ᐱᑕᖃᐃᓐᓇᕆᐊᖃᕐᓂᖏᓐᓄᑦ 

ᐃᓚᒌᒃᑐᐃᓐᓇᐅᑦᑕᐃᓕᒪᔭᕆᐊᖃᕐᓂᖏᑦ 

ᐊᐅᖃᑎᒌᒃᑕᐃᓕᓗᑎᒃ ᐊᒻᒪᓗ 

ᐊᕙᓗᖃᑦᑎᐊᕆᐊᖃᖅᓱᑎᒃ ᐊᕕᒃᑐᖅᓯᒪᓂᖓᓂ. 

ᑕᒫᓂ ᐱᔾᔪᑕᐅᕗᑦ ᓂᕈᑐᔫᓂᖏᑦ ᓄᓇᖏᑦ 

ᐊᖏᔫᒐᒥᒃ, ᐱᐅᔪᐊᓘᒐᒥᒃ, ᐊᔾᔨᖃᖏᓐᓇᖏᓄᓪᓗ

ᐱᕈᖅᑐᖁᑎᖏᑦ ᐆᒪᔪᖁᑎᖏᓪᓗ ᑕᒫᓂ3. 

 ᐱᑕᖃᕐᕕᐅᔪᖅ ᐊᖏᓂᖅᐹᑦᑎᐊᕐᒥᒃ ᒥᑎᖃᕐᑯᐅᓂᕐᒥᒃ ᑲᓇᑕᐅᑉ ᐅᑭᐅᖅᑕᖅᑐᓃᓕᒫᖓᓂ 

5. ᓄᓇᖏᑦ ᓄᑖᕈᕆᐊᑦᑎᐊᒃᑲᓐᓂᕈᒥᓇᖅᑐᑦ 

ᐱᐅᓯᒋᐊᒃᑲᓐᓂᕈᓐᓇᖅᑐᓪᓗᓐᓃᑦ, ᒫᓐᓇᐅᔪᖅ 

ᓯᕗᓂᒃᓴᐅᓂᐊᖅᑐᒥᓗᓐᓃᑦ, ᑕᐃᒫᒃ 

ᐆᒪᔪᖃᓲᖑᓂᖏᑦ ᐱᕙᓪᓕᐊᑲᓂᕈᓐᓇᕐᓂᐊᕐᒪᑕ 

ᐊᐅᓚᑕᐅᔪᓐᓇᕐᓗᑎᒡᓗᓐᓃᑦ ᑲᓇᑕᓕᒫᒥ 

ᑐᕋᒐᕆᔭᐅᓇᓱᖕᓂᖏᑦ. 

 ᐊᑐᖏᑦᑐᖅ 

ᐃᓚᖃᕆᕗᑦ ᑕᒪᒃᑯᐊ ᖁᓛᓂ ᒪᓕᒐᕆᔭᐅᔪᑦ ᐆᒪᔪᖃᕐᕕᓕᐅᕈᓐᓇᖃᑕᕐᓂᕐᒧᑦ, ᑕᒪᓐᓇ ᖃᖅᓴᐅᖅᑐᕐᒥ ᑎᖕᒥᐊᖃᕐᕕᖓ 

ᐊᑯᓂᐊᓗᒃ ᑲᒪᒋᔭᐅᖃᑦᑕᖅᓯᒪᕗᖅ ᖃᐅᔨᓴᖅᑕᐅᖃᑕᕐᓂᕐᒧᑦ, ᐱᓗᐊᖅᑐᒥᒃ ᐱᔾᔪᑎᖃᖅᑐᓂᒃ ᑲᖑᕐᓂᒃ. ᐊᕕᒃᑐᖅᓯᒪᔪᓂ 

ᑕᑯᑎᑦᑎᔾᔪᑏᑦ 9-ᒦᑦᑐᑦ ᓇᐃᓈᖅᓯᒪᔪᓂᒃ ᐅᓂᒃᑳᖅᐳᑦ ᖃᐅᔨᓴᖅᑕᖅᓯᒪᓂᖏᓐᓂᒃ ᐊᒻᒪᓗ 

ᓇᐅᑦᑎᖅᑐᖅᑕᐅᔭᖃᑦᑐᖃᑦᑕᖅᓯᒪᓂᖏᓐᓂᒃ ᐊᑐᖅᑕᐅᓯᒪᒧᑦ ᑎᖕᒥᐊᖃᕐᕕᖕᒥ, ᐊᑐᐃᓐᓇᐅᓗᑎᒃ ᐱᔪᓐᓇᐅᑎᓕᕆᓂᕐᒥᒃ 

ᑎᑎᖃᑐᖃᕆᔭᐅᔪᓂᒃ ᐊᒻᒪᓗ ᑎᑎᕋᖅᑕᐅᓯᒪᔪᓂᒃ ᕿᒥᕐᕈᐊᖅᑕᐅᖃᑦᑕᖅᓯᒪᔪᓂᒃ ᖃᐅᔨᒪᔾᔪᑕᐅᔪᓂᒃ. 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 9: ᓇᐃᓈᖅᑕᐅᓯᒪᔪᑦ ᖃᐅᔨᓴᖅᑎᐅᓚᐅᖅᑐᑦ ᓇᐅᑦᑎᖅᑐᐃᔭᖅᑐᖃᑦᑕᖅᓯᒪᔪᓪᓗ 

ᑎᖕᒥᐊᖃᕐᕕᖕᒥᒃ 

ᐊᕐᕋᒍᒥ ᖃᐅᔨᓴᖅᑏᑦ ᐊᑎᕈᓯᖏᑦ (ᑎᒥᖁᑎᖏᓪᓗᓐᓃᑦ) ᐱᔾᔪᑎᖃᖅᑐᓂᒃ 

1952 
ᓗᕆ-Loughrey (ᑲᓇᑕᒥ ᐅᒪᔪᓕᕆᔩᑦ 

ᐊᕙᑎᓕᕆᔨᕐᔪᐊᒃᑯᑦ) 
ᑎᖕᒥᓲᑦ ᖃᐅᔨᓴᕐᓂᖅ 

1955 ᑰᑦᔅ-Cooch (ᑲᓇᑕᒥ ᐅᒪᔪᓕᕆᔩᑦ ᐊᕙᑎᓕᕆᔨᕐᔪᐊᒃᑯᑦ)

ᑎᖕᒥᓱᒃᑯᑦ ᖁᓚᐅᑕᐅᓪᓗᑎᒃ 

ᐃᒪᐅᓂᕐᒦᓲᑦ ᑎᖕᒥᐊᑦ 

ᖃᐅᔨᓴᖅᑕᐅᓂᖏᑦ 

1956-1957 
ᐱᐅᕆ-Barry (ᑲᓇᑕᒥ ᐅᒪᔪᓕᕆᔩᑦ 

ᐊᕙᑎᓕᕆᔨᕐᔪᐊᒃᑯᑦ) 
ᑲᖑᕐᓂᒃ ᖃᐅᔨᓴᕐᓂᖅ 

1966 
ᑰᐱᔅ-Kerbes (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 
ᑲᖑᕐᓂᒃ ᖃᐅᔨᓴᕐᓂᖅ 

1972-1973 
ᑰᐱᔅ-Kerbes (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 

ᐊᔾᔨᓕᐅᖅᑕᐅᓗᑎᒃ ᖃᐅᔨᓴᖅᑕᐅᓂᖓ 

ᑲᖑᖃᕐᕕᒃ 

1979 
ᕇᑦ-Reed, Dupuis (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 

ᐊᔾᔨᓕᐅᖅᑕᐅᓗᑎᒃ ᖃᐅᔨᓴᖅᑕᐅᓂᖓ 

ᑲᖑᖃᕐᕕᒃ 

1979-1980 

ᐄᐳᓚᕼᐋᒻ, ᐊᖕᑭ-Abraham, Ankney (ᐋᓐᑎᐅᕆᔫᒥ 

ᒥᓂᔅᑕᖃᕐᕕᒃ ᓄᓇᒥᐅᑐᓕᕆᔨᒃᑯᑦ, ᔫᓂᕘᓯᑎᖓᓂᒃ 

ᐱᖓᖕᓇᖓᑕ ᐋᓐᑎᐅᕆᔫᑉ) 

ᑲᖑᐃᑦ, ᓇᐅᔮᐃᑦ, ᐃᒥᖅᑯᑕᐃᓚᐃᑦ 

ᖃᐅᔨᓴᖅᑕᐅᓂᖏᑦ 

1987 ᖃᐅᔨᒪᔭᐅᖏᑦᑐᖅ  ᓄᓇᖏᓐᓂᒃ ᖃᐅᔨᓴᕐᓂᖅ 

1992 
ᑳᐅᐃᓪ-Caswell (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 
ᑲᖑᕐᓂᒃ ᖃᐅᔨᓴᕐᓂᖅ 

1997 
 ᑯᐱᔅ-Kerbes (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 

ᐊᔾᔨᓕᐅᖅᑕᐅᓪᓗᑎᒃ 

ᖃᐅᔨᓴᖅᑕᐅᓂᖏᑦ ᑲᖑᖃᕐᕕᒃ 

1997-2002 
ᒋᐅᓪᑯᕆᔅᑦ, ᕖᓚᓐᑦ, ᒫᓗᕆ-Gilchrist, Wayland, 

Mallory (ᑲᓇᑕᒥ ᐅᒪᔪᓕᕆᔩᑦ, ᐊᕙᑎᓕᕆᔨᕐᔪᐊᒃᑯᑦ) 

ᒥᑏᑦ, ᓱᕈᕐᓇᖅᑐᖃᕐᓂᖏᑦ ᐃᒪᐃᓪᓗ 

ᐃᓚᒃᓴᔭᖃᕈᓐᓇᕐᓂᖏᑦ 

1999-2001 ᐹᓯᓐ-Bazin (ᑲᓇᑕᒥ ᐅᒪᔪᓕᕆᔩᑦ, ᐊᕙᑎᓕᕆᔨᕐᔪᐊᒃᑯᑦ) ᑲᖑᕐᓂᒃ ᖃᐅᔨᓴᕐᓂᖅ 

1999-

2019 

ᒋᐅᓪᑯᕆᔅᑦ-Gilchrist ᖃᐅᔨᓴᕐᓂᖅ ᐊᒻᒪᓗ 

ᓴᓇᕐᕈᑎᒃᓴᓕᕆᔨᖏᑦ, ᐊᕙᑎᓕᕆᔨᕐᔪᐊᒃᑯᑦ) 

ᑎᖕᒥᐊᑦ ᖃᐅᔨᓴᖅᑕᐅᓂᖏᑦ (ᒥᑏᑦ, 

ᑕᕆᐅᕐᒥᓲᑦ ᑎᖕᒥᐊᑦ, 

ᐊᕐᕋᒍᒥ ᖃᐅᔨᓴᖅᑏᑦ ᐊᑎᕈᓯᖏᑦ (ᑎᒥᖁᑎᖏᓪᓗᓐᓃᑦ) ᐱᔾᔪᑎᖃᖅᑐᓂᒃ 

ᓯᒡᔭᖅᐸᓯᐅᓂᕐᒥᓲᑦ ᑎᖕᒥᐊᑦ, 

ᓄᓇᒦᓲᑦ ᑎᖕᒥᐊᑦ), 

ᐋᓐᓂᐊᓕᕈᑕᐅᕙᒃᑐᑦ, 

ᓱᕈᕐᓇᖅᑐᖃᕐᓂᖏᑦ, ᓇᓄᐃᑦ. 

2002-

2003 
ᐴᑭᓐᔅ-Perkins (ᔫᓂᕘᓯᑎᖓᑦ ᒦᓐ)  

ᓯᒡᔭᖅᐸᓯᐅᓂᕐᒥᓲᑦ ᑎᖕᒥᐊᑦ 

ᖃᐅᔨᓴᖅᑕᐅᓂᖏᑦ 

2002-

2020 

ᓕᕝᖢᐊᕐ-Leafloor (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 
ᑲᖑᐃᑦ ᖃᐅᔨᓴᖅᑕᐅᓂᖏᑦ 

2003-

2019 

ᓯᒥᑦ-Smith ᖃᐅᔨᓴᕐᓂᖅ ᐊᒻᒪᓗ 

ᓴᓇᕐᕈᑎᒃᓴᓕᕆᔨᖏᑦ, ᐊᕙᑎᓕᕆᔨᕐᔪᐊᒃᑯᑦ) 

ᓯᒡᔭᖅᐸᓯᐅᓂᕐᒥᓲᑦ ᑎᖕᒥᐊᑦ 

ᖃᐅᔨᓴᖅᑕᐅᓂᖏᑦ 

2005-

2008 

ᑳᕕᐅᓪ-Caswell (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 
ᑲᖑᐃᑦ ᖃᐅᔨᓴᖅᑕᐅᓂᖏᑦ 

2007-

2009 
ᐱᓂᑦᔅ-Pienitz (ᔪᓂᕘᓯᑎ ᓚᕚᓪ) 

ᓄᓇᖅᐱᐅᓂᕐᒥ ᐃᒪᕐᓂ 

ᖁᐱᕐᕈᖃᕐᓂᖏᑦ ᐊᒻᒪᓗ ᐃᒪᐃᑦ 

2008-

2013 

ᒑᔅᑕᓐ-Gaston ᖃᐅᔨᓴᕐᓂᖅ ᐊᒻᒪᓗ 

ᓴᓇᕐᕈᑎᒃᓴᓕᕆᔨᖏᑦ, ᐊᕙᑎᓕᕆᔨᕐᔪᐊᒃᑯᑦ) 

ᑕᕆᐅᕐᒥᓲᖑᓂᖏᑦ ᑎᖕᒥᐊᑦ 

ᖃᐅᔨᓴᖅᑕᐅᓂᖏᑦ 

2011 
ᓕᕝᖢᐊᕐ-Leafloor (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 
ᐃᒪᕐᒥᐅᓲᑦ ᑎᖕᒥᐊᑦ 

2014-

2015 

ᓂᔅᓕ, ᐅᐃᓕᔭᒻᔅ-Nissley, Williams (ᔫᓂᕘᓯᑎ 

ᑎᐊᓚᕕᐅᕐ) 
ᑲᖑᐃᑦ ᖃᐅᔨᓴᖅᑕᐅᖏᑦ 

2014-

2020 

ᕋᐅᓴᔅ-Rausch (ᑲᓇᑕᒥ ᐅᒪᔪᓕᕆᔩᑦ, 

ᐊᕙᑎᓕᕆᔨᕐᔪᐊᒃᑯᑦ) 

ᓯᒡᔭᖅᐸᓯᐅᓂᕐᒥᓲᑦ ᑎᖕᒥᐊᑦ 

ᖃᐅᔨᓴᖅᑕᐅᓂᖏᑦ 

2017-

2019 

ᒎᕐᓂ-Gurney ᖃᐅᔨᓴᕐᓂᖅ ᐊᒻᒪᓗ 

ᓴᓇᕐᕈᑎᒃᓴᓕᕆᔨᖏᑦ, ᐊᕙᑎᓕᕆᔨᕐᔪᐊᒃᑯᑦ) 

ᑎᖕᒥᐊᑦ ᓱᕈᕐᓇᖅᑐᖃᕐᓂᖏᓐᓂᒃ 

ᖃᐅᔨᓴᖅᑕᐅᓂᖏᑦ 

ᑲᓇᑕᓕᒫᒥ ᐆᒪᔪᖃᕐᕕᒃᓴᖑᖅᐸᑦ ᐃᑲᔪᕐᓂᖃᕐᓂᐊᖅᑐᖅ ᓴᐳᓐᓂᐊᕐᓂᕐᒧᑦ ᐃᓕᖅᑯᓯᑐᕆᔭᐅᔪᓂᒃ ᑕᐃᒪᖓᓪᓗ 

ᐱᒻᒪᕆᐅᑎᑕᐅᕙᒃᑐᓂᒃ ᐃᓄᖕᓄᑦ, ᑕᒪᒃᑯᐊ ᓲᕐᓗ ᐃᓗᕕᖃᕐᕕᐅᓂᖏᑦ, ᓄᓇᒋᔭᐅᕙᓚᐅᕐᓂᖏᑦ ᐊᒻᒪᓗ ᐱᐅᓯᑐᖃᖅᑎᒍᑦ 

ᐃᓄᐃᑦ ᑕᖕᒫᕐᕕᒋᕙᓚᐅᖅᑕᑐᖃᐅᖏᑦ, ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓚᓄᑦ ᐱᐅᓂᖅᓴᓂᒃ 

ᓴᐳᓐᓂᐊᖅᑕᐅᑦᑎᐊᒃᑲᓂᖁᔭᖏᓐᓂ. ᐱᑕᖃᕈᑕᐅᓂᖏᑦ ᐱᔾᔪᑕᐅᓯᒪᓂᖏᓪᓗ ᑕᐃᒃᑯᐊ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ 

ᐊᖏᕈᑏᑦ ᐱᔾᔪᑎᖃᖅᐳᑦ ᑐᖓᕕᐅᖁᔨᕐᓂᒥᒃ ᐊᐅᓚᑎᔪᓐᓇᕐᓂᖅ ᐱᑕᖃᐃᓐᓇᕆᐊᖃᖅᑐᓂᒃ ᓄᓇᕗᒻᒥ ᓄᓇᓂᒃ ᑕᒪᐃᓐᓄᑦ 

ᑐᕌᖓᓗᑎᒃ ᐆᒪᔪᕆᔭᐅᔪᓄᑦ ᐊᒻᒪᓗ ᐸᐸᑦᑎᓂᕐᒧᑦ ᐃᓕᖅᑯᓯᑐᖃᕆᔭᐅᔪᓄᑦ ᓄᓇᒥᐅᑕᓂᒃ.  ᑭᓯᐊᓂᓕ, 

ᑎᖕᒥᐊᖃᕐᕕᐅᓂᖏᓐᓂ ᒪᓕᒐᖃᖏᓚᑦ ᐊᑐᖃᑦᑕᕈᓐᓇᕐᓂᖏᓐᓂᒃ ᑕᒪᒃᑯᓂᖓ ᐊᐅᓚᑕᐅᔪᓐᓇᕐᓂᖏᓐᓂᒃ 

ᐱᓕᕆᐊᖃᕈᓐᓇᕐᓂᖏᓐᓂᒃ, ᑕᐃᒃᑯᐊᓗ ᑲᓇᑕᓕᒫᒥ ᐆᒪᔪᖃᕐᕕᐅᔪᑦ ᑕᐃᒪᐃᓕᐅᕐᕕᐅᖔᕈᓐᓇᖅᓱᑎᒃ.  

ᐃᕐᓂᐅᕐᕕᒃᑯᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᑕᒪᐃᓐᓂᑦᑎᐊᖅ ᑕᒪᑯᓂᖓ ᐃᑲᔪᖅᓱᐃᕗᑦ 

ᐊᓯᔾᔨᖅᑕᐅᖁᔭᒥᓂᒃ. ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᑦ ᑎᑎᕋᓚᐅᖅᑐᑦ ᑲᓇᑕᒥ ᐆᒪᔪᓕᕆᔨᒃᑯᓐᓄᑦ, ᑐᓐᖓᕕᒃᑯᓐᓄᑦ, 

ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᑕᒪᓂ ᔪᓚᐃ 06, 2015-ᒥ) ᐃᓕᑕᕆᔭᐅᓯᒪᔪᒥᒃ ᑐᒃᓯᕋᐅᑎᓂᒃ 

ᐱᓇᓱᖁᔨᓪᓗᑎᒃ ᑲᓇᑕᒥ ᐆᒪᔪᓕᕆᔨᒃᑯᓐᓂᒃ ᐊᓯᔾᔨᖅᑕᐅᒋᐊᖁᔨᓂᖅ ᑕᐃᔭᐅᓂᖓᓂᒃ ᐃᓕᑕᕆᔭᐅᓂᖓᓂᒡᓗ. ᐃᓗᓕᖏᑦ 

13-ᒥ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᑦ ᐅᓂᒃᑳᖅᓯᒪᕗᑦ ᖃᓄᐃᓕᐅᕈᑕᐅᓲᖑᓂᖏᓐᓂᒃ. ᐃᓚᖃᖅᐳᑦ, 

ᑕᒪᒃᑯᓂᖓᑑᖏᒻᒥᔫᒐᓗᐊᖅᑕᐅᖅ ᖃᐅᔨᑎᑕᐅᖃᑦᑕᕆᐊᖃᕐᓂᖏᓐᓂᒃ ᑐᑭᓯᓂᐊᕐᕕᐅᖃᑕᕆᐊᖃᕐᓂᖏᓐᓂᒡᓗ ᑐᓐᖓᕕᒃᑯᑦ, 

ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᖏᑦ, ᓴᓪᓕᕐᒥᐅᓪᓗ ᐊᒻᒪᓗ ᑖᒃᑯᓂᖓᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᐊᒻᒪᓗ 

ᐃᓚᖃᕐᓂᐊᖅᓱᑎᒃ ᓴᕿᑎᑕᐅᓂᐊᖅᑐᓂᒃ ᖃᐅᔨᒋᐊᖅᑎᐅᓂᕐᒧᑦ ᑎᒥᖁᑎᒋᔭᐅᓂᐊᖅᑐᓂᒃ, ᐃᓱᒪᒃᓴᖅᓯᐅᕐᓂᐊᖅᑐᓂᒃ 

ᖃᓄᐃᓕᖓᓂᖓᓂ ᐊᓯᔾᔨᖅᑕᐅᔪᓐᓇᕐᓂᖏᓐᓂᒃ ᑎᖕᒥᐊᕐᑲᕐᕕᐅᑉ.   

ᑐᑭᓯᓂᐊᖅᑕᐅᓂᖏᓐᓂ ᑭᒡᓕᖃᕐᕕᐅᓂᖏᓐᓂᒃ ᐊᓯᔾᔨᖅᑕᐅᔪᓐᓇᕐᓂᖏᓐᓂᒃᑕᐅᖅ ᑲᒪᒋᔭᕆᐊᖃᕐᓂᐊᕆᕗᑦ 

ᐊᓯᔾᔨᖅᑕᐅᓂᐊᕐᒪᖔᑕ ᐱᓕᕆᐊᖑᓕᖅᐸᑦ. ᐊᑐᓕᖁᔭᐅᓕᖃᑦᑕᖅᓯᒪᖕᒪᑦ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᑎᖕᖕᒥᐊᖃᕐᕕᖕᒥ 

ᑭᒡᓕᖃᕐᕕᐅᓂᖏᑦ (CACNMP, 1990; Allison, 1977). ᑕᒪᒃᑯᐊᑦᑕᐅᖅ ᐃᓕᖅᑯᓯᑐᖃᕆᔭᐅᔪᓄᑦ ᐃᓄᖕᓄᑦ 

ᐱᒻᒪᕆᐅᓂᖏᑦ ᐊᒻᒪᓗ ᓄᓇᐃᑦ ᐱᒻᒪᕆᐅᓂᖃᖅᑐᑦ ᐃᓂᖏᑦ ᓯᓚᑎᑦᑎᐊᖏᓃᑦᑐᑦ ᑎᖕᒥᐊᖃᕐᕕᐅᑦᑕᐅᖅ ᑭᒡᓕᖃᕐᕕᖏᓐᓂᒃ 

ᐊᒻᒪᓗ ᑕᐃᒃᑯᐊ ᐱᒻᒪᕆᐅᔪᑦ ᓇᓄᕐᓄᑦ ᐃᒡᓗᖃᕐᕕᐅᕙᒃᑐᑦ/ᓯᑎᖃᕐᕕᐅᕙᒃᑐᑦ, ᐊᒻᒪᓗ ᑐᒃᑐᖃᕐᕕᐅᕙᒃᑐᑦ ᓄᓇᐃᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᕆᓪᓗᑎᒃ. ᐊᒥᓱᒐᓴᖕᓂᒃ ᖃᐅᔨᒋᐊᖅᑕᐅᖃᑦᑕᕆᐊᖃᕐᓂᐊᖅᑐᑦ ᖃᐅᔨᒪᔭᐅᑦᑎᐊᕐᓂᐊᕐᒪᑕ 

ᑭᒡᓕᖃᕐᕕᐅᓂᖏᑦ, ᐱᒻᒪᕆᐅᓂᖅᐹᖑᔪᓐᓇᖅᑐᓂᒃ ᓴᐳᓐᓂᐊᖅᑕᐅᒋᐊᕐᓂᐊᕈᑎᒃ ᐊᒻᒪᓗ ᐱᑕᖃᐃᓐᓇᕆᐊᖃᕐᓂᐊᕈᑎᒃ 

ᐃᓕᖅᑯᓯᑐᖃᕆᔭᐅᔪᓂᒃ ᐱᔾᔪᑕᐅᓗᑎᒃ ᐊᒻᒪᓗ ᐅᒪᔪᖃᕐᕕᐅᕙᖕᓂᖏᓐᓄᑦ ᐱᔾᔪᑕᐅᓗᑎᒃ.  

9  ᐋᓐᓂᖅᑕᐅᑦᑕᐃᓕᒪᑎᑦᑎᓂᖅ, ᐋᓐᓂᐊᖅᑐᓕᕆᓂᖅ ᐊᒻᒪᓗ ᐅᓗᕆᐊᓇᖅᑐᓕᕆᓂᖅ

ᐊᕙᑎᓕᕆᓂᕐᒥᒃ ᑐᐊᕕᕐᓇᖅᑐᖃᖅᐸᑦ, ᐊᑏᑐᖅ ᐅᖃᕐᕕᐅᓂᐊᖅᐳᑦ ᐅᑯᐊ 

ᑲᓇᑕᒥ ᐊᕙᑎᓕᕆᓂᕐᒧᑦ ᑐᐊᕕᕐᓇᖅᑐᓕᕆᔨᒃᑯᑦ ᖃᐅᔨᑎᑦᑎᕕᖓᑦ 

ᓄᓇᑦᓯᐊᕐᒥᓗ ᓄᓇᕗᒻᒥᓗ: 

1-867-920-8130. 

ᑲᓇᑕᒥ ᐆᒪᔪᓕᕆᔨᖏᑦ ᓴᐳᓐᓂᐊᖅᑎᐅᓂᐊᖅᑐᑦ ᐋᓐᓂᐊᓕᕆᑯᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ 

ᐅᓗᕆᐊᓇᖅᑐᖃᕆᐊᖃᖏᓂᖏᓐᓂᒃ ᐃᓄᓕᒫᓄᑦ, ᖃᐅᔨᒪᑎᑦᑎᖃᑕᕐᓗᑎᒃ ᓄᓇᒧᖓᐅᕙᒃᑐᓂᒃ ᓂᐅᕐᕈᓯᒪᔪᓂᒡᓗ 

ᐳᓚᕋᑦᑐᓂᒃ ᖃᓄᐃᑐᑐᐃᓐᓇᕐᓂᒃ ᖃᐅᔨᔭᐅᔪᖃᖅᐸᑦ ᓂᕆᐅᒋᔭᐅᔪᖃᓕᖅᐸᓪᓗᓐᓃᑦ ᐅᓗᕆᐊᓇᕐᓂᖃᖅᑐᓂᒃ, 

ᐊᓐᓂᐊᓕᕈᑕᐅᔪᓐᓇᖅᑐᓂᒡᓗᓐᓃᑦ, ᐊᑐᕐᓗᑎᒃ ᑐᑭᓕᐅᑦᑎᐊᑐᐃᓐᓇᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ. ᐊᒻᒪᑕᐅᖅ, ᑲᓇᑕᒥ 

ᐆᒪᔪᓕᕆᔨᒃᑯᑦ ᐱᓕᕆᔨᖏᑦ ᓴᓇᔨᖏᓪᓗ ᑕᒪᐃᓐᓂᑦᑐᐊᖅ ᐅᔾᔨᖅᑐᑦᑎᐊᖅᐸᒌᖃᑦᑕᕐᓂᐊᖅᑐᑦ ᓴᐳᓐᓂᐊᕐᓂᕐᒥᓄᑦ ᐃᖕᒥᓂᒃ 

ᐊᓐᓂᐊᓕᖅᑕᐃᓕᒪᔭᕆᐊᖃᕐᓂᖏᓐᓂᒃ, ᐅᓗᕆᐊᓇᖅᑐᖃᖏᓐᓂᖏᓐᓂᒃ ᐃᖕᒥᓄᑦ, ᐱᓕᕆᖃᑎᒋᕙᒃᑕᖏᓄᓪᓗ. 

ᑭᓯᐊᓂᓕᑦᑕᐅᖅ, ᑭᓇᑐᐃᓐᓇᖅ ᐃᓄᒃ ᐃᓄᐃᓪᓗᓐᓃᑦ ᐱᓇᓱᑦᑎᐊᖃᑦᑕᕆᐊᖃᕐᒥᔪᑦ ᐃᖕᒥᓂᒃ ᖃᐅᔨᒪᑦᑎᐊᕆᐊᖃᑦᑕᕐᓂᖅ 

ᐅᓗᕆᐊᓇᖅᑐᖃᕈᓐᓴᕐᓂᖏᓐᓂᒃ, ᐸᕐᓇᒃᓯᒪᑦᑎᐊᖃᑦᑕᕐᓗᑎᒃ ᐊᒻᒪᓗ ᐃᖕᒥᓂᒡᓗ ᐊᔪᖏᓪᓗᑎᒃ ᖃᓄᐃᓕᐅᕈᓐᓇᕐᓂᖅ. 

ᐱᐅᓯᑐᖃᕆᔭᖏᑦ ᓄᓇᐃᑦ ᐃᓚᖏᑦ ᐅᓗᕆᐊᓇᖅᑐᖃᕈᓐᓇᕐᒪᑦ. ᑕᒪᕐᒥᒃ ᖃᐅᔨᒪᔭᕆᐊᖃᖅᑐᑦ ᑲᓇᑕᒥ ᐆᒪᔪᓕᕆᔩᑦ 

ᐱᓕᕆᔨᖏᑦ ᑕᐃᒪᖓᓕᒫᖅ ᓇᐅᑦᑎᖅᑐᐃᖃᑦᑕᐃᓐᓇᓲᖑᖏᒪᑕ ᐅᕝᕙᓗᓐᓃᑦ ᐱᔨᑦᑎᕋᐃᖃᑦᑕᐃᓐᓇᓲᖑᖏᓱᑎᒃ 

ᐃᓄᖁᑎᒋᔭᐅᔪᓄᑦ ᐅᓗᕆᐊᓇᖅᑐᓕᕆᔪᓐᓇᕐᓂᕐᒥᒃ, ᓇᖏᐊᕐᓇᖅᑐᖃᓂᖏᓐᓂᒡᓗᓐᓃᑦ ᐱᔨᑦᑎᕋᐃᔪᓐᓇᕐᓂᕐᒥᒃ 

ᑎᖕᒥᐊᖃᕐᕕᖕᓂ. 

- ᐳᑭᖅᑕᓕᒃᑯᑦ ᓴᓪᓕᓂ: 867-925-0123, or during an emergency 867-925-1111 

- ᓄᓇᕗᑦ ᒐᕙᒪᒃᑯᑦ ᐱᓕᕆᕕᖓᑦ ᓴᓪᓕᓂ: 867-925-8823 

- ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᐆᒪᔪᓕᕆᕕᖏᑦ (ᔭᓗᐃᓇᒥᓗᓐᓃᑦ ᐃᖃᓗᖕᓂᓗᓐᓃᑦ): 

ec.dalfnord-wednorth.ec@canada.ca

- ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᐆᒪᔪᓕᕆᕕᖏᑦ ᐱᔪᓐᓇᐅᑎᓕᕆᕕᖓᑦ (ᐃᖃᓗᖕᓂ): 

ec.nupermisscf-cwspermitnu.ec@canada.ca

- ᑭᓇᒃᑯᑐᐃᓐᓇᐃᑦ ᑲᑎᒪᔨᐅᖃᑕᐅᔪᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓐᓄᑦ ᓴᓪᓕᓂ  

9.1 ᓄᕙᖕᓈᓘᔭᖅᑐᖅ ᐋᓐᓂᐊᓕᕈᑕᐅᕙᖕᓂᖅ ᒥᑎᕐᓄᑦ 

ᐊᖏᓂᖅᐹᑦᑎᐊᕐᒥᒃ ᐊᓐᓂᐊᖅᑖᕆᔭᐅᓚᐅᕐᓂᖅ ᓄᕙᖕᓇᓘᔮᖅᑐᒥᑦ ᑎᖕᒥᐊᕐᓄᑦ ᐊᑐᓚᐅᖅᑐᖅ ᑕᐅᕙᓂ ᕿᑭᖅᑕᓗᖕᒥᒃ 

ᑕᒫᓂ 2005-ᒥ, ᐱᑕᖃᐃᓐᓇᓕᖅᓱᓂᓗ ᑕᐃᒪᖓᓂᒃ ᐊᕐᕋᒍᑕᒫᖅ. ᐃᓄᖕᓄᑦ, ᐋᓐᓂᐊᓕᕈᑕᐅᔪᓐᓇᕐᓂᖓ 

ᓄᕙᖕᓂᐊᓘᔮᖅᑐᖅ ᐊᑦᑎᒃᑑᓅᖅ. ᑭᓯᐊᓂᓕᑕᐅᖅ, ᑕᒪᕐᒥᒃ ᐃᓄᐃᑦ ᐅᔾᔨᖅᑐᑦᑎᐊᕆᐊᖃᖅᐳᑦ ᐊᐅᓚᑦᑎᓂᖏᓐᓂᒃ 

ᖃᓄᐃᑦᑐᑐᐃᓐᓇᕐᓂᒃ ᑎᖕᒥᐊᕐᓂᒃ ᓇᓂᔭᐅᔪᓂᒃ ᐊᓐᓂᐊᖅᑐᓂᒃ, ᑐᖁᖓᔪᓂᒡᓗᓐᓃᑦ, ᑕᐃᒃᑯᓂᖓᓗ ᖁᓂᕈᖏᓐᓂᒃ 

ᑕᒪᒃᑯᐊ ᑎᖕᒥᐊᑦ.  ᓄᑖᖑᓛᖑᔪᓂᒃ ᖃᐅᔨᒋᐊᑎᐊᒃᑲᓐᓂᕈᒪᒍᕕᑦ, ᐅᖃᕐᕕᐅᓂᐊᖅᐳᑦ ᐅᑯᐊ ᑲᓇᑕᒥ ᑲᑐᔾᔨᖃᑎᒌᑦ 

ᐆᒪᔪᓕᕆᓂᕐᒧᑦ ᐋᓐᓂᐊᕐᕕᖕᒧᑦ Canadian Cooperative Wildlife Health Centre ᐅᕙᓂ 1-800-567-2033. 

9.2 ᓇᓄᐃᑦ ᑐᖅᑯᑕᐅᕙᖕᓂᖏᑦ 

ᑭᓇᑐᐃᓐᓇᖅ ᑐᖂᑎᔪᖅ ᓇᓄᕐᒥᒃ ᑎᖕᒥᐊᖃᕐᕕᖕᒥ, ᐱᔾᔪᑎᖃᖅᓱᓂ ᑐᐊᕕᕐᓇᖅᑐᓂᒃ ᐱᔮᖁᑕᐅᖏᑦᑐᒥᒡᓗᓐᓃᑦ, 

ᐅᖃᐅᓯᖃᕆᐊᖃᖅᐳᖅ ᐊᔪᕐᓇᕈᓐᓃᑐᐊᖅᐸᑦ. ᐱᓗᐊᖅᑐᒥᒃ ᐅᑯᐊ ᐅᖃᐅᑎᔭᐅᔪᒃᓴᐅᕗᑦ ᓄᓇᕗᑦ ᒐᕙᒪᐃᑦ ᐆᒪᔪᓕᕆᔨᖏᑦ 

ᓴᓪᓕᓂ (867-925-8823) ᐊᒻᒪᓗ ᑕᐃᒃᑯᐊ ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᓐᓂ ᐆᒪᔪᓕᕆᔨᒃᑯᑦ 

ᐱᔪᓐᓇᐅᑎᓕᕆᕕᖓᓃᑦᑐᑦ (ec.nupermisscf-cwspermitnu.ec@Canada.ca). ᓴᒃᑯᑕᐅᓂᖏᑦ ᑐᓂᔭᐅᓗᑎᒃ ᐆᒪᔪᐃᑦ 

ᑎᒥᖓᓂᖓᖅᑐᑦ ᑐᖅᑯᑕᐅᓯᒪᔪᓂᒃ ᑐᐊᕕᕐᓇᑐᖃᖅᑎᓪᓗᒋᑦ, ᒪᓕᒐᕐᓂᒃ ᓱᕋᐃᔪᖃᖅᑎᓪᓗᒍ, ᐱᔮᖁᑕᐅᖏᑦᑐᒥᒡᓗᓐᓃᑦ 

ᑐᖂᑎᔪᖃᖅᑎᓪᓗᒋᑦ ᒪᓕᒋᐊᖃᖅᐳᖅ ᐃᓗᓕᖏᓐᓂᒃ ᑕᐃᒃᑯᓂᖓ 5.6.55-ᖏᓐᓃᑦᑐᓂᒃ, ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᓂ. ᓇᓪᓕᐅᒃᑯᒫᒃᓴᓂᒃᑕᐅᓂᐊᖅᑐᑦ ᐊᐃᕖᑦ ᐊᖑᓇᓱᒃᑏᑦ ᑲᑐᔾᔨᖃᑎᖐᖏᑦ ᓇᓐᓄᒃᑐᖃᖅᐸᑦ ᑎᖕᒥᐊᖃᕐᕕᖕᒥ, 

ᒪᓕᒡᓗᑎᒃ ᐃᓗᓕᖏᓐᓂᒃ 12.3-ᒥᒃᑐᓂᒃ, ᐃᓄᐃᑦ ᐃᑲᔫᓯᒃᓴᖏᓐᓄᑦ ᐊᖏᕈᑎᓂᒃ. ᐃᓄᐃᑦ ᑎᖕᒥᐊᖃᕐᕕᒧᖓᐅᔪᑦ 

ᐊᔪᕈᓐᓃᖅᓴᖅᑕᐅᓯᒪᔭᕆᐊᖃᖅᐳᑦ ᓇᓄᖃᕈᓐᓇᕐᓂᖏᓐᓂᒃ ᐅᔾᔨᖅᑐᕈᓐᓇᕐᓂᕐᒥᒃ ᐊᒻᒪᓗ ᖁᑭᐅᓴᑦᑎᐊᕈᓐᓇᕆᐊᖃᕐᓂᕐᒥᒃ 

ᐅᕝᕙᓗᓐᓂᑦ ᓇᓄᕐᓂᒃ ᓇᐅᑦᑎᖅᑐᐃᔨᒃᓴᖃᕐᓗᑎᒃ ᐃᓚᒋᔭᒥᓂᒃ.  

10 ᐊᑐᓕᖅᑎᑦᑎᕙᓪᓕᐊᓂᖅ 

ᐊᐅᓚᑕᐅᓂᖏᓐᓂᒃ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᓗᑎᒃ ᑲᑎᒻᒪᐅᑕᐅᕙᖕᓂᖏᓄᑦ ᑎᖕᒥᐊᓕᕆᓂᕐᒧᑦ ᒪᓕᒐᓕᐊᑦ ᐊᒻᒪᓗ 

ᑎᖕᒥᐊᖃᕐᕕᖕᓄᑦ ᒪᓕᒐᓪᓗᑐᐃᑦ, ᐊᕙᑎᓕᕆᔨᕐᔪᐊᒃᑯᑦ ᐆᒪᔪᓕᕆᔨᖏᑦ ᓴᖏᓂᖃᖅᑎᑕᐅᕗᑦ ᐳᑭᑦᑕᓕᐅᔪᑎᑐᑦ. 

ᑎᒃᑯᐊᖅᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔩᑦ ᐊᒻᒪᓗ ᐳᑭᖅᑕᓕᒃᑯᑦ ᐊᐅᓚᑦᑎᔨᐅᑎᑕᐅᕗᑦ ᒪᓕᒐᕐᓂᒃ 

ᒪᓕᒃᑕᐅᑎᑦᑎᖃᑕᕈᓐᓇᕐᓂᖅ ᑕᐃᒃᑯᓂᖓ ᒪᓕᒐᕐᓂᓂᒃ ᑲᑎᒻᒪᐅᑕᐅᕙᖕᓂᖏᓄᑦ ᑎᖕᒥᐊᓕᕆᓂᕐᒧᑦ ᒪᓕᒐᕐᓂᒃ ᐊᒻᒪᓗ 

ᑎᖕᒥᐊᖃᕐᕕᖕᓄᑦ ᒪᓪᓗᒐᓪᓗᑐᖏᑦ. 

ᐊᕙᑎᓕᕆᔨᕐᔪᐊᒃᑯᑦ ᐆᒪᔪᓕᕆᔨᖏᑦ ᓇᐅᑦᑎᖅᑐᐃᔨᐅᕙᒃᑐᑦ ᒪᓕᒃᑕᐅᓂᖏᓐᓂᒃ ᐊᖏᕈᑕᐅᕋᓂᒃᓯᒪᓂᕐᒧᑦ 

ᒪᓕᒐᒃᓴᐅᑎᑕᐅᒧᑦ ᐊᒻᒪᓗ ᐱᔪᓐᓇᐅᑎᖃᕈᑕᐅᔪᑦ ᑐᓂᔭᐅᓯᒪᔪᑦ ᒪᓕᒃᑕᐅᓪᓗᑎᒃ ᑲᑎᒻᒪᐅᑕᐅᕙᖕᓂᖏᓄᑦ ᑎᖕᒥᐊᓕᕆᓂᕐᒧᑦ 

ᒪᓕᒐᖏᑦ ᐊᒻᒪᓗ ᑎᖕᒥᐊᖃᕐᕕᖕᓄᑦ ᒪᓪᓗᒐᓪᓗᑐᖏᑦ ᑕᐃᒪᖓᑦ ᑲᔪᓯᓂᐊᖅᑐᓂᒃ ᐊᒻᒪᓗ ᖃᐅᔨᓴᖅᑕᐅᔪᖃᕆᐊᖃᖅᐸᑦ 

ᖃᐅᔨᓴᕈᓐᓇᖅᓱᑎᒃ.  ᐊᕙᑎᓕᕆᔨᕐᔪᐊᒃᑯᑦ ᐆᒪᔪᓕᕆᔨᖏᑦ ᒪᓕᒐᖅᑎᑦᑎᓲᖑᔪᑦ ᓇᓂᑐᐃᓐᓇᖅ  ᑕᒪᐃᓐᓂᒃ ᑕᐃᒃᑯᓂᖓ 

ᑎᖕᒥᐊᖃᕐᕕᖕᓄᑦ ᒪᓪᓗᒐᓪᓗᑐᕆᔭᐅᔪᓂᒃ,  ᐱᓕᕆᔪᖃᓂᕈᓂ ᐱᔪᓐᓇᐅᑎᖃᖏᑦᑐᓂᒃ, ᐊᒻᒪᓗ ᐱᔭᕆᐊᖃᕈᑎᒃ, 

ᐃᖃᖅᑐᒐᒃᓴᖑᖅᑎᑦᑎᔪᓐᓇᖅᓱᑎᒃ. 

ᖃᖅᓴᐅᖅᑑᑉ ᑎᖕᒥᐊᖃᕕᖓᓂ, ᑕᐃᒃᑯᐊ ᑕᒪᐃᓐᓂᒃ ᐊᔪᖅᑎᑕᐅᓂᖏᓐᓂᒃ ᒪᓕᒐᑎᒍᑦ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ (ᑎᑎᕋᖅᓯᒪᔪᑦ 32-ᒥᓗ 33-ᒥᓗ) ᐊᑐᖅᑕᐅᕙᒃᐳᑦ ᑕᒪᐃᓐᓂᒃ ᑎᖕᒥᐊᖃᕐᕕᐅᔪᓂ 

ᐊᒻᒪᓗ ᐃᒪᕐᒥᐅᑕᖃᕐᕕᐅᔪᓂ, ᐊᒻᒪᓗ ᑕᒪᐃᓐᓂ ᐆᒪᔪᖃᕐᕕᐅᓂᖏᓐᓂ ᓄᓇᓂ ᑲᓇᑕᐅᑉ ᓄᓇᖁᑎᒋᔭᖏᓐᓂ ᐊᒻᒪᓗ 

ᐃᒪᖁᑎᒋᔭᖏᓐᓂ. ᑕᒪᒃᑯᐊ ᐊᔪᕐᓇᖅᑎᑕᐅᒋᕗᑦ ᐊᑐᖅᑕᐅᔪᓐᓇᕐᓂᖅ ᐆᒪᔪᖃᕐᓂᖏᓐᓂ ᓄᓇᓂ ᑎᑎᕋᖅᑕᐅᓯᒪᓕᖅᑐᓂᒃ 

ᒪᓕᒐᓕᐅᕈᑕᐅᕋᓂᒃᓯᒪᔪᓂᒃ ᓇᓴᐅᑎᓕᖕᒥ 1 ᑕᐃᒃᑯᓂᖓ ᐃᓕᑕᕆᔭᐅᓯᒪᓕᖅᑐᓂ ᐆᒪᔪᕐᓂᒃ ᓄᖑᓯᒪᓕᖅᑐᓂᒃ 

ᓇᔪᖅᐸᒃᑕᑐᖃᕆᔭᖏᓐᓂ, ᓄᖑᓕᒑᓕᖅᑐᓂᒃ ᐅᕝᕙᓗᓐᓃᑦ ᐅᓗᕆᐊᓇᖅᑐᒦᓕᕐᓂᖏᓐᓂᒃ. ᒪᓕᒐᕐᓂᒃ ᓱᕋᐃᓂᐅᖕᒪᑦ 

ᑐᖅᑰᑎᔪᖃᖅᐸᑦ, ᐋᓐᓂᖅᓯᔪᖃᖅᐸᑦ, ᑎᒍᓯᔪᖃᖅᐸᑦ ᐅᕝᕙᓗᓐᓃᑦ ᐱᓯᒪᔪᖃᖅᐸᑦ ᑕᒪᒃᑯᓂᖓᑦ ᐊᒥᓲᖏᓗᐊᓕᖅᑐᓂᒃ 

ᐆᒪᔪᓂᒃ, ᐊᒻᒪᓗ ᓱᕋᖅᑎᑕᐅᖃᑕᕐᓂᖏᓐᓂᒃ, ᐲᔭᖅᑕᐅᖃᕈᑎᒡᓗᓐᓃᑦ ᓇᔪᖅᐸᒃᑕᖏᓐᓂᒃ 

ᓯᑎᖏᓂᒡᓗᓐᓃᑦ/ᐃᒡᓗᖏᓃᒡᓗᓐᓂᑦ ᐆᒪᔪᐃᑦ. ᑲᓇᑕᒥ ᐆᒪᔪᓕᕆᔩᑦ ᐃᓕᑕᖅᓯᓯᒪᒍᑎᒃ ᐱᑕᖃᕆᐊᖃᒻᒪᕆᖕᓂᖏᓐᓂᒃ 

ᓄᓇᓂᒃ ᐊᒥᓲᖏᓗᐊᓕᖅᑐᓂᒃ ᐆᒪᔪᓂᒃ ᓄᓇᖏᑦ ᑎᖕᒥᐊᖃᕐᕕᐅᓂᕐᒥ, ᐅᓂᑳᕈᑕᐅᔭᕆᐊᖃᖅᐳᑦ ᓄᓇᖏᓐᓂᒃ 

ᖃᓄᐃᓕᐅᕐᕕᐅᓯᒪᓂᖏᑦ ᑕᐃᑲᓂ ᑲᓇᑕᒥ ᒪᓕᒐᓕᕆᓂᕐᒧᑦ ᐅᖃᓕᒫᒐᖏᓐᓂ ᑕᐃᔭᐅᔪᓂᒃ ᖃᓪᓗᓈᑎᑐᑦ Canada 

Gazette-ᑯᑦ. ᐃᓗᓕᖏᑦ 58-ᒦᑦᑐᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓂᒃ ᒪᓕᒐᐃᑦ ᐊᔪᖅᑎᑦᑎᕗᑦ 

ᓱᕋᖅᑎᖅᑕᐅᖃᑕᕈᓐᓇᕐᓂᖏᓐᓂᒃ ᐱᑕᖃᕆᐊᖃᒻᒪᕆᒃᑐᑦ ᓄᓇᖏᑦ ᐆᒪᔪᖃᕐᕕᐅᕙᒃᑐᑦ.  

ᑭᓇᑐᐃᓐᓇᖅ ᐅᖃᐅᓯᖃᕈᓐᓇᖅᐳᖅ ᐸᓴᒋᔭᐅᓕᖅᑐᓂᒃ ᒪᓕᒐᕐᓂᒃ ᓱᕋᐃᓗᑎᒃ ᐱᓕᕆᐊᖃᖅᑐᓂᒃ ᖃᖅᓴᐅᖅᑑᕐᒥ 

ᑎᖕᒥᐊᖃᕐᕕᖓᓂ ᓇᓕᐊᖕᓂᑐᐃᓐᓇᖅ ᐅᖃᐅᓯᐅᔪᓐᓇᖅᓱᑎᒃ ᑲᓇᑕᒥᓗᓐᓃᑦ ᓄᓇᕗᒻᒥᓗᓐᓃᑦ ᐆᒪᔪᓕᕆᔨᓄᑦ, 

ᐳᑭᑕᖅᓕᒃᑯᓐᓄᓪᓗᓐᓂᑦ, ᑲᓇᑕᒥ ᐆᒪᔪᓕᕆᔨᐅᔪᓄᓪᓗᓐᓂᑦ ᐅᕙᓂ (ec.nupermisscf-cwspermitnu.ec@canada.ca) 

ᐅᕝᕙᓗᓐᓃᑦ ᓇᖕᒥᓂᖅ ᐅᖃᐅᑎᔭᐅᓗᑎᒃ ᓇᓪᓕᐊᖕᓄᑐᐃᓐᓇᖅ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓄᑦ  

ᓴᓪᓕᓂ.

11 ᐸᕐᓇᐅᑏᑦ ᐊᑐᓕᖅᑎᑕᐅᓂᖏᑦ 

ᑲᓇᑕᒥ ᐆᒪᔪᓕᕆᔩᑦ ᐊᒻᒪᓗ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᐊᑐᓕᖅᑎᑦᑎᓂᐊᖅᑐᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᑕᒫᓂ ᐊᑯᓂᐅᓂᖃᕐᓂᐊᖅᑐᒧᑦ ᖁᓕᓄᑦ ᐊᕐᕋᒍᓄᑦ. ᐊᑐᓕᖅᑎᑕᐅᓂᖏᑦ ᒪᓕᖕᓂᐊᖅᑐᑦ 

ᐊᕐᕋᒍᑕᒫᖅ ᐱᓕᕆᐊᒃᓴᖏᓐᓂᒃ ᐸᕐᓇᐅᑎᒋᓯᒪᔭᖏᓐᓂᒃ ᐊᒻᒪᓗ ᐱᓕᕆᔨᖃᕈᓐᓇᕐᓂᖏᓐᓂᒃ ᐊᒻᒪᓗ 

ᑮᓇᐅᔭᒃᓴᓂᒃᑕᐅᓯᒪᓂᖏᓐᓂᒃ. ᑲᓇᑕᒥ ᐆᒪᔪᓕᕆᔩᑦ ᐊᒻᒪᓗ . ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ 

ᐊᑐᖃᑦᑕᕐᓂᖅᓴᐅᓂᐊᖅᑐᑦ ᐋᕿᒋᐊᖃᑦᑕᕈᓐᓇᖅᑕᖏᓐᓂᒃ ᐊᐅᓚᑦᑎᓂᖃᕐᓂᕐᒥᒃ.  

ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᐊᑐᓕᖅᑎᑦᑎᕙᖕᓂᐊᖅᑐᑦ ᒪᓕᒃᓗᑎᒃ ᑕᒪᐃᓐᓄᑦ ᐱᓕᕆᐊᕆᔭᐅᓯᒪᓂᖏᓐᓂᒃ 

ᐃᓚᒋᔭᐅᔪᓕᒫᓄᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 2.1.9). ᑲᓇᑕᒥ ᐆᒪᔪᓕᕆᔩᑦᑕᐅᖅ 

ᖃᐅᔨᒋᐊᖃᑕᕐᓂᐊᖅᑐᑦ ᐊᑐᓕᖅᑎᑕᐅᓂᖏᓐᓂᒃ ᐸᕐᓇᐅᑏᑦ ᑕᓕᒪᐃᑦ 5 ᐊᕐᕋᒍᐃᑦ ᐊᖏᕈᑕᐅᓚᐅᕐᓂᖏᓐᓂᒃ ᐊᒻᒪᓗ 

ᑭᖑᓂᐊᒍᑦ ᖁᓕᑦ 10 ᐊᕐᕋᒍᐃᑦ ᓈᔭᕋᖓᒥᒃ, ᒪᓕᒃᓗᑎᒃ ᐊᐅᓚᑦᑎᓂᕐᒧᑦ ᐱᓕᕆᐊᒃᓴᖏᓐᓂᒃ ᐃᓕᑕᕆᔭᐅᓯᒪᔪᓂᒃ ᑕᐃᑲᓂ 

ᐊᕕᒃᑐᖅᓯᒪᓂᖏᓐᓂᒃ ᑕᑯᑎᑦᑎᔾᔪᑎᒃᓴᖏᓐᓃᑦᑐᓂᒃ 10-ᒥ ᐃᓗᓕᖏᓃᑐᓂᒃ. ᑖᒃᑯᐊ ᑎᑎᕋᖅᓯᒪᓂᖏᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᒃ ᐊᓯᔾᔩᓗᑕᐅᔾᔮᖏᑦᑐᑦ ᐊᕐᕋᒍᑕᒫᖅ ᐱᓕᕆᐊᒃᓴᕆᓂᐊᖅᑕᖏᓐᓂᒃ ᐸᕐᓇᑕᐅᕙᒃᑐᓂᒃ, ᐃᑲᔪᕐᓂᖃᕐᒪᑕ 

ᓴᕿᑎᑕᐅᓯᒪᓂᖏᓐᓂᒃ ᓯᕗᓪᓕᖅᐸᐅᔾᔭᐅᖁᔭᐅᓯᒪᔪᑦ ᑎᑎᖃᖁᑎᒋᔭᐅᓂᖅ.  

ᑲᓇᑕᒥ ᐆᒪᔪᓕᕆᔨᒃᑯᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᖃᑕᕐᓂᐊᖅᑐᑦ 

ᖃᐅᔨᒪᔾᔪᑎᒃᓴᓂᒃᑕᐅᕙᓪᓕᐊᔪᓂᒃ ᑕᐃᒃᑯᓇᖔᖅᑐᓂᒃ ᓇᐅᑦᑎᖅᑐᖅᑕᐅᔭᖅᑐᖅᓯᒪᓂᖏᓐᓂᒃ ᐊᒻᒪᓗ 

ᖃᐅᔨᓴᖅᑕᐅᓚᐅᖅᑐᓂᒃ ᐱᓕᕆᐊᖑᔪᓂᒃ ᐊᒻᒪᓗ ᐊᑐᖅᑕᐅᓗᑎᒃ ᖃᐅᔨᒪᔾᔪᑕᐅᓂᕐᒧᑦ ᓯᕗᓂᒃᓴᒥ ᐊᐅᓚᑦᑎᓂᖏᓐᓄᑦ 

ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᓄᑦ. ᓇᒻᒪᖕᓂᐊᕌᖓᑦ, ᑐᑭᓯᓂᐊᕐᕕᐅᕙᖕᓂᐊᕐᒥᔪᑦ ᓴᓪᓕᕐᒥᐅᑦ. ᑲᓇᑕᒥ ᐆᒪᔪᓕᕆᔩᑦᑕᐅᖅ 

ᐊᑐᖃᑦᑕᕐᓂᐊᕐᒥᔪᑦ ᑕᒪᒃᑯᓂᖓ ᖃᐅᔨᒪᔾᔪᑎᒃᓴᓂᒃᑕᐅᔪᓂ ᖃᐅᔨᓴᕈᑕᐅᓗᑎᒃ ᑲᓇᑕᒥ ᑮᓇᐅᔭᓂᒃᓴᑕᐅᕙᖕᓂᖏᓐᓂᒃ 

ᐱᓕᕆᐊᖃᕈᓐᓇᕐᓂᖅ ᑐᕌᒐᕆᔭᐅᔪᓂᒃ ᐱᔾᔪᑎᖃᖅᑐᓂᒃ ᓴᐳᓐᓂᐊᖅᑕᐅᓯᒪᓂᖏᓐᓂᒃ ᓄᓇᐃᑦ, ᓯᕗᓂᒃᓴᐅᓂᐊᖅᑐᒥᓗ 

ᑎᒃᑯᐊᖅᑕᐅᔪᒫᕐᒥᔪᓂᒃ ᑐᕌᒐᕆᔭᐅᔪᒫᕐᒥᔪᓂᒃ ᐱᓕᕆᐊᖃᕈᓐᓇᕐᓂᖏᓐᓄᑦ. 

ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 10: ᑕᓪᓕᒪᓄᑦ ᐊᕐᕌᒍᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ ᐊᑐᓕᖅᑎᑦᑎᕙᓪᓕᐊᓂᖅ 

ᐱᓕᕆᐊᓂᒃ 

Year 

1 2 3 4 5 

ᐅᖃᐅᔾᔨᖃᑕᕐᓂᖅ ᒥᓂᔅᑕᖓᓂᒃ ᐊᕙᑎᓕᕆᓂᕐᒧᑦ, ᓈᒻᒪᒃᓯᔭᕌᖓᑦ, ᑕᒪᐃᓂᒃ ᐱᔾᔪᑎᖃᖅᑐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᕆᓂᕐᒥᒃ; ᐅᔾᔨᖅᑐᑦᑎᐊᕐᓗᑎᒃ ᐃᓱᒪᒃᓴᖅᓯᐅᕈᑕᐅᑦᑎᐊᖃᑦᑕᕐᓗᑎᒃ 

ᖃᓄᐃᑦᑐᑐᐃᓐᓇᐃᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᐅᓯᒪᔪᑦ ᑲᑎᒪᔨᖏᓐᓄᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 3.3). 
X X X X X 

ᐱᔭᕆᖅᑕᐅᖃᑕᕐᓗᑎᒃ ᖃᓄᐃᓕᐅᕈᑕᐅᓂᖏᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᓄᑦ ᐅᖃᐅᓯᐅᓯᒪᔪᑦ ᐃᓄᐃᑦ ᐃᑲᔫᓯᐊᖅᑕᕈᑎᒃᓴᖏᓐᓄᑦ ᐊᖏᕈᑎᑎᒍᑦ, ᐃᓚᖃᕐᓗᑎᒃ 

ᐅᖃᐅᔾᔨᒋᐊᖅᑎᐅᖃᑕᕐᓂᖏᓐᓂᒃ ᒪᑯᓂᖓ ᐱᔪᓂᒃ:   

 ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᖅᑎᒍᑦ ᖃᓄᐃᓕᐅᕈᑎᒃᓴᖏᓐᓂᒃ ᐊᒻᒪᓗ ᐱᓕᕆᐊᒃᓴᖏᓐᓄᑦ ᐸᕐᓴᐅᑎᖏᓐᓄᑦ ᓄᓇᕗᒻᒥ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 3.4); 

 ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐊᕆᓯᒪᔭᖏᓐᓂᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 3.5 to 3.7);  

 ᐊᕕᒃᑐᖅᓯᒪᓂᖏᓐᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᑲᔪᖅᓱᖅᑕᐅᓯᒪᓂᖏᓐᓂᒃᑦ ᐱᔪᓐᓇᐅᑎᑖᕋᓱᒃᑐᓂᒃ ᐅᒃᑐᕈᑎᖏᓐᓂᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 4.3); 

 ᑕᖕᒫᕐᕕᐅᕙᖕᓂᖏᓐᓂᒃ ᐊᒻᒪᓗ ᐃᒡᓗᕋᓛᖃᕐᕕᐅᓂᖏᓐᓂᒃ ᖃᖅᓴᐅᖅᑐᒥ ᑎᖕᒥᐊᖃᕐᕕᖕᒥ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 5.5); 

 ᐱᑕᖃᕐᓂᖏᓐᓂᒃ ᓄᓇᒥᑦᑐᓂᒃ ᐱᒻᒪᕆᐅᓂᖃᖅᑐᓂᒃ ᐃᓄᖕᓄᑦ, ᑕᐃᒃᑯᓂᖓ ᐅᖃᐅᓯᒃᑯᑦ ᐅᓂᒃᑳᕈᑕᐅᓯᒪᔪᓂᒃ, ᐃᓄᖃᕐᕕᐅᕙᓚᐅᖅᑐᓂᒃ ᐱᓕᕆᐊᖑᓯᒪᔪᓂᒃ ᐊᒻᒪᓗ ᐃᓄᐃᑦ 

ᐅᖃᐅᓯᑐᖃᖏᓐᓂᒃ ᑕᐃᒎᓯᑐᖃᖏᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 6.4-ᒥᒃ 6.7-ᒧᑦ); 

 ᖃᐅᔨᓴᖅᑕᐅᓯᒪᓂᖏᓐᓂᒃ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 10.2) 

 ᑲᓇᑕᒥ ᐆᒪᔪᓕᕆᔨᑦ ᖃᓄᐃᓕᐅᖅᑎᐅᓂᖏᓐᓂᒃ ᓴᐳᓐᓂᐊᖅᑕᐅᓂᖏᓐᓄᑦ ᐃᓄᖃᕐᕕᕕᓂᑐᖃᐃᑦ ᓄᓇᐃᑦ, ᐱᖁᑎᕕᓂᖃᕐᕕᐅᔪᑦ, ᐱᖁᑎᕕᓂᖃᕐᑯᐅᔪᑦ ᐊᑐᖅᑕᐅᕙᓚᐅᖅᑐᓂᒃ, 

ᐃᓕᖅᑯᓯᑐᖃᕐᒥᒍᑦ ᐃᓄᐃᑦ ᐱᒻᒪᕆᐅᓂᖏᑦ ᓄᓇᐃᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 11.3); 

 ᐊᐅᓚᑕᐅᓂᖏᑦ ᐊᒻᒪᓗ ᓴᐳᓐᓂᐊᖅᑕᐅᓯᒪᓂᖏᑦ ᐆᒪᔪᐃᑦ ᐊᒻᒪᓗ ᐆᒪᔪᐃᑦ ᑕᒪᒃᑯᐊ ᓇᔪᒐᕆᕙᒃᑕᖏᑦ ᓄᓇᐃᑦ ᐃᒪᐃᓪᓗᓐᓃᑦ ᐃᑲᑦᑐᐊᑉ ᑎᖕᒥᐊᖃᕐᕕᖓᓃᑦᑐᓂᒃ (ᐃᓄᐃᑦ 

ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 12.2); 

 ᐱᖑᖅᑎᑕᐅᓂᖏᑦ, ᐊᖏᒡᓕᒋᐊᖅᑕᐅᓂᖏᑦ, ᖃᓄᖅ ᐃᓕᑕᕆᔭᐅᓂᖓᓂᒃ ᐊᓯᔾᔨᖅᑕᐅᓂᖏᑦ, ᒥᑭᒡᒋᐊᖅᑕᐅᓂᖏᑦ ᐅᕝᕙᓗᓐᓃᑦ ᐊᑐᕈᓐᓃᖅᑎᑕᐅᔪᓐᓇᕐᓂᖏᑦ ᖃᖅᓴᐅᖅᑑᕐᒥ 

ᑎᖕᒥᐊᖃᕐᕕᖏ, ᐱᔭᕆᐊᖃᕌᖓᒥᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 13.5); ᐊᒻᒪᓗ  

 ᓂᐅᕐᕈᐊᑦ ᐳᓚᕋᑏᑦ ᐊᑐᖃᑕᕐᓂᖏᑦ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥᒃ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑏᑦ ᐃᓗᓕᖏᑦ 14.2 ᐊᒻᒪᓗ 14.4). 

X X X X X 

ᐱᔫᒥᓴᐃᕙᒡᓗᑎᒃ ᐃᑲᔪᖅᓱᐃᕙᒡᓗᑎᓪᓗ ᖃᐅᔨᓴᖅᑕᐅᕙᖕᓂᖏᓐᓂᒃ ᐅᕙᓗᓐᓃᑦ ᓇᐅᑦᑎᖅᑐᐃᕕᐅᕙᖕᓂᖓᓂᒃ, ᐃᓚᖃᕐᓗᑎᒃ ᑲᑎᖅᓱᖅᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ, 

ᖃᐅᔨᒪᔾᔪᑕᐅᖃᑕᕐᒪᑕ ᐊᐅᓚᑎᕙᖕᓂᖅ ᖃᖅᓴᐅᖅᑑᑉ ᑎᖕᒥᐊᖃᕐᕕᖓᓂᒃ ᐅᕝᕙᓗᓐᓃᑦ ᖃᐅᔨᒪᔭᐅᖏᓂᖏᓐᓂᒃ ᖃᐅᔨᒪᓕᕈᑕᐅᕙᖕᒪᑕ ᐊᑑᑎᖃᕐᓂᖏᓐᓄᑦ.   
X X X X X 

ᑎᑎᕋᖅᓯᒪᓗᑎᒃ ᑐᓴᐅᒪᖃᑦᑕᐅᑎᕙᖕᓂᕐᒧᑦ ᐸᕐᓇᐅᑎᓂᒃ, ᑐᑭᓯᓂᐊᕐᕕᐅᖃᑦᑕᕐᓗᑎᒃ ᓴᓪᓕᕐᒥᐅᑦ, ᖃᐅᔨᒪᔭᐅᑦᑎᐊᒃᑲᓂᕈᓐᓇᕐᓂᐊᕐᒪᑕ ᓄᓇᓕᖕᓄᑦ ᒫᓐᓇᐅᓕᖅᑐᖅ ᐊᒻᒪᓗ ᐱᔪᓐᓇᐅᑎᖃᕆᐊᖃᕐᓗᑎᑦ

ᐱᓕᕆᐊᖑᔪᓐᓇᕐᓂᖏᓐᓂᒃ ᑎᖕᒥᐊᖃᕐᕕᖕᒥ, ᐱᒻᒪᕆᐅᔪᓂᒡᓗ ᐋᓐᓂᐊᖅᑐᓕᕆᓂᕐᒥᒃ, ᐅᓗᕆᐊᓇᖅᑐᖃᕆᐊᖃᖏᓂᕐᒧᓪᓗᓐᓃᑦ ᐃᓱᒪᓘᑕᐅᔪᓂᒃ ᖃᐅᔨᒪᑎᑦᑎᖃᑕᕐᓂᕐᒥᒃ ᐊᒻᒪᓗ 

ᐊᑑᑎᖃᑦᑎᐊᕐᓂᐊᖅᑐᓂᒃ ᐅᖃᐅᓯᐅᑎᑦᑎᖃᑕᕐᓗᑎᒃ ᐃᓄᖕᓂᒃ ᐊᑐᖅᐸᒃᑐᓂᒃ ᓄᓇᒥᒃ ᑕᐅᕙᓂ. 

X X X 

ᐊᑐᓕᖅᑎᑦᑎᓗᑎᒃ ᓄᓇᓕᖕᓂ ᑐᓴᐅᒪᑎᑦᑎᖃᑕᕐᓂᕐᒧᑦ ᐸᕐᓇᐅᑎᒃᓴᓂᒃ ᐊᑐᕐᓂᐊᖅᑕᖏᓐᓂᒃ. X X X 

ᐃᓄᖕᓂᒃ ᖃᐅᔨᒪᑎᑦᑎᓂᖅᓴᐅᒋᐊᖃᑕᕐᓗᑎᒃ ᐱᒻᒪᕆᐅᓂᖓᓂᒃ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥᒃ ᐆᒪᔪᖃᕐᓂᖓᓄᑦ ᐊᒻᒪᓗ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐱᒻᒪᕆᐅᔪᓂᒃ ᐱᑕᖃᕐᕕᐅᓂᖓᓂᒃ. X X X 

ᑎᑎᕋᖅᑕᐅᖃᑕᕐᓗᑎᒃ ᐅᓂᒃᑳᖅᑕᐅᖃᑕᕐᓗᑎᒡᓗ ᒪᓕᒐᕐᓂᒃ ᓱᕋᐃᔪᖃᖅᑐᓂᒃ ᐱᓕᕆᔪᖃᖅᐸᑦ. X X X X X 



ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   83

ᐱᓕᕆᐊᓂᒃ 

Year 

1 2 3 4 5 

ᐃᓚᐅᖃᑕᕐᓗᑎᒃ ᐊᕕᒃᑐᖅᓯᒪᓂᖏᓐᓂ ᐱᓕᕆᐊᖑᕙᓪᓕᐊᖅᑐᓂᒃ ᐱᒋᐊᖅᑎᑕᐅᓕᖅᑐᓂᒡᓗᓐᓃᑦ ᐃᑲᔪᖅᓱᐃᓂᕐᒧᑦ ᓴᐳᓐᓂᐊᖅᑕᐅᓂᖓᓂᒃ ᑎᖕᒥᐊᖃᕐᕕᐅᑉ, ᓄᓇᖏᓐᓂᒡᓗ ᐊᕙᓗᐊᓃᑦᑐᓂᒃ. X X X X X 

ᑎᑎᖃᖁᑎᖃᐃᓐᓇᕐᓗᑎᒃ ᒫᓐᓇᐅᔪᖅ ᐱᑕᖃᕐᓂᖏᓐᓂᒃ ᐃᒡᓗᕋᓛᑦ ᑎᖕᒥᐊᕐᑲᕐᕕᖕᒥ, ᐱᓕᕆᖃᑎᒋᕙᒡᓗᒋᑦ ᐊᐃᕖᑦ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ X X X X X 

11.1 ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐋᕿᒋᐊᖅᑕᐅᔪᓐᓇᕐᓂᖏᑦ 

ᑲᓇᑕᒥ ᐆᒪᔪᓕᕆᔨᒃᑯᑦ ᐋᕿᒋᐊᖅᓯᔪᓐᓇᖅᑐᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᖃᖓᑐᐃᓐᓇᖅ. ᑭᓇᒃᑯᑐᐃᓐᓇᐃᑦ 

ᒐᕙᒪᓃᑐᑦ ᐃᓄᐃᓪᓗᓐᓃᑦ ᐊᒃᑐᖅᑕᐅᓯᒪᔪᓂᑦ ᑖᒃᑯᓄᖓ ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ ᑐᒃᓯᕋᕈᓐᓇᖅᑐᑦ 

ᐱᒋᐊᖅᑎᑕᐅᖁᔭᖏᓐᓂᒃ ᐋᕿᒋᐊᖅᑕᐅᖁᔨᓂᖅ ᐅᖃᕐᕕᐅᓗᑎᒃ ᑲᓇᑕᒥ ᐆᒪᔪᓕᕆᔨᐅᔪᑦ (ᐃᓄᐃᑦ ᐃᑲᔫᓯᐊᒃᓴᖏᓐᓄᑦ 

ᐊᖏᕈᑏᑦ ᐃᓗᓕᖏᑦ 3.7.1). ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᑭᖑᓂᐊᒍᓪᓗ ᐋᕿᒋᐊᖅᑕᐅᓯᒪᓂᖏᑦ ᑎᑎᕋᖅᑕᐅᓯᒪᔪᑦ 

ᐊᖏᖅᑕᐅᔭᕆᐊᖃᕐᓂᐊᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  

ᑕᐃᒃᑯᐊ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᐱᔭᕇᖅᓯᓂᐊᖅᑐᑦ ᖃᓄᐃᑐᑐᐃᓐᓇᕐᓂᕐᒥᒃ 

ᐋᕿᒋᐊᖅᑕᐅᓯᒪᓂᖏᓐᓂᒃ ᐊᓯᔾᔨᖅᑕᐅᓂᖏᓐᓂᒡᓗᓐᓃᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ. ᑲᓇᑕᒥ ᐆᒪᔪᓕᕆᔨᑦ ᑲᒪᔨᐅᓂᐊᖅᐳᑦ 

ᓯᓚᑖᓄᑦ ᑐᑭᓯᓂᐊᕈᑕᐅᔭᕆᐊᖃᖅᑐᓂᒃ ᕿᒥᕐᕈᐊᖅᑕᐅᓂᖏᓐᓂᒡᓗ ᐸᕐᓇᐅᑏᑦ. ᐊᓯᔾᔨᖅᑕᐅᔪᑦ ᕿᒥᕐᕈᐊᖅᑕᐅᓂᖏᓐᓂ 

ᐊᖏᕈᑕᐅᓂᖏᓪᓗ ᒪᓕᖕᓂᐊᖅᑐᑦ ᐃᓗᓕᖏᓐᓂᒃ 5.3.34(c) ᐊᒻᒪᓗ 5.3.16 ᒪᓕᒐᖏᓐᓂᒃ ᐃᓗᐊᓂ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᑎᒍᑦ. 

11.2 ᐊᐅᓚᑦᑎᔨᐅᔪᓐᓇᕐᓂᕐᒧᑦ ᑎᓕᔭᐅᓯᒪᔪᑦ 

ᐊᐅᓚᑦᑎᔨᐅᕗᖅ ᑲᓇᑕᐅᑉ ᒥᓂᔅᑕᖓᑦ ᐊᕙᑎᓕᕆᓂᕐᒧᑦ ᒪᓕᒃᑕᐅᓗᑎᒃ ᑲᑎᒻᒪᐅᑕᐅᕙᖕᓂᖏᑦ ᑎᖕᒥᐊᓕᕆᓂᕐᒧᑦ 

ᒪᓕᒐᐃᑦ ᐊᒻᒪᓗ ᑎᖕᒥᐊᖃᕐᕕᖕᓄᑦ ᒪᓕᒐᓗᑐᐃᑦ, ᐱᔪᓐᓇᐅᑕᐅᓂᖏᓐᓄᑦ ᐊᕙᑎᓕᕆᔨᕐᔪᐊᒃᑯᑦ ᐱᓕᕆᕕᖏᓐᓂᒃ 

ᓴᕿᑎᑦᑎᔪᓐᓇᕐᓂᖅ ᐊᐅᓚᑦᑎᔪᓐᓇᕐᓂᕐᓗ ᑎᖕᒥᐊᖃᕐᕕᖕᓂᒃ. ᑲᓇᑕᒥ ᐆᒪᔪᓕᕆᔨᑦ ᐊᐅᓚᑦᑎᔨᐅᕙᒃᑐᑦ ᑕᒪᒃᑯᓂᖓ 

ᐊᕙᑎᓕᕆᔨᕐᔪᐊᒃᑯᑦ ᐱᓕᕆᕕᖏᓐᓂ. ᓄᓇᕗᒻᒥ, ᐃᓄᐃᑦ ᐱᒻᒪᕆᐅᔪᓂᒃ ᐃᓚᒋᔭᐅᕗᑦ ᐃᓱᒪᓕᐅᖅᑎᐅᖃᑕᕐᓂᕐᒧᑦ 

ᐆᒪᔪᓕᕆᓂᕐᒥᒃ ᐊᒻᒪᓗ ᐆᒪᔪᖃᕐᕕᐅᕙᖕᓂᖏᓐᓂᒃ ᓄᓇᓂᒃ ᐊᑐᖅᑕᐅᔭᕆᐊᖃᕐᒪᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ.

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᐊᑐᓕᖅᑎᑦᑎᔨᐅᕙᒃᐳᑦ ᐊᒥᓱᓂᒃ ᐃᓗᓕᖏᓐᓂᒃ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᓃᑐᓂᒃ ᐊᒻᒪᓗ ᑕᐃᒃᑯᓂᖓ ᐃᓄᐃᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᓂᒃ, ᐅᖃᐅᔾᔨᒋᐊᖅᑎᐅᓂᕐᒧᑦ 

ᑲᑎᒪᔨᕋᓛᖑᓂᖏᓐᓄᑦ ᖃᐅᑕᒫᖅᓯᐅᑎᓂᒃ ᐊᐅᓚᑦᑎᔨᐅᓂᖅ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥᒃ.

12 ᐱᓕᕆᖃᑎᒌᑦᑎᐊᕈᓐᓇᕐᓂᖅ 

ᑲᔪᓯᔪᓐᓇᑦᑎᐊᕐᓂᐊᕈᑎᒃ ᑖᒃᑯᐊ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᑐᖓᕕᖃᒻᒪᕆᖕᓂᐊᖅᐳᑦ 

ᐱᓕᕆᖃᑎᒌᑦᑎᐊᕈᓐᓇᕐᓂᖏᓐᓂᒃ ᑐᑭᓯᓂᐊᕈᑕᐅᕙᖕᓂᖏᓐᓂᒡᓗ ᑲᓇᑕᒥ ᐆᒪᔪᓕᕆᔨᒃᑯᑦ, ᓴᓪᓕᕐᒥᐅᓪᓗ ᐃᓄᖁᑎᖏᑦ, 

ᐊᓯᖏᓪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓕᕆᕕᖏᑦ ᐊᒻᒪᓗ ᑎᒥᖁᑎᒋᔭᖏᑦ, ᓄᓇᕗᑦ ᒐᕙᒪᒃᑯᖏᑦ, ᒐᕙᒪᐅᖏᑦᑐᓪᓗ 

ᑲᑐᔾᔨᖃᑎᒌᖏᑦ; ᐃᖕᒥᒍᑦᑕᐅᖅ ᐱᓇᓱᐊᒐᖃᕐᓂᖏᓐᓄᑦ, ᐃᓚᒋᔭᐅᔭᕆᐊᖃᕐᒪᑕ ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖓᓂᒃ 

ᓴᐳᓐᓂᐊᕐᒧᑦ ᐊᒻᒪᓗ ᐊᑯᓂᐅᒋᐊᕐᓂᐊᖅᑐᒧᑦ ᐱᑕᖃᑦᑎᐊᖁᔨᓂᖅ ᐆᒪᔪᓂᒃ ᐊᒻᒪᓗ ᓇᔪᒐᕆᕙᒃᑕᖏᓐᓂᒃ. ᑕᒪᒃᑯᐊ 

ᐃᓚᖃᕆᕗᑦ ᐱᓕᕆᖃᑎᒋᔭᐅᖃᑕᕐᓂᖏᓐᓂᒃ ᖃᐅᔨᓴᖃᑕᕐᓂᒥᒃ ᐱᓕᕆᔨᐅᕙᒃᑐᑦ, ᓄᓇᒥᒃ ᐊᐅᓚᑦᑎᔨᐅᕙᒃᑐᑦ ᐊᒻᒪᓗ 

ᐃᖃᓗᓕᕆᓂᕐᒥᒃ/ᐃᒪᕐᒥᐅᑕᓂᒃ ᐊᐅᓚᑦᑎᔨᐅᖃᑕᐅᕙᒃᑐᑦ. ᐊᑐᓕᖅᑎᑕᐅᑦᑎᐊᕐᓂᐊᕈᑎᒃ ᐊᒻᒪᓗ ᐊᐅᓚᑕᐅᑎᐊᕐᓂᐊᕈᑎᒃ 

ᐊᑐᒐᒃᓴᓕᐊᕆᔭᐅᓯᒪᔪᑦ, ᐱᓕᕆᐊᒃᓴᖏᓪᓗ, ᓴᐳᓐᓂᐊᖅᑕᐅᔾᔪᑎᒃᓴᐃᓪᓗ ᐅᖃᐅᓯᐅᓯᒪᔪᑦ ᑎᖕᒥᐊᖃᕐᕕᖕᒥ 

ᐱᓕᕆᐊᒃᓴᐅᓂᖏᑦ ᐊᔪᕐᓇᕋᔭᖅᑐᑦ ᑕᒪᒃᑯᐊ ᐊᐅᓚᑦᑎᔨᐅᖃᑕᐅᕙᒃᑐᓄᑦ ᐊᓯᐊᒍᓪᓗ ᐱᓕᕆᖃᑎᒌᖕᓂᕐᒧᑦ 

ᐋᕿᐅᒪᔭᐅᓐᓂᖏᒃᑯᑎᒃ. ᑕᐃᒃᑯᐊ ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓄᑦ ᐊᒻᒪᓗ ᑲᓇᑕᒥ 

ᐅᒪᔪᓕᕆᔨᒃᑯᑦ ᑐᑭᓕᐅᖅᑎᐅᕙᖕᓂᐊᖅᑑᒃ ᐱᓇᓱᐊᖃᑎᒌᒍᓐᓇᕐᓂᕐᓂᖏᓐᓂᒃ ᑲᒪᔨᐅᓗᑎᒃ.  

12.1 ᐃᓄᐃᑦ ᐊᒻᒪᓗ ᒐᕙᒪᐃᑦ ᐱᓕᕆᖃᑎᒌᒎᓐᓇᕐᓂᖏᑦ 

ᐃᕐᓂᐅᕐᕕᒃᑯᑦ ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᑦ ᐅᖃᐅᔾᔨᒋᐊᖅᑎᐅᕙᖕᓂᐊᖅᑐᑦ ᐊᐅᓚᑕᐅᖕᓂᖏᓐᓂᒃ ᑕᐃᒃᑯᐊ 

ᑎᖕᒥᐊᑦ ᐊᒥᓲᓂᖏᑦ, ᑐᑭᓯᓂᐊᕐᕕᖃᑦᑕᕐᓗᑎᒃ ᓄᓇᑖᕈᑎᑎᒍᑦ ᓴᖅᑭᑎᑕᐅᔪᑦ ᐃᓄᖕᓂᒃ ᑭᒡᒐᖅᑐᐃᔨᐅᕙᖕᓂᕐᒧᑦ 

ᑲᑎᒪᔨᒐᓴᖏᑦ ᒐᕙᒪᐅᔪᑎᑐᑦ (ᓲᕐᓗ ᑕᐃᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᓄᓇᕗᒻᒥ ᓄᓇᐃᑦ ᐊᑑᑎᒃᓴᖏᓐᓂᒃ 

ᐸᕐᓇᐅᑎᓕᕆᓂᕐᒧᑦ ᑲᒥᓯᓇᐃᑦ ᐊᒻᒪᓗ ᓄᓇᐃᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ) ᐊᒻᒪᓗ 

ᓄᓇᓕᖕᓂ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᖏᑦ ᐊᒻᒪᓗ ᐱᔪᓐᓇᕐᓂᖃᖅᑎᑕᐅᔪᑦ ᐊᓯᖏᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᐱᒻᒪᕆᐊᓗᖕᒥᒃ ᖃᓄᐃᓕᐅᖅᑎᒋᔭᐅᕗᑦ ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᒃ ᐊᐅᓚᑦᑎᕙᖕᓂᕐᒥᒃ ᓄᓇᕗᒻᒥ, ᐊᒻᒪᓗ 

ᒪᓕᒐᓪᓗᑐᖃᖅᑎᑕᐅᕙᖕᓂᖏᓐᓂᒃ ᐊᖑᓇᓱᒡᕕᐅᔪᓐᓇᕐᓂᖏᑦ ᑎᖕᒥᐊᖃᕐᕖᑦ. ᐊᓯᖏᑦ ᓄᓇᓖᑦ ᐊᒻᒪᓗ 

ᐊᕕᒃᑐᖅᓯᒪᓂᖏᓐᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ ᐊᕕᒃᑐᖅᓯᒪᓂᖓᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, 

ᐊᐃᕖᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᓴᓪᓕᓂ, ᐸᖅᑯᑏᑦ ᐃᓐᓇᑐᖃᐃᑦ ᑲᑎᒪᔨᕋᓛᖏᑦ, 

ᐃᓄᐃᑦ ᐱᐅᓯᑐᖃᖏᓐᓂᒃ ᐸᐸᑦᑎᔨᑦ, ᐊᒻᒪᓗ ᐊᐅᓛᕈᑎᓕᕆᔩᑦ ᓄᓇᕗᒻᒥ.  

12.2 ᓄᓇᕗᑦ ᒐᕙᒪᐃᑦ 

ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ ᐆᒪᔪᓕᕆᔨᖏᑕ ᐱᓕᕆᕕᖓᑦ ᒪᓕᒐᖅᑎᒍᑦ ᑎᓕᔭᐅᓯᒪᔪᑦ ᐊᐅᓚᑦᑎᔨᐅᕙᖕᓂᕐᒥᒃ 

ᓄᓇᒥᐅᑕᓂᒃ ᐆᒪᔪᓕᕆᔨᐅᓂᕐᒥᒃ ᓄᓇᕗᒻᒥ. ᐊᒻᒪᑦᑕᐅᖅ ᐃᓚᒋᔭᐅᓪᓗᑎᒃ ᒪᓕᒃᑕᐅᔭᕆᐊᖃᕐᓂᖏᑦ ᓄᓇᕗᒻᒥ 

ᐆᒪᔪᓕᕆᓂᕐᒧᑦ ᒪᓕᒐᐃᑦ, ᑖᒃᑯᐊ ᐆᒪᔪᓕᕆᔨᐅᓂᖏᑦ ᑲᒪᔨᐅᕙᒃᑐᑦ ᒐᕙᒪᒃᑯᑦ ᐱᔭᒃᓴᕆᕙᒃᑕᖏᓐᓂᒃ ᐊᒥᓱᓂᒃ ᑲᓇᑕᒥ 

ᒪᓕᒐᕆᔭᐅᔪᓂᒃ ᒪᓕᒋᐊᖃᕐᒪᑕ ᐊᒻᒪᓗ ᑕᒪᐃᓐᓂᒃ ᑲᓇᑕᓕᒫᒥ ᒪᓕᒐᕆᔭᐅᔪᓂᒃ, ᓄᓇᕐᔪᐊᕐᒥᐅᓄᓪᓗ ᐊᖏᕈᑕᐅᔪᓂᒃ 

ᐊᒻᒪᓗ ᑲᑎᒪᕐᔪᐊᕈᑕᐅᕙᒃᑐᓂᒃ ᐊᒻᒪᓗ ᐃᓚᖃᕆᓪᓗᑎᒃ ᑕᒪᒃᑯᐊ ᑲᔪᓰᓐᓇᖅᑐᒥᒃ ᑲᒪᔨᐅᕙᖕᓂᖅ ᐊᐅᓚᑦᑎᖃᑕᕐᓂᕐᒥᒃ 

ᓄᓇᕗᒻᒥ ᐆᒪᔪᕐᓂᒃ, ᑕᐃᑯᓂᖓᓗ ᒪᓕᒋᐊᖃᕆᓪᓗᑎᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ. ᐃᓚᖓᓂᒃ ᐱᓗᐊᖅᑐᒥᒃ 

ᑐᕋᒐᖃᖅᐳᑦ ᐱᓕᕆᕕᖏᑦ ᑖᒃᑯᐊ ᐱᔾᔪᑎᖃᖅᑐᑦ ᓇᓕᒧᒌᒃᑎᑦᑎᓇᓱᒋᐊᖃᕐᓂᖏᓐᓂᒃ ᐆᒪᔪᓕᕆᓂᕐᒥᒃ 

ᐊᐅᓚᑦᑎᔨᐅᓂᖏᓐᓂᒃ, ᒪᓕᒋᐊᖃᖅᑐᓂᒃ ᒪᓕᒐᒐᓴᐅᔪᓂᒃ, ᐊᒻᒪᓗ ᐊᑐᖃᑦᑕᕆᐊᖃᖅᓱᑎᒃ ᖃᓪᓗᓈᓄᑦ 

ᖃᐅᔨᓴᕈᓯᕆᔭᐅᕙᒃᑐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᒃᐱᒋᔭᐅᓗᑎᒡᓗ ᐱᒻᒪᕆᐅᑎᑕᐅᓂᖏᑦ 

ᐃᓄᖁᑎᒋᔭᐅᔪᓄᑦ ᐊᒻᒪᓗ ᐱᔭᕆᐊᖃᖃᑕᕐᓂᖏᑦ ᐃᓄᐃᑦ ᓄᓇᕗᒻᒥᐅᑦ.   

ᓄᓇᕗᑦ ᒐᕙᒪᐃᑦ ᐱᓕᕆᕕᖓᑕ ᐃᓕᖅᑯᓯᓕᕆᓂᕐᒧᑦ ᐱᒻᒪᕆᐅᑎᑕᐅᔪᓂᒡᓗ ᐃᓕᑕᕆᔭᐅᓯᒪᔪᓕᕆᔩᑦ ᐱᓕᕆᐊᖃᖅᐳᑦ 

ᓴᓇᔭᐅᖃᑕᕐᓂᖏᓐᓂᒃ ᐊᑐᓕᖅᑎᑕᐅᕙᖕᓂᖏᓐᓂᓗ ᐊᑐᐊᒐᐃᑦ, ᐊᑐᒐᒃᓴᐃᑦ ᐱᓕᕆᒃᓴᐃᑦ ᐊᒻᒪᓗ ᐱᔨᑦᑎᕋᐅᑏᑦ ᐃᓄᖕᓂᒃ. 

ᑕᒪᒃᑯᐊ ᐱᔨᑦᑎᕋᖅᐸᒃᑕᖏᑦ ᑐᕌᖓᔪᑦ ᓴᖏᓂᑖᕈᑕᐅᒋᐊᒃᑲᓐᓂᕐᓂᖅ ᐃᓕᖅᑯᓯᑐᖃᕆᔭᐅᔪᓂᒃ, ᐅᖃᐅᓯᑐᖃᕆᔭᐅᔪᓂᒃ, 

ᐱᒻᒪᕆᐅᓂᖃᖅᑎᑕᐅᔪᓂᒃ ᐊᒻᒪᓗ ᖃᓄᖅ ᐱᓕᕆᔪᓐᓇᕐᓂᖏᓐᓂᑦ ᓄᓇᕗᒻᒥᐅᑦ. ᓄᓇᕗᑦ ᒐᕙᒪᐃᑦ ᐱᓕᕆᕕᖓᑕ 

ᐃᓕᖅᑯᓯᓕᕆᓂᕐᒧᑦ ᐱᒻᒪᕆᐅᑎᑕᐅᔪᓂᒡᓗ ᐃᓕᑕᕆᔭᐅᓯᒪᔪᓕᕆᔩᑦ ᐱᓕᕆᖃᑎᖃᓲᖑᕗᑦ ᖃᐅᔨᒪᔨᑕᓂᕐᒃ 

ᐃᓄᖃᕐᕕᐅᕙᓚᐅᖅᑐᓂᒃ ᓴᐅᓂᕕᓂᖃᕐᕕᐅᕙᒃᑐᓂᒡᓗ ᐱᖁᑎᕕᖃᕐᕕᐅᔪᓂᒃ ᓄᓇᓕᖕᓂ, ᐃᓚᒋᓪᓗᓂᒋᑦ ᓄᓇᕗᒻᒥ 

ᓄᓇᓖᑦ, ᑕᐃᒃᑯᐊᓗ ᐃᓄᐃᑦ ᐱᐅᓯᑐᖃᖏᓐᓂᒃ ᐸᐸᑦᑎᔨᑦ ᐊᓯᖏᓐᓂᒡᓗ ᓄᓇᕗᒻᒥ ᑲᓇᑕᒥ ᒐᕙᒪᒃᑯᑦ 

ᑎᒥᖁᑎᒋᕙᒃᑕᖏᓐᓂᒃ.  

ᑎᑎᖃᐃᑦ ᐃᓚᒃᑲᓐᓂᖏᑦ 

ᑎᑎᖃᐃᑦ ᐃᓚᒃᑲᓐᓂᖏᑦ A: ᒪᓕᒐᖅᑎᒍᑦ ᐅᓂᒃᑳᖅᑕᐅᑦᑎᐊᕐᓂᖏᑦ ᓄᓇᐃᑦ ᓇᓃᓐᓂᖏᑦ 

ᒪᓕᒐᖅᑎᒍᑦ ᐅᖃᐅᓯᐅᓯᒪᕗᑦ ᐃᔾᔪᐊᖅᑕᐅᓯᒪᓪᓗᑎᒃ ᓇᖕᒥᓂᖅ ᑎᑎᕋᖅᓯᒪᓂᖏᑦ ᑕᐃᒃᑯᓇᖓᑦ ᑎᖕᒥᐊᖃᕐᕕᖕᓄᑦ 

ᒪᓕᒐᓪᓗᑐᕐᕆᔭᐅᔪᓂᒃ (C.R.C., c. 1036; 1958) ᐃᒪᓐᓇᐃᓕᖓᔪᓂᒃ: 

“ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ 

ᑕᒪᕐᒥᒃ ᐃᓚᒋᔭᐅᔪᑦ ᓄᓇᖏᓐᓄᑦ ᓴᓪᓕᐅᑉ ᕿᑭᖅᑖᓗᐊᓄᑦ ᐃᒪᖏᓄᓪᓗ ᕼᐊᑦᓴᓐᐲᑦ ᑕᓯᐅᔭᕐᔪᐊᕋᓗᐊᓂ, 

ᐊᕕᒃᑐᖅᓯᒪᓂᖓ ᑭᕙᓪᓕᐅᑉ, ᓄᓇᑦᓯᐊᕐᒥ, ᐃᓚᒋᔭᐅᓂᖏᑦ ᐱᓗᐊᖅᑐᒥᒃ ᐅᓂᒃᑳᖅᑕᐅᕗᑦ ᐃᒪᓐᓇᐃᓕᖓᓂᕋᐃᓪᓗᑎᒃ:  

ᐱᒋᐊᕐᕕᖃᖅᓱᓂ ᑕᒫᖓᑦ ᕿᑎᐊᓂᒃ ᖃᐅᔨᓴᕐᕕᐅᑉ ᐱᖁᑎᖃᕐᕕᐅᓂᒐᓂᒃ ᒍᐊᑉ ᓄᕗᐊᓂᒃ Gore Point-ᒥᒃ, ᑕᒪᓐᓇ 

ᐃᓕᑕᕆᔭᐅᓯᒪᔪᖅ ᖃᐅᔨᓴᕐᕕᒃ ᑕᑭᓂᖃᖅᓱᓂ 15-Fᐄᑦᓂᒃ ᐱᖓᓱᐃᓕᖃᖓᔪᒥᒃ ᕿᔪᕐᒥᒃ ᒪᑭᑕᔪᒥᒃ ᓴᓇᓯᒪᔪᖅ, ᑕᒫᖓᑦ,  

ᑐᑭᒧᐊᒃᑐᒥᒃ ᑐᕌᖓᓗᓂ ᐅᐊᖕᓇᖓᑕ ᐱᖓᖕᓇᖅᐸᓯᖓᓄᑦ  ᑐᑭᒧᐊᑦᑎᐊᖅᑐᒥᒃ ᑕᐅᕗᖓ ᑎᑭᓗᒍ ᓂᒋᖅᐸᓯᐅᓂᖅᐹᖑᓄᑦ 

ᕿᑭᖅᑕᓄᑦ ᑕᐃᒍᓯᖃᖏᑦᑐᒧᑦ 64°8’ ᐅᐊᖕᓇᒧᑦ/ᓂᒋᕐᒧᑦ ᐊᒻᒪᓗ ᓴᓂᒧᑦ ᑲᓇᖕᓇᒥᒃ ᐅᐊᖕᓇᒧᑦ 81°34.5’’; ᑕᒫᖓᑦ, 

ᑲᔪᓯᑎᓗᒍ ᓴᓂᒧᑦ 82°30’-ᒧᑦ; ᑕᒫᖓᑦ, ᑲᔪᓯᑎᓗᒍ ᑐᑭᒧᑦ ᓂᒐᓄᑦ 64°4’; ᑕᒫᖓᑦ, ᑲᔪᓯᑎᓪᓗᒍ ᓴᓂᒧᑦ ᓂᒋᖅᐸᓯᖓᑕ 

ᑲᓇᖕᓇᖓᓄᑦ ᑲᔪᓯᔪᒥᒃ ᑐᑭᒧᑦ 63°50’ ᐊᒻᒪᓗ 82°10; ᑕᒫᖓᑦ, ᑐᑭᒧᑦ ᐅᐊᖕᓇᖅᐸᓯᖓᓂᒃ ᑲᓇᖕᓇᖓᒧᑦ ᑲᔪᓯᑎᓪᓗᒍ 

ᓄᕗᐊᓄᑦ ᐱᒋᐊᕐᕕᐅᓯᒪᔪᒧᑦ ᑎᑭᐅᑎᓗᒍ ᑕᒪᕐᒥᒃ ᑲᑎᓪᓗᒋᑦ ᐊᖏᓂᖃᖅᐳᑦ 450-ᓂᒃ ᑭᑉᐹᕆᒃᑐᓂᒃ ᒪᐃᓕᓂᒃ, 

ᖃᓂᒋᔭᖏᓐᓂᓗᓐᓃᑦ.   

ᑕᒪᕐᒥᒃ ᐅᖃᐅᓯᐅᓂᖏᑦ ᑕᒡᕙᓂ ᐊᑐᖅᐳᑦ ᓄᑖᖑᓂᖅᐹᖑᔪᓂᒃ ᓈᒪᔪᓂᒃ ᓄᓇᖑᐊᕐᓂᒃ ᑲᓇᑕᒥ ᖁᓚᐅᑦᑎᓯᒪᔪᑎᑐᑦ 

ᓄᓇᖑᐊᓕᐊᕆᔭᐅᓯᒪᔪᓂᒃ ᒪᓕᒃᑐᓂᒃ, ᐊᖏᓂᖃᖅᑐᓂᒃ ᐆᒃᑐᕋᐅᒻᒥᒃ ᐊᑕᐅᓯᖅ ᐃᓐᓯᒥᒃ ᓇᓕᖃᖃᖅᑎᑕᐅᔪᓂᒃ 

ᐱᓪᓚᕆᒃᑐᓂᒃ ᐊᖏᓂᓕᖕᓂᒃ 8 ᒪᐃᓕᒃ, ᐊᑐᐃᓐᓇᐅᓂᖏᓐᓂᒃ ᓴᓇᕐᕈᑎᒃᓴᐃᑦ ᐊᑐᖅᓱᑎᒃ ᓴᓇᔭᐅᓯᒪᔪᑦ ᑕᒡᕙᓂ 

ᑐᒡᓕᕆᔭᒥᒃ 2 ᐅᓪᓗᕆᔭᖓᓂᒃ ᑕᖅᕿᕆᔭᖓᓂ ᒫᔾᔨᑉ, 1959-ᖑᑎᓪᓗᒍ.” 

ᑕᒻᒪᖅᓯᒪᔪᖃᕐᒪᑦ ᒪᓕᒐᖅᑎᒍᑦ ᓄᓇᐃᑦ ᐅᓂᒃᑳᖅᑕᐅᓂᖏᓐᓂ ᑕᐃᑲᓂ ᑎᖕᒥᐊᕐᕕᖕᒥ ᒪᓕᒐᓪᓗᑐᕆᔭᐅᔪᓂ 

ᐋᕿᒃᑕᐅᑦᑎᐊᕆᐊᖃᖅᑐᓂᒃ (ᑕᑯᓗᒋᑦ ᕿᕐᓂᖅᓯᓕᖅᑕᐅᓯᒪᔪᑦ ᐋᕿᒋᐊᕈᑕᐅᓂᖏᑦ ᑕᒻᒪᖅᓯᒪᓂᖏᓐᓂᒃ).  

“ᖃᖅᓴᐅᖅᑑᕐᒥ ᑎᖕᒥᐊᖃᕐᕕᒃ

ᑕᒪᕐᒥᒃ ᐃᓚᒋᔭᐅᔪᑦ ᓴᓪᓕᐅᑉ ᕿᑭᖅᑖᓗᖓᓄᑦ ᐃᒪᕐᓄᓪᓗ ᕼᐊᑦᓴᓐᐱᑉᒥ, ᐊᕕᒃᑐᖅᓯᒪᓂᖓᓂ ᑭᕙᓪᓕᐅᑉ, ᓄᓇᑦᓯᐊᕐᒥ, 

ᐅᖃᐅᓯᖃᖅᐳᖅ ᐃᓚᖃᕐᓂᕋᐃᓂᕐᒥᒃ ᐅᓂᒃᑳᖅᑕᐅᓯᒪᑦᑎᐊᕐᓂᖅᓴᐅᔪᓂᒃ ᐃᒪᓐᓇᐃᓕᖓᔪᓂᒃ:  

ᐱᒋᐊᕐᕕᖃᖅᓱᓂ ᑕᒫᖓᑦ ᕿᑎᐊᓂᒃ ᖃᐅᔨᓴᕐᕕᐅᑉ ᐱᖁᑎᖃᕐᕕᐅᓂᒐᓂᒃ ᖃᐅᔨᓴᕐᕕᖕᒥᒃ ᓄᓗᕐᔪᐊᕐᒥᒃ -  M’Clure 

Point-ᒥᒃ ᑕᒫᓃᑦᑐᒥᒃ ᑐᑭᒧᐊᒃᑐᒥᒃ 64°4’-ᒥᒃ ᐊᒻᒪᓗ ᑲᔪᓯᓗᒍ ᓴᓂᒧᑦ  81°17’-ᒧᑦ, ᐃᓕᑕᕆᔭᐅᓯᒪᔪᖅ ᖃᐅᔨᓴᕐᕕᒃ 

ᑕᑭᓂᖃᖅᑐᒧᑦ 15-Fᐄᑦᓂᒃ ᐱᖓᓱᐃᓕᖃᖓᔪᒥᒃ ᕿᔪᕐᒥᒃ ᒪᑭᑕᔪᒥᒃ ᓴᓇᓯᒪᔪᒧᑦ;  ᑕᒫᖓᑦ, ᐅᐊᖕᓇᖅᐸᓯᖓᑕ ᑲᔪᓯᓗᑎᑦ 

ᓂᒋᐅᓂᖅᐸᕆᔭᖓᓄᑦ ᐃᓱᐊᓄᑦ ᒥᑭᔪᒧᑦ ᑕᐃᒍᑎᖃᖏᑦᑐᒧᑦ ᕿᑭᖅᑕᒧᑦ ᑐᑭᒧᐊᑎᓪᓗᒍ 64°8’-ᒧᑦ ᐊᒻᒪᓗ ᑲᔪᓯᑎᓗᒍ 

ᓴᓂᒧᑦ 81°34.5’-ᒧᑦ; ᑕᒫᖓᑦ ᑲᔪᓯᑎᓪᓗᒍ ᐱᖓᖕᓇᖅᐸᓯᖓᓄᑦ 82.30’-ᒧᑦ; ᑕᒫᖓᑦ ᑲᔪᓯᑎᓕᕐᒥᓗᒍ ᓂᒋᐊᓄᑦ 64°4’-ᒧᑦ; 

ᑕᒫᖓᑦ, ᓴᓂᒧᑦ ᓂᒋᐊᑕ ᑲᓇᖕᓇᖅᐸᓯᖓᓄᑦ ᓄᕗᐊᓄᑦ ᑎᑭᓪᓗᒍ ᑐᑭᒧᐊᒃᑐᒧᑦ 64°4’-ᒧᑦ. ᑕᒫᖓᑦ, ᓴᓂᒧᑦ ᓂᒋᐊᑕ 

ᑲᓇᖕᓇᖅᐸᓯᖓᓄᑦ ᓄᕗᐊᓄᑦ ᑎᑭᓪᓗᒍ 63°50’-ᓄᑦ ᐊᒻᒪᓗ ᓴᓂᒧᑦ ᑲᔪᓯᑎᓪᓗᒍ 82°10’-ᒧᑦ; ᑕᒫᖓᑦ, ᑐᑭᒧᑦ 

ᐅᐊᖕᓇᖓᓂᒃ ᑲᓇᖕᓇᖓᓄᑦ ᑎᑭᓪᓗᒍ ᐱᒋᐊᕐᕕᖓᓄᑦ ᐅᖃᐅᓯᐅᒪᔫᑦ ᑕᒪᕐᒥᒃ ᑲᑎᓪᓗᒋᑦ ᑖᒃᑯᐊ ᐊᖕᖏᓂᖃᕐᓂᐊᖅᐳᑦ 

450-ᓂᒃ ᑭᑉᐹᕇᒃᑐᓂᒃ ᒪᐃᓕᖕᓂᒃ, ᖃᓂᒋᔭᖏᓐᓂᓗᓐᓃᑦ.   

ᑕᒪᕐᒥᒃ ᐅᖃᐅᓯᐅᓂᖏᑦ ᑕᒡᕙᓂ ᐊᑐᖅᐳᑦ ᓄᑖᖑᓂᖅᐹᖑᔪᓂᒃ ᓈᒪᔪᓂᒃ ᓄᓇᖑᐊᕐᓂᒃ ᑲᓇᑕᒥ ᖁᓚᐅᑦᑎᓯᒪᔪᑎᑐᑦ 

ᓄᓇᖑᐊᓕᐊᕆᔭᐅᓯᒪᔪᓂᒃ ᒪᓕᒃᑐᓂᒃ, ᐊᖏᓂᖃᖅᑐᓂᒃ ᐆᒃᑐᕋᐅᒻᒥᒃ ᐊᑕᐅᓯᖅ ᐃᓐᓯᒥᒃ ᓇᓕᖃᖃᖅᑎᑕᐅᔪᓂᒃ 

ᐱᓪᓚᕆᒃᑐᓂᒃ ᐊᖏᓂᓕᖕᓂᒃ 8 ᒪᐃᓕᒃ, ᐊᑐᐃᓐᓇᐅᓂᖏᓐᓂᒃ ᓴᓇᕐᕈᑎᒃᓴᐃᑦ ᐊᑐᖅᓱᑎᒃ ᓴᓇᔭᐅᓯᒪᔪᑦ ᑕᒡᕙᓂ 

ᑐᒡᓕᕆᔭᒥᒃ 2 ᐅᓪᓗᕆᔭᖓᓂᒃ ᑕᖅᕿᕆᔭᖓᓂ ᒫᔾᔨᑉ, 1959-ᖑᑎᓪᓗᒍ.” 

T ᓴᕿᑎᑕᐅᓚᐅᖅᑐᖅ ᑐᒃᓯᕋᐅᑦ ᐅᖃᐅᓯᖃᕐᒪᑦ “ᖃᐅᔨᓴᕐᕕᖕᒥᒃ ᒍᐊᑉ ᓄᕗᐊᓂᒃ Gore Point-ᒥᒃ ᑕᒫᓃᑦᑐᒥᒃ 64o4’N 

ᐊᒻᒪᓗ ᑕᒫᓂ 81o17’W” (Cooch & Barry, 1957). ᓄᓇᖑᐊᓕᐊᕆᔭᐅᒐᒥ, ᑕᒪᒃᑯᐊ ᓄᓇᒥ ᓇᓗᓇᐃᒃᑯᑕᐃᑦ ᒪᓕᖕᒪᑕ 

ᓇᓃᓂᖓᓂᒃ ᓄᓗᑦᔪᐊᑉ, ᑕᐃᔭᐅᖃᑕᕐᒥᔪᖅ ᖃᓪᓗᓈᑎᑐᑦ ᒪᑯᓗᐊᕐᒥᒃ. ᑕᒡᕘᓇ ᑕᒻᒪᖅᓯᒪᓂᖓ 

ᐱᒋᐊᓪᓚᒃᓯᒪᑦᑎᐊᒻᒪᕆᖕᒥᔪᖅ ᑎᖕᒥᐊᕐᑲᕐᕕᖕᓄᑦ ᒪᓕᒐᓪᓗᑐᕆᔭᐅᔪᓂ ᐅᖃᐅᓯᐅᓯᒪᓂᖓᓄᑦ ᑕᒪᑐᒥ ᓄᓇᐅᑉ 

ᑕᐃᔭᐅᓂᖓᒍᑦ (ᓲᕐᓗ ᐆᒃᑐᑎᒋᓗᒍ “ᒍᐊᑉ ᓄᕗᐊᓂᒃ-Gore Point-ᒥᒃ”) ᐱᖃᐅᓯᐅᔾᔭᐅᓯᒪᖏᔅᓱᑎᒃ ᓄᓇᖑᐊᑎᒍᑦ 

ᖃᓄᐃᓕᖓᓂᖏᑦ ᓈᓴᐅᑎᖏᑦ. ᓴᓪᓕᕐᒥᐅᑕᐃᑦ ᑕᐃᕙᒃᑕᖓᑦ ᑕᒪᓐᓇ ᓄᓘᑦᔪᐊᕐᒥᒃ ᖃᓪᓗᓈᓐᓄᓪᓗ ᑕᐃᔭᐅᓪᓗ Gore 

Point-ᒥᒃ. ᓄᓇᖑᐊᕐᓂ ᑎᑎᖃᑐᖃᐅᓂᖅᓴᐃᑦ, ᑕᐃᒃᑯᐊ ᐃᓚᒋᔭᐅᓪᓗᑎᒃ 1986-ᒥ ᑎᑎᕋᖅᑕᐅᖄᓚᐅᖅᓯᒪᔪᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᑦ, ᐃᓕᑕᖅᓯᓯᒪᖕᒥᖕᒪᑕ ᒪᒃᓗᐊᑉ ᓄᕗᐊᓂᒃ-M’Clure Point ᖃᓪᓗᓈᑎᑐᑦ ᑕᐃᔭᐅᔪᒥᒃ Gore 

Point-ᒍᐊᑉ ᓄᕗᐊᓂᒃ (Parker, 1975; Abraham & Ankney, 1986; Dupuis, 1979; Stephenson & McCormick, 

1986). ᐱᒻᒪᕆᐅᓂᖃᖅᑐᖅ ᐅᕘᓇ ᐊᔾᔨᒋᖏᑦᑎᐊᕐᒪᑎᒃ ᑕᐃᓐᓇ ᖁᑦᑎᖕᓂᖅᓴᖅ ᓄᕗᐊ M’Clure Point 

ᑐᕋᒐᕆᔭᐅᓚᐅᕐᒪᑕ ᑭᒡᓕᖃᕐᕕᐅᓂᖓᓄᑦ, ᓈᒻᒪᖕᓂᖅᓴᐅᓂᖓᓄᑦ ᖃᐅᔨᓴᕐᕕᐅᖃᑦᑕᕈᓐᓇᕐᓂᕐᒧᑦ.  ᑕᑯᔭᒃᓴᖅ 1 

ᓴᕿᐅᒪᑎᑦᑎᕗᖅ ᐊᔾᔨᒌᖏᓐᓂᖏᓐᓂᒃ ᑭᒡᓕᖃᕐᕕᐅᓂᖏᑦ ᑐᑭᓕᐅᖅᑕᐅᓚᐅᕐᓂᖏᓐᓄᑦ ᓇᖕᒥᓂᖅ ᐅᖃᐅᓯᐅᓂᖏᓐᓂᒃ 

ᑕᐃᒃᑯᓇᓂ ᑎᖕᒥᐊᕐᑲᕐᕕᖕᓄᑦ ᒪᓕᒐᓪᓗᑐᕆᔭᐅᔪᓂ ᐊᒻᒪᓗ ᑕᒻᒪᖅᓯᒪᖏᓂᖏᓐᓂ ᑎᖕᒥᐊᖃᕐᕕᐅᑉ ᑭᒡᓕᓚᓕᕆᖏᑦ. ᑕᒪᓐᓇ 

ᑭᒡᓕᖃᕐᕕᐅᓂᕐᒧᑦ ᑕᒻᒪᖅᓯᒪᔪᖅ ᐃᓕᑕᕆᔭᐅᓗᓂ ᐋᕿᒃᑕᐅᑦᑎᐊᕐᓂᐊᖅᑐᖅ. ᑭᒡᓕᖏᑦ ᑕᑯᔭᒃᓴᓃᑦᑐᑦ 1-ᒥ 



ᖃᖅᓴᐅᖅᑑᕐᒥ ᑎᖕᒥᐊᖃᕐᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ   95

ᑐᑭᓯᑎᑦᑎᒋᐊᕈᑦᑎᐊᕙᐅᔪᓃᑉᐳᑦ ᐊᒻᒪᓗ ᑕᑯᔭᒃᓴᐅᓪᓗᑎᒃ. ᑕᒪᕐᒥᒃ ᐊᓯᓕᒫᖏᑦ ᑕᑯᔭᒃᓴᐃᑦ ᑖᒃᑯᓇᓂ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᒃ ᓴᕿᐅᒪᑎᑦᑎᕗᖅ ᓱᓕᔪᓂᒃ ᑕᒻᒪᖅᓯᒪᔪᓃᖅᑐᓂᒃ ᑎᖕᒥᐊᖃᕐᕕᐅᒃ ᑭᒡᓕᖃᕐᕕᖏᓐᓂᒃ.  


